
втихи Петровичпа эпир пёр ҫирём ҫул 
ӗлӗкрех К ӑсӑякассинчи ҫичӗ ҫул вӗрен- 
мелли ш култа пӗрле вӗреннӗччӗ. В ӑл ҫав 
ялсемехчӗ, эпӗ унта икӗ километрта 
л аракан  урӑх ялтан ҫӳреттӗм.

Пӗтӗмӗшпе илсен, начар ачах марччӗ 
вӑл. Хӑй тӗреклӗ, кӳпш ек сӑн-питлӗччӗ, 
ҫӳҫӗ-пуҫӗ хӗп-хӗрлё, пысӑк кӑвак  куҫӗсем 
сиксе тухас пек, ҫынна ҫиеҫҫӗ кӑна. 

Унӑн ашшӗ йытӑ-куш ак тирӗсем пухакан кантур аген- 
чё пулса ш алу илнӗ май, вӑл пирӗн пек мар, ялан яка 
тумланса ҫӳретчӗ,— ҫитсӑ кӗпепе, хура «швецки» ш ӑла- 
варпа, пуш макпа. Вӗренессе хӑй самаях кахаллӑн 
вӗренетчӗ пулин те, класран класа куҫкаласа пырат- 
чӗ. Анчах та хамӑр класри ачасем ӑна шутсӑр юрат- 
мастчӗҫ, мӗншӗн тесен вӑл пӗр вӗҫӗм суятчӗ, тата, 
ҫитменнине, элеклеме питӗ ӑстаччӗ. Тем мурӗшӗн 
ҫапла пулнӑ вӑл, ӑна пӗлместӗп, анчах кӗтмен-туман 
ҫӗртенех ҫав тери тарӑхм алли  «номерсем» туса хуни- 
не питӗ лайӑх астӑватӑп.



К алӑлӑр , урампа пынӑ чух вӑл пӗр-пӗр ачан 
амӑш не тӗл пулать те, ӑна пат! чарса тӑратса:

— Сирӗн Петюка шкултан кӑларса яраҫҫӗ пул- 
м алла, литӗ начар вӗренме пуҫларӗ ю лашки вӑхӑт- 
р а ,— тесе хурать.

Ача амӑш ӗ хӑраса ӳкет, тӗплӗрех ыйтса пӗлме 
пикенет, анчах та  Евтихи урӑх нимӗн те каламасть, 
хулӑм тутисене тӑсать те, тем ш ӑхӑркаласа, м алалла 
уттара парать. Ну, паллах ӗнтӗ, леш ачине килте 
лай ӑх  кӑна пӑсӑркки лекет, тепӗр кунне ашшӗ е 
амӑш ӗ учитель патне чупать... Нимӗн те ҫук иккен, 
ачи чип-чиперех вӗренет!

Тӗрӗснех калас пулать: ҫавӑн пек шӳтсемшӗн пи- 
рӗн ачасем ана нумай хутчен тытса лайӑх  кӑна тӳнк- 
кеме тӑнӑ, анчах пӗрре те лектереймен, ма тесессӗн 
Евтиш ка манерсӗр хытӑ чупатчӗ — ры сакпа та хӑ- 
валаса ҫитеймӗн! Пӗррех тапса сикет те, ура тупанӗ- 
сем ҫеҫ курӑнса юлаҫҫӗ...

Тарӑхса ҫитнӗ ачасем вара ӑна хӑйне те хытӑ 
тарӑхтаратчӗҫ. Ҫӳҫӗ хӗрлӗ пулнӑ пирки ӑна ялан «вут- 
пуҫҫи» тетчӗҫ. Пуринчен ы тларах унӑн хуваамачӗ 
пирки тӑрӑхлатчӗҫ. Вёсен раттин хуш амачӗ пит ки- 
ревсӗрччӗ: В ш и в ц е в .  Евтихисен аслашшӗ, хӑй 
пуян пулнӑ пулин те, ӗмӗрне те мунча кӗмен, ялан 
хььҫкаланса ҫӳренӗ, тет. Евтихисен хуш амачӗ ҫавӑн- 
тан пуҫланса кайнӑ та  вара.

— Евтиш ка, санӑн хуш амату чӑваш ла мёнле пу­
лать  ҫав? Куҫарса пар-ха!

— Евтишка! Сирӗн пек чаплӑ хуш амат ҫӗр чӑмӑ- 
рӗ ҫинче тата пуррине пӗлместӗн-и?—тетчӗҫ ачасем.

И-их, вӗресе каятчӗ вара ку! Пурне те ҫавӑнтах 
тытса ҫурма хатӗрччӗ ӗнтӗ, анчах яланах пӗр-пӗччен-



ччё те вӑл— нвмён те тӑваймастчӗ. Хӑй айӑплӑ! Юл- 
ташусенчен ан мӑш кӑлла, йышпа пӗрле пул!

Ачасем кӑна мар, учительсем те юратми пулчӗҫ 
ана, мӗншӗн тесен вӑл ӳснӗҫемӗн ы тларах та  ытла- 
рах аванмарланса, хӑйне темле мӑнна хуракан пул- 
са пычӗ. Ш кул директорӗ ун пирки ашшӗпе те теми- 
ҫе хут к а л а ҫ н ӑ — усси пулман, леш ӗ аллипе сулнӑ 
кӑна, теҫҫӗ.

— Мӗн пӑш ӑрханмалли пур уншӑн, ача вӗт-ха 
вӑл! Ҫитӗнсен, ури ҫине ӗне пуссан, хӑех йӗркене 
кӗрет акӑ. Хам шутпа, ман Евтихи пурнӑҫра инҫе 
каять-ха вӑл, пысӑк ҫын пулать!—тенӗ имӗш.

Эпир ҫиччӗмӗш класа куҫсан, ҫак «инҫе каймалли 
ача» пӗр уйӑх та  ҫӳремерӗ ш кула —  пӑрахрӗ. Ашшӗ 
те вӗренме хистемен курӑнать ӑна. Ҫырма-вулама 
вӗреннӗ— ҫитет! (Ун чухне тата  хальхи пек пурне те 
ҫичӗ ҫул вӗрентмелли саккун та  пулман-ҫке-ха...).

Пӗррехинче, ш култан таврӑннӑ чух, Евтихи Вшив- 
цева эпир урам ра тӗл пултӑмӑр. В ӑл ялпо умӗнче 
хӑйӗн куккӑш ӗпе — лавкка пуҫлӑхёпе —  пирус мӑ- 
кӑрлантарса тӑратчӗ.

— Ш кула ҫӳреме ма пӑрахрӑн эсӗ, Евтихи?— 
тесе ыйтатпӑр ҫакӑнтан.

— А мӗн тум алла ман унта?—терӗ вӑл пире хн- 
рӗҫ, куҫӗсене темле илемсӗр хӗссе лартса.

— М ӗнле мӗн тум алла? Вӗренмелле...-
—  Э-э, ҫав геометрисемпе глаголсем питех тем 

тума кирлӗ пуль! Унсӑрах...
— Мӗн унсӑрах?
— Ҫын пулма пулать. М ан атте, ав, икӗ ҫул кӑна 

вӗреннӗ те, ҫапах ш алу илет. Учительсем те ун чух- 
л ӗ  илеймеҫҫӗ. Укҫа ҫалм а пуҫ кӑна кирлӗ, тет вӑл.



Ҫапла каларӗ те ш ӑл витӗр чӑртлаггарса сурса 
пӑрахрӗ.

Пӗтём калаҫу та ҫав кӑна пулчӗ пирӗн.
Ч асах эпир Евтиш кӑна ашшӗ икӗ ретлӗ хут купӑс 

илсе пани ҫинчен пӗлтӗмӗр. Улахсенче ҫӗмӗрттерет 
кӑна иккен. Унтан туйсенче ҫӗр кисретсе ҫӳрени ҫин- 
чен те илтрӗмӗр. Ҫуркуннепе, эпир ҫиччӗмӗш клас- 
шӑн экзаменсем парса пӗтернӗ чух, тӗлӗнмеллипех 
тӗлӗнтӗмӗр вара: пирӗн Евтихи Вшивцев лавккара 
«продавщ ик» пулнӑ тӑнӑ! Унӑн куккӑш не районри 
магазина куҫарнӑ, тет те, хӑй вырӑнне вӑл кунта 
Евтиш кӑна вы рнаҫтарса хӑварнӑ. Хайхи вара чӑнах 
та  ш алу илме тытӑннӑ...

Кӗркелесе кураттӑмӑр эпир ӑна: иы ракан ҫынсе- 
не тикӗт те, краҫҫын та  тултарса парать, эрех те 
ты ттарса ярать. Ш ут ҫинче ш ӑкӑрт-ш акӑрт! тутарса 
илет, унтан хӑйне панӑ укҫана ҫутталла ты тса витӗр 
пӑхать те ещӗке хурать. Ҫ ӑварӗнче хӑйӗн ялан пирус 
мӑкӑрланать... П ӑх та  кур эс ӑна!

— М аттур ача, ним те калайм ӑн... Ашшӗнех хыв- 
нӑ, кунран чӑнах та ҫын пулать, — текелетчӗҫ хӑшӗ- 
сем.

Кӗркунне эпӗ пёр район хулине кайса ветеринари 
техникумне вӗренме кӗтӗм, тӑватӑ  уйӑхран киле ка- 
иикула таврӑнтӑм . Каҫхине аннерен ялти хыпарсем, 
палланӑ ҫынсем ҫинчен ыйтса ларна чух, Вшивцева 
та аса илтӗм,

— Ну, ҫамрӑк продавщ ик мӗнле ӗҫлекелет унта?
Анне ман ҫине чӑр-р... пӑхрӗ:
— К ам ҫинчен ыйтатӑн ҫак эсӗ?



— Кам ҫинчен пултӑр? Х амӑрпа пӗрле вӗреннӗ 
Евтиш ка ҫинчен...

— Ара, вӑл ялта тахҫанах ҫук вӗт!
— Аҫта кайнӑ?
— Ахтёрта ҫӳрет, тияттӑрта. Купӑс калать, таш- 

латтарать, -тет.
— Ан тӗлӗнтер! Театра мӗнле кайса кӗнӗ вӑл?
—• Унта кайса кӗнинчен тӗлӗнмеллиех ҫук-ха,—

терӗ анне,— тияттӑрти кармунщ ӗк вӗренме кайнӑ 
пирки, никам ҫуккипе илнӗ, тет, ӑна, анчах кунтан 
мӗнле хӑтӑлкалаеа тухса кайни тӗлӗнтерет. С амаях 
тӗлӗнтерет!

—  Мӗн пулнӑ вара?
— Укҫа нумай тухман унӑн лавккара. Икӗ пин 

ытла, терӗҫ. Ҫӗнӗ купӑс илчӗ-ҫке-ха вӑл ,— ак ҫак мӑн 
пукантан та пысӑкрах. Ах, ахӑртатчӗ ҫав! Л авккара  
ҫынсем пулмасанах ҫухӑртма ты тӑнать те — пӗтӗм 
хӑлхана йӳҫӗхтерсе ҫитеретчӗ, теҫҫӗ хӑйсен ялӗсем. 
Унтан ревизи пулнӑ та — тытнӑ ачана! Ю рать, аш шӗ 
пултаракан ҫын та  — ҫӑлса хӑварнӑ: унтан-кунтан 
укҫа пухса (тен, хӑйӗннех те пулнӑ-и? вӑл ӗмёрне 
суту-илӳ тавраш ӗнче вӗт!..) сагшаса янӑ. Тӗрӗслеке- 
нӗсем те хӗрхеннӗ курӑнать — ҫамрӑк, таварсем  сут- 
нӑ чух ш утлама пӗлменнипе пулнӑ ку, тенӗ пуль...

Эпӗ Евтихие хӑшпёр ҫынсем мухтанине астурӑм 
та ӑш ӑм ра /кулса илтӗм:

— Тӗрӗс, маттур ача... Ҫын пулать-мён — ҫирӗп- 
рех алла лекнӗ пулсан!..

Темиҫе кунтан ӑна хӑйне те курма тӳр килчӗ. 
Колхоз театре пырса тухрӗ пирӗн яла. Юриех, Ев- 
тиш кӑна курас кӑм ӑлпах  кайрӑм  эпӗ клуба. М алтан 
пёчӗк пьеса выляса пачӗҫ, унтан концерт пулчӗ.



Артистсемпе пёрле едена ҫине пирӗн Евтиш ка та баян 
йӑтса тухрӗ... П аллам а та  ҫук ачана! Х ӑмач кӗпепе, 
еар лака  сенкер ш ӑлаварпа, куҫхаршисене сӑрланӑ, 
тутисене пӗветнӗ... П ырса ан ҫулӑх ӗнтӗ, чӑнах та! 
А к сана Евтиш ка Вшивцев!

Анчах та  чӑн-чӑн тӗлӗнмелли кӑш т тӑхтасан пул- 
чӗ-ха. Пӗр артисчӗ, м аларах  тухса тӑрса, хӑйсенхорӗ 
мӗн ю рласси ҫинчен пӗлтерчӗ, унтан:

— Купӑс калаканни — Евтихи Солиышкин!—терӗ.
Эпӗ хам тӗрӗсех илтеймерӗм пулӗ тесе ш утларӑм

та ю наш ар ларакан  колхоз счетоводне чавсапа айӑ- 
кӗнчен тӗксе ыйтрӑм:

— Купӑсҫӑн хуш аматне мӗнле терӗ ҫав вӑл?
— Солнышкин, терӗ.
— Епле апла? Ара, эп астӑвасса вӑл — Вшивцев- 

ччӗ-ҫке?
— Вшивцев пулнӑ та  — халь, куран, Солнышкин 

пулса тӑн ӑ ,—кулса илчӗ ман кӳрш ӗ.— Р асн алӑхё пы- 
сӑкрах конеш нӑ, анчах та сцена ҫинчен унӑн чӑн 
хуш аматне мӗнле калатӑн-ха? Пӗтӗм халӑх  кулӗ...

— Ку тӗрӗс те пулӗ ҫав,— килӗшрӗм эпӗ.
— Артистсемпе писательсем хушшинче ҫавӑн пек 

йӑла пур тенине илтнӗ эпӗ,—терӗ м алал л а счетовод,— 
вӗсем нихӑшӗ те аш ш ӗ-амӑш ӗн хуш амачӗсемпе ҫӳрес- 
шӗн мар, хӑйсене валли хальччен ҫӗр ҫинче пулман 
ятсем тупса кӑлараҫҫӗ, тет. А халь ҫынсенчен расна 
пулм алла-ҫке вёсен... Эпир, ав, фермӑри пӑрусене 
итту этем ячӗсене паратпӑр: М аш ка, Д аш ка, П араш ­
ка,— а вёсен ячӗсене эпӗ пӗрине те тӗрӗс калам а 
пӗлместӗп, таҫтан  хӑяматӗнчен тупса тултарнӑ: Ал- 
сай, М алсай, М урташ, М ӑш маш , Сайман, Ш алман... 
Пёри тата «Сӑхман Ҫанни» ятпа ҫӳрет, тет. Чӑнах.





Ку ачи ы тла ун пекех хӑтланман-ха, янравлӑ хуша- 
мат ш ы раса хёвел патнелле кармаш нӑ. Молодеццй!

Эи чӗнмерӗм.
Концерт чиперех пычӗ. Ю рӑ хыҫҫӑн юрӑ итлерё- 

мёр. Вшивцев-Солнышкин пёччен «соло» калам а ты- 
тӑнни кӑна чутах пӗтӗм ӗҫе пӑсса хуратчӗ. Вӑл тем- 
ле вальс пуҫларӗ, анчах ҫуррине те ҫитеймерӗ — пӑт- 
раш са кайрӗ. Ҫӗнӗрен пуҫларӗ —  каллех ӗҫ тухмарё, 
кёввине аса илеймерӗ курӑнать.

«Ай, пулмарӗ кунӑн, ай, пулмарӗ, пӗтрӗ...» терӗ 
тахӑш ӗ. Эпӗ хам та  ҫавӑн пекех ш утлаеаттӑм , ан­
чах... Евтиш ка аптраса ӳкмерӗ! В ӑл купӑсне ик-виҫӗ 
хутчен нӑрт-нарт! нӑрт-нарт! тутарчӗ те —  яра пачё 
«барыня!» Тутине ҫыртса лартса, хулпуҫҫисене вы- 
лятса, урисемпе тӑпӑртатса ахӑртм а тытӑнчӗ. Сахал- 
тан  та  пӗр вунӑ минут хушши, ҫамки ҫине ҫут шӑр- 
ҫа пек тар  тапса тухиччен ҫухӑртрӗ купӑсне. Татах 
калатчӗ пулм алла та, конферансье тени пырса чарчӗ. 
В ара вӑл яукан  ҫинчен тӑчӗ те*, хӑрах аллипе купӑс- 
не йӑтса, теприне кӑкри умне тытса, улт-ҫичӗ хутчен 
пуҫ тайса илчӗ. Сцена хыҫне кайсан  тата  тепӗр хут 
чупса тухса пуҫ тайрӗ.

Х алӑх ахӑлтатса, тӑвӑллӑн  алӑ ҫупса ӑсатрӗ ӑна.
—• П ултара-ать! Кун пекки пурнӑҫра аптрас ҫук...
— Хуш аматне те вӑйлӑ тупнӑ...
— Хӑйӗн ҫӳҫне кура йыш ӑннӑ пуль вӑл ӑна!

...Ҫакӑн хыҫҫӑн нумай-нумай ҫулсем иртрӗҫ. Пур- 

наҫ кустӑрми ҫаврӑннӑ май таҫта пулма та, тем кур- 
ма та тиврӗ, темелле. Ҫ уралса ӳснӗ ҫӗршыва эпё 
вӑрҫӑ хыҫҫӑн икӗ ҫултан тин таврӑнтӑм .

Ю



Ш упаш кар пристанӗ тӗлӗнчи чӑнкӑ пусма тарӑх 
хӑпарнӑ чух эпӗ сасартӑк сарлака та  тӑваткал  хул- 
пуҫҫиллӗ кӑвак  пальто, симӗс «велюр» шлепке тӑ- 
хӑннӑ, яп-яка янахлӑ, сарӑрах  сӑнлӑ, пысӑк кӑвак  
куҫлӑ ҫынна куртӑм . В ӑл хӑйӗнчен пӗр-икӗ хут са- 
м ӑртарах хӗрарӑма, хулӗнчен тытса, хаклӑ япала йӑт- 
нӑ пек асӑрханса ҫавӑтса анатчӗ. Вӗсем кулкаласа , 
тем ҫинчен ҫав тери ӑш ӑ кӑм ӑлпа калаҫса пырат- 
чӗҫ...

й ы в ӑр  чемодансем йӑтнӑ пассажирсем пусма 
варринчи площ адка ҫинче сывлӑш  ҫавӑрм а чарӑнни- 
пе, кунта вӑхӑтлӑха «пробка» пулса тӑчӗ. Ш ӑп ҫак 
вӑхӑтра манӑн куҫсем ҫав кӑвак пальтоллӑ, «велюр» 
шлепкеллӗ, самӑр арӑм лӑ ҫыннӑн куҫӗсемпе тӗл 
пулчёҫ.

Ну, ҫын ҫине пӗрре пӑхса илнё те — м алалла 
иртсе кайм алла пек ӗнтӗ, анчах та  пирӗн ун пек пул- 
марӗ, эпир темшӗн пӗр-пӗрин ҫинчен куҫ илмесӗр 
ш ӑтарасла пӑхса тӑтӑмӑр... П аллам а пуҫларӑм ӑр 
курӑнать пӗрне-пӗри...

М алтан «велюр» шлепке сӑмах хушрӗ:
— Ю лташ  военнӑй...—терӗ вӑл, ҫаплах мана куҫ- 

ран стӑхса, —  мӗнле сирӗн хуш аматӑр? К аҫарӑр, ан­
чах эпӗ сире тахҫан таҫта курнӑ пек туйӑнать. й ӑ -  
нӑш мастӑп пулсан...

—  й ӑн ӑш м астӑр  пулас,— терӗм эпӗ, алӑри чемо­
дана сак ҫине лартса,— эпӗ те сире палланӑ пек 
туйӑнать. М анӑн хуш аматӑм  — Пастухов... 'А сирён 
хуш аматӑр, йӑнӑш мастӑп пулсан, Вшш...

— Солнышкин, Солнышкин!— сасартӑк, пёр са- 
мантрах пӗҫернӗ рак пек хӗрелсе кайса, часрах ал - 
лине тӑсса пачӗ вӑл м ана:—Солнышкин! Эпир вӗт

П.



еирӗнпе пӗрле вӗреннӗччӗ, аставатӑр пулӗ, пирӗн 
ялта...

Эп чӗлхене ҫыртсах лартрӑм . Евтихи Петровичӑн 
(ку чӑн та  ҫавӑ пулнӑ!) авалхи хуш аматне персе 
ярса, ӑна пӗтерсех хураттӑм вӗт, ҫӑва пуҫӗ! Ҫакӑн 
пек гранд-дама умӗнче ҫынна... Вшивцев тесе чӗн-ха 
=»сӗ!..

— Тёрӗс, тӗрёс, Солнышкин, аса илтӗм!— Евтихи 
Петрович пекех васкаса тӳрлетрӗм хамӑн йӑнӑш а,— 
К аҫарӑр, унтанпа ҫав тери нумай вӑхӑт иртрӗ, пур- 
нӑҫра пиншер ҫын тӗл пулнӑ та, ӑҫтан...

— Ҫ апла, ҫапла! Питӗ, питӗ хавас ача чухнехи 
тусӑмпа тӗл пулнӑшӑн... Чи телейлӗ вӑхӑтсене пӗрле 
ирттернё вӗт эпир! А стӑватӑр-и, пӗррехинче арман 
улӑхӗнче Хура Упрамсен пӑрӑвӗ ҫине утланса чуп- 
рӑм ӑр та, кӗтӳҫре ҫӳрекен аслӑ ывӑлӗ вӑрӑм  пушӑ- 
пах ҫунтарчӗ пире, мошельник... Хе-хе-хе...

Ч ӑн  та, эпӗ нихҫан та пӑрусем ҫине утланса чуп- 
ман, хам а вӑрӑм  пуш ӑпа хӗненине те астумастӑп, ан- 
чах та  хаваслӑн  калаҫм а ты тӑннӑ Солнышкинӑн кӑ- 
мӑлне хуҫас мар, тесе, унпа тӳрех килӗшрӗм:

Тем те пулнӑ ҫав ача чухне... Пулнӑ!
— Мӗн тери нумай вӑхӑт иртрӗ унтанпа! Ватӑ- 

.латпӑр ӗнтӗ...
— П аллах, ҫам рӑкланса пымастпӑр.
— Н -да... Эсир те улш ӑннӑ, эпӗ те ӗлӗкхи мар...
— Нимӗн те тӑваймӑн!
Эпӗ ӗнтӗ м алалла кайма хатӗрччӗ, мӗншӗн тесен 

эпир ҫакнаш кал ниме пӗлтермен сӑмахсем калаҫса 
тӑни Евтихи Петровичӑн хаклӑ мӑш ӑрне кӑмӑлсӑр- 
лан тарм а пуҫланине асӑрхарӑм . Ана Вшивцев-Сол- 
нышкин хӑй те сисрӗ пулас. В ӑл пуҫне вӑш т кӑна



арӑмё еннелле ҫавӑрчӗ те, ҫав тери артистла кулса 
илсе, аллипе ман ҫине кӑтартрӗ:

— П аллаш , Л ара ... манӑн земляк, ача чухнехи 
тусӑм, Пастухов... м-м...—вӑл тӑрук чарӑнса ларчё 
те мана куҫран пӑхрӗ. Эпё вара, вӑл манӑн ятама 
астуманнине кура, малаллине хам каларӑм:

— М аксим Николаевич.
— Л ариса Ф иларетовна Солнышкина...
Хӗрарӑм ман ҫине куҫӗсене хёсерех, ҫӳлтен ая-

лалла пӑхса, аллине чуптума сённё пек тӑсса пачё.
«Ахӑртнех, ку — эстрада артистки-тӑр», ш ухӑш ла- 

рӑм эпё.
Эпир хӑйӗн арӑмӗпе пӗр-пӗрне алӑ парса паллаш - 

нине (тӗрӗссипе, унӑн пире паҫӑрах паллаш тармал- 
лаччӗ ӗнтӗ...) Евтихи Петрович ш ултра та тикӗс 
шурӑ шӑлӗсене кӑтартса, чунтан хӗпӗртенӗ пек пул- 
са, хур аҫи манерлӗрех каҫӑрӑлса пӑхса тӑчӗ, Унтан 
сасартӑк ун пуҫне темле шухӑш пырса кӗчӗ пулас 
та, вӑл, кулм а чарӑнса, манран:

— Эсӗ халь ӑҫта каятӑн ?—тесе ыйтрӗ. (Халӗ 
ӗнтӗ вӑл мана малтанхи пек «эсир» тесе мар, «эсӗ» 
тесе чӗнме пуҫларӗ. Туссем-ҫке!)

— Ш упаш кара килтӗм. Ҫартан таврӑнатӑп. Д е- 
мобилизаципе,— ответ патӑм  эпӗ.— Анне патне яла 
кайса килес те, унтан ёҫе вырнаҫасси ҫинчен ш ухӑп- 
лас пулать...

— Ҫук, эпӗ ун ҫинчен мар-ха,— аллипе сулчё Е в­
тихи Петрович.— Халӗ, паян ӑҫта каятӑн? П алланӑ 
ҫынсем пур-и санӑн кунта? Тен — тӑвансем пур?

— Никам та ҫук манӑн. Гостиницӑна каяс пулё. 
Номер илес...

Евтихи Петрович, эп сисесрен хӑранӑ пек, йӑпӑрт



« ӑн а  арӑмӗ ҫине пӑхса илчӗ, унтан каллех ман ен- 
нелле ҫаврӑнса, хавассӑн, ҫав вӑхӑтрах тӗлӗннӗ пек:

— Мӗн тума гостиницӑна?—терӗ.— Атя ара хамӑр 
пата! Хваттер пӗчӗкех мар пирӗн, пӗр ҫынна выртма- 

л ӑ х  яланах  вырӑн тупӑнать. К алаҫса ларӑпӑр , кӑш- 
тах хӑна пулӑпӑр...

— Аван мар ун пек, ҫынсене чӑрм антарм а...— 
терӗм эпӗ, иккӗленерех тӑрса.

— Ничево, ничево! Х амӑр ҫынсем вӗт. Эпир мӗнле 
пурӑннине курӑн. Ч ӑрм ав  ҫинчен ан та  калаҫ! Эпир 
Л арочкӑпа иксӗмӗр хӑнасем йышӑнма питӗ ю ратакан 
сынсем...

Упӑшкин ю лашки сӑмахӗсене ҫирӗплетме тӑрӑш нӑ 
пекех, хайхи арӑм ӗ те чӗнме тытӑнчӗ мана:

— Ан тиркӗр ӗнтӗ пире! П аллах, эсир Европӑсен- 
че ҫӳренӗ ҫьга, сире комфорт кирлӗ, уйрӑм номер, 
тем те пёр, анчах та  ӑҫтан ёнтё яланах ун пек? 
Атьӑр, атьӑр, тархаслаттарса ан тӑрӑр , эп сире Евти­
хи Петрович ю ратакан пончиксемпе хӑна тӑвӑп...

П урнӑҫра туслӑ та, ҫывӑх та  пулман «землякпа» 
унӑн эпӗ пирвайхи хут куракан арӑмӗ хама ҫав тери 
ҫине тӑрсах  хӑнана чӗнни мана кӑш тах тӗлӗнтерчӗ, 
энчах ҫапах та эпӗ килӗшрӗм.

—  М ӗнех вара пӗр каҫ выртса тухнӑшӑн! — Пурин- 
чен ытла «йывӑр артиллери» — Л ариса Ф иларетовна 
хӑй ӗҫе хутшӑнсан, парӑнм алла пулчӗ.

— Аван мар та, пырам эппин, — терӗм.
Л ари са Ф иларетовна ҫавӑнтах упӑшки еннелле 

ҫаврӑнса татӑклӑ  команда пачӗ:
— Эсӗ пӑрахут ҫине анса арбузне ил эппин час- 

рах, эпир М аксим Н иколаевичпа иксӗмӗр кунта кӗтсе 
ларӑпӑр. М анӑн калле-м алле чупас килмест, чӗрене



йывӑр... Анчах та а с т у ,— сассине сасартӑк хытарчё 
вӑл, —  пӗркунхи пеккине и лсен — киле кӗртместӗп! 
Л айӑхрах  суйла! Т ата хакне пама пӗл, укҫине йӑпӑр- 
япӑр кӑларса ан тыттар! П ӑрахут ҫинче унта пурте 
живодёрсем!

Арӑмӗн инструкцине ним чӗнмесӗр итлесе пӗтерсе- 
нех, Евтихи Петрович пусма картлаш кисем тӑрӑх  
ш акӑлтаттарса анса кайрӗ. «Тыткалать пулмалла хуна 
арӑмӗ!» — тесе ю лтӑм эпӗ хам ӑш ӑмра.

Эпир сак ҫине лартӑм ӑр. Л ариса Ф иларетовна, 
сумкинчен тӗкӗр кӑларса ю санкаланӑ май, упӑшки 
ҫинчен каласа пама тытӑнчӗ:

— Пӗртте пурӑнма пӗлмест ман Тиша... Ҫуламан 
пӑру пек. Тӳсме ҫук непрактичнӑй ҫын! Ни илме, ни 
сутма, тенӗ пек... Ш аккасах тӑм а тивет!—Унтан ман 
еннелле ҫаврӑнса ларчӗ те куҫран чӑр-р... пӑхрӗ:

— Эсир халь ӑҫтан килетӗр?
— Германирен.
— Самӑй Германиренех-и?
— Ҫ авӑнтанах. Берлин ҫывӑхёнчен.
— О-о-о! Ку питӗ интереснӑ!— Л ариса Ф иларе­

товна аллисемпе ш артах ҫапса илчӗ. —  Апла пулсан, 
эсир хӑвӑрӑн арӑм ӑр валли чаплӑ япаласем  нумай 
илсе килтӗр пуль ӗнтӗ! — Унӑн пичӗ ҫинче темле ӑн- 
ланм алла мар кулӑ палӑрчӗ. — Пӗр-пӗр манто, тӗр- 
лӗрен пурҫӑн, крепдешинсем... Тен, пианино?

Эпӗ пуҫа пӑркаласа: ҫук, терӗм.
Нимӗн те илсе килмерӗр-и вара? Ыттисем илсе 

килеҫҫӗ-ҫке? Ай халӗ ю рамасть-и? —  Унӑн куҫӗсем 
чеен ҫутӑлкаласа илчӗҫ. — Ан тунӑр ӗнтӗ, ан тунӑр,



эп сирённе нимӗн те тытса илес ҫук вӗт. Ун пек ҫык 
мар эпё...

—• Чӑнах. Тӗрӗссипех каласан , манӑн арӑм та 
ҫук-ха...

— А вланман та-и? Тӗлӗнмелле! Сӑнран пӑхсан,, 
сире ытла ҫам рӑк ҫынах темелле мар пек...

— Ку тёрёс, анчах та авланма вӑхӑт пулмарё ма~ 
нӑн. М алтан вёреннё, унтан ҫара кайнӑ, кайран вӑрҫӑ 
пуҫланчӗ...

— Ну, а;рӑм пулмасан, савнӑ хӗр пулма пулта- 
рать. Ана валли илсе килмеллеччӗ сирӗн. Л айӑх кач- 
чӑсем хӑйсен савнийӗсене яланах  парнесем параҫҫӗ 
вӗт, — лӑпланасш ӑн  пулмарё Л ариса Ф иларетовна.

— Пулӗ, пӗлместӗп,— терӗм эпӗ. — Анчах эпӗ- 
Германирен ҫакна ҫеҫ илсе килтӗм...

— М ӗн-ши вӑл? — куҫӗсене каллех ҫутӑлтарса 
илчӗ хӗрарӑм.

Эпӗ сулахай алӑри  перчеткене хыврӑм та аманнӑ 
хыҫҫӑн кукӑрӑлса ларнӑ ю лашки виҫӗ пӳрнене к а ­
та ртрӑм.

— Пӗтӗм трофей — ҫакӑ манӑн. Ана мана Ш тет­
тин хулине илнӗ чух туянтарчӗҫ...

Л ариса Ф иларетовна ш ӑпах пулчӗ. Кӑш т тахта- 
сан тин:

—  Питӗ, питӗ ш ел,—терӗ те, сак ҫинчен тӑр са  
аялалла  пӑхрӗ. —  Ну, пирӗн Евтихи Петрович хӑпа- 
рать, кайрӑмӑр...

А нланаймасӑрах юлтӑм: те манӑн пӳрнесене оско­
лок татса кайнӑш ӑн шеллерӗ вӑл, те эпӗ хӗрсем вал ­
ли хяклӑ йышши крепдешинсем илсе килейменшӗн...

Ҫитрӗмӗр ҫаксӗм ЛГатне. Вӗсем хулари тӗп урам- 
сенчен пӗринче, пӗр пысӑк ҫуртӑн виҫҫёмӗш хутӗнче 
пурӑнаҫҫӗ-мӗн.

А лӑкран кӗрсе тӗттӗмрех коридорта хывӑнсанах, 
Евтихи Петрович мана хӑйсен хваттерӗпе паллаш тар- 
чӗ. Хваттерне, чӑн та, хурлама ҫукчӗ вара. И кӗ пысӑк 
пӳлӗм, кухня, ваннӑй. В ӑл ҫулсенче хулара кун пек 
хваттерсем ытла нумаях та пулман пулӗ.

— Ну, пирён йӑва мӗнлерех пек сана? К ӑм ӑла 
каять-и? — ыйтрӗ кил хуҫи, эпир пӗр пӳлӗмӗнчи диван 
ҫине ларсан. — П урӑнма пулать вӗт, э?

— В ӑйлӑ, вӑйлӑ, урӑх нимӗн те калайм ӑн,—терӗм 
эпӗ. — Н умайранпа пурӑнатӑр-и кунта?

— Виҫҫӗмӗш ҫул ӗнтӗ, — терӗ Евтихи Петрович, 
тутлӑн карӑнса илсен. —  Унччен вӑл пёр профессор 
хваттерӗ пулнӑччӗ, анчах ӑна таҫта урӑх хулана 
куҫарса кайрӗҫ те, эп йышӑнтӑм... М алтан начар усло- 
вире пурӑнаттӑмӑр эпир — Симӗс пасар хыҫӗнчи ҫыр- 
мара, пӗр ҫӗтӗк пӳртре... Питӗ кансӗрччӗ унта, пурин- 
чен ытла хӗлле аптраттӑмӑрччӗ. Ш ывӗ инҫе, ӑшӑ 
уборнӑй ҫук, а хамӑн манӑн час-часах радикулит 
пулать — пилӗкпе аптратӑп. Ну, кайран вара...

Кухньӑран Л ариса Ф иларетовна сасси илтӗнчӗ:
—• Тиша! П акӑлтатм а кайран та пулӗ, кил-ха час- 

рах кунта!
Евтихи Петрович пӳлӗмрен вӑш т кӑн а  тухса вӑр- 

кӑнчӗ. Эпӗ стенасем ҫинчи К01версемпе картинӑсем  ҫине 
пӑхкаласа ш ухӑш а кайрӑм: *

— Ӑҫта ӗҫлет-ши ку? Профессор хваттерне панӑ... 
'Ахӑртнех, пӗр-пӗр пысӑк специалист пулӗ ӗнтӗ. И нже-



нер, научнӑй работник... Ҫирӗм ҫул хушшинче ҫыд 
таҫта та вӗренсе тухма пултарнӑ! П аллах, пули-пул- 
ми ҫынна кун пек хваттер парас ҫук...

Анчах та  кун пирки манӑн часах иккӗленсе илмел- 
ле п /лчӗ. Эпӗ ҫап-ҫутӑ тӗкӗрлӗ, лакпа сӑрланӑ ш и­
фоньер ҫумӗнче, тӗттӗмрех кӗтесре тӑракан  этаж ерка 
патне пырса унта урлӑ-пирлӗ пӑрахнӑ кӗнекесене 
пӑхма тытӑнтӑм. М алтан чӑн хулӑммине, илемлине 
илтӗм те, вӑл... «Книга о вкусной пище» иккен, иккё- 
мӗшне тытрӑм — «Гигиена женщины» лекрӗ, виҫҫӗ- 
м ӗ ш ӗ— «Моды сезона» пулчё, унтан алла революци- 
чченхи «Н ива» ж ури алӑн комплекчӗсем, хальхи вӑхӑт- 
ра пёр ӑслӑ ҫын та вуламан Ш еллер-М ихайлов сочи- 
ненийӗсем лекрӗҫ, вёсем айёнче — «Сны и сновиде­
ния», «Руководство для продавцов кондитерских изде­
лий» курӑнчӗҫ. Ч ӑн юлашкинчен — ку вар а  мана 
сам аях тёлёнтерчё! — А. П. Чеховӑн пӗрремӗшпе виҫ- 
ҫӗмӗш томӗсем тухрӗҫ. Кусем вӗр-ҫӗнӗччӗ, алла  та 
тытман пулас...

Ш ӑпах эпӗ ҫак томсене уҫкаласа тӑн ӑ чух Евтихи 
Петрович кухньӑран таврӑнчӗ.

—  Кӗнекесемпе интересленетӗн-и? Хе-хе-хе...
—  Ҫ апла, сирӗн библиотекӑпа паллаш атӑп-ха,— 

хам сисмесӗрех кулса илтӗм эпӗ. — Тӗрлӗрен кӗнеке- 
сем пур иккен сирӗн...

— Кӗнекисем нумай-ха вӗсем м а н ӑ н ,— эп тӑрӑх- 
ланине ним туйм асӑрах аллипе сулчӗ Солнышкин,— 
сарайӗнче те пёр корзинка тӑп-тулли!

— Кусене халь илтӗр-и? — Чехов томӗсем ҫине 
кӑтартрӑм  эпӗ.

—  Ҫук, 44-мӗш ҫултах. О тветлӑ работниксене ун 
чух разн арядка тӑрӑх  вӑйпах ҫырӑнтарчӗҫ те, ик кӗне-



кине туянмалла пулчӗ. Халь илместӗп ӗнтӗ — вулама 
вӑхӑт ҫук, тэта... килёшмест мана Чехов. Пёр статьи- 
не вуласа тухрӑм та  — «Хамильон» ятлӑччӗ-и ҫав— 
пӑрахрӑм. Темле, ҫынсенчен кулакан писатель вал 
Чехов...

Унтан Евтихи Петрович, аллисене сӑтӑркаласа, 
темшён ман ҫине именчӗклӗн пӑхрё.

— Итле-ха, М аксим Николаевич... Аван мар та...
— Мӗн аван марри пултӑр? К ала.
— Хам ком андировкӑра чух манӑн арӑм  укҫана 

пӗтӗмпех пӗтерсе пӑрахнӑ... Костюмлӑх илнӗ ман 
валли — трико-метро. Костюмӗсем ахаль те пиллӗк 

таран ах  та  манӑн, ку материалӗ питӗ хӑватлӑ. Выш- 
шей марки, тес пулать. И вот... понимаешь, закуска 
пур, анчах сыпмаллине илме...

—• Унсӑр та юрӗ-ҫке,—терём эпё.
— Ой, ҫук, ҫук! Аҫтан ю ратӑр ун пек? Ҫирӗм ҫула 

яхӑн курман пулать те пӗрне-пӗри... — Евтихи П етро­
вич тарӑннӑн сы власа илчӗ те, мана тӑрук алӑран  
пӑчӑртаса ты тр ӗ .— Сан укҫа пур-и? П ар эс мана 
ыранччен... пӗр ҫӗр тенкӗ! Ы ранах тавӑрса паратӑп, 
ей-бо! Аван мар ӗнтӗ хӑнаран  кивҫен ыйтма, анчах 
ним тума та  ҫук... Нихҫан та  кун пек укҫасӑр ю лакан 
марччӗ! Хе-хе-хе... Ху пӗлен, арӑмсем ҫавӑн пек вӗт 
вӗсем: ирхине вунӑ пин пар — каҫчен ҫав укҫана пӗр 
пус юлми пӗтерме пултараҫҫӗ. М агазинсем тӑрӑх ку- 
нӗпе апат ҫимесӗр, чӗлхисене кӑларса чупаҫҫӗ,— 
ҫапах та пӗтереҫҫех... Особеннӑ ман Л ар а : ӑҫта та 
пулин лайӑх материалсем пурри ҫинчен пӗлчӗ-тӗк — 
вилсех каять! Кивҫен те пулин укҫа тупсд кайса 
туянать...



— М ӗнех вара, яп ал а 'ту ян н и  лайӑх  пуль в ӑ л ,— 
терем те эпӗ, Евтихи Петровича ҫӗр тенкӗ кӑларса 
тыттартӑм. Вӑл ҫавӑнтах кухньӑналла чупрӗ. Ч асах 
вӗсем арӑмӗпе иккӗшӗ хӑвӑрт-хӑвӑрт мӑкӑртатни ил- 
тӗнчӗ. А рӑмӗ хӑр-хар туса илнине те туйрӑм, анчах 
кӑш т тӑрсан  вӑл тухса кайрӗ те, Евтихи Петрович 
каллех ман пата пычӗ.

—  Халех полнӑй порядок пулать, — терё вал, ал- 
лисене паҫӑрхи пекех сӑтӑркаласа. — М ан арӑм  вӑл 
енчен пултарать, нихҫан та черетсенче тӑмасть, ӑна 
пур продавщ ицӑсем те паллаҫҫӗ те, ҫынсен пуҫӗсем 
урлах парса яраҫҫӗ...

— Аҫта ӗҫлет вӑл санӑн?
— Ёҫлетчӗ те — пӑрахрӗ-ха. К ӑш тах нервӑннӑй 

вӑл. Ҫ авӑн  пирки ӗҫре кӳренмеллисем пулкаларӗҫ. 
Буфетра, ху пӗлен, питӗ йывӑр вӗт ӗҫлеме, пурне те 
юраса ҫитерме ҫук... Халӑхӗ ытла грамӑтнӑйланса 
кайрӗ халь, — пулчӗ-пулмарӗ ж ал ӑб ӑ  кӗнеки ыйтаҫ- 
ҫӗ! Пӗррехинче тахӑш ӗ: сӑра тулли ярса памастӑн, 
тесе айӑплам а ты тӑннӑ та, Л ар а  вара, ҫав элеке 
тӳсеймесӗр, ӑна ҫав сӑрапах питӗнчен чаш латтарнӑ. 
Хе-хе-хе... Ну, вара следстви, допрос... Нимӗн те 
тӑваймарӗҫ конешнӑ, ӗҫне чиперех пӗтерсе хутӑмӑр, 
анчах служ бӑран вӑхӑтлӑха тухм алла пулчӗ. Халь 
килтех-ха, мана пӑхса пурӑнать. Тепӗр тесен, вӑл ӗҫ- 
лени мдна питех кирлӗ те мар, эп хам ах ҫителӗклӗ 
тупатӑп...

— Ачасем пур-и тата сирӗн?
— Пурччӗ те —  халь ҫук. И ртнӗ хӗлле качча патӑ- 

мӑр. Чӑн та, м ав  марччӗ вӑл, Л арисӑн  хӗрӗччӗ, анчах 
хам ача вырӑннех ш утлаттӑм... Чӗрчун вӗт, шалккӑ!

— Санӑн хӑвӑн вуҫех те пулман-и вара?



— A-а... р'айонта пурӑннӑ чух пулнӑччӗ. Анчах 
эпӗ вӗсенчен уйрӑлни вунӑ ҫул ытла ӗнтӗ.

— П улӑш атӑн пуль вӗсене? Е... тӳлетӗн?
— Пулӑш асси-мӗнӗ... Вӗсем колхозра вӗт. Хӑйсем 

ӳркенмесен ҫӑкӑрӗ те, паранки те, ашӗ те пулма пул- 
тар ать. Эпир кунта пӗтӗмпех укҫа ҫинче, ху пӗлен.

— Ачисем миҫе ва,ра?
—  Тӑваттӑ пулас. Хотя эпӗ тӑваттӑмӗш не курман, 

вӑл манӑннах та мар пулӗ, тетӗп. Эп тухса кайсак 
ҫуралнӑ. А слӑ ы вӑлӗ кӗҫех салтака кайм алла уш. 
Хам пекех здоровӑскер... — Солнышк^н ик чышкине 
чӑмӑртаса, хӑйӗн хулпуҫҫийӗсем мӗнле ҫирӗппине кӑ- 
тартрӗ. — Ҫуркунне килсе кайрӗ пӗрре. Кив костюм 
парса яр ас тесеттём те — ил мерӗ, хлын, ҫӗннине пар, 
тет. Таҫтан тупатӑп-ха эп ӑна валли ҫӗннине!

— Костюмӗсем санӑн пиллӗк таранах  темерӗн-и 
ҫав эсӗ? — хуллен тӗртсе илтӗм эпӗ.

—  Ну, вӗсем... ялта тӑхӑнмаллисем мар вӗт! Ы тлё  
тата... Воопще, хальхи ҫамрӑксем иртӗхсе кайнӑ...

Ҫак калаҫу вӑхӑтӗнче Евтихи Петрович тӑтӑш ах 
буфетра темскер шырарӗ. Пур алӑксене те, пур ещёк- 
сене те уҫа-уҫа пӑхрӗ, пӗрре чӗрне вӗҫҫён тӑрса кар- 
машрӗ, тепре эхлете-эхлете пӗшкӗнчӗ, кукленсе лар- 
са ухтарчӗ.

— Аҫта шуйттанне чикнӗ вӑл ӑна? — терё юлаш- 
кинчен, ӗнсине кӑтӑрт-кӑтӑрт хыҫса.

— Мӗн ҫухалнӑ? — ыйтрӑм эпӗ.
— Графинчик тагта кайнӑ. Эп командировкӑран 

таврӑннӑ тӗле вӑл яланах  туллй пулаканччӗ... Иӑли 
ҫапла пирӗн килте. П аян эпӗ ӑна тӗкӗнменччӗ-ха. 
Л ариса магазинтан киличчен калаҫса ларм алӑх  кӑшт 
кирлӗччӗ-ха пире иксӗмӗре... Чим-ха, кухньӑра мар-ши!



Минут та  иртмерӗ пуле — Евтихи Петрович тёпне 
апельсин хупписем пӑрахнӑ пысӑках мар графин тата 
темиҫе пӗчӗк кукӑль хунӑ турилкке ҫӗклесе пычӗ.

— Д рӑму киличчен тӑхтам аллаччӗ пуль... Ҫиленӗ 
тата, — терӗм эпӗ, Солнышкин черккесем хатӗрленине 
курсан.

— Ҫо-ок! — аллипе сулчӗ кил хуҫи, — ҫиленмест, 
характерӗ лай ӑх  унӑн, хамӑнни пекех! Ы лттӑн х ар ак­
тер, темелле... Атя, сиксе лар сӗтел патнерех. Иксӗ- 
мӗр тӗл пулнӑш ӑн, хам ӑрӑн  сывлӑхш ӑн!..

— Ну, тусӑм, к ал аса  пар хӑвӑн ҫинчен, ӑҫта, мӗн 
туса пурӑнтӑн эсӗ ҫак вунпилӗк-ҫирӗм ҫул хушшинче? 
Ы ррине ы тларах куртӑн-и, усаллине-и? — терӗ Евти­
хи Петрович, иккӗмӗш черкке хыҫҫӑн чӗлхе-ҫӑвар 
лайӑхрах  ҫаврӑнм а пуҫласан. —  Ҫ апах та, интереснӑ- 
ҫке ю лташсем ҫинчен пӗлме!

—  М анӑн каласа памалли нимех те ҫук, — терӗм 
эпӗ. — Техникум хыҫҫӑн В ӑтам  Азие ячӗҫ, унта пӗр 
совхозра ӗҫлерӗм, лаш асем  ӗрчетсе пурӑнтӑм...

— В ӑтам Азире? — тӗлӗнчӗ Солнышкин. —- Ой, 
кансӗр пулчӗ пуль! Унта вӗт пур ҫӗрте те  пушхирсем, 
ш акалсем, тигрсем... А стӑватӑп, ача чухне пӗр кӗнеке 
вуланӑччӗ. Мӗнле халӑх  пурӑнатчӗ-ха унта? Басмач- 
семччӗ-и ҫав?..

— Тӗрӗсех мар ку. Б асм ач сем — халӑх мар, бан- 
дитсем пулнӑ, акӑлчансем хӗтӗртнипе пире хирӗҫ 
ҫапӑҫнӑ. Вӗсем тахҫанах ҫук ӗнтӗ. Халь унта та, кун- 
ти пекех, коммунизм тӑваҫҫӗ...



— К айса курман, пёлместёп. Пуле те. Анчах унта 
пур ҫӗрте те хӑйӑр вӗт-ха, ҫил тухсанах куҫ-пуҫ 
курӑнми ҫавӑрттарать.

— Пушхирсене те халь ҫӗнтерсе пыраҫҫӗ.
— Вӑл та пулма пултарать, конешнӑ. Хирӗҫмес- 

тёп... В ара эсӗ пӗрмаях ҫавӑнта пурӑнтӑн-и?
— Ҫук, пилӗк ҫул ӗҫлесен М ускава, ветеринари 

институтне кайса кӗтӗм те, вӑрҫӑ пуҫланнӑ ҫул пӗтер- 
се тухрӑм.

— Л аш а тухтӑрӗ эппин эс халь? Хе-хе-хе...
—  Ҫавӑ. Анчах (кулмалли нимех те ҫук пек унтан.
— Кулса мар-ха, ахаль... — Солнышкин тата  тепӗр 

черкке тултарса ӗҫрӗ. — Л аш а — выльӑх вӗт-ха вӑл, 
тӑнсӑр, чӗлхесӗр чун. Эпӗ ак тӳрех калам а пултара- 
тӑп — манӑн час-часах пӗвер ыратать. А лаш а мӗн? 
Унӑн хӑш тӗлте ыратнине ӑҫтан пӗлен? М ӗнле эмел- 
лемелле ӑна?

—  Пӗлетӗн-и эс, хӑшпӗр лаш асем  тепӗр этемрен те 
ӑслӑ!рах пулаҫҫӗ? — терӗм эпӗ, юриех Солнышкина 
йӗкӗлтес шутпа. Анчах та  вӑл манпа тӳрех килӗшрӗ:

— Ана илтнӗ эпӗ, илтнӗ! Ун ҫинчен пӗр чӑваш  
писателӗ калав та  ҫырнӑ, терӗҫ. Хам вуламан конеш- 
нӑ, мӗншӗн тесен манӑн кӗнекесемпе ларм а вӑхӑт 
Ҫук, эп деловой ҫын, тата  чӑваш ла вулаймастӑп та 
эпӗ — йывӑр чӗлхе вӑл манш ӑн, анчах ҫынсем вула- 
нӑ... Ик!

Евтихие сасартӑк йӗксӳ аптратма пуҫларӗ.
— Ик! Ну, вӑл-ку юрӗ-ха... К айрац, л аш а тух- 

тӑрӗ пулнӑ хыҫҫӑн— мӗв?
— Фронта кайрӑм. К аларӑм-ҫке, тин ҫартан тав- 

рӑнатӑп.
— Ку аван вар а , — терӗ те Солнышкин, каллех



тутлӑн карӑнса илчӗ.—А эпӗ вӑт фронтра пулайма- 
рӑм, чорт воҫми, питӗ кӳренетӗп уншӑн. Пӗр-икӗ ор­
ден кирлехчӗ пурнӑҫ валли... Ик! Н о — ним тум а та 
ҫук. Эп айӑплӑ м'ар уншӑн —  сывлӑх подвел мана. 
Пӗвер ш ыҫса кайрӗ, ишиас, гастрит, тем те пёр тап- 
ранчё. К ак рас, вӑрҫӑ пуҫланнӑ ҫул... А кайран—тыл 
валли питӗ кирлӗ ҫын эсӗ, терӗҫ. Ик! Бронь пачӗҫ...

—  П аллах, ты лра та  камӑн та  пулин ӗҫлемеллех 
пулнӑ ҫав, —  ун майлӑ пултӑм эпӗ.

— А какшӑ! —  хавасланса кайрӗ Солнышкин.— 
Пире те питӗ йывӑр килчӗ вӗт кунта, о-о-о! Эрни- 
эрнипе ҫы вӑрмастӑм ӑр эпир. Мӗн тӗрлӗ ӗҫре пулма- 
рӑм пуль! Аҫта недостаткӑ, прорыв, невыпольнени— 
мана яраҫҫӗ. Атя, выручай, Солнышкин!.. Ик! Эпӗ ак 
сана тӗпӗ-йӗрӗпех каласа  парӑп-ха, тӑхта, Л ариса 
килтӗр...

В ӑл сӗтел хушшинчен тӑчӗ те каллех  буфет патне 
пырса тем ш ы рама тытӑнчӗ.

— Акӑ, эп сана хамӑн трудовой книж кӑна кӑтар- 
тӑп. Тӗлӗнсе кайӑн! Аҫта кӑна яман мана...

— Документсем кирлӗ мар, ахелех каласа пар 
эсӗ! — аллинчен ты тса лартрӑм  ҫакна.

Солнышкин пирус тивертсе ячӗ те, ҫӑра тӗтӗме 
ҫӑварӗнчен ункӑн-ункӑн кӑларса, пӗр хушӑ маччанал- 
л а  пӑхса ларчӗ.

—  Д а, пурнӑҫ, пурнӑҫ... Ик! Тем те курма тивет 
ҫав ӗмӗр тӑрш ш ӗнче. Кӗтмен япаласем  те нумай 
пулаҫҫё. С ӑм ахран илсен, эпӗ хамӑр ялти лавккара 
продавщ ик пулнӑ чух, ҫакнаш кал пурнӑҫа (вӑл алли- 
пе сарлакан  сулса илчӗ...) тӗлӗкре те курма пулта- 
райман... М ӗскер, кам  пулнӑ эп ун чух? С ӑмса ш ӑлай- 
ман бацан! И вот — куран...



— Унтан эсӗ артист пулнӑччӗ пулас? — аса илтер- 
тём эп ӑна.

— П улнӑ, такам  та  пулнӑ. Пурнӑҫ ҫулне ш ыранӑ, 
ниме те тиркесе тӑман. Ну, паллах ӗнтӗ, ырӑ ҫынсем 
пулӑш масӑр ҫӳлелле питех хӑпарм а ҫук. Анчах ун пек 
ҫыннисене те тупма пӗлмелле-ҫке...

—  Театртан ӑҫта кайрӑн вара эс ӗ ? — (Ҫ ак этемӗн 
кукӑр-макӑр пурнӑҫӗ мана чӑннипех интереслентерме 
пуҫларӗ, вӑл мӗнле ҫакӑн пек «хӑпарса» кайнинс пӗ- 
лессӗм килчӗ. К ӑсӑякасси шкулӗнчен пӑрахса кайнӑ 
хыҫҫӑн вӑл текех парттӑ хушшине пачах та  ларса 
курманни манш ӑн хӑй калам асӑрах  паллӑ пулчӗ 
халь.)

— Ун хыҫҫӑн эпӗ каллех по торговой части кай ­
р а м ,— терё Солнышкин, урисене сулкаласа. —  Кукка 
мана райпотребсою за вырнаҫтарчӗ. Заготовка агенчё 
пултӑм. Виҫӗ ҫула яхӑн ӗҫлерӗм эп унта. Ю лашкин- 
чен шутсӑр йӑлӑхтарса ҫитерчӗ ку ӗҫ, мӗншӗн тесен 
ялан ялсем тӑрӑх сӗтӗрӗнсе ҫӳрес пулать — юр ҫӑ- 
вать-и, ҫумӑр-и, ш ӑрӑх-и, сивӗ-и, пурӗпӗр. Пӗр енчен 
кӑна лайӑхчӗ унта — хӗрсемпе нумай паллаш рӑм. 
Районра мана пӗлмен хӗр те ю лман, тес пулать. 
Анчах... не все коту масляница, теҫҫӗ-и-ха ҫав? Хе- 
хе-хе... П урӑнсан-пурӑнсан, хӗрсем хӑйсем хам хыҫ- 
ҫӑн района пыма пуҫларӗҫ: пӗри, тепри, унтан тата 
тепри... Ш утсӑр хӑю ллӑ тата хӑйсем—тӗлӗнсе кайм ал- 
ла! Качча ил, атту суда паратпӑр, теҫҫӗ. Пыр та ка- 
лаҫ вӗсемпе! Ним тума та ҫук — пӗрине илсе ямал- 
лах пулчӗ. Ыттисем вара, тав турра, хӑйсемех хӑпрӗҫ 
манран.

Евтихи Петрович, теме аса илсе, ассӑн сывласа 
ячё.



—  П урнӑҫра вӑл, пӗр тапрансан, инкек ҫине син- 
кек пулса пырать вӗт... Ҫак, манӑн арӑм  тени, хам 
пата пырсан пӗр виҫӗ уйӑхранах ывӑл ҫуратрӗ. Ну, 
ку ю рать-ха ӗнтӗ... Анчах тепӗр ҫу л тал ӑкр ан — татах, 
ҫитменнине йӗкӗреш туса пачӗ! Ш утсӑр тарӑхса кай- 
рӑм... Чиперех пӗтет вӗт манӑн ҫамрӑк ӗмӗр! Эсӗ мӗн, 
терӗм ҫакна, кролик ами пек хӑтланатӑн? Пӗлтӗр 
пӗрре, кӑҫал иккӗ, килес ҫул, тен, виҫҫӗ ҫуратса парас, 
тейӗн? Ӑҫта кайса кӗмелле вара манӑн? Мӗн ҫинчен 
ш ухӑш латӑн эсӗ?!

Солнышкин тарӑхсах  чышкипе сӗтеле ҫапса илчӗ 
те, унӑн каллех йӗксӳ пуҫланчӗ.

— Кунш ӑн вӑл пӗр-пӗччен айӑплӑ пулман та-ха 
ӗнтӗ... —  унӑн ялти арӑмне хӳтӗлеме тӑтӑм  эпӗ. — 
Тӗрӗс мар вӑрҫнӑ эс ӑна...

— Тӗрӗс! — каллех сӗтеле ҫапрӗ кил хуҫи. — Вӑл 
хӑй йӗкӗреш хӑраххи пулнӑ... Ик! Ҫ авӑнпа йӗкӗреш 
пулнӑ унӑн. М ана ун ҫинчен калам ан  вӑл! Эп вара 
ӑна: вӗҫтер аҫу-аннӳ патне, манӑн вӗренме кайм алла, 
ача пӑхса ларм алла  мар, терӗм те, тепӗр кунне япа- 
ли-мӗнӗ, ачийӗ-пӑчийӗ, веҫ тиесе ятӑм!

—  Ху пӗчченех ю лтӑн-и вара?
— Ю лтӑм та-— нумай пурӑнмарӑм. Кунта пурӑнса 

ҫын пулса ҫитес ҫук эпӗ, терӗм те — Ш упаш каралла 
ярӑнтартӑм ... Ик!

— Телей ш ы рама ӗнтӗ? — кулса илмесӗр чӑтай- 
м арӑм  эпӗ.

—  П аллах! Районра мӗн унта? Горизонтсем питё 
ансӑр вӗт! А манӑн чун ялан пысӑкрах вырӑна, ятлӑ- 
рах  та чаплӑрах  ҫынсем хушшине туртатчӗ... Ик!

Ҫ ак вӑхӑтра коридор алӑкӗ уҫӑлни илтӗнчӗ те, 
Солнышкин ш ӑпах пулса ларчӗ.



— Тс-с! Арӑм килчӗ!
Курса та ю лаймарӑм вӑл пӳлӗмрен мӗнле пӗрхӗн- 

се тухса кайнине. Ч асах  вӗсем арӑмӗпе иккӗшӗ кух- 
ньӑналла иртрӗҫ, унтан хӑр-хар, шӑй-шай! туни илтӗн- 
чӗ те, пӗр хушӑ ш ӑпах пулчӗ. Эпӗ ш ухӑш а кайрӑм... 
М анӑн ҫак ҫынсем патӗнчен халех, пӗр тӑхтам асӑрах  
тухса каяссӑм  «килчӗ, анчах, ун пек туни аван маррине 
чухласа, хускалмарӑм.

— Тепӗр тесен, мана вӗсенчен нимӗн те ҫыпӑҫ- 
масть вӗт, — т ер ӗ м .— Итлесе пӑхас, кацран менле 
пурӑннӑ ку ханттар...

Н ум аях кӗтмелле пулмарё. Эпӗ ларакан  пӳлӗме 
малтан куҫа йӑмӑхтарса яракан сап-сарӑ пурҫӑн кимо­
но тӑхӑннӑ Л ариса Ф иларетовна кӑвакал  ами пек 
саркаланса кӗчӗ, ун хыҫҫӑн — тулли поднос йӑтнӑ 
Евтихи Петрович.

—  К аҫарӑр  тархасш ӑн, сире нумай кӗттертӗ- 
мӗр...— пӗветнӗ тутисене и рӗлтф се илчӗ Солнышки- 
на. — К олбаса патӗнче черет, скандал... Пӗр ҫынна 
килоран ытла памаҫҫӗ, дилехтӑр патне кайм алла пул- 
чӗ, вӑл пур, подлец, хам а пит лайӑх  пӗлет пулсан та, 
калаҫасш ӑн та мар, ларать  ампиратор пек... Эп ӑна: 
Евтихи Петрович патне Берлинран пёр полковник 
ятарласа хӑнана килнё, тетёп, а вӑл хӑнк та тумасть, 
норма, тет!

— П олковниках мар та-ха, майор кӑна та-ха...— 
терём эпё.

— Уншӑн пурӗпӗр мар-им, мӗн ӑнланать вал?— 
пӳлчӗ мана Л ариса Ф иларетовна. — Эсир м алалла 
итлёр! Норма, тесен, эп тӳссе тӑрайм арӑм  вара, тӳрех 
каласа хутӑм: эсӗ ху мӗн, нормӑпа ҫисе сысна пек 
сам ӑрӑлса кайрӑн-и ҫакӑнта? К ала-ха! А вӑл, ӑнла-



нас вырӑнне, мана хирӗҫ: «Сыснаран илтетӗп!»—терӗ. 
Ну, пуҫланса кайрӗ вара пирӗн. Вӑл пӗр сӑмах ка- 
лать  — эпӗ иккӗ, вӑл иккӗ — эп тӑваттӑ! Пӗтӗмпех аса 
илтертӗм: Евтихи Петрович «К ож упряж ьре» ӗҫленӗ 
чухне хӑйне хромовӑй атӑ туса панине те, хам ача- 
пӑча столовӑйӗн заведую щ ийӗ пулнӑ чух арӑмне кӗр- 
песем, компотсем ты ттарса янине те, пурне те!

—  Куна эсӗ ытлашширех тунӑ вара... —  хӗрелерех 
м ӑкӑртатса илчӗ упӑшки.

— Ним те ытлашши м а р !— урипе тап! тапса илчӗ 
а р ӑ м ӗ .— Уй пек нахалсене ҫапла вӗрентес пулать, 
рас хӑйсене ыр тунине хирӗҫ ыр тума пӗлмеҫҫӗ! Ту- 
пӑннӑ дилехтӑр! Хӑйӗн арӑмӗ паян кун та салтак 
пушмакӗпе ҫӳрет...

— Ну, вара ӗҫ мӗнле пӗтрӗ сирӗн? Ы йтнине парса 
ячӗҫ-и? — интересленчӗ упӑшки.

— Асту, парать сана ун пек негодяй! Милиципе 
хӑратм а тытӑнчӗ вӑл мана. Пӗрре-пӗрре арӑмне тӗл 
пулсан, паратӑп-ха эп ӑна милици! Ёмӗр манмӗҫ!

—  Ну, Л арочка, пуҫлар пулӗ...—терӗ Евтихи П ет­
рович хуллен, хӑйӗн ылттӑн характерлӗ арӑм ӗ ҫине 
хуҫи умӗнче айӑпа кӗнӗ йытҫури пек пӑхса.

— Чим-ха эсӗ, каласа пӗтерем-ха! Ан васка, 
кӳпсе лартм а ӗлкӗрӗн-ха! — аллипе сы влӑш а каснӑ 
пек сулса ячӗ Л ари са  Ф иларетовна.— Инкек ҫине 
синкек! Хайхи магазинран тухрӑм  та, часрах килел- 
ле чупрӑм. В аскатӑп ӗнтӗ — тӳсме ҫук, вӑхӑт нумай 
иртрӗ-ҫке-ха, кунта эсир кӗтсе ларатӑр ... Кино тӗлне 
ҫитсен, урасем пӗр тӑрук ик еннелле ярт! шуса кай- 
рӗҫ те, пӑрттуар ҫине кӗпсӗрт! тӑсӑлса рыртрӑм. Ҫет- 
кӑри пӗр кӗленчи чӑнкӑр-р турӗ. Ну, ҫилӗ килсе кай- 
рӗ... тарӑхм ан  вырӑн та ю лмарӗ ҫав! Чут макӑрса



яраттӑм . Ним тума та ҫук — буфета кӗрсе ҫӗнӗрен 
илмелле пулчӗ вӗт!

— Питӗ шел... Укҫи ахаль ҫук...— мӑкӑртатса илчӗ 
упӑшки. Анчах та кӑлӑхах  сӑм ах хушрӗ вӑл— арӑмӗ 
ҫавӑнтах пӑсӑрлантарса тӑкрӗ ӑна:

—  Укҫи шел сана! Эпӗ пур — пуҫа ҫурса пӑрахат- 
тӑм! Санӑн хӑвӑн чупмаллаччӗ магазина, услап! Ҫу- 
мӑр ҫума пуҫланине куратӑн, ху ҫавах арӑмна кӑ- 

ларса яратӑн, адиот!
— Эс черетсӗр те...
— Асту, черетсӗр! М ана паллаканнисене пурне 

те кӑларса  янӑ халь унтан.
— Эп пӗлмен...
— Эс нихҫан та нимӗн те пӗлместӗн!
Евтихи Петрович паҫӑр, арӑмӗ ҫук чух, самаях 

хӗрнӗ пекчӗ, халь пӑхрӑм та — нимӗн те ҫук, тӑп-тӑр 
урӑ ҫын тӑрать. Йӗксӳ те иртсе кайрӗ унӑн (сасар- 
тӑк хӑрасан, ҫав япала тӳрех иртсе каять, теҫҫӗ). 
Арӑмӗ ҫинчен куҫ илмесӗрех, вӑл:

—  Ю рӗ-ҫке, Л арочка, каҫар...—  текелесе, пукан 
ҫине ерипен ларчӗ.

Анчах ӗҫ кунпа пӗтмерӗ-ха. Л ариса Ф иларетовнӑн 
«ылттӑн» характерне тата тепӗр хут курма тӳр кил- 
чӗ манӑн. Поднос ҫинчи ӗҫме-ҫимесене сӗтел ҫине 
лартнӑ чух вӑл леш «командировочнӑй» графинчик 
пуш-пушах тӑнине асӑрхарӗ те, тӑрук, пӗр самантрах 
кӑвакарса ҫӗр тӗслӗ пулса кайрӗ. Унӑн сам аях илем- 
лӗ кӑвак  куҫӗсем тигрӑнни пек ялкӑш са илчӗҫ.

~  Эс-с... м-мӗн турӑн?— сӑмахӗсене ш ӑл витӗр 
сӑрхӑнтарса кӑларчӗ вӑл.



— Нимӗн те туман... Ху час килмерён те, кичем 
пуласран пёрер черкке...— куҫӗсене мӑч-мӑч-мӑч ту- 
тарса илчё Солнышкин.

Арӑмӗ урӑх нимён те чёнмерё,— поднос ҫинче 
выртакан салф еткӑна илчё те, упӑшкине сӑмса урлӑ 
ҫӑт-ҫат! тутарчӗ темиҫе хут.

— Л ара... Л арочка!— питне аллипе хупласа сиксе 
тӑчӗ Евтихи Петрович. — Ан выля, ан выля ӗнтӗ! Ҫьш 
умӗнче...

Л ари са Ф иларетовна ӑна илтмерӗ, тейӗн. Вӑл 
ҫавӑнтах ман еннелле ҫаврӑнчӗ те каллех ҫав тери 
кӑм ӑллӑн  кулса илчӗ:

— Эсир тем ан ш утлӑр, М аксим Николаевич, эп 
юратнипе ӑна... хӑш чух ҫавӑн пек вӗренткелетӗп 
пӑртак... А халь эпир унпа ҫав тери килӗштерое пурӑ- 
натпӑр... Ҫапла-и, Тишок? Ну, каласам !— упӑшки 
ҫине ш ӑтарасла пӑхрӗ вӑл.

— Уху, ҫапла, тӗрӗс,—  терӗ Евтихи Петрович, хӗ- 
релсе л арн ӑ сӑмсине ы вӑҫ тупанӗпе сӑтӑркаласа.— 
Питӗ ю рататпӑр эпир пӗрне-пӗри... Ш утсӑр, калам а 
ҫук ю рататпӑр.

Ҫемьере каллех мдрлӗ тапхӑр пуҫланчӗ.

Сӗтел хушшинче пёр сехет пек ларсан , лару-тӑру 
ҫав тери юсанса кайрӗ. Евтихи Петровичпа Л ариса 
Ф иларетовна мана ӗнер ҫеҫ авланнӑ ҫынсем пек ту- 
йӑнма пуҫларӗҫ- Арӑмӗн кӑм ӑлӗ халь усламҫу пек 
ш ӑранса тӑчӗ.

— Тиша, Тишечка, Тишок...— чӗвӗлтетрӗ вӑл, 
упӑшкине ӑна та, кӑна та  ҫиме сӗнсе.



— Л ар а , Л арочка, Л арёк...— ҫавӑн майлах йӑпӑл- 
татрӗ ӑна хирӗҫ упӑшки, мӑкӑнь чечекӗ пек пулса 
кайнӑ арӑмне ним сӑлтавсӑрах унтан та кунтан чуп- 
туса.

«Кур, эпир пӗрне-пӗри мӗн тери ю ратса, епле те- 
лейлӗ пурӑнатпӑр», тесшӗн пулчӗҫ ӗнтӗ вӗсем.

...Ун пек чухне яланах  нумай калаҫаҫҫӗ-ҫке-ха, 
сӑмах-ю мах таҫта та  ҫитсе ҫапӑнать. Халӗ те ҫавӑн 
пекех пулчӗ. М алтан Л ариса Ф иларетовна тек мана 
тӗпчерӗ: ӑҫта, хӑҫан, мӗнле? Пуринчен ы тларах, вӑл 
Европӑри хӗрарӑмсем мӗнле тумланни, вӗсем хӑйсе- 
не арҫынсемпе мӗнле ты ткалани тата хӑнасене мӗн- 
лерех йышӑнни ҫинчен пӗлме тӑрӑш рӗ. Ку тӗлӗшпе 
эпӗ пит те сахал пӗлни ӑна, паллах, кӑм ӑл а  каймарӗ.

Эпӗ хам та ҫак телейлӗ мӑш ӑр ҫинчен тӗплӗрех 
пӗлме тӑрӑш рӑм , мӗншӗн тесен вӗсем иккӗшӗ те па- 
янхи пурнӑҫа сасартӑк темле урӑх тӗнчерен килсе 
кӗнӗ пек туйӑнчӗ мана.

— Евтихи Петрович, паҫӑр эсӗ хӑвӑн ҫинчен ка- 
ласа пӗтереймерӗн, малаллине пӗлесчӗ, ҫав тери ин- 
тереслӗ санӑн биографи. Пӗр-пӗр писателе каласа 
парсан—роман ҫырма пултарать сан ҫинчен,—юриех 
илӗртрӗм ҫакна.

— Ку — тӗрӗс! П урте ҫапла калаҫҫӗ!— каллех ха- 
васланса кайрё Солнышкин.— Питӗ сложнӑй манӑн 
биографи... Анчах всё ҫуррине те пӗлместӗн-ха вӗт...

— Пӗлместӗп ҫав, ҫавӑнпа ыйтатӑп. К аласа пар..
— К аласа парас, ма каласа парас мар? Аҫта ҫит- 

рӗм-ха эп паҫӑр?
—  Ш упаш кара килтӗн.
— Аха, точно...—А рӑмӗ буфет патнелле кайнӑ 

хуш ӑра вӑл ман умри тулли черккене тытса ҫавӑрса



хучӗ.— Ш упаш кара килтӗм. Та-ак. Тытӑнтӑм ӗҫ 
ш ырама...

—  М ӗнле ӗҫ ш ы ратӑн тата?— сас пачӗ тӗжӗр умӗн- 
че ҫӳҫӗсене юсаса, ҫурӑмӗпе пирӗн еннелле тӑракан  
арӑмӗ.

— Хам ҫинчен каласа паратӑп-ха, М аксим Нико­
лаевич ыйтать те...— терӗ Солнышкин, каллех айӑпа 
кӗнӗ пек.

— A -а, ку манш ӑн... йӳҫ купӑста пекех,— аллипе 
сулчӗ арӑм ӗ.— Эп кӑш тах кайса канам -ха, тем пуҫ 
ҫаврӑнма пуҫларӗ манӑн...

А рӑмне ачаш  куҫсемпе ӑсатса янӑ хыҫҫӑн Евтихи 
Петрович хӑйӗн калавне ҫӗнӗрен пуҫларӗ.

— Ёҫ ш ы ратӑп, значат... П алланӑ ҫынсем ҫук 
манӑн. К укка пӗр ҫын патне ҫыру парса янӑччӗ, ан­
чах та  ӑна эп пыриччен пӗр ҫур ҫул малтанах раст- 
ратӑш ӑн хупнӑ иккен. В ара эп унта, кунта... Телефон 
юписем ҫинчи пӗлтерӳсене пӑхатӑп, хаҫатрисене ву- 
латӑп  — чуна лӑплантарм алли  нимӗн те тупаймастӑп! 
Ю пасем ҫинче грузчиксем, конюхсем, уборщицӑсем 
шыраҫҫӗ, хаҫатсенче— вӗренме чӗнеҫҫӗ. Пӗри те мана 
ю рӑхлӑ мар! Конюх пулас пур— эп Ш упаш кара та 
килес ҫук, вёренесси — ачасен ӗҫӗ вӑл, мана ш алу 
кирлё... П ёр эрне ытла сулланса ҫӳрерӗм урамран 
урама, учрежденирен учреждение. Усси ҫук! Шик- 
ленме те пуҫларӑм  ӗнтӗ — неуштӑ каллех яла тав- 
рӑнм алла пулать? Ҫӗр ҫӑттӑр!.. Ю лашкинчен, ҫапах так 
тупрӑм-тупрӑмах. Темле инвалидсен артельне пырса 
кётём те —  счетовод кирлё, терӗҫ. П ултаратӑн-и? 
П ултаратӑп! Хам ун чухне дебет-кредит мён иккен- 
не те пӗлместӗп. М анш ӑн ун чух тем-ха вал сальдо, 
баланс, контокорент... Анчах хӑраса тӑрсан  —  ӗҫ тух-



масть. Пултаратӑп! Райсою зра икӗ ҫул ӗҫлесе, терӗм 
артель председателӗн сӗтелӗ хушшинче ларакан  хӑрах 
куҫлӑ ҫынна. Документсем пур-и? Ҫук, пасарта бу­
мажнике жуликсем кӑларса илчӗҫ, тетӗп, укҫи-мӗнӗ- 
пех, веҫех... Ёненчӗ вӗт ҫак, урӑх нимӗн те ыйтмарӗ!

— Юрӗ, ачи ҫивӗчскер курӑнать-ха эсӗ, ыран 
кил,— терӗ.

У рама тухсан, чутах таш ш а яраттӑм  вӗт! Ajpa, 
вырнаҫрӑм-иҫ! Хулари служащ и пулса тӑтӑм-иҫ! 
Ш уткӑ-им ку? Тахҫанхи ӗмӗт тулчӗ манӑн! Кайран- 
малтан мӗн пуласси курӑнӗ унта...

Евтихи Петрович пырне ликерпа йӗпетсе сывлӑш 
ҫавӑрса илчё те тата  хавасланарах  каласа  пама пуд- 
ларе.

— Ирхине пытӑм та  — мана пёр пӗчӗкҫеҫ пӳлӗме 
кӗртсе лартрӗҫ- Бухгалтер чирлӗ, халлӗхе пӗчченех 
ӗҫлемелле пулать, терӗҫ. Ничево, терӗм, аптрамӑпӑр! 
Тытӑнчӗҫ хайхи мана темле накладнойсем, квитан- 
дисем, ордерсем пырса пама... Мӗн шуйттанӗ тумал- 
л а  вӗсемпе — вӗлерсен те пӗлместӗп. Вулатӑп, ҫавӑр- 
каласа пӑхатӑп та — сӗтел ещӗкне хуратӑп. Анчах та 
хам чӑн-чӑнах счетовод иккенне кӑтартмалла-ҫке-ха 
манӑн! Н икам  ҫук чух пӳлӗм алӑкне кӑшт уҫатӑп 
та  — тытӑнатӑп ш акӑртаттарм а: ш ӑкӑртти-ш акӑртти, 
ш ӑкӑртти-ш акӑртти!— ҫӗтӗк мотоцикл чупнӑ пек ил- 
тёнет! Хӑш чух служащ исем, тӗлӗннипе, алӑкран пу- 
ҫӗсене чиксе пӑхатчӗҫ вӗт: мӗн хӑтланать ку счето­
вод, тетчӗҫ пулмалла. К ам та пулин пырса кӗрсен— 
чарӑнатӑп, хулӑн кӗнекесенче темскер шыранҫи тӑ- 
ватӑп. Ёҫлет ҫын! Хе-хе-хе...

Уйӑх ытла ҫавӑн пек пурӑнтӑм- Унтан вёсен бух- 
галтерӗ — ю м ӑҫ карчӑкӗ пекрех хӗрарӑм — сывалса

ӗҫе тухрӗ те, пӗр-ик кунтанах эп нимӗн те тума пӗл- 
меннине сиссе, мана ӗҫрен хӑваласа яртарчӗ!

Пӗтрӗм! К аллех ӗҫ ш ырас пулать манӑн. Ӑҫта 
кайса кӗрес?.. Ним тума аптранӑ енне, тытӑнтӑм ҫа- 
кӑнти начальникех тархаслам а:

—  П улӑш  ӑҫта та  пулин вырнаҫма, ӗмӗр манмӑп, 
пурнӑҫ ӑнсан — парӑм ра ю лмӑп,—  тетӗп.

Хӗрхенчӗ ҫак мана. Пӗртен-пӗр куҫӗпе ман ҫине 
чыла-айччен пӑхса ларчӗ те:

—  Юрӗ, ачи ҫапах та  кӑм ӑллӑскер курӑнать-ха 
эсӗ, столовӑйсен склачӗн заведую щ ийӗ тӑвӑп  сана,— 
терӗ.— Пултарӑн-и?

—  А ра, мён пултарманни пур!—тетӗп.
—- Пуринчен ытла, пуҫлӑхсене ю рама пӗлес пу­

л ать ,— вӗрентрӗ вӑл м ана.— Вёсен кӑмӑлне ан пӑс... 
Асту!

Хам айвантарах пулнӑ пулин те, вӑл мана мӗн 
пирки систернине чиперех ӑнлантӑм  ҫавӑн чух: пуҫ- 
лӑхсене ю рам а пёлмелле!

Солнышкин тарӑннӑн сы власа илсе пиру с чӗртсе 
ячӗ-

—  Д а-а ... Чӑнах та пӗлтӗм вара, тӗрёснех калас 
пулать... Ш алу уйӑхне 200 тенкӗ ҫеҫ пулнӑ пулин те, 
ҫулталӑк ҫурӑ хушшинче питӗ лай ӑх  тумлантӑм— 
костюм, пальто, сорочкӑсем, шлепке туянтӑм... К ас­
кад Атӑл хӗррине тухсан, хӗрсем мана куҫсемпе 
ҫиетчӗҫ кӑна вӗт. У кҫаран та  татӑк  пулман, хама 
кирлӗ ҫынсене хуть те хӑҫан та  хӑналам а пултарнӑ. 
Артель председателӗпе питӗ туслӑ пурӑнтӑмӑр, вӑл 
мана нихҫан та кӳрентерместчӗ, эп те ӑна ыр тума 
пӗлеттӗм. «Евтихи, паян манӑн арӑмӑн менельник», 
тесе ҫырса ярать кӑна — ӑна мӗн кирлине тӳрех ӑн-



ланатӑп. Л айӑх пурӑнтӑмӑр! Анчах та ку артеле 
темшӗн пӗтерсе хучӗҫ те, пирӗн уйрӑлмалла пулче, 
Ҫапах та вӑл мана каллех пулӑшрӗ: тӗлӗнмелле хӑ- 
ватлӑ характеристика ҫырса пачӗ. Ун пек хутпа ман- 
шӑн пур ҫӗрелле те ҫул уҫӑ пулнӑ!.. Атя-ха, тепрер 
лам падка хурар...

— Ӑҫталла кайрӑн вара эс ҫав уҫӑ ҫулпа?— ыйт- 
рӑм эпӗ.

— М алтанах ытла ӑнӑҫлах пулмарӗ, коммунхоз 
системине лекрӗм. Прачечнӑй пуҫлӑхӗ турӗҫ. Ну, ӗҫ 
мар вара вӑл! Л ап ӑрчӑк  кӗпе-йӗмпе супӑнь кӑпӑкӗ 
кӑна вӗт унта. Пӗр уйӑх хушши аран-аран тӳскеле- 
рӗм. Унтан коммунхоз заведующине пӗр-икӗ хут хӑ- 
наларӑм  та  — вӑл мана хулари парикмахерокисен 
пуҫлӑхӗ туса хучӗ. Анчах кунта та  кӑм ӑла кайм арӗ 
мана. К аллех супӑнь кӑпӑкӗ, каллех простыньсем, 
салфеткӑсем... Нимӗнле доход та  ҫук тата. Завсклад  
чухнехи запассем пӗтрӗҫ, ш алу—400 кӑна. Н умаях 
сикеймӗн вӑл укҫапа! Епле пулсан та, суту-илӳ ор- 
ганизацине, «ҫӑкӑрлӑ» вырӑна куҫас пулать... Тытӑн- 
тӑм  вара унти ҫынсемпе ҫывӑхрах паллаш м а, вӗсене 
хам майлӑ ҫавӑрма... Юриех шӗр торг начальникӗн 
ватта юлнӑ хӗрӗпе ҫыхлантӑм, вӗсем патне килн.е 
ҫӳреме пуҫларӑм. Хӑш чух пилӗк ҫӑлтӑрлӑ кӗленче- 
сем те чиксе каяттӑм  ашшӗ валли. Мӗн тетӗн эс? Ёҫ 
тухрӗ вӗт! Столовӑйсен трестне, заготовка пайне чик­
се хучӗ вӑл мана. Ҫ ӑкӑрлӑ вырӑн! М алтан замести­
тель пултӑм, ҫулталӑкран — пуҫлӑх. Н у ӗнтӗ, пурнӑҫ 
кунта... мӗнле калас?— пыл та ҫу пулчӗ, темелле! 
Бухгалтерпе шутсӑр килӗштереттӗмӗр,— ку вара, хӑ- 
вах чухламалла, питӗ усӑллӑ япала. Л еш  торг на- 
чальникӗн ватӑ хӗрӗ кӑна чӑрм антаркаларӗ пӗр



хушӑ, кантура пырсах скандалсем  турё: атте сана ла- 
йӑх вырӑн тупса пачӗ, а эсӗ пур мана пӑрахрӑн, сыс- 
налла хӑтлантӑн, текелерӗ, анчах та  парӑнм арӑм — 
отшил. Ун чух эпӗ ҫак Л арочкӑпа паллаш нӑччӗ ӗнтӗ, 
вӑл пӗр киоскра сӑра сутатчӗ... Пуҫлӑх пулсан вара 
нӗр ҫур ҫултанах эпир унпа пӗрлешрӗмӗр, мӗншӗн тесен 
хусах пурнӑҫ йӑлӑхтарса ҫитерчӗ: брюки якатакан  
та, апат пӗҫерсе паракан  та  ҫук. Хамӑр столовӑйсен- 
чи апата ҫиейместӗм эпё — тӳрех вар-хы рӑм пӑсӑ- 
латчӗ манӑн. Л арочка вара вӑл тӗлӗшрен — артист! 
Купца ҫемйинче ҫитӗннӗ-ҫке, 1929 ҫулчченех вёсен 
хӑйсен магазин пулнӑ... Ак ҫак коверсем-мӗнсем— 
пӗтӗмпех унӑн... (А рӑмӗ илтесрен хӑранӑ пек, кӑна 
вӑл ш ӑппӑн, анчах питех те м ӑнкӑм ӑллӑн  каларӗ.)

—  В ӑл санӑн халӗ те артистка пекех,— терём 
эпӗ. — Сӑнтан та, ытти енчен те...

— А какш ӑ! — еавӑнса кайрӗ кил хуҫи. —  Сол- 
нышкинӑн скус пур унӑн, япаласене суйласа илме 
пӗлет вӑл! Хотя эпӗ сирӗн пек академисем пӗтермен, 
акчах ман уншӑн самообразовани вӑйлӑ. К уратӑн— 
мӗн чухлӗ кӗнеке манӑн!

— Нумай, нумай...— кулса илтӗм эпӗ.
— Унтан тата эпӗ курссенче те вӗреннӗ,— хӗрсех 

пычӗ Солнышкин.— Вӑрҫӑччен Ҫӗрпӳре вунӑ кун, 
вӑрҫӑ хыҫҫӑн К озьм одемьяескра ик эрне... Кирлех 
пулсан, средни образовани ҫинчен документ та пур 
манӑн!

—  Вунӑ класс хӑҫан пӗтернӗ вар а  эсӗ? — кӑш тах 
тӗлӗнтерчӗ ку мана. Эп астӑвасса, эсӗ ҫиччӗмӗш 
класран...

Солнышкин, аллипе сулса, мана тӳрех пӳлсе
лӑртре:



— Ну, дорогой товарищ , документсем илме не 
уписательно парттӑ хушшинче вунӑ ҫул ларма.

— М ӗнле-ха тата?
— Питӗ простӑ. Пёррехинче манран образовани 

пирки справка ыйтрӗҫ те, эп ӑна йӑпӑрт кӑна тупса 
патӑм. Ун чух пирӗн ялти шкул директорӗ—хамӑрӑн 
йысна ывӑлӗччӗ. Ҫ авӑн патне кайрӑм та, момент 
удостоверени туса пачӗ вӑл мана: Солнышкин, Евтихи 
Петрович, ҫав-ҫав ҫулта вуннӑмӗш класран отлично 
вӗренсе тухнӑ...

— Ку —  ултав, преступлени вӗт-ха...
— М ӗнле преступлени?—чунтанах тӗлӗнчӗ Сол­

нышкин.—Мӗн вӑл, банкран суя чекпа укҫа идни-и, 
ҫын вӗлерни-и? Подумаешь, пёр бланк ҫине темиҫе 
сӑмах ҫырса панӑ! Р ас  ыйтаҫҫӗ, тупса памалла-ҫке 
ман ӑна? Неуш лӗ ҫав хут таткиш ӗн л ай ӑх  ӗҫрен тух­
са кайм алла?..

Унпа тавлаш нинчен усси пулас ҫуккине курса, 
эпӗ ӑна хирӗҫ чӗнмерӗм, хӑй ҫинчен м ал ал л а  каласа 
пама ыйтрӑм ҫеҫ.

— Виҫӗ ҫул питӗ лайӑх  пырсаччӗ манӑн ӗҫ- 
сем,— терӗ Солнышкин, ҫыхланма пуҫланӑ чӗлхине 
ҫӑм ӑллатм а тата тепӗр черкке хурса,— авторитет, хи- 
сеп... Х улара пурте паллакан  пулса ҫитрӗҫ. Анчах 
тӑваттӑмӗш ӗнче кӗтмен ҫӗртен пӑсӑлса кайрӗҫ. Пӗр 
усал хӗр пирки...

— Мӗн пулчӗ тата? Эс арӑмпа пурӑннӑ-ҫке...
—  Вӑл енӗпе мар, уншӑн пулсан сӑмах та  ҫук,— 

аллипе сулчӗ Евтихи Петрович.— В атӑ бухгалтер 
вилчӗ те пирӗн, ун вырӑнне пӗр комсомолкӑна ил- 
мелле пулчӗ. Халь ҫеҫ курс пӗтерсе тухнӑ хӑй, ҫапах 
та шутсӑр ҫивӗчокер, никама та маххӑ парас ҫук!



Ҫав хӗр эп тӑратакан  хӑшпӗр документсене йышӑн- 
марӗ. Ун пек туман та  кун пек туман, тет... Эпё — 
йышӑн, тетёп, приказ паратӑп. Ҫук, манӑн сирӗнпе 
пӗрле тӗрмене кайса ларас килмест, тет ҫак. Мӗншӗн 
тӗрме?—тетӗп. Мӗншӗн тесен ку  документсем тӗрӗс 
мар вӗсем, хвальш ивӑй, тет. Ну, эпӗ вара хамӑн 
влаҫа кӑтартм а тытӑнтӑм: ш ӑпах директор вырӑнне 
юлнӑччӗ те, кӑш тах хӑратас, терӗм. Йышӑн, атту 
хӑвнах япӑх пулать, асту, хӑвӑн карьеруна пӑсса ху- 
ратӑн, тетӗп. Ҫук! Тарӑхнипе м акӑрса ячӗ, анчах до­
кументсене йыш ӑнмарӗ, пурне те ы вӑҫласа тытрӗ 
те — пӗррех мана питрен печӗ! A-а, эсӗ капла-и, те­
рем те вара, секретаре ҫавӑнтах приказ ҫырма хуш- 
рӑм:

— Ёҫлеме пӗлменшӗн, руководствӑна пӑхӑнман- 
шӑн — уволить!

Анчах пустуех пулчӗ. Профсоюз ҫак хӗре ӗҫрен 
кӑларттарм арӗ, хам а партбю рона чӗнее строги вы­
говор ш аплаттарса хучӗҫ.

—  Эсӗ... партире тӑратӑн  эппин?—тӗлӗнсе ыйт- 
рӑм эпӗ.

— А какш ӑ? Члена куҫайман та-ха, анчах...
— К андидатра вумайранпа-и?
—  С таж ӗ пур-ха манӑн, ҫичӗ ҫул ӗнтӗ. Вӑрҫӑ 

пуҫлансанах кӗнӗччӗ эпӗ.
—  О-о, стаж  чӑнах та  пысӑк иккен,— кулса ил- 

тём эпӗ.— Ы тлаш ш ипех те, темелле...
— А вӑт, вырӑнтан вырӑна куҫса ҫӳренӗшӗн 

вӑл,—-тӳрре тухма тӑрӑш рӗ Солнышкин— К аласа 
парӑп-ха акӑ...

—  К айран мӗнле, чиперех ӗҫлерӗр пуль леш бух- 
галтерпе?



— Ҫо-ок, йӗрки пулмарӗ,— пуҫне пӑркаласа илчӗ 
Солнышкин.— Кашни пухурах критикӑпа самокрити­
ка тапранчӗ. Подчиненнӑйсем тиркеме пуҫласан, ру- 
ководительшӗн пурнӑҫ пӗтет вара вӑл. Пӗр сӑмахпа, 
трестран кайм алла пулчӗ манӑн. Ы рӑ ҫынсем сисдер- 
нипе, хамах заявлени патӑм. Тухса «айни те аван 
пулчӗ — питӗ ҫирӗп лекме пулатчӗ унта...

— К айран вара?
— Вара... пулать вӗт пурнӑҫра,— пӗр хушӑ ниеп- 

ле те ҫирӗппӗн вырнаҫаймарӑм. Ёҫ ҫук пирки мар, 
ӗҫӗ темӗн чухлехчӗ вӑл,— кӑм ӑла каймалли вырӑн 
пулмарӗ. М алтан мана «Заготкож а» ячӗҫ — хамӑн 
атте специальноҫӗ ӗнтӗ вӑл. Килӗшмерӗ. Унтан «Со- 
юзутиле» куҫрӑм— унта та леринчен ырах пулмарӗ. 
Авторитетсӑр учрежденисем, ҫавӑ питӗ япӑх... Ун 
хыҫҫӑн виҫӗ уйӑх — кӗнеке магазинӗн заведуюшийӗ, 
кайран пӗр вӑхӑт— сӗтел-пукан тӑвакан  мастерской 
пуҫлӑхӗ пулса ӗҫлерӗм. К ӑм ӑллӑ пулмарё —  филар- 
моние кайса администратора кӗтӗм. Ҫук, ку та ман 
характера ю рӑхлӑ мар! Кунӗн-ҫӗрӗн хула тӑрӑх  чӗл- 
хе кӑларса чупмалла, уйӑхӗ-уйӑхӗпе районсем тӑрӑх 
ш ӑнса ҫӳремелле. Пурнӑҫ-и вӑл? Ҫитменнине, арӑм 
та вӑрҫм а пуҫларӗ: эсӗ унта юри, артисткӑсемпе
якӑлтатса пурӑнма кайса кӗтӗн, тет. П ӑрахрӑм! Ун­
тан вара арӑмӑн йыснӑшӗ мана хӑй патне леспром­
хоза илчӗ. Чинӗ пысӑках марччӗ ӗн тӗ—■ вутӑ скла- 
чӗн заведующийӗ кӑна, анчах питӗ тупӑш лӑ: хам 
хуҫа! Вутта ӑна килогрампа виҫмеҫҫӗ вӗт... Анчах 
ш ӑнкаларӑм  та эп унта — пилӗк ыратнипе аптрама 
пуҫларӑм. Ҫ улла та  иртмерӗ ҫав чир... Калатӑп-ҫке, 
вӑрҫа та ҫавӑн пиркиех илсе кай м ар ӗҫ— хам питӗ 
каясш ӑнччӗ. И рӗксӗрех ты лра ларм алла пулчӗ. Ну,



вӑрҫӑ вӑхӑтӗнче вара ӗҫ мӗн тери нумай пулнине 
хӑвах пӗлетӗн. Таҫта та ӗҫлеме тӳр килчӗ: О РС -ра 
та, «Кожупряжьре» те, индпошивра та, литернӑй 
столовӑйӗнче те, ытти вырӑнсенче те... 44-мӗш ҫулта 
ж илуправление лартрӗҫ. Ҫынсем пӗрехмай улшӑнат- 
чӗҫ унта. И к ҫул хушшинче вуникӗ заведующи кӗрсе 
тухса «айнӑ, эпӗ — вунвиҫҫӗмӗшӗ пултӑм. Тӗрӗссипе, 
унта кӗме эпӗ хам та  хытӑ тӑрӑш рӑм  ӗнтӗ— хваттер 
кирлё пирки. Ху начальник пулсан— хӑвна кӳрентер- 
местӗнех ӗнтӗ! Анчах т а —те ҫав вунвиҫҫӗмӗш пулни- 
пе— ӗҫлеме питӗ йывӑр пулчӗ. Пуринчен ытла, сал- 
так  арӑмӗсем тӑна яратчӗҫ. Тавай та тавай  вӗсене! 
Час-часах оскорблени личности пулатчӗ. Мӗн чухлӗ 
усал сӑмах илтрӗм пулӗ! Унтан тата инвалидсем... 
Туйисене сӑмса умӗнче вылятса кӑна тӑраҫҫӗ. Хӑш 
чухне кабинетран тухса тарм а та тиветчӗ вӗт. Ҫапах 
та, темле йывӑр пулсан та, нумай чӑтрӑм, мӗншӗн 
тесен хама валли хваттер час тупӑнмарӗ- Ю лашкин- 
чен вара ҫак хваттере йышӑнтӑм та, тепӗр уйӑхранах 
коммерчески магазина куҫрӑм. Л айӑхчӗ унта, анчах 
укҫа реформи хыҫҫӑн ҫав магазин хупӑнчӗ те, мана 
маслопрома ячӗҫ... П аян кун та  ҫавӑнта ком андовать 
тӑватӑп..-

— А рманта ӗҫленине манса хӑвартӑн-ҫке эсё,— 
сас паче Л ари са Ф иларетовна ю нашар пӳлӗмрен.

В ӑл ҫывӑрман иккен, пирӗн калаҫӑва итлесех 
выртнӑ.

—  Ах, чӑнах та-ҫке...—терӗ Солнышкин.— М ансах 
кайнӑ ӑна... Анчах унтине асӑнасах та килмест ма- 
нӑн, кӳренмеллисем пулчӗҫ. Пёр накладнойпа склад- 
ран ҫӑнӑх парса ятӑм т а — грузчиксем виҫӗ михё 
ытлаш ш и хунӑ иккен. Х апхара тӑракан  вахтер вёсене



тытса чарнӑ. Лешсем ман ҫине янӑ. Скандал! В ара 
сторожне, ытлашши ан йӑслатӑр тесе, виҫӗ вӑрӑм  
укҫа кӑларса ты ттармалла пулчӗ. Атту, ухмаха пула, 
тем курса ларӑн! Ирттеркелесе ятӑм ҫапла, никамах 
та сисмерӗ...

Темшӗн, эпӗ кунта Евтихи ҫамрӑк чухне пирӗн 
яла театрпа пырсан вальс вырӑнне «барыня» ҫухӑрт- 
нине аса илтӗм.

— Ун чух та  пултартӑн эсӗ... аптраса ӳкмерӗн!— 
терӗм эпӗ.

— А к ак ш ӑ !— терӗ Солнышкин хаваслӑн, — пур- 
нӑҫра любой йывӑрлӑхран тухма пӗлес пулать...

Унтан вӑл тутлӑн анасласа илчӗ:
— Ҫ авнаш кал манӑн биографи... П урнӑҫра нумай 

курма тиврӗ...
— Н -да, нумай,—терӗм эпӗ,— ытлашшипех кур- 

нӑ. Анчах мана пӗр япала тӗлӗнтерет: мӗнле-ха санӑн 
ӗҫӳсем яланах ӑнса пынӑ? Эсӗ вӗт пурнӑҫунта вӗҫен 
кайӑк пӗр турат ҫинчен тепӗр турат ҫине сиксе лар- 
нӑ пекех ҫӳренӗ!

—  Хе-хе-хе...—тулли кӑм ӑлпа кулса илчё С ол­
нышкин.— Ҫӗр тенкӗ ан пултӑр т а — ҫӗр тус пултӑр, 
теҫҫӗ вӗт-ха... Унсӑр пуҫне, эп пур ҫӗрте те лайӑх 
ӗҫленӗ. Таса. В ӑрӑпа тытман мана. Хама тивӗҫлине 
илкеленё, конешнӑ, анчах та— пӗтёмпех саккунлӑ 
тунӑ. «Кожупряжьре» чух икӗ сӑран пальто, атӑ- 
пушмак ҫӗлетрӗм, индпошивра — костюмсем, жил- 
управленире чух — хваттер илсе юлтӑм. Ну, ытти 
ҫӗрте те илкеленё, анчах ытлашши мар, хама кирлӗ 
таран  ҫеҫ. Кам айӑплам а пултарать мана уншӑн?.. 
Эп мӗн, граж данин мар штолӗ, манӑн та  пурӑнмал- 
ла вӗт!



«Ҫук, граж данин мар эсё, общество ӳт-пӗвӗ ҫинче 
ӳссе ларнӑ ҫӑпан, сӑрӑ хурт, шкурник», тесе калас 
килчӗ манӑн ӑна, анчах ш арлам арӑм . К оридора^тух- 
рӑм та васкасах тумланма тытӑнтӑм. Ш ӑп ҫав вӑхӑт- 
ра тепӗр пӳлӗмӗнчен унӑн арӑмӗ анасласа тухрӗ.

— Ӑҫта кайма хатӗрленетӗр эсир капла? Пирӗн 
патра выртмастӑр-им? — тӗлӗннӗ пек туса ыйтрӗ вӑл, 
мана курсан.

— К ӑш тах уҫӑлас тетӗп-ха, пӑчӑ пулчӗ, тӳсме ҫук 
пӑчӑ сирӗн, —  терӗм ӑна. — Эпӗ уҫӑ сы влӑш а юрата- 
тӑп...

Атӑл хӗрринче чылай хушӑ уткаласа ҫӳрерӗм. 
К ӑш тах ҫил вӗретчӗ те, сы влама ҫав тери ҫӑмӑлччӗ. 
К ӑм ӑл уҫӑлсах кайрӗ, анчах хӑлхара ҫаплах Солныш- 
кинӑн тӑкӑскӑ сасси илтӗнсе тӑчӗ:

«Ҫ ӑкӑрлӑ вырӑн... вӑрра тытман... пурӑнма пӗлес 
пулать... хам а тивӗҫлине илнӗ...»

Унтан сасартӑк манӑн ҫав тери ҫилӗ килсе кайрӗ. 
Пуринчен ытла, вӑл хӑйӗн ҫинчен ним намӑса пӗлме- 
сӗр каласа  пани, хӑйӗн ирсёр ӗҫӗсемпе ним вӑтанма- 
сӑр мухтанни тарӑхтарчӗ мана.

— Ханттар! — аса килчӗ м ана чӑваш сен авалхи 
сӑмахӗ. —  йӗксӗк!

Унтан эпӗ Хресчен ҫуртне ҫы вӑрма кайрӑм.

❖ Ч:*

...К алава вӗҫлеме те ю ратчӗ ӗнтӗ, анчах вулакан- 
сене Евтихи Вшивцев-Солнышкинӑн кайранхи пурнӑҫӗ 
ҫинчен пёлтв|ресех пулать.

Ана эпӗ тата икӗ хут куртӑм. П ӗрре — ҫур ҫул 
иртсен, хам ӗҫленӗ районран Ш упаш кара командиров-



кӑна килсен, ӑнсӑртран урам ра тӗл пултӑмӑр. М ал- 
танхи майлах, пурнӑҫри ырлӑхсемпе мӑй таранах 
тӑраннӑ ҫын пек, хаваслӑн калаҫрӗ вӑл-

— Халь рыбтрестра ӗҫлетӗп, главнӑй инженер 
вырӑнӗнче, — терӗ.

— Мӗнлё майпа инженер пултӑн вара? — ыйтрӑм 
эпӗ, хам унран йӗрӗннине пытармасӑрах. — Каллех 
кама та пулин документ тутартӑн-и?

— Ҫо-ок, — пуҫне пӑркаласа илчё Евтихи. — Унта 
инженер вырӑнӗ пушах пулнӑ та  — илчӗҫ. Атту вёсен 
ӗҫ укҫи фончӗ ахалех пӗтет вӗт! Кӗрсе тух паян пирӗн 
пата, Л ариса пире швежи пулӑ ш аритлесе ҫитерӗ! 
С терлядкӑсене ӑнтан тухеа кайм алла тутлӑ ӑш алам а 
вӗренсе ҫи тр ӗ— пулӑпа пӗрле чӗлхене ҫӑтса ямалла! 
Кирлё пулсан — киле те парса яма пултаратӑп...

—• Тавтапуҫ,—терӗм ӑна хирӗҫ,— пулӑ ю ратмастӑп 
эпӗ. Ш вежине те, тӑварланине те, вӑрланине те... 
тӳсме пултараймастӑп!

...Каҫхине эпӗ хаҫатра ӗҫлекен пӗр юлташ патне 
кайрӑм та, чей ӗҫсе ларнӑ чух хамӑн «землякӑн» 
историне пӗтӗмпех каласа патӑм.

Ю лташ варне тытсах кулчӗ:
— Ю мах ярса кӑтартрӑн  пуль эсӗ! Пулма пулта- 

раймасть!
— Ю мах пулсан аванччӗ те, юмах мар ҫав, пӗтӗм- 

пех чӑн, ҫав тарӑхтарать, — терӗм эпӗ.
Тепӗр ик уйӑхран эпӗ Солнышкина каллех ҫавӑн 

пек ӑнсӑртран, урам рах куртӑм. Анчах та халь вӑл 
питӗ улшӑннӑччӗ: кивӗ костюмпа, хӑй начарланнӑ, су- 
халне хырман, куҫӗсем путса ларнӑ, махорка туртни- 
пе пӳрни вӗҫӗсем cap сӑран тӗслӗ пулса ларнӑ-

— М ӗнле пурӑнан, земляк?



Вӑл хаш тах сы власа ячё:
— В аш нах мар, ача...
—  Мён тата ун пек?
— Комиссионнӑй магазина куҫсаттӑм та, недоста­

ча пулчӗ. Арӑмпа пӗрлех ӗҫлеттӗм ӗр— темле пулса 
тухнӑ, хам та пӗлместӗп! Укҫине ҫуррине тӳлекеле- 
рём, анчах партирен... — Вӑл аллипе сулса илчӗ.— 
Такам  ту й ттан ӗ  каласа  панӑ ман ҫинчен... Пӗтӗмпех 
пӗлеҫҫӗ: хӑҫан, ӑҫта мӗн пулнӑ, мӗнле пурӑвнӑ... 
Ялти арӑмпа ачасем ҫинчен те аса илчӗҫ! Тӗлӗнсех 
кайрӑм!.. Ёҫӗ судра халь. Темле пулать-ха ӗнтӗ...

—  Мӗнле пултӑр, совет сучӗ ӗҫе тӗрӗссипе тӑвать  
ӗнтӗ вӑл, уншӑн пӑш ӑрханмалли ҫук, — лӑплантартӑм  
эпӗ ӑна.

Евтихи татах  хашт! сывласа ячӗ.
— Ку ҫеҫ те мар-ха... Виҫӗмкун м ана Л ариса 

пӑрахса тухса кайрӗ. Эс пӗтмелли ҫын, манӑн •— 
пурӑнмалла-ха, хам а валли мӑш ӑр эпӗ яланах тупа- 
тӑп, терӗ...

—  Ч ӑнах та санӑн ӗҫӳсем ваш нах мар шжен,— 
терӗм вара эп ӑна.

Урӑх мӗн калам аллаччӗ-ха ман?



ПӐШӐЛ-ПӐШӐЛ...

ен, эсир ӗненсех те кайм астӑр пулӗ те, 
анчах та пирӗн ялта ҫавӑн пек ятлӑ 
ҫын чӑнах та пур. Пурте — ватти те, 
вётти те —  вӑл ҫынна яланах «П ӑш ӑл- 
пӑш ӑл» тесе чӗнеҫҫӗ. Хамӑр ялсем 
кӑна та мар, кӳрш ӗ ялӗсем те ҫаплах 
калаҫҫӗ ӑна...

П аллах ӗнтӗ, ку ята ӑна тӗне кӗрт- 
кӗ чух паман, 'паспӑрт тӑрӑх вӑл Стратон Хомич 
Янрайкин тесе ш утланать, анчах унӑн ҫак чӑн-чӑн 
ятне пӗлекенсем питӗ сайра.

—  М ӗншӗн-ха ҫав Янрайкин (янракан, кӗрлекен, 
ш авлакан ҫын) П ӑш ӑл-пӑш ӑл (ш ӑппӑн, пӑш ӑлтатса 
калаҫакан  ҫын) пулса тӑнӑ а п л а ? — тесе ыйтма пул- 
таратӑр  эсир.

Ҫ ак саккунлӑ ыйтӑва хирӗҫ тивӗҫлӗ ответ пама, 
манӑн сире кӗскен те пулин унӑн пурнӑҫӗпе, унӑн 
кун-ҫулӗн кукраш ки-макраш кисемпе паллаш тарм а ти- 
вет, унсӑрӑн ӑнланм аллах пуласса ш анмастӑп.

Ҫ ав Стратон Хомич Янрайкин, хальхи пек кала- 
сан — П ӑш ӑл-пӑш ӑл, ӗлӗк-авал (ы гла авалах та мар



ӗнтӗ, пӗр вӑтӑр  ҫул каялла) пирӗн тӑрӑхра питӗ пал- 
л ӑ  ҫынччӗ. П аллӑ кӑна та  мар, хисеплӗ ҫынччӗ, тес 
пулать. Хуть те ӑҫта тӗл пулсан та, кашниех ӑна пуҫ 
тайса салам ланӑ, ырлӑх-сывлӑх суннӑ, май килсенех 
ӑна хӑнана чӗннӗ, хӑнана пырсан вара ӑна часрах 
малти кӗтессе, кӗрекене кӗртсе лартм а васканӑ.

—  Тавтапуҫах сана, Стратон Хомич, пирӗн пата 
килсе чыс тунӑш ӑн...

— Ёҫ-ха, Стратон Хомич, ҫырт-ха...
Сӗтел ҫинче мӗн пуррине пӗтӗмпех ун умнелле 

ш утарнӑ, вӑл алтӑрти кӑрчам ана сарлака ҫӑварнелле 
янӑ чух та, автан тукмаккине шӑмми-менӗпех шатӑр- 
таттарса ҫинӗ чух та хӑнари пӗтӗм халӑх сывлама- 
сӑр пӑхса тӑнӑ. Вӑл хӑйше хӑй мӗнлерех ты ткалани те, 
калаҫни те, ӗҫни-ҫини те ҫынсене питӗ тӗлӗнтернӗ. 
Ҫынна тӗл пулсан — ӑна курмасть вӑл, унӑн пуҫӗ 
урлӑ таҫталла, хур аҫи пек каҫӑрӑлса пӑхать, калаҫ- 
ма ты тӑнать —  ш артах сиктерет, ӗҫет пулсан — чет- 
вӗрт, унтан кая йыш ӑнмасть. Хӗрсе ҫитес тӗлӗшпе хӑй 
виҫине ларм а пуҫласан вара темиҫе ҫаврӑм  ю рласа 
илет (юрри яланах  пӗрре унӑн —  «Расскаж и, расска­
жи, бродяга...», вӑл урӑхла ю рланине никам та  илт- 
мен), юлашкинчен вара, сӗтел ҫинче юлнӑ ӗҫме-ҫиме- 
сене пӗтӗмпех ҫӗре ш ӑлса тӑкать те, пуҫне сылтӑм 
алли ҫине хурса тӳрех ҫывӑрса каять. Пӗр-икӗ минут- 
ран вӑл пӳрт чӳречисене чӗтрентермелле харлаттарм а 
ты тӑнать, вара ӑна виҫҫӗн-тӑбаттӑн йӑтса, ҫӗмрӗлме 
пултаракан хаклӑ яп алана тытнӑ пек, кутнӗк ҫине 
кайса хураҫҫӗ...

Ирхине Стратон Хомич, хӑй каларӗш , пуҫне «ре­
монт» тӑвать, унтан тӑрантас ҫине лашт! кӗрсе ларать 
те (тӑрантас каштисем ш атӑрах  авӑнса илеҫҫӗ), хуҫи-



не тав тумасӑрах тухса каять. Пӗкки ҫинчи икӗ шӑн- 
кӑрав сасси ял вӗҫӗнче ҫухалсан тин кил хуҫи лач! 
сурать те пӳрте кӗрет. Анчах тепринче вӑл Стратон 
Хомича ҫав-ҫавах кӑм ӑллӑн  йышӑнать:

— Тавтапуҫах сана, Стратон Хомич, пире хисеп 
тунӑшӑн...

Ч аплӑ ҫынччӗ ҫав ун чух Стратон Хомич. Волис- 
полком председателӗ, пысӑк власть! Хӑнара хӗрсе 
кайсан, хӑех ҫапла калатчӗ: эп хушсан —  пӗтӗм вулӑс 
сывдама чарӑнать, тетчӗ. Ара, пурин те, пурин пирки 
те ун патне пымаллаччӗ-ҫке: пӳрт ю сама темиҫе пӗ- 
рене тупмалла-и, вут-ш анкӑ илмелле-и, налог чакарт- 
тарасси пирки к ал аҫм ал л а-и ,— сахал пулать-и пур- 
нӑҫра? К ам татса парать пур ӗҫсене? Стратон Хо­
мич!.. Анчах та унӑн кӑм ӑлӗ ҫирӗп, ӑна ҫавӑрм а 
пӗлес пулать. Пуш ӑ алӑпа каяймастӑн ун патне. 
М алтан хӑна туни те питӗ усӑллӑ. В ара ӗҫ хӑвна 
кирлё пек пулса тухасса чиперех ш анма пултаратӑн. 
Аҫта каймасть ҫур витре ханш а е виҫ-тӑватӑ кӑвакал!

Тӗрӗснех калас пулать, хытӑ янӑратчӗ ун чух Ян­
райкин ячӗ! Пурте калаҫатчӗҫ ун ҫинчен:

— О-о, питӗ пултаракан ҫын вӗт вӑл! Голова!
— Ыр тума та, хур тума та  пултарать...
— Ш уйттан вӑл сирӗн Стратон, шалчи тулӗ-ха 

хӑҫан та пулин, кӑларса ҫапӗҫ-ха! — тетчӗҫ тата  хӑш- 
пӗрисем.

Чанах та, сирпӗтрӗҫ ҫакна. Пӗтӗм вулӑс пӗр-икӗ 
эрне хушши калаҫрӗ ун пирки. Тӗрлӗрен калаҫрӗҫ: 
пӗрисем тӗлӗнчӗҫ, теприсем савӑнчӗҫ, ҫав хуш ӑрах 
хӗрхенекенсем те пулчӗҫ.

— П ӑх-ха, Стратона мӑкӑлтам а пултаракан ҫын- 
сем те пур июкен! Ш утламанччӗ...



— Ҫ авӑ чух-ха ӑна! Текех янӑраймӗ!
— Ҫ апах та — кирлӗ ҫынччӗ, унпа яланах ӗҫ кӑ- 

ларм а пулатчӗ. П ӗрре хӑна тӑватӑн  та...
—  Ҫ авӑнпа кӑларса ывӑтнӑ та!
Пӗр ҫур ҫул ытла илтӗнмерӗ Янрайкин сасси. Таҫ- 

та кайса пӑчланнӑ пекех пулчӗ вӑл. Унтан сасартӑк... 
каллех асӑнма тапратрӗҫ ҫавна! Х алӑх судне секре­
таре кӗнӗ, терӗҫ.

. — Ну, ты ткалать халь ку!
— Пуять... Курӑр акӑ! — уҫҫӑнах сӑмахларӗҫ 

ҫынсем.
Эпӗ хам судлаш са курман та, Стратон кунта хӑйӗн 

пултарулӑхне мӗнлерех палӑртнине пӗлместӗп, анчах 
«вӑрман хӑлхаллӑ, уй куҫлӑ»-ҫке-ха. Хӑйма вӑрла- 
ма вӗреннӗ куш ак аҫи хӑйӗнне пӑрахмастех вӗт,— 
Янрайкин та  каллех пуринчен те кучченеҫсем илме 
тытӑннӑ. Ёлӗкхи пек ш авлам ан вӑл халь, кӑш кӑрман, 
хӑнана кайсан сӗтел ҫинчи чашӑк-тирӗксене вӑркӑн- 
тарм ан, пӗтӗмпех ш ӑппӑн, пӑш тӑн-пӑш тӑн туса пынӑ: 
пӗринчен ӑна илнӗ, тепринчен куна, уншӑн' суя хут- 
сем тума пулӑш вӑ, ӗҫсене арпаш тарнӑ...

Темиҫе ҫул пурӑнчӗ вӑл ҫакӑнта. А рӑмӗ хӗн курса 
вилсен тепре авланчӗ, лавккари  пӗр самӑр майра- 
прикащ ике илсе ячӗ. М алтанхине вӑл нихҫан та ҫутӑ 
кун кӑтартман, ялан хӗнет, тетчӗҫ, ҫӗнӗ арӑмӗпе вара 
ҫав тери килӗштерсе пурӑннӑ. Унччен те пулмарё— 
район центрӗнчех садлӑ кил вырӑнӗ илсе петистен- 
нӑй пӳрт лартрӗ, ӗне туянчӗ. Пӳртӗнче—диван, трюмо, 
ҫемҫе пукансем, кавирсем, тетчӗҫ. Хырӑмӗ те самаях 
ӳсме пуҫларӗ унӑн...

Кил тавраш ӗнче хӑй мӗн те пулин тунине никам 
та курман вара. Такамсем пырса вуттине татса ҫураҫ



ҫӗ, такамсем паранкӑ лартса, ҫумласа, кӑларса нӳхре- 
пех хурса параҫҫӗ, ӗнине ҫулла такам  ачи пӑхать, 
шьгвне суд технички йӑтать...

Ҫынсем тӗлӗнеҫҫӗ кӑна:
— П ултарать Стратон! Улпут пек пурӑнать вӗт, 

мур!
Уйӑхне тӑватҫӗр-пилӗкҫӗр тенкӗ ш алу илнипе ҫакӑн 

пек «пыл та  ҫу» пурӑнма ҫуккине пурте пӗлнӗ те-ха 
ӗнтӗ — мӗн тӑвӑн? Тытман...

Анчах вӑрӑ темле ӑста вӑрласан  та — хӑҫан та 
пулин лекетех, теҫҫӗ-и-ха ҫав? Тӗрӗс каланӑ ҫавна.

Пӗррехинче Янрайкин ячӗ каллех янраса кайрӗ 
район тӑрӑх:

— Арӑмӗпе иккёшне те хупнӑ, —  тер ӗҫ .— Хӑй 
служ бӑра пысӑк преступленисем тунӑ, арӑмӗн — рас­
трата!

К ӗ ҫ —-суд , пурлӑхне конфиокаци турӗҫ, хӑйсене— 
кирлӗ ҫӗре, ытла ҫывӑхах мар вырӑна ячӗҫ...

Нумай-нумай вӑхӑт иртрӗ ҫавӑнтанпа.
М антӑмӑр эпир Янрайкин ҫинчен. Ҫухалчӗ С тра­

тон. Анчах яланлӑхах мар иккен. Темиҫе ҫул каялла 
чиперех ҫаврӑнса ҫитрӗ ҫакӑ хӑй ҫуралнӑ ҫӗршыва. 
Ну... ытлашши чиперех темелле мар та  ӗнтӗ... Пичӗ- 
сем пӗркеленнӗ, пуҫӗ кукш а, ҫӑварӗнче темиҫе шӑл 
кӑна — тутӑхнӑ пӑтасем пек курӑнаҫҫӗ. Сасси те ӗлӗк- 
хи мар, ҫӗтсе ларнӑ, аран илтӗнет — нӑй-нӑй-нӑш 
сӑмса витӗр. Куҫӗсем хӗсӗннӗ, хӗрлӗ сухалӗ сайралса 
кайнӑ, хай каларӗш  — виҫӗ пӗрчи тӑватӑ  еннелле...

М алтанах Стратон унта-кунта ҫӳрекелерӗ, паян— 
пӗр ҫӗрте, ыран —  телӗр ҫӗрте; ҫӑкӑр-тӑварлӑх ҫын- 
сене тӗрлӗ прошенисемпе кассацисем ҫырса парса 
тупкаларӗ курӑнать, ӑна час-часах суд коридорӗнче



курма пулать, хӑй ялан таб ак  ш ӑрш лать те темле 
порошоксем ӗҫет, тетчӗҫ. Унтан, кӗтмен ҫӗртен, ҫак 
ҫын пирӗн яла  пырса кӗчӗ — нумайранпа пӗр-пӗччен 
пурӑнакан Ялампи патне. Л еш ӗ вӑл, Ялампи тени, 
ялан халӑхран  уйрӑм пирӗн: колхозра ячӗшӗн кӑна 
ӗҫлекелет, пуринчен ы тл ар ах — пасарсем тӑрӑх  йӑкӑр- 
йӑкӑр, ӑна илет те куна сутать, тӗпсакайӗнче хуть те 
хӑҫан та ик-виҫ четверть л арать  унӑн, ӗлӗкрех юмӑҫ 
та пӑхатчӗ пулас. Суд та  турӗҫ ӑна пӗрре, анчах тем­
ле ҫӑлӑнкаласа тухрӗ. Стратонпа ҫав Ялампи таҫта 
паллаш нӑ та, калаҫса татӑлнӑ курӑнать ҫав...

Ну, пӗрле пурӑнма пуҫларӗҫ ҫаксем. Ҫынсемпе 
хутшӑнсах каймастчӗҫ, те пур вӗсем ялта, те ҫук... 
Анчах Стратонӗ, кӑш т пурӑнсан, пӗчӗккӗн-пӗчӗккӗн 
ял хушшине тухса ҫӳрекен пулчӗ. Пухусене пырать, 
правление, ял Советне, клуба кайса ларать- Нимех те 
калаҫм асть хӑй, итлет кӑна.

А ванах пурӑнатпӑр ӗнтӗ, ӗҫлетпёр. Колхозӗ начар 
мар пирӗн —  хуҫалӑх енӗпе те, культура тӗлӗшпе 
те ҫынсенчен ю лмастпӑр, намӑс курмастпӑр. Хам эпӗ 
завклубчӗ ун чух. Кружоксем ӗҫлеҫҫӗ унта пирӗн, 
спектакльсем , вечереем пулаҫҫӗ. К аҫ-каҫ ҫамрӑксем 
нихҫан та татӑлм аҫҫӗ клубран: каччисем те, хӗрӗсем 
те. Ваттисем те тӑтӑш ах ҫӳреҫҫӗ: ҫӗнӗ хаҫатсем вула- 
ма, докладсем итлеме... Тӗрӗссипе каласан , пирӗн клуб 
районра пӗрремӗш вырӑнта тӑратчӗ. Х урламан пире.

Анчах пӗррехинче сасартӑк районран комисси пыр­
са тухрӗ ман пата — виҫӗ ҫын.

— Ж алоба п у р ,— терӗҫ, —  тӗрӗслеме килтӗмӗр.
-— М ӗнле ж алоба-ш и тата?
— Эсир клубра мӗншӗн иртӗнсе пурӑнтӑр?
— Ним те туман-ҫке!





— Суятӑн, — теҫҫӗ мана. — Вҫлес вырӑнне аш кӑ- 
натӑр кӑна! Кашни каҫ  ахӑ|рсаман сирӗн кунта, спек- 
такльсенче ӳсӗр вылятӑр, сцена хыҫӗнче хӗрсене 
кӳрентеретӗр, библиотекӑна ю хӑнтарса янӑ, анчах 
хӑвӑрӑн ӗҫӗр ҫинчен суя отчетсем ҫыратӑр...

Тӗлӗнсе хытсах кайрӑм : ӗмӗрне пулман япаласем- 
шӗн айӑпласш ӑн мана.

И кӗ кун тӗрӗслерӗ ҫав комисси. Ҫ амрӑксене чӗнсе 
пуху ирттерчӗҫ, ял Совет ларӑвӗ турӗҫ, тӗпчерӗҫ, ҫыр- 
чӗҫ. Ну, паллах, ж алоба пӗтӗмпех суя пулни палӑр- 
чӗ. Пӗтӗмпех йӗркеллӗ, тесе ҫырма ҫеҫ тиврӗ вёсен...

Анчах ку пуҫламӑш ӗ ҫеҫ пулчӗ-ха. Ҫ акӑн хыҫҫӑн 
пирӗн яла комисси хыҫҫӑн комисси пыма пуҫларӗ,— 
ш алт хӑш кӑлса ҫитрӗмӗр! Ф ермӑна пырса тӗрӗсле- 
р ӗ ҫ ,— унта пирӗн вЫльӑхсем нумай вилсе пӗтнӗ 
имӗш, анчах — тӗрӗссипе — ҫулталӑк хушшинче пӗр 
путек кӑна ӑнсӑртран лачакана лексе вилнӗ; шкула 
тӗрӗслерӗҫ — унта директор итлемен ачасене хӑй 
патне чӗнсе кӗртсе хӑлхаран пӑрать иккен, — ку та 
нихҫан та пулман... Кӗҫ тата  колхоз председательне 
ҫавӑрса илчӗҫ — вӑл хӑнана кайсан, ҫул ҫинче мул- 
качӑ хӑваласа ӑратлӑ ӑйӑра пӑш ӑхтарса вӗлернӗ пу­
лать. Айӑрӗ — чип-чиперех, кӗҫенсе кӑна тӑрать!

Ҫине-ҫине, темӗн те пӗр! Т акам  мурӗ ҫырать те 
ҫырать — хаҫат редакцийӗсене, районри учреждени- 
сене, Ш упаш кара... Кашнинчех тӗрӗслеме килеҫҫӗ. 
ҫынсене пухаҫҫӗ, чӑрм антараҫҫӗ те — ахалех каяҫҫӗ. 
Икӗ ҫул хушшинче сахалтан та пӗр ҫирӗм комисси 
пулчӗ пуль ҫав! Мӗн чухлӗ ҫул укҫи, суточнӑй, хват- 
тершӗн тӳлерёҫ пуль вӑл комиссисене, мӗн чухлӗ 
хаклӑ вӑхӑт сая кайрӗ пуль — вёсен те, пирӗн те! Ана 
ш угласа кӑларм а ятарласа бухгалтер ты тас пулать.



Чылайччен пӗлеймесӗр пурӑнтӑмӑр эпир ҫав жало- 
бӑсене кам  ҫырса янине. Питӗ тарӑхса ҫитрӗмӗр. 
Унтан пачах та  ӑнсӑртран пӗлмелле пулчӗ. Пӗрре- 
хинче лавккари Ваҫук-приказчик, ӗҫ пӗтсен, урайӗнче 
хӗррисем сӳсленсе пӗтнӗ чылай хулӑи тетрадь вырт- 
нине асӑрханӑ та, ӑна илсен уҫса пӑхнӑ. Чи малти 
страници ҫине пысӑк саспаллисемпе: «Секрет! Пӑшӑл- 
пӑшӑл!» тесе ҫырнӑ иккен, унтан «С. Янрайкин» тесе 
алӑ пуснӑ.

Хайхи Ваҫук вулама тытӑнса кайнӑ. Киле кайма 
манса, ҫурҫӗрччен, пӗр чарӑнмасӑр вуланӑ вӑл... 
Ы тла та интереслӗ пулвӑ-ҫке тетрачӗ, алӑран пӑрах- 
ма та  май килмен ӑна. Ялти пӗтӗм сӑмах-ю мах, пул- 
ни те, пулманни те, пӗтӗм элек, пӗтӗм лап ра тулнӑ 
унта.

Тепӗр кунне эпир вӑл  тетраде правление пухӑнсах 
вуларӑмӑр... Событи пулчӗ вӗт вӑл пирӗншӗн, элекҫӗ 
кам иккенне тинех пӗлтӗмӗр! Кулмалли те, тарӑхса 
сурмалли те питӗ нумай тупӑнчӗ... Тем те пӗр ҫыреа 
тултарнӑ вӗт шуйттан Стратонӗ!

Акӑ, сӑмахран:
«Ҫ ырмара икӗ курак вилли выртать. Ял Совечӗ 

зараза  сарӑлнипе кӗрешмест, санитаришӗн пачах та 
тӑрӑш масть тесе Сывлӑх министрне ҫырса ярас. 
Ш траф пулать!»

«П редседатель ӗнер каҫхине Сухви (бригадир) 
патӗнчен тухрӗ. А халь мар ку. Асӑрхас. Е халех пӗл- 
терес: ӗҫлес вырӑине пирӗн предколхоз маткасем 
хыҫҫӑн...»

«Райисполком уполномоченнӑйӗ М. ял Совет сек- 
ретарӗ патӗнче ик каҫ выртса кайрӗ. П аллах, вёсен 
ӗҫкӗсӗр пулман. Систерес.»



«Нумай пулмасть колхоза килнё агроном Весело­
ва вечерсенче хытӑ таш лать-ха. Пӗлтерес: йӑх-яхӑ 
ҫын, авторитечӗ ҫук, тес...»

«Ачасене шкул пахчинче ӗҫлеттереҫҫӗ. Кёркунне 
ҫимӗҫӗ директор валли пулать ёнтё. Эксплуатаци! 
Министр патне...»

Тата ытти те, т. ыт. те — тем те пур, пётёмпех 
ҫавӑн майлӑ! П улать те вӗт ҫавӑн пек лап ӑрчӑк ҫын!.

Тетрадьне вӑл лавккана тем илме пырсан ӑнсӑрт- 
ран кӑларса ӳкернӗ пулмалла ёнтё...

Эпир ҫийӗнчех нимён те ш арлам арӑм ӑр: м алалла 
мён тӑвать-ха ку, сӑнас, терёмёр, пурпёр пирён алла 
лежетех! Анчах ялта ун пек хыпар пит час сарӑ- 
лать-ҫке... Пёри — теприне, тепри — тата теприне 
«питӗ вӑрттӑн» пёлтерет те, кайрё вара!

Кӗскен каласан , хӑйӗн тетрадьне эпир тупни ҫин- 
чен пӗлсен, вӑл хӑйне урнӑ йытӑ ҫыртнӑ пекех чупса 
пычӗ правление.

—  К ак имел право?! Суда паратӑп! М анӑн унта 
государственнӑй секретсем п ур!— тесе ҫухӑрма тытӑн- 
чӗ ҫак.

Анчах эпир ӑна: тӳрӗ те таса ҫынсем ҫинчен элек- 
ленӗшӗн хӑвна суда паратпӑр акӑ. уголовнӑй кодекс- 
ра сана валли кирлё статья тупаҫҫех!—тесен, тӳрех 
чӗлхине ҫыртрӗ. Ҫемҫелсе, йӑваш ланса кайрӗ, унтан, 
ҫӗрелле пӑхса, чӗтрекен сасӑпа:

— Хӗрхенӗр ват ҫынна, тек ун пек нихҫан та 
тумастӑп, алла кӑранташ  та тытмастӑп, тупа туса 
к а л а тӑп ...— тесе нӑйкӑш ма тытӑнчӗ.

Тӳсме ҫук йӗрӗнтӗмӗр эпир унран...
Ҫ авӑн  хыҫҫӑн ӑна пурте «П ӑш ӑл-пӑш ӑл» тесе 

чӗнме тытӑнчӗҫ. Пӗр-пӗр чарусӑр ача аш кӑнсан та,



аш шӗ-амӑш ӗсем ӑна тӳрех: асту, П ӑш ӑл-пӑш ӑл кӗнв' 
кине лекетӗн акӑ, тесе хӑратаҫҫӗ.

Анчах П ӑш ӑл-пӑш ӑлӗ тек ж алобӑсем  ҫырмасгь 
пулас, комиссисем урӑх пымарӗҫ- Тепӗр тесен — ҫыр- 
тӑрах ара, ӑна халь пурпӗр никам та ёненмест...

Сирӗн тавраш ра та  ҫавӑн пек пӑш ӑл-пӑш ӑлсем 
ҫук-и, юлташсем? йӗри -тавралла лайӑхрах ҫаврӑнса 
пӑхӑр-ха!

1954



САМОСВАЛ

алам а та  ҫук ё н т ё — техника тени 
этем ывӑль-хӗрӗшӗн питӗ лайӑх, 
шутсӑр усӑллӑ япала. Акӑ, сӑмах- 
ран, автотранспортах илер. Мӗнеш- 
кел ырлӑх вӑл ҫыншӑн! Пӗр вунпи- 
лӗк ҫул каял л а  эпир Ш упаш кара 
икӗ тал ӑк  ытла каяттӑм ӑрччӗ— 
лӑпӑс-лӑпӑс, лӑстӑр-лӑстӑр... Халӗ 

пур —  автобус ҫине кӗрсе ларатӑн  та, ик-виҫ сехет 
хушши пружинлӑ сак  ҫинче ҫемҫен кӑна сиккелесе 
пынӑ хыҫҫӑн Хӗрлӗ площ аде тухеа та  тӑратӑн . Авто­
бус ҫине ӗлкӗреймесен — грузош кпе кайм а та нача- 
рах мар. Такси тӗл пулсан — пушшех те ырлӑх вара.

Анчах... ы рлӑхӗ ы рлӑх та, ытла пур чухне те мар 
ҫав. Тепёр чух тем те пёр курса пётетён. Хам ҫинченех 
каласа  парам -ха сире...

Н умаях пулмасть, кӗтмен-ҫӗртен, хам ӑр колхоз 
почтальонӗ, каҫӑр  сӑм саллӑ Петюк, мана телеграм 
илсе пырса пачӗ. Тӗлӗнсех кайрӑм: камран пулма 
пултарать ку? Ч асрах  уҫрӑм та — вулатӑп:



— «Ҫатракасси... Степан Степанович Степанова... 
Аслӑ ы вӑла авлантаратӑп... Вунвиҫҫӗмӗшӗнче туй... 
Чунтан кӗтетӗп... Тусу П анкрат».

Панкрат! Хамӑн фронтри туе, пӗрле нумай хура- 
шур курнӑ, пӗррехинче мана вилӗмрен хӑтарнӑ шан- 
чӑ(Клӑ ю лташ  туя чӗнет иккен мана.

—  К а я т ӑ п !— терӗм те хам ӑш ра, телеграм а тата 
тепӗр хут вуласа тухрӑм.

— Вунвиҫҫӗмӗшӗнче туй... —  Ҫ авӑнтах тухса кай­
ма хатӗрленнӗ почтальонран: — П аян мӗнле числа-ха 
ҫав? — тесе ыйтрӑм.

— Вунвиҫҫӗмӗш, — терӗ вал, пӗр тытӑнса тӑма- 
сӑрах.

—  Ҫук пуль! — ӗненее килмерӗ манӑн. — М ӗнле-ха 
апла? Чим-ха, телеграмне хӑш числара панӑ? Сак- 
кӑрмӗшӗнче! Эппин, вӑл 100 километра 5 кун килнӗ? 
Кунне 20-шер километр... Вӑл хуш ӑра ҫурран икӗ 
хут кайса килме пулать вӗт унта!

Петюк ҫине ҫиленсех кӑш кӑрса пӑрахрӑм:
—  Аҫта выртнӑ вӑл  ку таранччен? Эп сире, мур- 

^•ене, куншӑн...
— Эп айӑплӑ мар, Ҫтаппан пичче, районри поч- 

тӑра выртнӑ в ӑ л ,— терӗ Петюк лӑпкӑн кӑна, — унта 
час-часах манса каяҫҫӗ... Вӗоене вӑрҫ эсӗ...

Мӗн тӑвас-ш и ӗнтӗ? К аяс пулсан — ҫитейӗп-ши, 
ҫук-ши? Хамӑн ӗнтӗ, тӗрӗссипех калатӑп , ҫав тери 
каяссӑм  килет... В ӑрҫӑран пӗрле таврӑннӑранпа та 
курман эпир пӗрне-пӗри, сайра хутра ҫырусем ҫӳрет- 
келенӗ ҫеҫ. Ю лашки ҫырӑвӗнче вӑл: кӑҫал  ывӑла 
авлантаратӑп , сана туя чӗнетӗп, пымасан — юлташ 
мар вара эсӗ, курсан та  калаҫмастӑп , теое ҫырнӑччё.



Ӑна хирӗҫ эпӗ: систер кӑна, кай ӑк  пекех вӗҫсе ҫите- 
тӗп, тесе ответ патӑм. Ҫук, каясах  пулать!

Кӗҫех ман арӑм  фермӑран апат ҫиме таврӑнчё, 
вӑталӑх  ы вӑл та ш култан килчӗ- Эпӗ вӗсене П анкрат 
телеграмне вуласа патӑм  та:

—  М ӗнле ш утлатӑр эсир? —  тесе ыйтрӑм.
—  Мӗн ш утласа тӑм алли  пур, паллах , кайм алла 

ун пек ҫын п атн е ,— терӗ арӑм.
—  Ёлкӗрӗп-ши? Инҫе вӗт-ха, Ш упаш кар урлӑ 

кайм алла... Унтан тата  К анаш  ҫулӗ тӑрӑх  тепӗр сакӑр 
километр.

—  М аш инӑсем ҫӳреҫҫӗ-иҫ! Ҫулӗ те такӑр  халь...
М ан ача йӑпӑр-япӑр сумккинчен хутпа кӑранташ

туртса кӑларчӗ.
—  Чиччас, ш утласа к ӑ л а р а т п ӑ р ,— терӗ в ӑ л .— 

Халӗ кӑнтӑрла иртни 1 сехет. Тепӗр сехетрен эсӗ 
хатӗрленсе тухса кайм а пултаратӑн. Ш оссе ҫине тух- 
ма —  ҫур сехет... Ну, тепӗр ҫур сехет кӗтсе тӑм алла 
пултӑр унта. Т ӑваттӑра машин ҫине ларатӑн , улттӑра 
Ш упаш карта пулатӑн. Унта К ан аш алла «аякан  ма- 
шинсем пурах ӗнтӗ, пӗр ларсан  20 минутранах кирлӗ 
ҫӗре ҫитетӗн. Кӗокен каласан , атте, эсӗ 7 сехетре ту- 
су патне ҫитсе сӑра курки тытатӑн!

С авӑнтарсах  ячӗ ку мана...
—  К аятӑп  эппин!

— Хам та  кай  тетӗп-иҫ ара, мён ш ухӑш ласа тӑ- 
малли пур,—каллех  килӗшсе каларӗ арӑм .

Эпӗ ӑна ҫӗнӗ костюма арчаран кӑларса хатӗрле- 
ме хушрӑм та , хам сельмага васкарӑм . Ӑ слӑ-тӑнлӑ 
ҫынсем туя парнесӗр кайм аҫҫӗ вӗт, мана та  пушӑ 
ал ӑп а  пырса кӗме аван мар пулать, терӗм.

М агазина кӗтӗм те, парнелӗх ю рӑхлӑ яп ала шы-



рам а тытӑнтӑм. Нимех те курӑнмарӗ ҫӳлёксем ҫинче: 
хӑмӑтсем, йӗнерчӗксем выртаҫҫӗ, пӑта ещӗкӗ пур, ту- 
тӑхса кайнӑ лампӑсем... Ҫук, кусем ман валли мар... 
Халь ҫеҫ пӗрлешекен м ӑш ӑра хӑм ӑт кайса параймас- 
тӑн ӗнтӗ! 10— 15 тенкӗ тӑракан  «ходики» илсе кайм а 
та аван мар, тен, вёсен иккёшин те аллисем ҫинче 
вӗр-ҫӗнӗ «победӑсем» е «звездасем» ш аккаҫҫӗ?

С асартӑк, мачча ҫумӗнчи ҫӳлӗк ҫинче, тусанпа 
витӗннӗ ӑпӑр-тапӑрсем  хыҫӗнче темле илемлӗ япала 
курӑнса кайрӗ.

— Мӗн ҫав санӑн?—ыйтрӑм продавецран.
—  Посуда. Сервиз, теҫҫӗ-и ҫав... Чей ӗҫмелли ха- 

тӗр-хӗтӗр, вуникӗ ҫын валли. Чейникӗ те пур унта, 
сӗт ям алли те, тем те... Пилӗк ҫул выртать ӗнтӗ вӑл 
хлам, никам та илмест. Те списать тум алла пулать 
кӑҫал...

— Кӳр-ха ӑна кунта!
П родавец ман ҫине тӗлӗнерех пӑхса илчё те ыйт- 

нӑ япалана ман умма антарса лартрё. Нимёнле хлам 
та мар, питӗ лайӑх, хитре, чӑн-чӑн хрустальрен тунӑ 
сервиз иккен. Пӳрне хулӑмӗш тусанпа хупланни кӑна 
сӑнсӑрлатса лартнӑ ӑна.

—■ Мӗн хак?
—  220 .

—  Тавай, халех ш ӑлса тасат т а —чёркесе пар!
—  Эсӗ мӗн... заемпа выляса илмерӗн пулӗ-ҫке?— 

каллех тӗлӗнсе пӑхрӗ продавец ман ҫине.
— К алаҫса ан тӑр эсӗ, ман васкамалла!
...Килте ҫак хаклӑ япалана тирпейлӗн чӗркесе че­

модана чикрӗм, лай ӑх  кӑн а  тумлантӑм та — васкасах 
мӑн ҫул еннелле утрӑм. Тепӗр ҫур сехетрен шоссе 
ҫине тухса та тӑтӑм . Н умай та кӗтмелле пулмарё



манӑн— Етӗрне енчен пӗр грузовик ы ткӑнтарса килни 
курӑнчӗ. Анчӗ ман пурнӑҫ! Ш оферӗ ларттӑр  кӑна... 
В ара каҫчен Ш упаш кара ҫитетӗп те— малалла!

М ашин хам пата пӗр ҫӗр метр ҫитичченех алла 
ҫӗклесе «сасӑлам а» тытӑнтӑм. Тавай, лартса кай, 
тетӗп ӗнтӗ. Ыйтни, чӑнах та, харам а каймарӗ: гру­
зовик чарӑнчӗ.

—  Аҫта ҫити?—кӑш кӑрчӗ шофер, пуҫне сам антлӑ- 
ха кабинӑран кӑларса.

—  Ш упаш кара...
—  30 тенкӗ!
— Ку тӗлтен 20 анчах илекенччӗ-ҫке?—терӗм эпе 

ӑна хирӗҫ.
—  Ну, как  хош. Пирӗн санпа тавлаш м а вӑхӑт 

ҫук. Пирӗн— стахановла рейс!— Ш офер алӑкне шарт! 
хупса лартрӗ те, газ хушрӗ. К аять пӑрахса!

—  Ю рӗ эппин, юрӗ!—хӑрасах  кайрӑм эпӗ.— M e, 
тыт!

М аш ин хуҫи укҫана ман ҫине пӑхм асӑрах кӗсйине 
пӗтӗрсе чикрӗ. Эпё йӑпӑр-япӑр кузова хӑпарса темле 
михӗсем ҫине лартӑм . М ашин ҫавӑнтах тапранса кай- 
рӗ. Л ай ӑх  кайрӗ, тес пулать, пӗр сехетре 50— 60 ки ­
лометр хӑвӑртлӑхӗпе ячӗ ӑна ш офер,— хӑлхасенче 
ҫил ш ӑхӑрса кӑна пырать. Анчах темшӗн вӑл мана 
питех тӳрӗ пыман пек туйӑнчӗ... П ӗрре пӗр еннелле, 
тепре тепӗр еннелле пӑркаланать. Халь ҫеҫ савӑннӑ- 
скер, шикленмех пуҫларӑм: ҫак «стахановла рейса» ту- 
хас умён ку шофер хӑйне ытлашширех «заправить» 
туман-ши? Аллисем баранкӑна ы тла ҫирӗпех тытмаҫ- 
ҫӗ пулас...

Чӑнах-мӗн! А сламас сӑрчӗ ҫине хӑпарсан пӗр икӗ 
километр те кайрӗ, те каяйм арӗ ҫак — малти кустӑр-



мисем аплалла, каплалла пӑрӑнкаларӗҫ те, машин 
ҫул хёрринчи канава кӑппӑшт! кӗрсе ларчӗ. Чун юл- 
марӗ вӗт! Ара, туя лекес вырӑнне чиперех асатте- 
семпе ю наш ар кайса выртатӑп вӗт!

Ш офер маш инӑна каялла чакарса кӑларм а пи- 
кенчӗ, мотора йынӑш тарчӗ кӑна: у-уу! у-уу!— анчах 
жайри кустӑрмисем пӗр вырӑнтах' ҫаврӑнаҫҫӗ, малти- 
сем канаври юр ӑшне ш алтан ш ала путаҫҫӗ... Пӑчлан- 
чӗ пирӗн «стахановла рейс»! П ӑхса лартӑм -лартӑм  
та , кунта тем чухлӗ кӗтсен те усси пулас ҫуккине 
кура, чемоданӗ-мӗнӗпех ҫӗре сиксе антӑм.

— М ашинсем татах  -пулаҫҫӗ пуль-ха, л ар кал аса  
кайӑп...— лӑплантартӑм  хама хам. Ш офер та каби- 
нӑран тухрӗ, ун хыҫҫӑн лайӑх  кӑна пальто тӑхӑннӑ, 
мечӗк пек ҫаврака ҫын шуса анчӗ. П ӑхатӑп— иккӗшӗ 
те пиҫсе ҫитнӗ. Пуринчен ытла — ҫавраки, ура ҫинче 
те тӑрайм асть, ансанах канава кӗрсе выртрӗ.

—  Ю лташ ,— терӗм эпӗ ш офера йӑваш ш ӑн,— ма- 
нӑн урӑх машинпа кайм а тивет. Укҫана тавӑрса 
парӑр эсир...

— М ӗнле укҫана?! Хӑҫан панӑ эс м ана?—тӑруках 
кӑш кӑрса пӑрахрӗ ҫак ман ҫине.

—  Епле-ха апла... Ҫур сехет каялла 30 тенкӗ па- 
тӑм-ҫке!

— К ай ҫӑва патне!— канавран  рак пек каялла 
чакса тухнӑ май кӑш кӑрчӗ ҫавраки.

— Чимӗр-ха, шӳт ан тӑвӑр  эсир...
— Мӗн шӳчӗ сана?— каллех ҫухӑрса ячӗ мечӗк 

пекки.-^ П арӑпӑр сана шӳт! Куран — машин кӗрсе 
ларчӗ! Укҫа-а...

— Ҫынтан ун пек м ӑш кӑллам а саккун ҫук, юлташ- 
сем. Эсир мана кирлӗ ҫӗре илсе ҫитереймерӗр— илнӗ



укҫана каял л а  тавӑрса п арас пулать, мана вӑл урӑх 
ш офера тӳлеме кирлӗ,—  ҫирӗпреххӗн к ал аса  хутӑм 
эпӗ, пӗтӗм чун-чӗрепе тарӑхм а пуҫласа. Анчах та , 
ҫапла каланипе машин хуҫисене ӳкӗте кӗртес вырӑн- 
не, уртарса ятӑм кӑна эпӗ.

—  М ӗнле саккун?— мана кӑкӑртан  тытмах пикен- 
чӗ ҫавраки.—  Эп хам саккун кунта! К ампа калаҫни- 
не пӗлетӗн-и эс, тӑм  ҫамка? С тарш и контролер тӑ- 
рать сан умӑнта, каккуй-нипуть йӗпе сӑм сӑ мар? 
Х очу— лартатӑп , хочу — уй варринче персе хӑвара- 
тӑп! Понял? К ала акӑ тепёр сӑм ах — халех катлет 
тӑватпӑр  сантан!

Эпӗ ӳсӗрсемпе тек калаҫас  темерӗм, вӗсенчен пӑ- 
рӑнса машин номерӗ ҫине пӑхрӑм , анчах вӑл вуҫех 
те палӑрм асть иккен. Ахӑртнех, юри ҫавӑн пек тунӑ 
пулӗ...

Хӗл кунӗ —  кӗске, часах тӗттӗмленме те пуҫларӗ. 
К ӑш т тӑрсан, эпир халь ҫеҫ килнӗ енчен автомобиль 
фарисем ҫутӑлни курӑнчӗ.

— Тен, каятӑп-и-ха ҫакӑнпа...— ассӑн еы власа ил- 
тӗм эпӗ, хам а лӑплантарм а тӑрӑш са.

Ку —  ҫӑм ӑл  машин пулчӗ. Такси мар, темле уч- 
реждени машинӗ пулмалла. Пирӗнпе танлаш сан, вӑл  
хӑех чарӑнса тӑчӗ те, шоферӗ алӑкне уҫса ыйтрӗ:

—  Л екрӗр-им?
—  Ансӑртран пулчё, кайри кустӑрмасене ывӑтса 

пӑрахрӗ,—терӗ маш ина кутӑн чӑмтараканни ун лат- 
нелле тайкаланса пырса.— Ҫын пулӑш масӑр никак 
та  тухаяс ҫук. К урмарӑн-и, хы ҫалтан грузовиксем 
килмеҫҫӗ-и унта?

—  К урӑнмарӗ, тусӑм... Пӗлме ҫук, тен санӑн ир- 
чченех «загорать» тум алла пулать кунта. Н ичево,



зап ас ҫур литр пулсан аптрам астӑн,— кулса илчё 
«легковик».

Эпё ун патне пырса хам а лартса кайма ыйтрём. 
Тӗлӗнмелле! Х аль ҫеҫ кулкаласа калаҫнӑ ҫын сасар- 
тӑк... чул пек пулса тӑчӗ! М ан еннелле пӑхма та  на­
мёл тум арӗ вёл, стартёрне пёрнё май:

— 20 тенкӗ,— терё кёна.
Нимён те ш арлам арӑм , часрах укҫа кёлар са  тыт- 

тартём  та машин ёшне кёрсе лартём . Ш оферпа юна- 
шар тата тепёр ҫын пур иккен. К ёш т кайсан, эпё 
леш грузовик хуҫисем хамран мӗнле мӑш кӑллани ҫин- 
чен каласа пама ты тёнтём , анчах вёсем ман сёмах- 
сене илтмен пекех пулчӗҫ,— ш ёпёрт, нимён те чёнме- 
рӗҫ. Ку вара: сан пек ухмахсене ҫапла кирлё те 
ёнтё! тенё пекех пулса тухрӗ. Пулаҫҫӗ вёт чунсёр 
ҫынсем, мён тёвас тетён эс вёсене?

«П обеда» питё лай ёх  пычё. Ниокассинчен иртрё- 
мӗр, ҫырма урлӑ каҫрӑм ӑр, Ю нкё патнелле ҫывхара 
пуҫларӑмӑр. Эпё ёнтё пёртак  лёплантём , П анкрат ту- 
сём хам а мёнле кётсе илесси, хамён хаклё парнене 
ҫамрӑк м ӑш ӑра епле мӑнкӑмӑллӑн тыттарасси ҫин- 
чен ш ухёш лама тытёнтём... Ш оферпа унён ю лташ ё 
хёйсем хушшинче тем ҫинчен м ӑкӑр-м ӑкӑр каласа 
пычӗҫ. Эпё пӑт-пат, уйрӑм сӑмахсене ҫеҫ илтрём.

— Килте ҫук пулсан?—тет пери.
— Кам, Нинук-и?—тет тепри.
—  В ёл та, М аруҫӗ те.
— Э-э, ӑҫта кайччёр вёсем? Я ланах килте!
— Л авкка  пур-и-ха унта?
— Тупаҫҫӗ!
Ҫ ак калаҫу  мёне пёлтернине эпё кайран тин тав- 

ҫӑрса илтём ; Ю нкё тёлне ҫитбен, шофер «Победёна»



чарчё те, унӑн ю лташ ӗ яла чупса кӗрсе кайрӗ. Чы- 
лай  вӑхӑт пулчӗ вӑл унта... Эпё каллех  пӑш ӑрханма 
пуҫларӑм...

— М а тӑратпӑр вара эпир? — тесе ыйтрӑм хуллен 
(хытӑ калаҫм а хӑратӑп  ёнтё халь).

— Бензин пӗтет, палланӑ ш офертан мивҫен илес 
тетпӗр.

Эпӗ, ухмах пуҫӑмпа, ӗнентӗм ҫавна... Пӗр ҫур се­
хет те иртрӗ пулм алла. Чӗрем каллех кӑрт-кӑрт- 
кӑрт тапм а пуҫларӗ. Мӗн пулать-ха капла? Бензин 
пулмасан — ҫӗр выртаҫҫӗ-ши вара кусем? Анчах ма- 
нӑн мӗн тӑвас? К аллех тепӗр машина кӗтмелле-и?..

Ю лашкинчен, яла  кайни таврӑнчӗ.
— Ну, мӗнле унта?— ыйтрӗ шофер.
—  Ҫ авӑр лаш уна,— терӗ лешӗ.
Ш офер вара пуҫне ман еннелле ҫавӑрчӗ те:
— Ан, граж данин. Бензин ҫук, эпир ҫак ялта ҫӗр 

выртатпӑр,— терӗ сиввӗн.
М анӑн пӗтӗм ҫан-ҫурӑм пӗҫерсе кайрӗ. Тӳрех 

хайхи Н инукпа М аруҫ ячӗсем аса иилчӗҫ.
— У лталатӑр эсир, бензин пур сирӗн! Юри кай- 

мастӑр!—терӗм хыттӑн.
— Кунта санӑн ӗҫ ҫук вара!— татса хучӗ шофер.
— Тӗттӗм пулчӗ ӗнтӗ), манӑн халь ӑҫта каяс-ха?
— Пӗлместӗп.
— Уй варринче мар вӗт, ял ҫумӗнче, пӗр-пӗр ху- 

сах арӑм  хваттере ям а пултарать,— тӑкӑскӑ сасӑпа 
кулса илчё тепри, ман ҫине тем ле м ӑш кӑллам алла 
пӑхса. К у вар а  мана тӳсме ҫук тарӑхтарса ячӗ.

— Н ам ӑссӑр ҫынсем эсир! Епле хӑятӑр мана ҫа- 
вӑн .п ек  калам а? Эпӗ — арлӑ-арӑм лӑ, ачаллӑ-пӑчаллӑ 
ҫын! Эсир хӑвӑр ҫавӑнш ӑн  юлатӑ:р пулас кунта!



Ку та сан ёҫ мар. Тух маш инӑран, атту хӑлех 
хам ӑр сӗтӗрсе кӑларатпӑр. Укҫуна илме пултаратӑн, 
ме!— Ш офер мана 5 тенкӗ ы вӑтса пачӗ.

— М а «ун чухлӗ анчах?—татах  хӗрсе кайрӑм 
эпӗ.— Мӗншӗн ж уликланатӑр? Эп сире 20 патӑм!

— Кунта ҫити ахалех илсе килмеллеччӗ-и сана? 
Тух теҫҫӗ машинӑран!

Й ытта хӑваланӑ пвкех хӑвалам а тытӑнчӗҫ мана! 
Тем те пӗр «алаҫҫӗ. Мӗн тӑвас тетӗн эсӗ хулигансем- 
пе? Я тлаҫса та усси ҫук. Чемодана йӑтрӑм та, ҫул 
ҫине тухса тӑтӑм . Леш сем вара вӑшт кӑна ялалла 
пӑрӑнса кӗрсе куҫран ҫухалчӗҫ.

Ҫ ав вӑхӑтра манӑн мӗн тери ҫилӗ килнине к ал а ­
са пама та  пӗлместӗп. Тарӑхнипе пӗтӗм сы влӑш  пӳ- 
лӗнсе ларчӗ, ал-ура сиксе чӗтрет ҫав... Хӑҫанччен тӑ- 
малла пулать-ши манӑн кунта? Пӗр сехет, иккӗ, виҫ- 
ҫӗ, е — ирчченех? Ш ӑнса та хытӑн унччен...

Ҫул варринчех чемодан ҫине лартӑм  та, чӗлӗм 
чӗртсе ятӑм. М иҫе сехет-ши халь? Улттӑ, ҫиччӗ? 
Хальтерех машин пулсан—туя ҫитме те пултараттӑм 
га... Ах, ку шоферсене! Ну, хам пулсан тыткалӑттӑм! 
Ы тла та иртӗнсе кайнӑ вёт, мурсем! Контролерёсем 
те вӗсемпе пӗрлех ашкӑнаҫҫӗ-мӗн...

В ӑхӑт тем чухлӗ иртрӗ — ӑна пӗлместӗп, ҫапах 
та — ман тел е е— ҫул ҫинче каллех машин курӑнчё. 
Питӗ хӑвӑрт ҫывхарса килет вал.

— Ну, мён пулать, мӗн килет, тепре лар са  пӑхам!
Эпё ал тӑратсанах  ку машин та тӑпах чарӑнчӗ те,

^абинӑран шофер пуҫӗ курӑнчӗ.
— ■ Ш упаш кара...— теме ёлкӗртӗм ҫеҫ, вал мана 

пӳлчё те тӳрех:
— Ҫур литр! Укҫине -  алла! — терё.



Хайхискер, эпё паяй  шоферсене укҫа тӳлеме ха- 
иӑхса ҫитнӗ те, пӗр сӑм ахсӑрах  25 тенкӗ кӑларса па 
тӑм. Укҫи — харам а, ҫитес ҫӗре ҫитесчӗ кӑна еп л е 'те  
пулин! . . . i —

— Л ар  ч а ф а х !—ком анда пачӗ вар а  шофер.
Х ӑпарса лартӑм . С амосвал иккен, кузовӗ—тимёр, 

пӑртан та сивӗ. Пӗр ы вӑҫ улӑм  пулаечӗ хуть! Анчах 
ун ҫинчен ш ухӑш лани те усӑсӑр халь... Тепӗр тесен— 
аптрасах кайм ӑп-ха, ҫиж елӗп, тетӗп.

М ашин вӗҫет кӑна. Ҫёр ҫӗмӗрсе, музы кӑпа пырат- 
пӑр,— тимӗр кузов хӑлхана хупласа лартм алла кӗм- 
сӗртетет, кайри кустӑрм ана яваласа илнӗ сӑнчӑр 
вӗҫӗ мӑлатукпа сунтал ҫине ҫапнӑ пек чанклаттарса 
пырать: чанк! чанк! чанк! чанк!— минутра ҫӗр хут!

Калайкассинчен иртрӗмӗр, ҫырма урлӑ каҫрӑм ӑр, 
вӑрман витёр тухрӑмӑр: кӗмсӗртӗк, кӗмсӗртӗк, чанк! 
чанк! чанк! чанк! А якран пӑхсан, уйӑх ҫутинче пирён 
машин ӗрӗхсе кайнӑ арҫури пекех туйӑнм алла ҫав: 
икӗ куҫӗ вутпа ҫунаҫҫӗ, хы ҫалтан ш урӑ тусан йӑсӑр- 
ланса пырать.

М алта ҫутӑсем курӑнса кайрӗҫ. Хыркасси! Шу- 
паш кара кунтан пурӗ те 15 километр кӑна. Панкрат 
патне ҫитетӗпех паян! Ҫ ӑва патне, Ш упаш карта так 
си ты татӑп  та...

Хыркасси тӗлӗнче, ҫул хӗрринче, пӗччен пёр -ҫурт 
ларать, ӑна пурте пӗлеҫҫӗ. Л ай ӑх  ҫурт, тес пулать, 
ма тесессӗн ш ӑннӑ хыҫҫӑн унта апат ҫиме те, чей ӗҫме 
те, е мёнпе те пулин урйххипе те ӑш ӑнма пулать 
С айра машин чарӑнса тӑм асть ун умӗнче. Ҫ ак ҫурт 
патне ҫитсен, пирӗн самосвалӑн кустӑрмисем те ҫав 
рӑнма пӑрахрӗҫ, мотор сасси те путланчӗ. Ш оферпа 
тепӗр ҫын тӳрех тухса чупрӗҫ. ■')



— Ку юрать-ха, хамӑн та  ӑш ӑнас пӑртак,—терӗм . 
Х ӑвӑрах чухлам алла ӗнтӗ, хӗллехи каҫ  уҫӑ машин 
ҫинче ларса пырсан, шӑлсем сам аях ш аккакан 
пулаҫҫӗ.

Кӗтӗм, чей илтём, чей ӑшне аллӑ грамм ятӑм. Пит 
аван пулчӗ, ҫан-ҫурӑм ӑш ӑнсах кайрӗ. Ёнтё, кайм а та 
юрать. Анчах шоферсем васкамаҫҫӗ темшӗн. Куртӑм, 
пӗрер стакан  сыпрӗҫ вӗсем, кӑш тах ҫы рткаларӗҫ те 
пулас. Халь пируссем мӑкӑрлантараҫҫӗ, темӗн кала- 
ҫаҫҫӗ. Эпё те пӗр пирус туртса ятӑм. Стена ҫинчи 
шӑнасем вараласа  пӗтернӗ «ходики» йӗпписем сак- 
кӑрмёш сехет ҫине куҫнӑ. В ӑхӑт чылай!..

Ш оферсем васкаманнине кура, эпӗ вӗсем ларакан  
сӗтел патне пырса мӗн май килнӗ таран  йӑваш ш ӑн:

— М ӗнле, юлташсем, хусканатпӑр-и?—терӗм. ,
— К аятпӑр, каятпӑр ,—терӗ пӗри.— Пельмень пӗҫе- 

реҫҫӗ-ха пире валли, хатӗррисем пӗтнӗ те, ҫӗнӗрен 
тӑваҫҫӗ.

— А ра, вӑл  час пулмасть вӗт?
— Ничево, пире нумай кӗттермеҫҫё!
Ним тум а та ҫук, хамӑн малтанхи вы рӑна кайса 

лартӑм . П ӑхатӑп — буфетчица ман «хуҫасем» умне 
тэтах  сыпмалли пырса лартрӗ. Хӑй те ларчё вёсемпе 
пӗрле. Чун татах  вӗчӗхме пуҫларӗ: кусем паян кайма 
ш утламаҫҫӗ пулас! К алле-м алле уткалатӑп, чӗлӗм 
туртатӑп...

- В ӑхӑт ш ӑвать, тӑххӑрмӗш  сехет ҫине куҫрӗ. Хӑҫан 
пиҫет-ха кусен пельменӗ? Аха, тинех пырса пачӗҫ.. 
Ҫиме тытӑнчӗҫ. Буфетчица татах  икӗ стакан илсе 
пычӗ. Ш авлӑн  калаҫм а пуҫларӗҫ... Ну, ӗҫ тухмасть 
манӑн кусемпе!



—- И тлӗр-ха, юлташсем, каясчё... Эпӗ питё шутсар 
васкатӑп , .манӑн вӑхӑтра ҫитмелле...

Ш офер ю лташ ӗ ман ҫине вӑкӑр  пек пӑхрӗ. Куҫӗ- 
сем хӗп-хӗрлӗ.

— Акӑ мӗн, граж данин... Пирӗнпе пӗрлех пырас 
тетӗн пулсан— ан чӑрмантар пире ӗҫме-ҫиме, аппетита 
ан пӑс! Эпир хам ӑрӑнне хамӑр пӗлетпӗр!

— Эпё те хамӑнне пӗлетӗп,—тетӗп ӑна хирӗҫ.— 
Калатӑп-ҫке,- манӑн питӗ шутсӑр васкамалла!

— А пла пулсан—тух та ут! Санш ӑн эпир тарҫӑсем 
мар кунта. Эс илсе каймастӑн нет пире, эпир сана 
хёрхенсе илсе каятпӑр.

— А эп сире укҫа тӳленӗ уншӑн...
— Вӑл ниме те пӗлтермест.
— Епле пӗлтермест? В ӑрланӑ укҫа мар вёт манӑн, 

ӗҫлесе илнӗ укҫа!
— Эпир вӑрлатпӑр, тесшӗн-и эс?— хӑйӗн юлташӗ 

лекех хаяррӑн  пӑхрӗ ман ҫине шофер.
— Ун пек калам астӑп  эпё, анчах хама Ш упаш- 

кара часрах илсе ҫитерме ыйтатӑп!
Ш офер ҫиленсех кайрӗ:
— Ак ӗнтӗ, эпӗ ҫисе тӑранм асӑрах  тухса вӗҫтере- 

тӗп пуль саншӑн! Епле ҫивӗч эсӗ, ха! К аяссу килет 
пулсан— кӗтӗн! Все!

К аллех хам вырӑна кайса лартӑм . Вёсем, малтан- 
хи пекех, васкамарӗҫ. Вунӑ минут, ҫирӗм, хёрӗх... Се- 
хет йӗпписем тӑххӑртан  та иртсе кайрӗҫ. Пӗтрӗ пуҫ!

Тата тепӗр ҫур сехетрен тин тӑранса ҫитрӗҫ хай- 
хискерсем. Тӑн тухатчӗ вӗт кӗте-кӗте!

— Ну, халь кайм а та ю рать,— терё шофер юлташё 
ҫыхланма пуҫланӑ чёлхепе, буфетчицӑна алӑ п ар са—  
Тепре куриччен, М арфуш а!





Машин патне ҫитеспе шофере мана:
— Ну, васкакан  ҫын, ҫирӗпрех ларса пыр, атту 

темрен тем пулӗ,— терё.— Самолет пек илсе каятйп!
Эпё ӑна хирӗҫ ним калам асйрах  кузов ҫине хйпар 

са лартйм. М ашин тапранса кайрё. Каллех, паҫйрхи 
пекех: кёмсёртёк, кёмсёртёк, чанк! чанк! чанк! чанк! 
Пёр минутранах Хыркасси курӑнми пулчӗ, вйрмана 
кӗрсе кайрймйр. Ну, пыратпӑр ҫав, ну вӗҫетпӗр! Ун­
тан сасартйк... Тёрёссипе каласан , нимён те йнланса 
ю лаймарйм. Ҫил хйвйртлйхёпе ыткйнса пывй самосвал 
тйп! чарйнса тйчё те, ҫав сам антрах  м ана хыҫран 
такам  тӗксе ҫӗкленӗ пек туййнчё... Чйнах та, таҫта 
ҫӳлелле хйпарса кайрйм, унтан вйшт кйна аялалла 
шуса антйм та хытй ҫул ҫине нач! турйм. Кӗҫ ман 
пуҫ ҫине тем ле йывйр япала ӳкрӗ. К у— хамйн чемо 
дан пулнй иккен. Эп тйна кёрсе сиксе тйриччен м а­
шин вырйнтан хуокалса та  кайнй, унйн хыҫалти хёр 
лӗ ҫутине ҫеҫ курса юлтйм...

М ён тйвассу пур? Чемодана ҫӗклерӗм те утрйм 
вара... Ҫӗрӗпе утрйм, Ш упаш кара ҫурҫӗр иртсен ви(,- 
сехетре тин ҫитрӗм. Пёр вйй ю лмарӗ, хырйм выҫса 
татйлса ӳкет... Автостанцине пытйм— пуш-пушах, пёр 
машин тёсё те ҫук. Ҫиччӗре тин пулаҫҫӗ, терё сторож 
Л а-артйм  в ар а  сёнксе! Хама та  вйрҫатйп (мён муре 
тум а тухрйм килтен, тетёп), хам а асаплантарса пё- 
тернё шоферсене те ылханатйп. Анчах мён усси пул 
тйр унран?

Тарйхни-мӗнӗпе, ирхине Кӳкеҫелле каякан  авто 
буса та  кётсе тймарйм, чи малтан пы рса тйнй так 
сие тытрйм та, П анкратсен ялне вёҫтертӗм...

П анкрат эпё пынйшйн мён тери хёпёрте-нине, мана 
епле йышйнни ҫинчен калам астйп та ёнтё. Ҫ ав тери



лайӑх йышӑнчӗҫ: часрах кӗрекене кӗртсе лартрӗҫ, 
хӑналам а тытӑнчӗҫ... К ӑш т ӑш ӑнсан, нервӑсем пӑрта 
ках лӑплансан вара хамӑн парне ҫинчен аса илтӗм.

— Кӳр-ха, П анкрат тусӑм, ман чемодана, манӑн 
унта ҫамрӑксем валли  темскер пурччӗ,—терӗм.

Чемодана *вӑл сӗтел ҫинех пырса хучӗ. Эпӗ ӑна 
пурин умӗнчех, васкам асӑр , меллӗн уҫрӑм та... чӗре 
ҫурӑлсах каятчӗ манӑн. Х аклӑ та  хитре сервиз вырӑн- 
не чемоданра ванчӑк купи ҫеҫ вьф тать иккен! Леш 
шуйттан самосвале ҫинчен вӑркӑнса ансан ҫӗмӗрӗлнӗ 
ентӗ вӑл... А эпӗ ӑна вунпилёк километр алӑ вӗҫҫӗн 
ҫӗклесе килтӗм тата! г

П анкрат та, унан арӑм ӗ те, ывӑлӗпе кинӗ те, вӗ 
сен хӑнисем те ман ҫине ухмаха ернӗ ҫын ҫине пӑхнӑ 
пек пӑхса тӑчӗҫ. Ара, кам -ха парне вырӑнне пёр че 
модан тулли кантӑк ванчӑкӗ илсе пырать?..

Пӗр-икӗ минут хушши эпӗ тӑрук чӗлхесӗр пулса 
ларнӑ ҫын пек тӑтӑм . Унтан аран-аран:

—  К аҫарӑр , эп айӑплӑ мар... Автотранспорт айӑп 
лӑ... Самосвал...— терӗм те, ҫул ҫинчи тертсем ҫинчен 
пӗтӗмпех каласа патӑм . Пурте чунтанах хӗрхенчӗҫ мана

...Ҫапла ҫав, техника тени этем ывӑль-хӗрӗшӗн 
питӗ аван япала та вӑл , анчах лайӑх та ш анчӑклӑ 
алла лексен кӑна ҫав!

1954



С Ӑ в X с

рокопий Прохорыч Яснов, пер ра 
йонри прокурор помощникӗ, хӑй
умӗнче вы ртакан  тем хулӑмӗш «де-
лон» ю лашки страницине вуласа пё 
терчё те, куҫлӑхне ҫамки ҫине хӑ- 
партса лартса, пӗтӗм кӑкрипе
хаш-ш!.. сы власа ячӗ, унтан, кӑш т
тӑрсан, пырне тем ларн ӑ пек туйӑн 

нипе, хыттӑн ӳсёрсе илчӗ.
Ф анер стена хыҫӗнче л аракан  в атӑ  хӗрарӑм-секре- 

тарь, ҫакна илтсен, тӳрех ӑнланчӗ: Прокопий П рохо­
рыч паян пӗр-пӗр ш утсӑр кӑткӑс ӗҫӗн вӗҫне тупнӑ...
И ӑли ҫавӑн пек пулнӑ унӑн: пысӑк ӗҫ тунӑ хыҫҫӑн 
яланах хаш! сы вланӑ та, ӳсӗрсе пырне тасатнӑ. Са- 
хал мар лапра-пы лчӑк ҫӑтма тивет-ҫке тепӗр «дело- 
сене» вуланӑ чух! Акӑ, халь те...

...П итӗйы вӑр килнӗ ҫав Прокопий Прохорыча ҫак  
кунсенче, тӳрех калас пулать ӑна. Иртнӗ эрнере, ко 
мандиров1кӑна тухса к аяс  умён, начальство ӑна ҫак 
ӗҫе васкасах, ҫине тӑрсах  пӑхса тухма хушса ха- 
варна:



Ч асрах татӑлас пулать ку канительне, ахаль 
те темиҫе уйӑха пырать... Ҫитет аппаланма!

Виҫӗ кун та виҫӗ каҫ ларчё вара Прокопий Про:- 
чорыч ӗҫпе паллаш са, кабинетран та  тухмарё...

Ш уткӑ-им! «Д елора» 333 страница пулнй— шура, 
кӑвак, хӑм ӑр, сарӑ тата  ытти темён те пёр тёслё 
страницӑсем. Чернилпа та, хӑрӑм  шывёпе те, кйран 
гашпа та, авторучкйпа та  ҫырнӑ вӗсене, машинкӑпа 
та пичетленё. Пёччен мар, иккён мар, вунш ар ҫын ка 
ласа панисем пулнй унта. Пыр-ха эс, йнлан вёсене 
пурне те, туп— хйшё тёрёс калать, хйшё суятъ? Ун 
пек чух суяканӗсем ы тларах пулаҫҫӗ...

Прокопий Прохорыч саккунсене питё лаййх пеле 
кен, пур ӗҫсене те ҫав тери тӗплӗ тйвакан, ҫирӗм 
иилӗк ҫул хушшинче ҫӗршер чи пйтравлй ӗҫсен вӗҫӗ- 
хёррисене тупнй, нумай сйтйрҫйсене, вйрйсене, намй 
сӗсене ҫухатнй суя этемсене тйрй шыв ҫине кйларнй 
опытлй ҫын пулнй пулсан та, халь та-арйн шухйша 
кайрё...

Каййн!.. Пулаҫҫӗ вёт тепёр чух ҫавйн пек этем- 
сем,— шуйттан та йнланса ҫитес ҫук вёсен чунне!

Ш ухйшланй май, Прокопий Прохорыч, хйй сисме 
сёрех, умёнче выртакан «дело» хуплаш-кине тепёр хут 
уҫрӗ те, ун умне саспаллисене унйн-кунйн кукйртка 
ласа ҫырнй заявлени тухса выртрё.

«...Кйҫал, июлён 26-мёшёнче, вырсарникун,— кал 
лех хйй сисмесӗрех вулама пуҫларӗ Прокопий Прохо 
рыч,— вырйнти вйхйтпа 14 сехет те 15 минутра, Мучи- 
касси ҫынни С авали Чаплаш кин, эпё унпа чи ырй 
кймйлпа калаҫса тйнй чух, хййӗн крыльци ҫинчен са- 
сартйк тигр пек сиксе анса, мана икё чышкипе 
(чышкисем хййён — чукмарсем пек!) пёр харйс



кӑкӑртан  питӗ хытӑ чышрё те, эпё шӗвё кёеел 
евӗрлӗ пылчӑк ҫине персе антӑм. (В ӑл кун ҫак ялта 
вӑйлӑ ҫумӑр ҫунӑ та, урамсем епресех кайнӑччӗ) 
Эпӗ часрах тӑрса тарм а пикентӗм, анчах Чаплашкин 

.м ана каллех ҫапса антарчӗ те ӳппӗн-питтӗн йӑвалан 
тарм а тытӑнчӗ. Ҫ ав сӑлтавпа манӑн заграницӑран 
илсе килнӗ ҫутӑ-кӑвак (люкс йышши) костюм ҫара 
лап ра пулчӗ и д аж е  аялти кӗпе-йӗм те хытах вара 
ланчӗ. К айран, Ш упаш кара таврӑнсан, эпё костюма 
химически чисткӑна парса тасаттартӑм , уншӑн 48 
тенкӗ те 50 пус илчӗҫ, аялти кӗпе-йӗмшӗн прачкӑна 
5 тенкӗ тӳлерӗм. Кунсӑр пуҫне, граж данин Чаплаш кин 
ҫавӑн пек бандитла хӑтланнине пула, манӑн куҫлӑх 
ӳксе ҫӗмрӗлчӗ—25 тенкӗ те 12 пус тӑрать  (алӑра 
аптека панӑ квитанци пур), ҫӗнӗ фетровӑй шлепке 
хур чӗпписене шыв ярса п ан ӑ валаш кана лексе 
ю рӑхсӑра тухрӗ—88 тенкӗ (ун пирки те таварнӑй  чек 
пур).

И тата  акӑ мён. М учикассине эпе хамш ӑн питё 
важ нӑй ӗҫпе кайнӑччӗ, анчах хӑвна ҫавӑн пек пылчӑк 
ӑшне пӑрахса таптанӑ хыҫҫӑн мӗнле ӗҫ тӑватӑн-ха, 
ҫынсем умне мӗнле курӑнатӑн?! К айса килни ахалех 
пулчӗ, билетш ӑн(калле-м алле) 37 тенкӗ те 40 пус 
тӳлени харам а кайрӗ, вӑл манӑн калам а та ҫук не- 
производительнӑй расхут пулчӗ. Ун пек усӑсӑр рас 
хутсем тӑвассинё эпӗ хам ӑн личнӑй бю джетра пачах 
та палӑртман.

Ҫакна та  шута илмелле: манӑн кӗсъере пӗр бу 
ТЫЛка коньяК (чи хакли, пилӗк ҫӑлтӑрли) пурччӗ, 
вӑл та  ванса (бхса тухрӗ. 45 тенкӗ тӑрать, ун пирки 
суту-илӳ министёрствинчен пӗлме пултаратӑр.

П аллӑх, питё шел, анчах та  граж данин Чаплаш -



кин манран ҫавӑн пек издеваться тунине куракансем 
пулмарӗҫ, эпӗ темле кӑш кӑреан  та никам та пымарё 
(Чаплаш кин хӑйсене хёнеее тӑкасран  хӑрарӗҫ пул 
м алла), унйн качча каяйм асӑр пурйнакан путсёр 
хӗрӗ ҫеҫ— аш шё пекех тискер чунлйскер пулас— мана 
пылчӑк ӑшӗнче йӑвантарни ҫине чӳречерен пӑхса 
хӑйне хырӑмӗнчен такам  кӑтӑкланӑ пек ахйлтатса, 
ахӑрса кӑна тӑчӗ. Ана эпё свидетель тумастӑп, мӗн- 
шӗн тесен вӑл мана хирӗҫ кйна ҫаптарма пултарать. 
Ҫ апах та манӑн кун пирки документ пур,—урса кайнӑ 
Чаплаш кинтан тарса хӑтӑлсанах, эпё, сельсовета 
кайса, Чаплаш кин мана хӗнесе, вараласа пӗтерни 
ҫинчен справка ҫыртартйм. Председательпе секретарь 
туя кайнӑ пирки справка ҫине сельсовет техничкин ал 
пусмалла пулчё, анчах та ку, ман шутпа, пурпёр. 
мёншён тесен техничка та  власть органӗнче ӗҫлекен 
ҫынах, вӑл  та ш алу илет!

Ҫак заявленипе эпё иртӗнсе кайнӑ Чаплаш кина 
саккун тӑрӑх  питё хытӑ айӑплама ыйтатӑп. Ун пек 
хулигансен вырӑнӗ тӗрмере кӑна пулмалла-. Пуринчен 
ытла, ҫакна шута илёр: вал вёт простой ҫынтан та 
мар, Отечественнӑй война инвалидёнчен издеваться 
турё! Не позволю! (Хам инвалид- и тата пенсионер 
пулнй ҫинчен манӑн каллех  документ пур.)

Анчах та  манш ӑн Чаплаш кина тёрмене хупни 
ҫителӗксӗр. Рас вал мана материальнӑй ущерб туре, 
пӗтӗмпех тӳлетӗр! Ҫ авӑнпа та  мана унран 256 тенкё 
те 12 пус укҫа (шлепке, куҫлӑх, коньяк хакё, костюм 
тасаттарни, калле-м алле билет хакё) ш ыраса илсе 
пама ыйтатӑп. Судне хӑвӑрт и тата  эпё ыйтнӑ пек 
тӑвасса ш анатӑп.



Ҫакна ш ута илме ыитатап, граж данин прокурор. 
Эпӗ питӗ чирлӗ ҫын, ача чухнех нумай хӗн-хур кур- 
нӑ, пӗррехинче аслӑк ҫинчен ӳксе хы рӑм а ы раггарнӑ, 
тухтӑрсем ун чухнех мана урӑх ӳкме хушман, ӳксен—■ 
вилетӗн, тенӗ, анчах ҫав Чаплаш кин чышса ӳкерчӗ. 
Эпӗ вилме пултарнӑ вӗт! Вилме!

...Ним айӑпсӑр хӗн курнӑ Ф илимон Ш уськов».

...Ҫак пит те ӑста ҫырнӑ сочинение тепӗр хут вула- 
са тухнӑ хыҫҫӑн Прокопий Прохорыч тата  чылай 
хушӑ ним чӗнмесӗр ларчӗ. Вӑл ӗнтӗ заявлени ҫинчен 
кӑна мар, «делори» ытти 332 листа ҫинче ҫырнисем 
пирки те ш ухӑш ларӗ пулмалла. Унтан каллех хашш! 
сы власа ячӗ те, хӑй тӗллӗн м ӑкӑртатса илчӗ:

—  М-да... Филимон Соломон-н... Ф илька... Эп астӑ- 
васса «Ф илька шпандырь» ятлӑ кино пурччӗ—ш пана 
сӑмахран... Хуш амачӗ те темле... шуҫлак!

В ӑл татах  заявлени ҫине пӑхса илчӗ.
— Чӑн-чӑн «филькина грамота» ӗнтӗ, урӑх ним 

калам а та ҫук. А Ф илимонӗ хӑй— чӑн-чӑн прохвост!
Заявленипе унӑн авторне ҫакӑн  пек хаклам а П ро­

копий Прохорычӑн сӑлтавсем  ҫителӗклӗ пулнй пул­
малла ҫав. Ахальтен мар вӑл виҫӗ кун та  виҫӗ каҫ 
ларн ӑ ҫак «делопа». Филимон Ш уськовӑн пурнӑҫӗпе 
ӗҫӗсене вӑл халь тӗкӗр ҫинчи пекех курса тӑнӑ. Енчен 
те ҫав Ш уськов историре паллӑ вырӑн йыш ӑнмалли 
ҫын пулнӑ пулсан, Прокопий Прохорыч ун ҫинчен 
питё тӗплӗ монографи ҫырма та пултарнӑ пулӗччӗ!

...Вунҫичӗ ҫула ҫитиччен Хӗлимун пурнӑҫӗнче им- 
мех те  пулман, темелле. Ача чухнехи пурнӑҫӗнчен вӑл 
ам ӑш ӗ хӑйне нӳхрепрен хӑйма вӑрласа ҫинӗшӗн ну­
май хутчен ҫаптарнине тата пӗррехинче, тырӑ вырнӑ



вӑхӑтра, кӳршёсен аслӑкӗ ҫинчи чӑх йӑвинчен ҫӑмар- 
тасене хӗве тултарса л арн ӑ чух кил хуҫи арӑмӗ тӑрук 
пырса тытса, ӑна кӗгшне хӑпартсах вӗлтренпе пӗҫерт- 
нине, ҫавӑн хыҫҫӑн хӑй пӗр эрне хушши ҫурӑм ҫине 
пыртайманнине ҫеҫ лай ӑх  астунӑ.

Пӗҫерккесем час та часах леккеленӗ пулсан та, 
Хёлимун питё ачаш ӳснӗ. Ёҫлеме вал мён пёчёкрен- 
пех ю ратман, темле ӗҫ хушсан та  пӑрӑнса ю лма тӑ- 
рӑшнӑ. Ку енчен чеелӗх ҫитнӗ вара унӑн. Пулчё-пул- 
марӗ пуҫӗ ыратма тытӑннӑ, сасартӑках  варсӑр пулса 
ларнӑ вал. Чи малтанхи хут уя тырӑ вырма илсе 
тухсанах кача пӳрнине каснӑ та, вара ёмёрне те ҫур- 
ла ты тса курман...

Ашшӗне Хӗлимун астумак; ҫынсем каланӑ тӑрӑх, 
унӑн ашшӗ улшуҫ пулнӑ та, пӗррехинче ҫӗнӗ лаш апа 
таврӑннӑ чух кӗпер айне кайса вилнӗ. Анчах, ашшӗ 
ҫук пулсан та, аптраман вёсем: амӑшӗ, чухӑн ҫемьере 
ҫуралса ӳснӗскерӗ, питӗ ӗҫчен ҫын пулнӑ. Колхозра 
та, килте те ырми-канми пӗлмесӗр ӗҫленӗ вӑл. Кахал 
пулнӑшӑн ывӑлне текех ятланӑ, анчах та  Хӗлимун, 
амӑш ӗ хытӑрах калам а пуҫласан тӳрех асламӑш ё 
патне тухса тапнӑ. Л еш ё вара ӑна ялан пуҫёнчен лӑп- 
каса ачаш ланӑ, ҫӑкӑр ҫине пӳрне хулӑмёш пыл сӗр- 
се ҫитернӗ.

— Пӗртен-пӗр мӑнук вӗт эсӗ пирён, епле хӗрхенес 
мар-ха сана? Ёҫӗ тармӗ-ха вӑл, ш ӑм м а-ш аш а ҫам 
рӑклах хуҫкалас мар...

М ӑнукӗ ш ав аш кӑннӑ, урамра пӗчёк ачасене ма 
кӑртнӑ, анчах тепӗр чух хӑйне ш аккаса ярсан, асла- 
мӑшӗ каллех  ун хутне кӗнӗ...

Ачашш ӑн ӳснипе, Хӗлимун ҫамрӑклах хӑйне мӑння 
хума. тантӑтпёсем ҫине ҫиелтен. йёрёнчӗклён пӑхма



хӑнӑхҫа пынӑ, аслиеемие те хар-хар калаҫм а верение. 
Вунулттӑ тултарнӑ тӗле вӑл пӗвӗпе тӑеӑлса мӑн ҫын 
аекех пулса кайнӑ. Вунҫиччӗ ҫине пуссан вара, ҫӑвар- 
ни эрнинче, кӑм ака умӗнче икерчӗ пӗҫерекен амӑш ӗ 
патне пырса тӑнӑ та, хӑйне кура мар хулӑм сасӑпа:

— А влантар м ана!—тенӗ,
Амӑш ӗ тӗлӗнсех кайнӑ, аллинчи ҫатма аври те 

ш ӑнкӑртах тухса ӳкнӗ унӑн.
— Эсӗ... шӳт тӑватӑн-и, е... чӑнах?
— Пӗртте шӳт тумастӑп!
— И р-ха вӗт сана авланма, ара, ача вӗт-ха эсӗ! — 

хӑрасарах  каланӑ амӑшӗ.
— Нимён те ир мар!—татса хунӑ Хӗлимун.—Ав­

лантар тавай , Ҫитет мана хусах пурнӑҫпа пурӑнса! 
Асанне хирӗҫ мар, унпа калаҫрӑм  уш эпё. Хӗрне те 
хӑех тупса паратӑп, тет.

А сламӑш ӗ, пурнӑҫа самаях ҫӑм ӑллӑн  пурӑнса ирт- 
тернӗҫын, мӑнукне авлантарасси ҫинчен ч ӑн ах та  шу- 
хӑш лакаланӑ-мӗн, никама систермесӗрех унта та  кунта 
килӗш ӳллӗрех хӗрсене пӑхкаланӑ вӑл: кам ӗҫлеме 
ваш ават, камӑн тупри ы тларах— ҫи-пуҫӗ-мӗнӗ, тырри- 
пулли, выльӑхӗ-чӗрлӗхӗ, тенӗ пек... Хӗлимунӗ ҫамрӑк- 
рах пулнипе ҫеҫ кун пирки кинӗпе калаҫм ан  вӑл. 
Халь вара, ку сӑм аха Хӗлимун хӑй пуҫласа ярсан, 
пӗтӗмпех ун майлӑ пулса тӑнӑ:

• — Ачин хӑйӗн ун пек ш алани яур  пулсан, ма ча- 
рас? Авлантӑр-иҫ! Ашшӗне те вунҫиччӗрех авлантар- 
нӑччӗ эпир!

Хёлимун амӑш ӗ ним тума аптраса ӳкнё. Ы вӑлне 
халех авлантарасш ӑн пулман вӑл. Анчах Хӗлимунпа 
аслам ӑш ӗ ӑна хупӑрласах илнӗ, калаҫм а та  паман. 
Ирӗнсӗрех килӗшме тивнӗ... В ара типпе тухичченех



вееем кӳрш е яленчен Униҫ ятлӑ питё лӑпкӑ та  сӑпай- 
лӑ, кӑш т ҫеҫ чӗкеҫ шатриллӗ, ҫапах та илемлӗ хӗре 
лартса килнӗ...
' А сламӑш ӗ, палкам а ю ратаканскер, ҫынсем умӗнче- 
чӑйсен кинӗпе ниҫта кайса кӗрейми мухтаннӑ:

— И-и! Мӗн каламалли-н! Тупри виҫӗ лав  пулчё 
вёт, кӗпи-тумтирне вунӑ ҫулта та  тӑхӑнса пӗтерес 
ҫук, унсӑр пуҫне тата  хӗрӗх пӑт ты рӑ, хӗл каҫнӑ пӑ- 
ру, икӗ сысна ҫури, виҫӗ кӑркка илсе килтӗмӗр... Ёҫре 
те никам,ран та  ю лас ҫук, шутсӑр ӳрӗк! Аҫтан кӑна 
гелей пулчӗ пуль пирӗн тӗле!.. 1

Кӗҫех тата  тепёр тел ей сиксе тухнӑ вёсемшӗн: ял 
Совет секретаре чирлесе кайнӑ пирки Хӗлимуна ун 
вырӑнне ӗҫлеме илнӗ, мӗншӗн тесен, ш култа пурин- 
чен начар вӗреннӗ пулсан та, вӑл саспаллисене апла 
та капла кукӑрткаласа, чӑн-чӑн «писсӑрла» ҫырма 
пӗлнӗ. П редседателӗ хӑйсен пӗлӗшӗ пулнй те пулӑШ- 
нӑ кунта.

—• Пурӗпӗр килте нимён те тумастӑн, Хлимкка. 
пырса лар , пысӑках мар пулсан т а —ш алу илетӗн,— 
гене вӑл. : :

Ч асах  ӑна яланхи пек Хлимкка тесе мар, Хёлимун 
Аристарччӑ, тесе чӗнме пуҫланӑ. Епле пулсан та, на- 
чальствӑ-ҫке! Хйй вара ҫавӑнтанпа кил тавраш ёнче 
алла турпас та  тытса курман. Ирхине, лаййх кйна 
ҫьгвӑрса тӑраннӑ хыҫҫӑн, хырӑмӗ параппан пек пули- 
ччен ҫисе лартнӑ т а —кӑнтӑрла ҫитиччен кайса ларнӑ, 
унтан киле пырса каллех  тепре пехленӗ те—каҫчен 
таврӑнман. Пур ӗҫсене те амӑш ӗпе арӑмӗ туса пынӑ,.

В ӑхӑт шунӑ... Хӗлимун тантӑш ӗсем чылайӑш ӗ вӗ 
ренме кайнӑ, килте юлнисем пикенсех колхозра ӗҫле- 
нӗ. хуҫалӑха твӑйлатма тйрӑш нӑ, «ят тухсан» Ҫ ара



кайна, анчах Хӗлимун ҫав-ҫавах секретарьте ларна, 
ана Ҫ ара та  илмен, мӗншӗн тесен унйн ура лапписем 
лап так  пулнй иккен... Ҫ улла, ҫыпсем хӗрсех утӑ ҫулнӑ 
е уйра ты рӑ вырнӑ вӑхӑтра ял Советне эрни-эрнипе 
те никам пырса кӗмен чух та, вӑл  ниҫта та кайман, 
лӗр-пӗччен, урам ра ыйхӑллӑн утса ҫӳрекен качакасем 
ҫине чӳрече витӗр пӑхса, ш ӑл витӗр чӑрт та  чӑрт! 
суркаласа е мӑн хӑяр вӑрри шӗкӗлчесе ларнӑ. Уйран 
йӑпӑртлӑха киле килнё пӗр-пӗр инке, ун тӗлӗпе иртсе 
пынӑ чух, ӑна:

— Хӗлимун Аристарччӑ, ма хуть пёрре те пулин 
хире тухса курм астӑн? Тыррине ы тарм алла мар вӗт!— 
гесен, вӑл тутлӑн карӑн са илнӗ те:

— Н аш ш ӑ д ел ӑ— канцеляри...—тесе хунӑ.
Анчах праҫниксем пуҫлансан, ӑҫта та пулин туй 

гавраш ӗ тапрансан, ӑна тупма питӗ хӗн пулнӑ. Виҫ- 
гӑватш ар кун, тепёр чух эрнипе те пырса курман вӑл 
канцелярине, пӗр-пӗр кирлӗ хут ҫы ртарма пынӑ ҫын- 
сем ӑна килтен киле ш ы раса чупсах хӑш кӑлнӑ. Сыпас 
енчш  пултарнӑ вӑл... Пӗччен пӗр витре сӑра ӗҫсен те 
ханк та  туман, мур илешшӗ, куҫӗсем «ӑн а ҫиленнӗ вӑ- 
кӑрӑнни пек пулса кайнӑ. Киле таврӑнсанах арӑмӗ 
ҫине сиксе ӳкнӗ:

— У-у, хӗсӗр ӗне! Ш атра шуйттан! Кай тухса ман 
килтен!..

Арӑмӗн вара час-часах кӳршӗсем патӗнче ҫӗр каҫ 
малла пулнӑ. Хӑш чух тата ӑна упӑшкинчен ҫеҫ мар 
вёсем патне пӗрмай пырса ҫӳрекен асламӑш ӗнчен те 
лекнӗ: ку ёна ҫимеллипех ҫинё...

— Пӗтӗм ял халӑхӗ умӗнче намӑс кӑтартатӑн  
пире, Хӗлимун ятне яратӑн! Виҫӗ ҫулта пӗр ача тявай 
маран. пупт хырӑм! Тьху, тьху, киремет!..



Киремечӗ—кинӗ мар, хӑй пулнӑ та-ха, ҫапах та 
вӑхӑт ҫитиччен тӳснӗ лешӗ... Кинё нихӑш енчен те 
айӑплӑ маррине пёлсе, Хӗлимун ам ӑш ӗ ун хутне кӗме 
тытӑннӑ. Ҫ амрӑк чухне ӑна хӑйне те хунямӑш ӗ сахал 
мар хёсӗрленине пит лайӑх  астунӑ-ҫке вӑл. Ҫавӑнпа 
та  кинӗпе питӗ килӗштерсе пурӑннӑ.

— Пӗтӗмлех аслаш ш ӗне хывнӑ, эсрелӗ!— вӑрҫнӑ 
ам ӑш ӗ тепӗр чух, ы вӑлӗ ҫине ҫиленсе ҫитсен.—Чисти 
аслашшё! Л еш не ахальтен мар Ш уйттан К уҫм и тенё 
вӗт... Пӗреххут, тухса кайтӑрччӗ ӑҫта та  пулин, атту 
пурӑнать пирӗн ҫумра усал сӑвӑс пек!

...Пӗррехинче, ҫуллахи ӑш ӑ кун, каҫалапа, Хӗли- 
мун ял Советӗнче пӗр-пӗчченех анаслакаласа ларн ӑ 
чух, унта вы рӑсла тум лаинӑ пӗр хӗрарӑм  пырса кёнӗ. 
Питӗ капӑр  тумланнӑскер пулнӑ вӑл — куҫа йӑмӑхтар- 
м алла сап-сар беретпа, хӗп-хӗрлӗ коф тӑпа, сип-симӗс 
ю бкӑпа, ҫинҫешке урисем ҫинче— ҫӳлӗ кӗлӗллӗ сенкер 
туфли, ҫӳҫӗсене вӗттӗн-вӗттӗн кӑтралатнӑ, ҫӳхе тути- 
сене кӑш т кӑна сӑрланӑ, куҫ харшиоене пӗкӗ пек ку- 
кӑртса хуратса лартнӑ.

—  Страстӗ,—тенӗ ҫав хӗрарӑм, кӑм ӑллӑн  кулнӑ 
май малти тимӗр ш ӑлӗсене кӑтартса.

—  К илӗрех,— пуҫӗпе сулса илнӗ Хӗлимун, анчах 
ҫавӑнтах, ку  хӗрарӑм  епле пулсан та  хуларан килнине 
тавҫӑрса илсе, вы рӑсла хушса хунӑ:— Топро божало- 
вать... Иртӗр м алалла, ларӑр ...

Кӗтмен хӑна хыҫсӑр пукан ҫияе ларн ӑ та, аллинчи 
сӑмеа тутри ӑшӗнчен хӗвелҫаврӑнӑш  илсе хыпса 
шӗкёлчеме тытӑннӑ.



— Эсир мана паллаймастйр пул ас...— куҫӗсене вы - 
лятса, каллех кулса илнӗ вӑл.

— Темле, курнй пек те...—нимёнле мар пулса кай- 
нӑ Хёлимун.—Аҫтисем пулатӑр вара эсир?

— Ҫ ак ялсемех-ҫке-е...—куҫӗсене тата  ытларах 
вылятса илнӗ леш ӗ.— Ҫемёчкӗ ҫиетӗр-и? Пош алстӑ, 
куш ӑйти!— Вӑл Хёлимун умне пӗр ывйҫ хӗвелҫаврӑнёш  
пырса хунӑ.—Л ай ӑхрах  пӑхӑр-ха, тен, узнавать тӑва- 
тӑр? Н еуш лё эп ҫав териех улш ӑннӑ?

— Эсир... Ч акак  Мирунӗн М аттӗрни мар пулӗ те?
— A-а, палларӑр-и? Ҫ авӑ конешнӑ! Анчах та  халь 

мана М аттӗрне мар, Рона, теҫҫӗ. Х улара, снаете, 
М аттӗрне ятпа пурӑнма аван мар, приличий пул- 
масть. Унта инделегевци вёт...

К у ҫынна Хёлимун ачаранпах пёлнё. К атйк йёмпе 
ҫӳренӗ чухне вёсем урам ра та  пёрле чупнй, ш ы ва та 
пӗрле кӗнӗ, пӗр-пӗрине ҫӳҫрен те тйпалтарнй... Унтан 
М аттёрнене хулана нянька пулма илсе кайнй, терӗҫ. 
Анчах халё ав епле пулса кайнй в ал — картинка! 
Ы тарм алла мар!..

Сймах хыҫҫйн сймах. Вёсем кӗҫех пёр-пӗрине 
«эсир» мар, «эсё» теме пуҫланй. Хёлимун М аттёрне- 
рен вйл хулара йҫта ӗҫлени ҫинчен ыйтсан, леш ӗ йна 
сам аях мйнкӑмӑллйн:

— Пёр наргоматра ӗҫлетӗп,—тенё те, тёкёр кй- 
ларса ҫӳҫӗсене тӳрлеткелесе илнӗ.— Л ай ӑх  пурӑнатӑп 
так-тй. Квартир каҫоннйй, оттельнйй комнйт... Халь 
вотпуска килтӗм-ха темиҫе куялйх, аннене курманни 
нумай пулатчӗ... А сирён пата эпӗ пӗр пӗчик ӗҫпе 
кӗтӗм-ха. И ртнӗ эрнере манне пашпйрт вӑрларёҫ. Ҫӗн- 
нине илме ялтан справка кирлӗ, терёҫ. Пӗр палланӑ 
милици пур та, ҫав каларӗ. Ҫырса паратӑр  пуль?



Эп... чӑрмавш ӑн ахаль тумӑп, сами понимаете... Ёҫрен 
пушансан, кӗҫӗрех хӑнана пыма пултаратӑн...

Вӑрахчен калаҫса ларн ӑ вӗсем. М аттӗрне хӑйӗн 
хулари пурнӑҫӗпе, цирксем те, зверинецсем те курни- 
пе, хӑйне каччӑсем питӗ кӑм ӑлланипе мухтаннӑ, анчах 
хӑй рассыльнӑй кӑна пулса ӗҫлени тата ку хуш ӑра 
икӗ хут качча кайса килии ҫинчен каламан...

Хёлимун ӑс-пуҫӗ пӑтраш сах кайнӑ: вӑт, хӗр-тӑк 
хӗр! Эх, ҫакӑн пек арӑм  пулсанччӗ! Ҫӗр ҫинче урӑх 
нимён те  кирлӗ марччӗ ӗнтӗ! Анчах лекес ҫук ҫав ун 
пек телей...

Каҫхине вӑл тӳрех вёсем патне кайнӑ. Хӑйне ик- 
виҫ черкке лексен, М аттӗрне ӑна тата  илемлӗрех, 
пушшех те ы тарм алла мар пек курӑнм а пуҫланӑ. 
Киле самаях ӳсӗр таврӑнсан, вӑл пӗр сӑм ах калам а- 
сӑрах арӑмне хӗнесе кӑвакартса пӗтернӗ.

Тепӗр каҫхине Хёлимун М аттӗрне патне ёҫмелли- 
сене хӑй чиксе кайнӑ. Тата ы тларах ҫунма тытӑннӑ 
унӑн чӗри. Пилӗк кун пурӑннӑ ялта М аттӗрне, пилӗк 
каҫ хӑнара пулнӑ ун патӗнче Хёлимун, ю лашки ка- 
ҫӗнче вара киле те таврӑнман.

Прокурор помощникӗ П. П. Яснов тӗпчесе тухнӑ 
«делора» Хӗлимунпа Ч акак  Мирунӗн М аттёрни хай- 
сем пӗрлешесси ҫинчен мӗнлерех калаҫса  татӑлнине 
уҫӑмлӑн кӑтартса паракан  хутсем пулман. Анчах та 
эпир ҫав ӗҫ ҫапларах пулнӑ пулӗ, тесе ш утлатпӑр.

...Ю лашки каҫ. Ы ран ёнтё М аттӗрне каллех хула- 
на тухеа каять. Хӗлимунӑн кӗҫӗр епле пулсан та  та- 
тӑклӑ ответ илмелле: М аттӗрне унӑн арӑмӗ пулма ки- 
лӗшет-й, ҫук-и? Вӑл сӗтел ҫинчи ҫурлитра тытса черк- 
кесене тултарать те, ӗҫме сӗнет:



— Ю даш кине те санӑн ырӑ сывлӑхуш ӑн...
— Спаҫҫипӑ. Х ӑвӑнш ӑн та пултӑр!
Хӗлимун черккере мӗн пуррине янках ҫавӑрса ху- 

рать, анчах М аттӗрне кӑш т ҫеҫ сыпса лартать. Вӑл 
тӑраннӑ ӗнтӗ, унӑн пуҫӗ паҫӑрах К уш лавӑш  вӑрм анӗ 
пек каш лать.

— Ну, М аттӗрне...
— Рона!—тӳрлетет ӑна хӗрарӑм .
— Ну, Рона...
— Мён?
— Ю лаш ки хут ыйтатӑп, кала: килёшетён-и?
— М ён—килёшетён-и?
— К аларӑм  вёт-ха: манпа пёрлешме! М ан арӑм 

пулма!
— М иҫе арӑм  кирлё в ар а  сана? Пёр арӑму пур-иҫ, 

ӑна ӑҫта чикетӗн?
— А рам мар вӑл манӑн!—тӑрук ӳлесе ярать 

Хёлимун, кӑкӑрне чышса. Куҫӗсем вӑкӑрӑнни пек 
пулса каяҫҫӗ.— Вӗлерсен те пурӑнмастӑп эп унпа, хӑ- 
валаса яратӑп , ак, паянах, кӗҫёрех!..

—  В ара мӗн?—М аттӗрне пирус чӗртсе ярать те, 
пёр урине теприн ҫине xyipca сулкалам а ты тӑнать.— 
М ана вара хӑвӑнпа пӗрле ялта усрас тетӗн-и? Кол- 
хозра сыснасем пӑхса пурӑнм алла пулать-и манӑн? 
Х а-ха-ха!— ахӑрса ярать вӑл. Унтан, тӗтӗмпе чыхӑнса, 
пӳрнипе ю наса илет:— Ҫук, ачам ккӑ, халь тин эс 
мана яла илсе килейместӗн, такой дело ёҫ тухмасть! 
Эп хуларан  пӑрахса килес пулсан, ю лташсем те пит- 
рен сурса пӗтерӗҫ мана... Пирӗн унта ш утсӑр лайӑх  
опчествӑ вёт, пӗр хӗрёнчен тепри чаплӑрах. Каҫсерен 
пурте пӗреш кел тумланса тухатпӑр та ҫав, пӗтём урам



тӗлӗнсе пӑхать пирӗн ҫине. Кай, ӗмӗрне те пӑрахас 
ҫук эпӗ вӑл опчествӑна!

—  Хам та  хулана пырасш ӑн эпӗ!— йынӑш сах илет 
Хёлимун.— Эсӗ мана качча пыма килӗшес пулсан— 
тем тума та  хатӗр эпӗ! Кунти кил-ҫурта сутатӑп та 
хулара пӳрт лартатӑп ...

—  Аннӳне те илсе пыратӑн-и? А эпё терпеть не 
могу карчӑкоене, ялан  вӗсем лӑрканине итлесе 
пурӑн...

—  Анне... В ӑл мунчара та  пуранма пултарать, 
мунчине сутмастӑп. Ну? Ҫ апла килёшетён-и? К ала 
ёнтё, ан ҫунтар ман ӑшчике!

М аттёрне ун ҫине куҫӗсене хӗссе пӑхса ларать- 
л арать  те, сасартӑк  сиксе тӑрса, ӑна мӑйӗнчен ытала- 
са илет.

•1:

Ирхине М аттёрне тухса кайнӑ...
П аллах, Хёлимун пӗр ун ҫинчен кӑна ш ухӑш ласа 

пурӑннӑ. Канцеляринче нимён те туман, ӗҫпе пыра- 
кансем ҫине ҫаврӑнса та  пӑхман, чӗнсен кӑш кӑрса 
тӑкнӑ, хӑй тек савнийӗ патне ҫырусем ҫырнӑ, теҫҫӗ. 
Ҫынсем пӑхнӑ-пӑхнӑ та, пӗррех кирлӗ ҫӗре ж алоба 
ҫыреа панӑ ун ҫинчен:

— К ирлё мар пире кун пек секретарь! Лайӑххине, 
тивӗҫлине, тупатпӑр!..

Унтан виҫ кун т а  иртмен— Хӗлимуна ял Советӗн- 
чен кӑптӑр-каптӑр хӳтерсе кӑларса янӑ. Анчах... Хёли­
мун кунш ӑн пӗртте кӳренмен, ҫук! Тӗп-тӗрӗс сведени- 
сем тӑрӑх, вӑл тепӗр темиҫе кунтан килти пӗр улт- 
ҫичӗ пӑт туртакан  сыснана пустарса ш ӑматкун пасара



«айоа сутнӑ т а —1киле таврӑнман, тӳрех Ш упаш кара 
вӗҫтернӗ...

М аттёрне патне вӑл каҫ пуласпа пырса ҫитнӗ. 
Унӑн пӳлӗмӗнче, сӗтел тавра, тем ле ҫынсем хана пул­
са ларнӑ. Темшӗн, вёсем Хёлимун ҫине питӗ сиввён 
пӑхнӑ...

«М ӗнле этем эсӗ, кам  шуйттанӗ сӗтӗрое килчӗ сана 
кунта?» тенӗ пекех пулнӑ вӑл.

—  Ш ӑллӑм  ку манӑн, тӑван  ш ӑллӑм , паллаш ӑр!— 
тенӗ М аттёрне, пӗҫернӗ рак пек хӗрелсе кайса. Ҫакӑн 
хыҫҫӑн вара Хёлимун ҫине пурте кӑм ӑл л ӑн ах  пӑхма 
ты тӑннӑ. Ана сӗтел хушшине лартса «штрафной» ярса 
панӑ... Хӗрме пуҫласан, Хёлимун хӑй те— ялтан килнӗ 
ҫын пулсан т а — ытти хӑнасенчен к а я  маррине кӑтар- 
тас шутпа кёсйинчен ҫӗр тенкӗлӗх хут кӑларса сӗтел 
ҫине ҫатлаттарнӑ:

—  И лсе килӗр ман ятпа! Х аль зпӗ хӑна тӑватӑп!..
П аллах  ёнтё, кун пек туни унӑн авторитетне к а л а ­

ма та  ҫук ӳстерсе янӑ...
Унтан хавасланса кайнӑ хӑнасем Хӗлимуна ҫав 

тери мухтама тытӑннӑ, ы таланӑ, ҫурӑмӗнчен лӑпканӑ, 
тахӑш ӗ чуптунӑ...

—  М аттур каччӑ иккен эсӗ!
—  Сан пеккисене эпир питӗ хисеплетпӗр!
—  Ю л хулара! Ҫын тӑватпӑр  эпир санран! Лю бой 

ёҫ, любой вырӑн тупса паратпӑр— суйла! Эпир вӗт... 
Пирӗн вӗт...

К аярахпа мӗн пулнине Хёлимун астуман. Ирхине 
вӑл сӗтел айӗнче вӑраннӑ. Пуҫӗ такам  тукм акпа ҫап- 
са тӑн ӑ пек ы ратнӑ, хӑй ӑҫта пулнине те тӑруках  тав- 
ҫӑрса илеймен. К ӑш тах тӑна кӗрсен, тӳрех кӑкӑрӗ 
ҫинчи кӗсйине ҫавӑрса тытнӑ та:



—  Укҫа!..—тесе йынӑш са янӑ.
Кёсйинче пёр пус та пулман. Вӑл тӑрук ухмаха 

ернё пек сиксе тӑрса, кравать ҫинче саркаланса ҫывӑ- 
ракан  М аттӗрнене хулпуҫҫинчен силлесе вӑратнӑ:

— Укҫа! Укҫа ҫухалнӑ манӑн! И кӗ пин ытла! Пёт- 
рӗм эпӗ! Халех ҫакӑватӑп!..

М аттёрне куҫӗсене кахаллӑн уҫса тутлӑн карӑнса 
илнӗ те:

— Ҫ акӑнм а тӑхта, санӑн укҫу ниҫта та  ҫухалман, 
пӗтӗмпех ман ҫумра,—тенӗ.— Ёнер пурне те валеҫсе 
пам а ты тӑнтӑн та, туртса илмелле пулчӗ. И  вопше 
укҫа яланах ман алӑра пулм алла— хулара йӑли 
ҫапла...

Хёлимун лӑпланнӑ. М аттёрне кравать айӗнчен 
ӗнерхин юлашкине кӑларса пуҫне тӳрлеттерсен, кӑмӑ- 
лӗ пӗтӗмпех ю санса ҫитнӗ унӑн. Унтан М аттёрне тум- 
ланнӑ, сӑрланнӑ та, Хӗлимуна мӑйӗнчен ы таласа илсе, 
унӑн куҫӗсенчен пӑхса:

—  Атя-ха магазинсем тӑрӑх  ҫӳрер, иксӗмӗр иӗр- 
леш нё ятпа илсе пар мана пӗр-пӗр подаркӑ— хула1ра 
йӑли ҫапла, ю ратакан ҫынсем хӗрарӑмсене яланах 
парнесем параҫҫӗ,—тенё.

Хёлимун хирӗҫмен...
И кӗ пин тенкӗ— сахал укҫах мар ёнтё, анчах вӑл 

та  пётме пултарать ҫав. Ш ыв пек яп ала вӗт вӑл, укҫа 
тени, ю хать те юхать. Хӗлимунӑн та  пӗр уйӑх—уйӑх 
ҫурӑ хушшинче сысна укҫи пётӗмпех юхса тухнӑ. 
В ара ҫине тӑрсах  ӗҫ ш ы рам алла пулнӑ. Ҫиес-ӗҫес 
пулать-ҫке-ха, М аттӗрнен 150 тенкипе иккӗн ӑҫтан 
пурӑнатӑн?

Ёҫне тупма хайхи М аттёрне хӑнисем пулӑшнӑ: 
хула тӑрӑх  краҫҫын сутса ҫӳрекен туса хунӑ ӑна. Ёҫӗ



йы вӑрах пулман ку: Хёлимун ирхин-е потребсоюз л а ­
глине кӳлсе тухнӑ та, базӑна кайса тимёр пичкене 
•пӑкӑ ш ӑтӑкӗпе тан тултарнӑ, унтан вара урамсем тӑ- 
рӑх кӑш кӑрса утнӑ:

—  Краҫҫы-ын! К ам а краҫҫын? П ервӑй со-орт!..
'Анчах та  ку ӗҫ ӑна часах йӑлӑхтарса ҫитернӗ.

Тупӑш ӗ сахал пулнӑ— хулари майрасене краҫҫын сут- 
нӑ чух 10— 15 пусш ар каял л а  тавӑрса паманнипе ну- 
маях пуяймӑн! Ҫитменнине, теприсем уншӑн та 
ятлаҫнӑ, ж алоб а ҫырса парассипе хӑратнӑ. М аттӗрни 
те час та часах кӑм ӑлсӑр пулса тутисене мӑкӑртса 
хунӑ:

—  Фу, ш ӑрш  перет санран... Ю наш ар ларм а та  
восмош нӑҫ ҫук!

—  Мён тӑвас-ха манӑн, тавар ӗ  ҫавӑн йышши 
те...—тӳрре тухма тӑрӑш нӑ Хёлимун.

—  М ана мён? Туп тасарах  ӗҫ!
—  Т аҫта-ха вӑл...
— Нимён те пултараймастӑн ҫав эсӗ! М ужик 

т ӑк —м уж ик!—куҫёсене ҫилӗпе ҫутӑлтарса илиӗ М ат­
тёрне.— К аллех хамӑн тӑрӑш ас пулать ӗнтӗ саншӑн!

Тепрер уйӑхран Хёлимун п асарта ӑна-кӑна сутма 
пынӑ колхозниксенчен вырӑн укҫи пухса ҫӳрекенни 
пулса тӑнӑ. К у ӗнтӗ малтанхинчен нумай лайӑхрах 
пулнӑ: нимён те сутмастӑн, вараланм астӑн , квитанди 
татса паратӑн  т а — укҫа ш ӑйӑрса илетӗн... Япӑх-им?

Ҫ апах та  М аттёрне кӑм ӑлӗ тулман...
—  Этем мар иккен эсӗ—юман юпа! Ҫ улламан 

пӑру! Пӗлтӗрсем сан  вырӑнта манӑн пӗр снакоми ӗҫ- 
летчӗ те, кулленех хӑйне пӗр утмӑл-ҫитмӗл тенкӗ хӑ- 
варатчӗ. М ӗнле майпа, тетӗн-и? Ирхине татса панӑ 
«ӑпитанцисене каҫаллапа каял л а  пухса илетчӗ те, те*



пӗр кунне каллех ҫавсене тыттаратчӗ. Ялтан килне 
ҫын мӗн чухлать вӑл? Унш ӑн—тӳлени пултӑр! Сана 
кам чарать ҫавӑн пек тума?

Хӗлимун вӑл вӗрентнӗ пек тума тытӑннӑ. Анчах 
Рона-М атрена ҫаплах ӑна хӑйрама чарӑнман-ха. Халӗ 
вӑл Хӗлимуна ялти кил-ҫурчӗ пирки час та часах аса 
илтерме тытӑннӑ:

— К аласа татӑлнине мантӑн-им? Кунта пӳрт лар- 
татӑп, терӗн-иҫ? М а кайса сутмастӑн тата? Е каллех 
ҫав усал арӑму патне таврӑнас шуту пур-и? Апла 
пулсан, паянах тухса кай ман патӑмран! Хама вал ­
ли эп урӑххине те наччасах тупатӑп!

К уна хирӗҫ Хёлимун мӑш латнӑ кӑиа:
— Тӑхта-ха кӑш тах... Аҫтан пурне те тӑруках?..
— Ҫурт лартсан, улпутсем пек пулатпӑр вӗт!— 

хистенӗ М аттёрне.— Хваттирантоем ярсах пурӑнма пу­
лать ку чухне! Еҫлеме те кирлё мар вара!

Унпа килӗшсе, Хӗлимун вӑкӑр  пек мӗкӗрнӗ кӑна.-
—  Ю рать, ара, юрать, кайса сутатӑп...
Анчах вёсен ӗмӗчӗ еасартӑк  татӑлнӑ...
Пӗр ирхине, хӑйсем вырӑн ҫинчен тӑричченех, вё­

сем патне Хӗлимунсен ялӗнчи Ҫ арӑк И лли тенӗ ҫын 
пырса кӗнӗ.

—  Аннӳ ҫыру парса ячӗ сан валли,—тенӗ ҫав ҫын, 
ш ӑлавар  кӗсйинчен лутӑрканса пӗтнӗ хут татки кӑ- 
ларса. — Питӗ тунсӑхласа ҫитяӗ пулм алла санш ӑн: 
виҫ кун ш ыра т а — пурӗпӗр тупса пар, тесе ячӗ...

Хӑйсен ял ҫыннине курсан, ҫитменнине тата вӑл 
тӳрех ам ӑш ӗ ҫинчен асӑнсан, Хёлимун кӑвак  тӑпра 
тӗслӗ пулса кайнӑ, сив чир ты тнӑ пек, пӗтӗм кӗлет- 
кипе чӗтреме тытӑннӑ. Ара, сиснӗ ӗнтӗ вӑл ырӑ пулас



<ҫуккине! Ҫ апах та, хӑй пӑлханнине палӑртасш ӑн мар 
пулса, вӑл:

—  Ну... мӗнле пурӑнаҫҫӗ вёсем унта?—'тесе ыйт- 
нӑ.— Выҫса вилмерӗҫ-и-ха мансӑр?

— Э-эй, мӗн вилмелли! Питӗ лайӑх  пурӑнаҫҫӗ!— 
тенӗ колхозник хавассӑн .—Хальхи вӑхӑтра сан аннӳ 
пек тӑрӑш акан  ҫын выҫӑ ларать-и  вара! Ёҫлет вӗт 
кунӗн-ҫӗрӗн, тепӗр ҫамрӑкран  та  ирттерет! Араму та 
унран ю лмасть, иртнӗ правленире ӑна чӑх-чӗп ферми- 
не ш анса пачӗҫ-ха, хӗле кӗрсен ҫав ӗҫе вӗренме 
курса ярас, терӗҫ...

Хёлимун пикенсех тумланма ты тӑняӑ, анчах ниепле 
те ёҫ тухман унӑн: малтан ш ӑлаварне к аял л а  тӑхӑннӑ, 
унтан сылтӑм урине сулахай атти ӑшне чиксе лартнӑ. 
Ҫ ав хуш ӑра, утиял айӗнчен тухмасӑрах, амӑш ӗн ҫы- 
рӑвве  М аттёрне тытса вулам а пуҫланӑ. Питӗ хаяр пул­
нй вӑл ҫ.ыру...

«Хлимкка! Ку ҫы рӑва эпё сана пӗтӗм чун-чӗререн 
ылханнине яёлтерес ш утпа ҫеҫ ҫы ратӑп. й ы т ӑ  эсё, 
шулӗк, мӑн ҫул ҫинчи хурах, ман ывӑл мар! К ам пур 
сан пек тӑван  амӑш не ҫаратаканни? Ёмӗрне те каҫар- 
мастӑп сана куншӑн! Сысна вӑрласа кайнипе пуятӑп, 
терӗн-и? Ҫук, ачам, ун укҫине эп санран судпах шы- 
раса  илетӗп, мӗншӗн тесен вӑл  сы снаяа эс пӑхса ӳс- 
термен, эс ӑна пӗр паранкӑ та  пӑрахса паман!

Т ата эсӗ ялти кил-ҫурта сутасси ҫинчен лӗпӗртете- 
тӗн, тенӗ сас пур. Ан та  шухӑш ла! Эсӗ ку кил-ҫурта пӗр 
турпас та илсе кӗмен, вӑл пӗтӗмпех манӑн. Акӑ арӑму 
часах  ача ҫуратса парать те, пӗтӗмпех ун ҫине ҫырта- 
ратӑп , сана п ӗртутӑхн ӑ пӑта та  лекмест, пӗлсех тӑр!

Ку ҫеҫ те мар. Ачу ҫуралсан тепӗр куннех санран 
элимент ш ы ратпӑр. Ҫ акна та кӗтсех тӑр!



П ире ан асӑн, кил ҫинчен ан шухӑшла, мӗнле пӗ- 
летӗн— ҫапла пурӑн. Эпир нихҫан та  аптрас ҫук 
хуть, пур лайӑх ҫынсем те пирӗн майлӑ. Хӑҫан та 
пулин хӑвах «илсе пуҫҫапӑн та-ха пире, анчах эпир 
ун чух сан 'Ҫине апчху! тӑватпӑр ҫеҫ.

Санпа манӑн урӑх пёр сӑм ах та  ҫук, пулма та 
пултараймасть!»

...М аттёрне ҫы рӑва ҫӑтӑр-ҫатӑр лутӑрканӑ та, Хӗ- 
лимуна питёнчен пере панӑ:

— Me, ҫи! Пит лай ӑх  пуйтарать сана аннӳ!
Н у ёнтё, ҫакӑн хыҫҫӑн Хёлимун пурнӑҫӗ мӗнлерех 

пулса кайнине хӑвӑрӑннах чухласа илмелле сирён. 
Ҫивӗч ш ӑллӑ М аттёрне пёр ҫутӑ кун та  кӑтартман 
вара ӑна. Юлашки,нчен Хёлимун ун патёнчен тухса 
тарасси  патнех ҫитнӗ, анчах ҫав вӑхӑтра вӑрҫӑ пуҫ- 
ланнӑ...

Ҫ арта нихҫан та  пулса курманскере, ӑна унта питӗ 
йывӑр килнӗ. Чӑннипех « а л а с пулать: запаснӑй полкра 
ун п ексӳтӗк  сал т ак та  пулман ҫав. Пичӗ-куҫӗ тӑр лап- 
ра, шинелӗн хлястикӗ ҫук, обмоткисем ялан саланса 
каяҫҫӗ, пӑш ал пеме кайсан — пёр пули те мишене 
лекмест, походсенче етройран татӑлса юлать... Коман- 
дирсем ш алт аптраса ҫитнӗ унпа. Чипер калаҫса та 
пӑхнӑ, ятласа та илнӗ, черетсӗр нарядсем те панӑ—  
Хёлимун пурӗпӗр ҫавӑн пекех пулнӑ. Тӳррипе калас- 
т ӑк — плахая пенӗ вӑл...

Унтан сасартӑк, унӑн пуҫӗ ҫине кӗтмен телей йӑ- 
тӑнса аннӑ: пӗррехинче батальон командирӗ ҫак 
Хлимкка ҫыру ҫырса ларнине курнӑ та, унӑн почеркӗ 
сам аях  аваннине асӑрхаса, ӑна писарь туса лартнӑ.



Чун кӗрсех кайн ӑ вара Хёлимуна! Ҫ ав тери пысӑк 
савӑнӑҫ пулнӑ ку уншӑн. Халь тин ӗнтӗ пох-одсене те 
кайм алла мар, пӑш ал пеме те ҫӳрес ҫук, нарядсем 
те пулмаҫҫӗ. Епле пулсан та, ку телее ш ӑлпах ҫыртса 
лартас пулать, ан вӗҫерӗнтӗр вал!

Ч ӑн та, хытӑ тӑрӑш нӑ вар а  Хёлимун... Унччен 
веле-селе, урисене те  аран-аран сӗтӗркелесе ҫӳренё 
салтак  пулнӑскер, халӗ вӑл тӑруках  ҫивӗчленсе кайнӑ, 
в ӑ р т т а в а р т !  ҫаврӑнкаланӑ, хуш нӑ ӗҫсене ҫийӗнчех, 
тӗп-тӗрӗс туса пынӑ, начальствӑна ю расш ӑн шыва 
сикме те хатӗр пулнӑ. Ротӑсем  пӗрин хыҫҫӑн тепри 
фронта ӑсаннӑ, вӗсем вырӑнне ҫӗннисем пухӑннӑ, вӗ- 
реннӗ те—каллех  вӑрҫа кайнд, Хёлимун ҫав-ҫавах 
писарьте ларнӑ. Ш ав ҫырнӑ вӑл, ш ав ҫырнӑ...

Виҫ уйӑх, ҫур ҫул, ҫулталӑк...
Ф ронт хӗвеланӑҫнелле куҫса пынӑ май, запас- 

нӑй полк та  майӗпе хыҫҫӑн шунӑ, анчах Хёлимун пур- 
нӑҫӗ улш ӑнман. У лш ӑнма м ар—лайӑхланса пынӑ, 
темелле: темлерен ӑна интендантствӑна куҫарнӑ та , 
вӑл  ятарласа чӗртме хупнӑ сысна пекех сам ӑрӑлса 
кайнӑ...

...Ёнтӗ вӑрҫӑ пӗтесси те инҫех юлман, ҫапӑҫусем 
тӑш м ан ҫёрӗ ҫинче пынӑ. 'Анчах Хёлимун ҫав сехете 
кӗтсе илеймен ҫав, аманнӑ вӑл, мӗскӗн! Ак ҫапла 
ам аннӑ: чӗрӗ пулӑ ҫиес килнипе пӗр ю ханшыв хӗрри- 
не пырса, ӗмӗрӗнче пӗрремӗш хут граната пеме тӑнӑ 
вал, анчах ӗретлӗ ывӑтайман та, пӗр осколокӗ хӑйнех 
пырса тивнӗ. Сылтӑм аллинчи виҫ пӳрнине ҫӗҫӗпе 
касса татнӑ пекех татса кайнӑ, мур илешшӗ. Ай, ҫу- 
хӑрнӑ вара, ай ӳленӗ Хёлимун!..

—  Виле-еп! Вилтӗ-ӗм! Ҫ ӑлӑ-ӑр!..
Суранӗ ытла хытӑ ыратнипе те мар, ҫав тери хӑра-



са ӳкнипе ҫухӑрнӑ вӑл . Ш уткӑ-им? Виҫӗ пӳрне татӑл- 
нӑ вӗт, тата  юн та  тухнӑ!

...Госпитальре пӗр уйӑх пек выртсан, вӑл  киле тав- 
рӑннӑ. С ам аях пуян пулнӑ тет хӑй.

М алаш нехи пурнӑҫ пирки Хёлимун госпитальрех 
тӗплӗн ш ухӑш ласа план тунӑ.

—  П аллах, ӗҫе кӗме васкамастӑп. У хмахах мар- 
ха. Ёҫлеччӗр, камӑн питех ӗҫлес килет. М анӑн пеней 
пулать. Ку пӗрре. В ӑрҫӑ инваличӗ пулнипе, мана пур 
енчен те ҫӑмӑллӑх, пулӑш у пам ативӗҫ. Ку иккӗ... М ат- 
тёрне хӑйне валли урӑххине тупнӑ пулӗ-ха, ахальтен 
мар чылайранпа ҫырмарӗ, ҫавӑнпа та ҫӗннине шыра- 
м алла пулать... Тухӑҫлӑраххине конешнӑ... Пӗр-пӗр 
столовӑй заведую щ ине е буфетчицӑна... Анчах та 
хӗрарӑм  тупасси— пысӑк ыйтӑвах мар-ха хальхи вӑ- 
хӑтра. М ана халь вӗсенчен любойӗ мӑйран уртӑнать! 
Ялти кил-ҫурта сутма анне виличчен тӑхтам аллах пу­
лать  витнӑ, эсрелӗ, ним тума та ҫук. Ы тла нумаях 
пурӑнмасть пулӗ те-ха...

Ҫитет хайхиск^р тӑван  хулана. Виҫӗ пысӑк чемо- 
данне багаж  усракан  кам ерӑна парать, тӑваттӑмӗш не, 
ҫӑмӑлтараххине, хӑйпе пӗрле илет те, М аттёрне хват- 
терӗн алӑкёнчен пырса ш аккать. Анчах та ӑна хи- 
рёҫ... хӑйӗн савнӑ М аттӗрнийӗ мар, пёр пӗчӗкҫеҫ хура 
карчӑк  тухса тӑрать.

— К ам кирлӗ?
—  Рона М иронна....
—  Ҫук вӑл. Тахҫанах тӗрмере ларать.
—  Тӗрмере? М ӗншӗн?—тӗлӗнсех каять Хӗлимум.



— Спекуляци тунӑш ӑн.
...Темиҫе кун вӑл хӑйне хӑй киҫта чикме пӗлмесӗр 

ҫӳренӗ. Урамсем тӑрӑх  ним тӗлсӗр утнӑ, пасара кайса 
пӑхнӑ, буфетсене кӗркелесе тухнӑ. Ю рать-ха, укҫн 
пулнӑ та...

Ч ы лай хушӑ ахалех ҫапкаланса ҫӳренӗ вал. Унтан 
ҫапах та служ ба ҫинчен ш ухӑш лама пуҫланӑ. Тупӑш- 
л ӑр ах  вырӑн ш ы раса пӗр ҫӗре, тепӗр ҫӗре ҫитнӗ, пуҫ- 
лӑхсем  патне кӗрсен тӳрех:

— Эпё—вӑрҫӑ инваличӗ, парӑр мана лай ӑх  ӗҫ!— 
тенӗ.

Вырӑнӗсем нумай пулнӑ, анчах Хёлимун кӑм ӑлне 
тивӗҫтерекеннисем тупӑнман. Хӑш ҫӗрте управделами 
пулма сӗннӗ, хӑш ҫӗрте — пӗр-пӗр коммунальнӑй ҫурт 
коменданчӗ пул, тенӗ, тем те... Пӗр пуҫлӑхӗ тата харӑ- 
сах икӗ ӗҫ сӗннӗ: е возчик, е каҫхи хуралҫӑ... Н у, 
Хёлимун питӗ тарӑхса кайнӑ вара кунш ӑн, апайтурух!..

— К ак смеешь м ӑш кӑллам а?! — кӑш кӑрса пӑ^рахнӑ 
вӑл ҫав пуҫлӑх ҫи н е.— Эпё фронтра юн тӑкнӑ ҫын!.> 
(Тӗрӗссипе, унӑн: «эпё фронтра пулӑ тытнӑ ҫын», 

тем елле пулнӑ та  ёнтё...) З а  родину ҫапӑҫнӑ, а эс 
мана сторож тӑвасш ӑн! Не позволю!..

— Ара, санӑн нимёнле специальность те ҫук-ҫке!— 
тенё лешё.

—  Ҫук пулин! М ёне кирлё мана специальность? 
Эпё вёт...

—  А мён эсё?
Хёлимун ответ парайман.
Такки тупайман вара вӑл тупӑш лӑ вырӑн. Ю лаш- 

кинчен сурнӑ та —  аллипе сулнӑ:
—  A-а, ҫӑва патне! Ёҫлеместӗп луччӑ! Хваттер- 

илетёп те —  ахалех пурӑнатӑп!



Анчах хваттерӗ те ы тла тӑруках лекмен. Ж и л - 
управленине пӗр вунӑ хут та  кайса кисретнӗ вӑл:

— З п  инвалид! М ана хваттер ж иво-два пам алла 
сирён! З а  што кров проливали?!

— Черет, — тенӗ ӑна. — Инвалидсен те хӑйсен 
черечё пур. Кётёр.

Хёлимун пурнӑҫӗ кансӗрленсех ҫитме пуҫланӑ. 
Гостиницӑра куллен укҫа тӳлемелле, апат-ҫимӗҫне 
хатӗрлесе паракан ҫук, ҫӑкрине те, пурне те карточ- 
кӑсем тӑрӑх, черет тӑрса илмелле...

—  Я ла кайм алла мар-ши пӗреххут, — ш ухӑш ла- 
калам а пуҫланӑ ҫак. — Инвалидсене колхозсем т е  
пулӑш аҫҫӗ вӗт-ха... П ы ратӑп та  — ҫӑнӑх, аш -какай, ҫу 
ҫыртарса илетӗл... Утар та  пурччӗ пулас-ха вёсен, тен, 
пыл та илме пулать... П урӑнатӑп вара пёр хушӑ!

Пит илӗртӳллӗ шухӑш пулнӑ та ҫав ку, анчах ӑна 
часах пӑрахм а тӳр килнӗ... Пӗрре, кӗр енне, пасарта 
пахча ҫимӗҫӗсен речӗпе пынӑ чух, вӑл кӗтмен ҫӗртенех 
хӑйне такам  ятпа чӗннине илтет. Ҫ авӑнтах унталла, 
кунталла пӑхать те, хӑйсен ялӗсене, хӑй вӑрҫӑ умӗн 
М аттёрне хваттерне амӑшӗн ҫыруне пырса панӑ 
Ҫ арӑк И ллине курах каять. Ал параҫҫӗ вӗсем, калаҫ- 
ма тытӑнаҫҫӗ...

— М а пӗрре те киле пырса курмастӑн? — ыйтать 
Ҫарӑк.

— П ы расш ӑн-ха ҫак кунсенче, — тет Хӗлимун.— 
М ӗнлерех пурӑнатӑр эсир унта?

— Н ачарах мар, спаҫҫипӑ! Акӑ, колхоз кишӗрне 
сутма килтӗмӗр-ха... Me, ҫисе кур! Хӑвӑн аннӳ ҫитӗн- 
тернӗокер„. Пахча бригадирӗ вӑл пирӗн. Ш утсӑр ну­
май пулчӗ кӑҫал  пахча ҫимӗҫ! Ҫисе те, сутса та  пӗте- 
рес ҫук! П ӑхасса та аван пӑхрӗҫ те ӗнтӗ... — пӗр



чарӑнм асӑр калам а ты тӑнать И лле. — А рӑму — илтнӗ 
пуль? — иккӗмӗш ҫул ӗнтӗ председательре ҫӳрет; 
чиперех ӗҫлет-ха, ҫынсем те мухтаҫҫӗ... Ы вӑлу та 
пысӑкланса кайрӗ ӗ н т ӗ — пиллӗке пусрӗ пулмалла. 
Ш утсӑр маттур, каснӑ-лартнӑ эсӗ! П ы рса курасах 
пулать ӑна пӗрре, Хёлимун Аристарччӑ... Атту... хе- 
хе... аш ш ӗ те  пур, анчах тӑл ӑх  пек ӳсет... Темле, ки- 
лӗш мест вӗт ун пек, э?

Хӗлимунӑн кишӗр ҫыртӑкӗ сасартӑк  пырне ланкса 
ларнӑ. В ӑл чыхӑнса кайнӑ, ӳсӗрсе илнӗ, унтан мак- 
мак! тукаланӑ та, аяккалла пӑрӑнса утнӑ.

— Униҫ —■ председатель... Анне — бригадир...— мӑ- 
кӑртатнӑ вӑл, урам  тӑрӑх  ,ним тӗлсӗр у т с а .— Ҫук, 
ҫук... Вёсем мана пулӑш ас ҫук... Кунтах майлаш ас 
пулать! Ш ы ракан тупать, теҫҫӗ.

Мён тетёр эсир? М айлаш нӑ вӗт Хёлимун! Пӗрре- 
хинче кинона кайн ӑ та, пӗр хӗрарӑм па паллаш нӑ. 
Вырӑнӗсем ю наш ар пулнӑ вёсен. Сеанс пуҫланичченех 
сӑм ах  хуш са илнӗ те, унтан киле кайм а та  пёрле 
тухнӑ. С ӑм ах ҫине сӑмах... Сисмен те, хӗрарӑм  пурӑ- 
накан ҫурт умне ҫитсе те тӑнӑ. Пӗр «хупӑ столовӑй» 
пуҫлӑхӗ пулнӑ лешӗ. Пӗччен ҫын. Упӑшки вӑрҫӑчче- 
нех вилнӗ. Питӗ кӑм ӑллӑ, йёркеллӗ калаҫать... Ҫам- 
рӑках  мар та ӗнтӗ, ҫапах илемне ҫухатман-ха, аптра- 
масть.

Хӗлимунӗ хӑй те ӑна ытла пит нӗрсӗр пекех туйӑн- 
м ан курӑнать.

— Тепӗр чух кӗрсе тухӑр чей ӗҫме... — тенӗ хӗр- 
арӑм , чылай калаҫса тӑнӑ хыҫҫӑн. — Эп ав ҫавӑнта, 
иккӗмӗш хутра пурӑнатӑп...

Ҫ ав к аҫ  вара Хёлимун ҫӗрӗпех ҫывӑрман. Нихҫанхи 
пек те мар хытӑ ш ухӑш ланӑ вӑл, темиҫе хутчен тӑрса



лар са  чӗлӗм туртнӑ, калле-м алле уткаласа ҫӳренӗ, 
ҫамкине сӑтӑркаланӑ. В ӑл хӑйӗн чӑн-чӑн телейӗ тупӑн- 
нине туйнӑ... Пӗччен ҫын, хваттерлӗ, ун аллинче темӗн 
чухлӗ апат-ҫимӗҫ... Ҫук, куна вӗҫертме юрамастех, 
куна вӗҫертсен ҫӗр ҫинчи чи аслӑ ухмах пулатӑп 
эпӗ! — тенӗ Хёлимун.

В ӑхӑта вӑраха ям асӑрах, тепӗр каҫхинех ҫав хӗр- 
арӑм  патне пырса кӗнӗ:

— К аҫарӑр , пӗччен питё кичем те, килсе ларас, 
терӗм...

Тата ҫывӑхрах паллаш нӑ вёсем. Ненила Петровна 
та, унӑн хваттерӗ те, унӑн тутлӑ шур куклисем те ҫав 
тери кӑм ӑла кайнӑ ӑна. В ара Хёлимун чӗри темиҫе 
ҫул каялла М аттёрне пирки ҫуннӑ пекех ҫунма 
тытӑннӑ.

— С ансӑр пёр кун та пурӑнма пултараймастӑп! 
Хӗрхен тӑлӑх  ҫынна! Атту кӗҫӗрех А тӑла кайса сике- 
тӗп, манӑн характерӗ ҫавӑн nest! — тенӗ вӑл тепӗр ик 
кунтан, Н енила Петровна умне чёркуҫленсе.

Лешин ӑна А тӑла сиктересси килмен пулмалла...
Э-эй, пурнӑҫ пуҫланнӑ вара Хӗлимунӑн! Хваттерӗ 

ӑш ӑ та ҫутӑ, минтерӗсем — мамӑк, пашт! анчах кӗрсе 
выртатӑн, куллен — ҫич-сакӑр тӗслӗ апат, пӗринчен 
тспри тутлӑрах, тата  веҫех ахаль, пӗр пуссӑр... Н ени­
ла упӑшкинчен темиҫе костюм— бостон та коверкот!— 
юлнӑ, пурте ятарласах  Хёлимун валли ҫӗленӗ пек... 
Рай!

Ы тахальтен, Ненила Петровна ӑна столовӑй 
штатне кёртнё, кладовщ ик тунӑ. Анчах ӗҫ-им вӑл? 
Ш ӳт кӑна пулнӑ! П овӑра кунне пӗрре продуктӑсем 
пар та, кайран  хуть те кун каҫипех маччана сурса 
вырт!



И кӗ ҫул ы тла ыр курнӑ Хӗлимун. Ҫынсем тертлен- 
нӗ, ӗҫ хыҫҫӑн черетсенче тӑнӑ, а вӑл тек самӑрланнӑ... 
Ҫумра ялан укҫа пулнипе час та часах буфетсене 
ҫӳренӗ, пуринчен ы тларах — пуклак сӑм саллӑ пёр 
М алаш кӑ сут тунӑ ҫӗре. Лешин кулли ытла та  пит 
килӗшнӗ ӑна.

—  К ӑлтӑр-кӑлтӑр-кӑлтӑр ... И -ии-ха-ха-ха!—каҫсах 
кайнӑ вӑл, хӑйне айӑкӗнчен пӳрнепе тӗртсе илсен.

...Ҫӗршыври пурнӑҫ юсанса лайӑхлансах  пынӑ. 
В ӑрҫӑ хыҫҫӑн карточкӑсем те пӗтнӗ, лавккасенче те, 
пасарта та  апат-ҫимӗҫ ҫителӗклех пулма пуҫланӑ. 
«Хупӑ столовӑйсене» хупма тытӑннӑ... Н енила Петров- 
нӑн столовӑйне те хупса лартнӑ...

Хёлимун пуҫӗнче ҫӗнё плансем ҫуралнӑ. Вӑл каҫ- 
каҫ час таврӑнми пулнӑ, Н енилӑна ним вырӑнне те 
хуми пулса пынӑ.

—  С ӑрӑ хурт эсӗ, наян! — кӑш кӑрнӑ Н енила.— Эп 
сана икӗ ҫул кӳптерсе усрарӑм , а эсӗ ҫакӑн пек хӑт- 
ланатӑн-и  халь?

Хёлимун ку сӑмахсене хӑлхана та  чикмен. Ненила 
ы тлах вӑрҫм а пуҫласан, унӑн куҫӗсене те кӑвакарт- 
каланӑ. Т арӑхса ҫитнӗ Ненила пӗррехинче вара мили- 
ци чӗнсе пынӑ та, чыш а-чыш ах хӑваласа янӑ ӑна.

Анчах Хӗлиму» ҫакна кӗтсех пурӑннӑ, тес пулать: 
«Эп кайм ан, хӑй пурӑнасш ӑн пулмарё!» Ҫ ав каҫах вӑл 
М алаш кӑ патне кайса вырнаҫнӑ. К айран, Ненилине 
«тавӑрас» шутпа, ӑна судсем тӑрӑх  сӗтӗрсе тӑнне 
янӑ. Тем те ш ы ранӑ вӑл унран: тахҫан  ю рӑхсӑра 
тухнипе кӑларса пенӗ салтак аттине те, ҫӗтӗлсе пӗтнӗ 
аялти  кӗпи-йӗмне те, ш ӑл тасатм алли  щ еткӑсене те...

—  Ҫ аратса юлчӗ мана! — тенӗ вӑл. —  Не позволю 
инвалидран мӑш кӑллам а!..



Т ӑватӑ хут пулнӑ ҫав суд, Хёлимун килӗшменнипе 
ӗҫ пӗр участокран тепӗр у ч а с т к а  куҫнӑ, юлашкинчен 
ӑна вӑл аслӑ суда та ҫитернӗ. П аллах, Хӗлимуна 
нимён те ш ыраса паман, судьи — чӑнах та вӑрҫӑ 
инваличӗ пулнӑскер — ӑна хӑйнех хӑтӑрса, намӑслан- 
тарса пӗтернӗ, анчах та  намӑслантарни — мӗн вӑл? 
Н ам ӑс —  тӗтӗм мар, куҫа ҫимест, теҫҫӗ вырӑссем... 
Хёлимун хӑнк та туман!

К аллех питӗ лайӑх  пурӑннӑ вӑл. Ёҫе ниҫта та 
кӗмен, М алаш кӑна пулӑш нӑ ҫеҫ — сӑрана кӑпӑ'клӑрах 
туса сутма, ӳсӗрсене «сдачи» панӑ чух улталам а, 
виҫерен иртме пуҫланисене урам алла тӗртсе (тепӗр 
чух сӗтӗрсе те) кӑларса ывӑтма...

Анчах сасартӑк инкек пулнӑ: вар-хы рӑмӗ ыратни- 
пе аптраса ӳкнӗ вӑл.

— Я зва санӑн, операци тум алла, — тенӗ тухтӑрсем.
Вилес пекех хӑраса ӳкнӗ Хёлимун, анчах ним тума

та  май килмен, кастарм аллах пулнӑ... С ам аях выртнӑ 
вара больницӑра. М алтанхи вӑхӑтра ун патне М алаш - 
кӑ пыра-пыра кайнӑ, анчах унтан, темшӗн, сасартйк 
пачах ҫӳреме пӑрахнӑ. Санитаркӑсем урлӑ ҫырусем те 
ярса пӑхнӑ ун патне Х ёлим ун— ответ пулман.

— Мӗн ам акӗ пулчӗ куна? — тӗлӗннӗ вӑл.— Юрат- 
нӑ пекехчӗ-ҫке, чиперех пурӑнаттӑмӑр! М ӗнле-ха вара 
тӳрех манчӗ пулать? Ну, тӑхта, ты ткалатӑп-ха эп 
сана куншӑн, пуклак сӑмса, сы валса тухам кӑна!

Х улара, унӑн тусӗсем хушшинче, ҫав вӑхӑтра питӗ 
кулӑш ла хыпар сарӑлнӑ-мӗн:

— Фӑлимон Аристарччӑ арӑмӗн упӑшки таврӑннӑ. 
Вӑт-тӑк номер! Х а-ха-ха!..

Хӗлимунӗ хӑй «ун ҫинчен сы валса тухсан тин 
пӗлнӗ. Больницӑран вӑл тӳрех М алаш кӑ хваттерне



кайнӑ, унта хуҫа пекех пырса кӗнӗ, анчах кӗрсенех 
диван ҫинче хӑйӗнчен пӗр-икӗ хут тӗреклӗрех, пӗтӗм 
кӑкрине, хулёсене темиҫе пуҫлӑ ҫӗленсемпе, чӗрене 
чиксе ш ӑтарнӑ кинжалсемпе эреш лесе пӗтернӗ ҫын 
пирус паш латтарса выртнине курнӑ. Ҫ ан-ҫурӑмӗ сӑр- 
сӑр-р... туса кайнӑ Хӗлимунӑн.

— Мён кирлё сана? — ҫӗтсе ларн ӑ сасӑпа ыйтнӑ 
ҫав ҫын сиввӗн. — К ам  патне килтӗн?

— М -м ал аш кӑ...— тенӗ Хёлимун, хӑйӗн ал-урисем 
чӗтреме пуҫланине туйса.

— К ам вара эс? — Ҫын тӑрса ларнӑ.
— М-м... ун упӑш ки эпӗ... Вӑл — ман арӑм...
— Ак ҫакна куратӑн-и? М ӗнлерех пек?— Ҫын хӑ- 

йӗн темӗн пысӑкӑш  чышкине чӑм ӑртаса Хёлимун 
сӑмси патнелле илсе пынӑ. — Ҫ ак сам антрах отбивной 
катлет пулса выртас килмест пулсан — тухса сирпӗн 
тавай. Ш ӳт тума ю ратмастӑп эпё. И малаш не кунта 
килсе кӗме мар — ҫак ҫурт тёлӗпе те иртсе ан ҫӳре! 
Понял?

Хёлимун чӗлхесӗр пулса ларнӑ... М ӗнле тухса кай- 
нӑ вӑл унтан — никам та  пӗлмест, хӑй те астумасть 
ӑна. Тепрер эрнерен тин, нервӑсем кӑш тах лӑпланнӑ 
пек пулсан, палланӑ ҫынсенчен пӗлнӗ вӑл: ҫав хаяр 
арҫын М алаш кӑн малтанхи упӑшки пулнӑ иккен, така- 
ма хӗненӗшӗн таҫта икӗ ҫул хушши «юсанса» пурӑннӑ...

— Ю рать-ха, вӑхӑтра тухса ш ӑвӑннӑ э п ӗ ,— тесе 
савӑннӑ Хёлимун, —  атту пулсан айӑк шӑммисемсӗр 
юлаттӑмччӗ пуль...

...Ҫакӑн хыҫҫӑн Ш уськов пурнӑҫёнче ҫӗнӗ тапхӑр 
пуҫланнӑ. й ы в ӑр  тапхӑр, тес пулать. А ран-аран хват- 
тер тупкаланӑ вӑл. Укҫа-тенкӗ енчен хӗсёкрех пулнӑ.

too



Ҫитменнине — сывлӑхӗ начарланнӑ. Кунтан ыратать 
те унтан ыратать. Тек поликлиникӑна утас пулать!

— Э-эх, пӗр-пӗр тухтӑра качча илесчӗ! — хытӑ 
минтер ҫинче выртнӑ чух ӗмӗтленнӗ Хёлимун. — Вӑт. 
пурнӑҫ пулӗччӗ... Килтех сывататчӗ вӑл мана!

Анчах та  ку ӗмӗте пурнӑҫа кӗртме май килмен. 
Тухтӑрӗсем питех калаҫман унпа. П риема пырсан 
ҫарам аслантарса итленӗ, унтан-кунтан ш аккаса, пус- 
каласа  пӑхнӑ, рецепт ҫырса панӑ та — сывпул!

Ҫ апах та  Хёлимун аптраман. В ӑрҫӑ инваличӗ пул- 
нипе, ик-виҫӗ хутчен те  пёр пус тӳлемесӗрех курорт- 
сене кайса килнё— Сочи, Ялта, Симеиз! К аллех вӑкӑр 
пек пулса кайнӑ вара, пичӗ-куҫӗсем ялан услам ҫупа 
сӗрсе янӑ пек ҫутӑлса тӑнӑ.

Анчах укҫа... ах, ҫав укҫа тениех хупланӑ-ҫке 
Хёлимун пурнӑҫне! Вӑл укҫа пирки хён курм а п у т а ­
на, мӗншӗн тесен ӑна кӗтмен-туман ҫӗртенех пенсисӗр 
тӑратса хӑварнӑ. Ю лаш ки хут комиссине чӗнтерсен, 
ырӑ пулас ҫуккине сиссе, Хёлимун тем пекех чеелен- 
нӗ, комисси ларакан  пӳлӗме ахлаткаласа, туя ҫине 
тайӑнса, чӗрине ты тса кӗнӗ, тухтӑр трубкипе итлеме 
тӑрсан сулӑнса кайса ӳкмех тапратнӑ, анчах опытлӑ 
ҫынсене ӑҫтан улталатӑн?

— Ҫитӗ сана симуляци туса пурӑнма, — тенӗ ӑна 
комисси председателӗ, — ӗҫлес пулать, юлташ! Кун 
пек сывлӑхпа грузчик пулма та юрать!..

Халь ҫеҫ ура ҫинче аран-аран тӑнӑ Хёлимун ку 
сӑмахсем хыҫҫӑн тӑрук урса кайнӑ:

— К ак так  апла?! Точнӑ чирлӗ вӗт эпё, ӗҫлеме 
никак та  пултараймастӑп! Хам сывлӑха сирёнтен ла- 
йӑхрах пӗлетӗп ёнтё! Ж алоб а паратӑп сирӗн ҫинчен, 
М уокава ҫитетӗп!



Ал айне лекнё пукана ҫавӑнтах шарт! ҫавӑрса ҫап- 
нӑ вӑл... анчах пурӗпӗрех пенсисӗр тӑрса юлнӑ.

Тинех вара унӑн пурнӑҫ пирки ҫине тӑрсах шухӑш- 
лам а тивнӗ. Выҫса вилмелле мар-ха вӗт! М алтанласа 
вӑл каллех тупӑш лӑ арӑм  пирки ш ухӑш лакаланӑ та— 
усси пулман. Ухмахсем ҫукрах-ҫке ку чухне! Хулара 
вӑл камне те лай ӑхах  пӗлсе ҫитнӗ тата...

И рӗксӗрех хайхиокерӗн служ бӑна кӗмелле пулнӑ. 
Темле питӗ кӑткӑс, вунвиҫӗ сӑм аха пӗрлештерсе тунӑ 
ятпа тӑракан  кантура вырнаҫнӑ вӑл. К антурӗ мӗн 
тунине те лайӑххӑн пӗлмен: темскер х атф л ет , тем- 
скер сутать пулмалла...

— О тветлӑ исполнитель пулатӑн, — тенӗ ӑна тем- 
шӗн яланах тарлакан  сӑм саллӑ директор.

—  М ӗнле ӗҫ пулать вара манӑн? — ыйтнӑ Хёли­
мун, «ответ» сӑмахран кӑш тах шикленсе.

— М ӗн хуш атӑп —  ҫавна тӑватӑн , —  ӑнлантарнӑ 
пуҫлӑх. — Анчах асту, м алтанах каласа хуратӑп: 
сехет механизмӗ пек ӗҫлес пулать. Т ата ытлаш ш и ка- 
лаҫм а кирлӗ мар. Анлантӑн-и? Тоттӑ ҫав. Л айӑх 
ӗҫлесен —  хӑвнах лай ӑх  пулӗ.

Тытӑннӑ Хёлимун ӗҫлеме.
—  Хёлле валли вутӑ ту р ттар м ал л а ,— тенӗ ҫав 

кунах д и р екто р .— Анчах малтан кантура мар, ман 
хваттере пилёк машин леҫ. С уйлама пёл тата , ҫӑка- 
ӑвӑс мар, ю манпа хыр пултӑр.

— Е ст ь !— салтакри пек ответ панӑ Хёлимун.
Ирхине директор ӑна тав тунӑ:
— М олодец, спасибо. П ултаратӑн.
—  П аян кантур валли турттарас-и ёнтё? — ыйтнӑ 

ҫӗнӗ ответисполнитель.



— Ҫук-ха, паян ман ҫемьене дачӑна леҫсе килес 
пулать, ӑна-кӑна йӑткалам а пулӑш эс унта.

— Есть!
Тепӗр кунне кӗтмен ҫӗртен ҫумӑр ҫума тытӑннӑ. 

Ирхине ирех пуҫланӑ та , кастарнӑ та кастарнӑ...
— П аян вутӑ турттарасси пулмасть, Ш уськов 

ю л таш ,— тенӗ директор, — анчах сана валли ҫавах та 
ӗҫ пур: ӗнер манӑн арӑм, васкани-мӗнӗпе, хӑйӗн зон- 
тикне манса хӑварнӑ... Анчах ҫанталӑкӗ — ав епле... 
Пӗтет вӑл унта зонтиксӗр... Леҫсе кил ҫавна. Ҫула 
май пӗр-икӗ корзинка сӑра кайса лартас пулать унта.

Хёлимун каллех дачӑна вӗҫтернӗ... Кантур маши- 
нӗпе калле-малле сакӑрвун ҫухрӑм тӑвасси йывӑр-им? 
Усси те пур: ҫул ҫинче пассажирсем лартса ӗнер те 
шоферпа иккӗшӗ аллӑш ар тенкӗ илнӗччӗ-ха...

Ҫынна кӑлӑхах  тиркес мар: Хёлимун лай ӑх  ӗҫленӗ. 
Нимрен ытла, вӑл пуҫлӑха мён кирлё пулассине м ал­
танах пӗлме пултарни аван пулнӑ. С ӑмахран, ҫырла- 
сем пиҫме пуҫласан варени валли инҫетри колхозран 
йӳнӗ хакпа темиҫе ещӗк ҫырла илсе килме сӗннӗ вӑл, 
кӗр енне — хӑяр-купӑста, кӑмпа... Хӗл каҫа закуска 
сахал кирлё пулать-им? Ана малтанах хатӗрлесе хурас 
пулать вӗт!

Д иректорне хӑйне кӑна мар, унӑн арӑмне те кӑ- 
м ӑла кайнӑ Хёлимун. Пулчӗ-лулмарӗ, лешӗ:

— Ф илькӑна калас, Ф илькӑна хушас, вӑл  тупса 
килет! —  тенӗ.

Л ай ӑх  ӗҫленӗшӗн директор арӑм ӗ ӑна малтанхи 
ҫур ҫул хушшинчех виҫӗ хутчен преми партарнӑ. 
Хӗлимунӗ хӑй те уншӑн ы рӑпа тавӑрм а пёлнӗ ҫав. 
Таҫтан, хулара ҫук йышши хура кӗлеллӗ «капрон» 
чӑлха тупса пынӑ, таҫтан  апельсин илсе пырса ҫитер-



нӗ. Д иректорӑн кӗҫӗн ачин менельникне тунӑ каҫ 
вара пӗтӗм хӑнасене тӗлӗнтернӗ: ача валли сӗрме 
купӑс калакан  сысна тата сике-сике вӗрекен анчӑк 
ҫури илсе пынӑ вӑл...

— Ну, Филя! Ну, маттур та  иккен эсӗ! — ниҫта 
кайса кӗрейми мухтанӑ ӑна директор арӑмӗ.

Хёлимун ирӗлсе к ӑн а  тӑнӑ... Т ата лайӑхрах  ӑнлан- 
нӑ вӑл: лай ӑх  пурӑнас тесен начальнике ҫеҫ мар, 
унӑн арӑмне те, унӑн хуняма карчӑкне те, кирлё пул­
сан ҫенёкре ш ӑм ӑ кӑш ласа выртакан унӑн ула йыт- 
тине те ю рам а тӑрӑш м алла...

...Чылай хушӑ ю раса пурӑннӑ вара вӑл ҫапла, 
пӗр-ик ҫула яхӑнах пулас. К антурта директор хыҫҫӑн 
пӗрремӗш вырӑн йыш ӑнакан ҫын пулса тӑнӑ. Унта- 
кунта ҫӳренӗ чух, ҫывӑхра пӗлекен ҫынсем пулмасан, 
пӗр хӗрелмесӗрех хӑйне «директор заместителӗ», тенӗ. 
К анаш лусем  ирттернӗ чух яланах пуҫлӑхпа ю наш ар 
ларнӑ. К алаҫасса хӑй питех калаҫм ан, ҫынсем кала- 
нисене ҫырса пынӑ ҫеҫ, анчах кам  та пулин директора 
кӑш т тиркесенех чӑтса тӑрайм ан  вара, тӳрех сиксе 
тухнӑ:

—  Д анил Д анилы ч ҫинчен ку н п ек  калам а — намӑ- 
са пӗлес пулать! Д анил Данилы ч вунвиҫӗ ҫул ларать  
ку вырӑнта, ун ӗҫне халиччен те никам та хурламан, 
хурлам а та пултараймасть! Ы лттӑн руководитель 
вӑл! Анчах хӑшпӗрисем...

Тытӑннӑ вара, ты тӑннӑ ырлама! Тепёр чух Д анил 
Д анилы ча хӑйне те аван мар пулса кайнӑ унш ӑн, 
ҫапах та  Хӗлимуна чарман вӑл, мӗншӗн тесен унӑн 
хӗрӳллӗ сӑм ахӗ хыҫҫӑн тек калакансем  пулман та, 
канаш лу чиперех вӗҫленнӗ.

Ы тлаш ш и калаҫм а ю ратакансене директорпа Хӗ-



лимун кайран лайӑх  ты ткалам а пӗлнӗ: перине пёр- 
пӗр сӑлтав тупса выговор ш артлаттарнӑ, теприне 
кӗҫӗнрех вырӑна куҫарнӑ, виҫҫӗмӗшне, «ӗҫлеме пул- 
тараймасть» тесе, ӗҫрен кӑларса янӑ. Ҫ авӑнпа та кан- 
турти пухусемпе «анаш лусем яланах питӗ лӑпкӑ иртнӗ...

Анчах ҫав ылттӑн руководитель пирки сасартӑк 
хаҫатра шутсӑр ҫивӗч фельетон тухнӑ. Д анил Д ани- 
лыч тӗрлӗ майсемпе хысна укҫине хӑй ҫумне нумай 
чикнӗ иккен, кантур шучӗпе хӑй валли хаклӑ ши- 
фоньерсем, дивансем, комодсем тутарса тултарнӑ, 
>клуб валли тесе илнӗ пианинона та  хӑй патне кайса 
лартнӑ, кӑҫал  туяннӑ «Победа» унӑн арӑмӗн «личнӑй» 
машине пулса тӑнӑ, тем те пёр! Хёлимуна та аванах 
тивертсе илнё — подхалим, Д анилов лакейё, наян, 
кантурти сӑвӑс, тесе пётернё... Фельетонне тата  ахаль 
те мар, сӑвӑласа ҫырнӑ, тӳсмелле мар кулӑш ла ӳкер- 
чӗкеемпе илемлетнӗ!

Д анил Данилы ч ҫавӑнтах чирлесе ӳкнӗ. Хӗлимун 
та ӗҫре ларайм ан, — вӑл пырса кӗрсенех иртнӗ хӗлле 
кантурти комсомолкӑсем ҫине тӑрсах хутла вӗрентнӗ 
ватӑ техничка Н атали ҫав фельетона юриех сасӑпа 
вулама тытӑннӑ:

... Ҫав по~халим Хӗлимун 
Нихҫан нимӗн ӗҫлемен!
Данилова юраса,
Ана ялан ырласа,
Шав пурӑннӑ юрласа...

Пӗр эрне хушши пӗтӗм хула кулнӑ ҫав фельетона 
асӑнса.

Унтан Д анил Д анилы ча партирен кӑларса суда 
панӑ, ун вырӑнне ҫӗнӗ директор — нумай пулмасть



ҫартан таврӑн н ӑ ҫам рӑк та  кӑм ӑл л ӑ  ҫын пырса кӗнӗ. 
Чӑн малтан вӑл кантурта ӗҫлекенсен пухуне ирттернӗ; 
ҫав пухура ҫынсем Хӗлимуна ш утсӑр хытӑ ҫунтарнӑ... 
Ирхине вара ҫӗнӗ директор ӑна чӗнсе илнӗ те:

— Ёҫрен тухма заявлени ҫыр, — тенӗ.
...Каллех пурнӑҫ ҫинчен ш ухӑш лам алла пулнӑ

унӑн... Запас укҫа пур-ха та ӗнтӗ, пӗр ҫур ҫула ҫит- 
мелле вӑл, анчах кайран  мӗнле? Х аҫатра кун пек 
«чапа кӑларнӑ»  хыҫҫӑн нимӗнле начальник те хӑй 
патне йыш ӑнас ҫук... Пӗтес пулать вӗт!

Хёлимун кӗсйинчи сехет вӗҫӗмсӗр ш акканӑ. Сехет- 
сем, талӑксем , эрнесем иртнӗ. Хёлимун пуҫӗ ҫинче 
капланса тӑракан  хура пӗлӗтсем ҫаплах сирӗлмен, 
пёр пекех салху пулнӑ унӑн сӑн-пичӗ.

...Анчах та, хӑвӑрах пӗлетӗр, ҫанталӑк ӗмӗр-ӗмӗр 
пӗрешкел тӑмасть вӗт-ха, улш ӑнатех хӑҫан та пулин. 
Хӗлимуншӑн та улш ӑнма пуҫланӑ вӑл. Ерипен, ери- 
пен, майӗпе... Пӗлӗтсем сирӗлсех пынӑ, унтан хӗвел те 
пӑхма пуҫланӑ...

— Хӗвелӗ — «Ҫ ӑлтӑр» колхозри фермӑсен пуҫлӑхӗ, 
М арине ятлӑ ҫав тери илемлӗ хӗр пулнӑ. (Унӑн иле- 
мӗ ҫинчен эпӗ пӗртте илӗртсе калам астӑп , ӑна ялта та 
«Чипер М арине» тесе чӗннӗ.) Ҫав М арине хулана пӗр 
уйӑхлӑх курса вӗренме пынӑ та, Хёлимун хваттерӗн 
хуҫисем патӗнче чарӑнса тӑнӑ, — унӑн аш ш ӗ ку ҫын- 
семпе ӗлӗкренпех туслӑ пулнӑ-мӗн. Хёлимун ӑна пир- 
вайхи хут курсанах ун ҫине куҫ хывнӑ... Ю ратсах 
пӑрахнӑ, тесен те ю рать. Хӑй хӗрӗхелле сулӑннӑ пул­
сан та, чӗри сивӗнмен-ҫке унӑн!

Ч ӑнах , хӗрӗ ытла та  ю ратм алласкер пулнӑ ҫав. 
С ап-сар ҫӳҫлӗ, пысӑк сенкер куҫлӑ, питҫӑмартисем 
ҫап-ҫаврака, кулнӑ чух вӗсем ҫинче хитре путӑксем



пулса тӑраҫҫӗ, шап-шур ш ӑлӗсем тип-тикӗс, пӗвёпе 
вӑтам , тӑп-тӑп, кӑкрисем пысӑк панулмисем пек мӑ- 
кӑрӑлса тӑраҫҫӗ, ы тарм алла мар! С арӑ хӗрсем час- 
часах кӑшт хӑю сӑртарах, йӑваш кӑм ӑллӑрах  пулаҫҫӗ, 
ют ҫынпа калаҫнӑ чух куҫран тӳррӗн пӑхма хӑймаҫ- 
ҫӗ, анчах та ку — ҫав тери ҫивӗч июкен, хуть чӑваш- 
ла, хуть вырӑсла калаҫас пулсан та  никама та парӑ- 
нас ҫук, бритвӑпа каснӑ пекех касса хурать...

— О й ,— тенӗ Хёлимун, — ой, .куна хам майлӑ 
ҫавӑрасчӗ!

Хӗр ҫине наступлени пуҫличчен вӑл разведка тума 
шут тытнӑ, М арине килте ҫук чух ун ҫинчен хваттер 
хуҫи арӑмӗнчен ыйтса пӗлме тытӑннӑ:

—  Ҫ ак сирӗн хӑна... К ам  вӑл? Хӗр-и, е арӑм-и?
— Х ӗр-ҫке,— тенӗ лешӗ.
—  Миҫе ҫула ҫитнӗ вара вӑл? Ы тла ҫам рӑках мар 

пулӗ ӗнтӗ?
— Ҫулӗ пур та, хӗр пуҫҫӑнах ҫӳрет-ха.
—  А ма качча каймасть? И лекен ҫук-им? Тен, 

пӗр-пӗр сиен е йӑнӑш  пулнӑ унӑн? — ҫине тӑрсах 
тӗпчеме тытӑннӑ Хёлимун.

— Эсӗ ху — й ӑн ӑш !— татса хунӑ ӑна хваттер 
хуҫи. — Ун патне аллӑ ҫын та  хӑтана пынӑ пуль! Хӑй 
васкамасть. Унӑн каччине вӑрҫӑ чарӑнас умён виҫ 
кун малтан вӗлернӗ те... ҫавна манаймасӑр пурӑнчӗ 
вӑл. Т ата вӑхӑчӗ те ҫук унӑн — ялан ӗҫре ҫунать. 
Вёсен колхозӗн фермисенче тӗрлӗ выльӑх-чӗрлӗх пин 
пуҫран та  иртнӗ тет те, ответ тыт-ха эс вӗсемшӗн! 
Ҫынни партейнӑй... теприсем пек, ӗҫе лӑп-лап  тӑвакан- 
скер мар, тисчиплинӑна хытӑ тытать.

Хёлимун тутисене ват куш ак пекех ҫулласа илнӗ 
те, М аринесен килйышӗ ҫинчен, вӗсем мӗнлерех пурӑн-



ни ҫинчен ыйтса пёлнӗ. Пурте кӑм ӑла кайнӑ ӑна: 
М арине хальхи вӑхӑтра ашшӗпе амӑш ӗн пӗртен-пӗр 
хӗрӗ пулнй те, вёсен пятистеннӑй пӳрт, лай ӑх  сад, 
тӗрлӗрен килти выльӑх-чӗрлӗх, вӗллесем пурри те, 
ялта вӗсене пурте хисеплени те... Ашшӗ колхозра 
ревизи комиссии председателӗ иккен. Хисепсӗр ҫынна 
ун пек ҫӗре суйламаҫҫӗ ӗнтӗ!

— Амӑшӗ мӗнле тата , вӗриҫӗлен пекки мар-и?— 
кулам пек туса ыйтнӑ Хёлимун.

—  Эс мён ытла пурне те пӗлесшӗн ҫак? — тӗлённӗ 
хваттер хуҫи. — М арине патне киле’ кайса кӗме шут- 
ламастӑн-и?

—  Ҫу-ук, —  вӑрттӑн кулса илнӗ Хёлимун. — Ман 
пеккине пӑхать-и ҫавӑн пек чаплӑ хӗр...

— П ӑхмасть конеш нӑ!— тенӗ хӗрарӑм , темшӗн 
хаярланм а пуҫласа. — П ӑхма та  кирлё мар. В ат сӑп- 
са вӗт эсӗ! Хам пулсан та качча пырассӑм ҫук сана...

Хёлимун чӗнмен, анчах унӑн пуҫ мимми ҫав тери 
хытӑ ӗҫлеме тытӑннӑ. М аринене ҫавӑрас та, унӑн 
аш ш ӗ-амӑш ӗпе паллаш ас та, хама лайӑхрах кӑтартас 
та... вара... эх!

М алтан хӗрне хулана чӗннӗ пек тӑвас. П аллах, 
вӗсем пӗртен-пӗр хӗрне хӑйсенчен уйӑрасш ӑн пулас 
ҫук. Ҫ авӑнпа та: аплах пулсан, хам ӑр патра пурӑнӑр 
эппин, теҫҫӗ... Эп кӑш тах курнӑҫкалатӑп  та  — килӗ- 
шетӗп. И к ҫул, виҫҫӗ иртет... Ну, ҫӑва патне, пиллӗ- 
кех ирттӗр! Ваттисем вилеҫҫӗ, вара эп сто процент 
хуҫа пулса юлатӑп!..

Ҫ ав кунах, каҫхине, вӑл М аринене кинона чӗннӗ. 
Кино хыҫҫӑн Атӑл хӗрринче чылай ҫӳренӗ вӗсем. 
Тепӗр каҫхине театрта пулнӑ, киле каллех васкам асӑр 
таврӑннӑ. Хёлимун вара хӑй юррине ю рлама тытӑннӑ:



эп ҫавӑн пек, эп кун пек... В ӑтӑр сакӑр ҫулхискер, 
ҫирӗм сакӑр ҫулхи ҫын пулса тӑнӑ. Ҫ арта питӗ пысӑк 
чинра пулнӑ иккен, темиҫе орден та илнӗ вӑл, анчах 
госпитальре выртнӑ чух курайман ҫынсем вӑрланӑ 
вӗсене. Ку таранччен авланма вӑхӑт пулман, халь 
авлансан та  ю рать ӗнтӗ, анчах хуларисемпе ҫыхланас 
килмест...

Виҫҫӗмӗш каҫхине те час киле таврӑнман Хӗлимун- 
па М арине.

Хваттер хуҫи К иркка инке хӑрасах ӳкнӗ: ку ватӑ 
шуйттан хӗр пуҫне чӑнах ҫавӑрса ан ятӑр тата! Ирхи- 
не ирех М аринене пахчана чӗнсе тухвӑ та: «Хӗрӗм, 
хӗрӗ-ӗм! Эсӗ ху кампа ҫыхланнине пӗлетӗн-и?»—тенӗ 
хурлӑхлӑ сасӑпа. — «Пӗтерет вӗт вӑл сана, пуҫна 
ҫие-ет!..» Унтан М аринене хурлӑхансем хушшинчи сак 
ҫине лартнӑ та, Хёлимун ҫинчен пӗтӗмпех, тӗпӗ-йӗрӗ- 
пех каласа панӑ...

— Х ӗрарӑм мурӗ вӗт вӑл, сӑвӑс пек этем! Асту 
эсӗ, асту-у!

М арине вӑл каласа пӗтеричченех ним чӗнмесӗр 
итлесе ларнӑ, унтан вара йӑл-л... кулса янӑ.

— Тавтапуҫ асӑрхаттарнӑш ӑн, анчах эс мана кӑлӑ- 
хах ухмах вырӑнне хуратӑн, К иркка инке! Мӗн, эп 
хам курмастӑп-им? Вунҫич ҫулхиех мар-ха, ҫынсене 
кӑш тах чухлакалатӑп , —  тенӗ вӑл.

— Эппин-тӗк, ма ҫӳретӗн унпа?
— Интересшӗн.
— Мён интересе пултӑр ун ҫумӗнче?
— Питё нумай! Ҫын мён тери икӗпитлӗ пулма 

пултарнине сӑнатӑп. Ҫӗлен пек авкаланать вӗт вӑл. 
Пуҫӗнче пӗр шухӑш — ҫӑварӗнче урӑх сӑмах, ӑшчик- 
ки — пӗр майлӑ, сӑнӗ — тепӗр тӗслӗ.



— Мӗн тум а кирлӗ вӑл сана?
—  Ҫынсене лайӑхрах пӗлме. М анӑн ҫӗр ҫинче 

нумай пурӑнм алла-ха вӗт!
Хёлимун ҫак калаҫу ҫинчен нимён те пӗлмен, 

ҫавйнпа та наступленине вӑйлатсах пынӑ. М арини 
хӑй ун ҫинчен пӗтӗмпех пӗлнине пӗртте палйртман, 
унӑн ҫуллӑ та  илӗртӳллӗ сӑмахӗсене ӗненме пуҫланӑ 
пекех кйтартнй, ҫапах та  хӑйне качча пыма ӳкӗтлеме 
тытйнсан:

—  П ӗлместӗп-ха, атте-аннепе калаҫса пӑхас пу­
лать, тем ш утлаҫҫӗ вёсем... — тесе пуҫне п ӑркаланӑ 
ҫеҫ.

—  О-о, ун пирки ан пӑш ӑрхан эсӗ! Хам пырса 
калаҫатйп та, рас анчах .ҫавйратпйр вӗсене! —  хӑлаҫ- 
ланнӑ Х ёлим ун .— Эсӗ ху килӗш кӑна, чунӑмҫӑм...—  
Унтан вӑл лӗх-лӗх-лӗх кулса илнӗ: — Эпир малтан 
ҫы рӑнатпӑр та, вёсем вара пӗр сӑмах та калайм аҫҫӗ 
пире! У лталатпӑр эпир вӗсене... чике тйршшӗ лар- 
татпӑр!

Ҫ унатланса кайнӑ Хёлимун хӗре ы таласш ӑн пул­
нй, анчах М аринен ӑна ҫутӑлтарса ярасси килнӗ...

Ҫ акӑн  хыҫҫӑн пӗр-ик кунтан, курс вӗҫленнӗ май, 
М арине киле тухса кайнй. Ана Хёлимун курмасйрах 
юлнй. Каҫхине хваттере таврйнсан, вйл сӗтел ҫинче 
пӗчӗк кйна ҫыру курса вуланй:

«Сывй пул, cap каччй! М аншйн тунй расхутсем- 
шён 50 тенкё хйваратйп. Вйл сана ытти хӗрсен пуҫӗ- 
сене ҫавйрнй чух кирлё пулё. М.»

Хёлимун урсах кайнй... Мйшкйл вӗт ку! Ҫ ав тери 
пысйк мйшкйл! Ну, тйхта эп сана, хамйн арйм тйвам 
кйна! Курӑн ун чухне...



М аринене арӑм  тӑвасси пирки вӑл пӗртте иккё- 
ленмен. Ялти хӗр, колхозница, ӑна, Хӗлимуна тиркет 
пулать?!

Хёлимун ҫав каҫах М арине патне тӑхӑр страни- 
цӑллӑ ҫыру ҫырнӑ. Виҫ кунтан, хирӗҫ ответ киличче- 
нех, вунпӗр страница кӗрлеттернӗ. Унтан вара кашни 
кун, кашни кун, хӑш ч у х — кунне иккӗ! М аринене 
ылттӑнпа та, кӗмӗлпе те, хӗвелпе те, уйӑхпа та, 
чӗкеҫпе те, саркайӑкпа та  танлаш тарнӑ, ӑна юратнипе 
хӑйӗн чӗринчен Везувий вулканӗ пек хӗм сирпӗнни 
ҫинчен каланӑ (ӑна вӑл пӗрре кинора курнӑ-мӗн), 
хӑш чух тата  хӑй ҫакӑнса вилессипе те хӑратса илнӗ.

Ответ пулман...
В ара вӑл татӑклӑ та хӑю ллӑ утӑм тума шут тытнӑ:
— Килне каятӑп! Пурпӗрех вёсен пурлӑхне хамӑн 

куҫпа курас пулать, тен, илӗртсе калаҫҫӗ, улталаҫҫӗ 
мана? Килӗ-ҫурчӗ чиперех пулсан, аш шӗ-амӑш ёпе 
калаҫатӑп  та... Вёсен умӗнче кутӑнланаймасть вӑл!

Маринесен килӗнче ҫав вӑхӑтра акӑ мён пулса 
иртнӗ.

Почтальон кашни кунах тӗрлӗрен-тӗрлӗ — хӗрлӗ, 
кӑвак, сарӑ, сенкер конвертсем пырса пама тытӑнсан, 
амӑш ӗ тӗлӗнме пуҫланӑ та, пӗррехинче хӗрӗнчен:

— Камсем ҫыраҫҫӗ сан патна кун чухлех? — тесе 
ыйтнӑ.

— Курсра пӗрле вӗреннӗ хӗрсем... — куларах от- 
ветленӗ М арине.

— Хирӗҫ ма ҫырмастӑн тата? Ҫырма мар, вула- 
мастӑн та курӑнать, ӗнер сӗтел сунтӑхӗнче сакӑр ҫыру 
куртӑм, пӗрине те уҫман... Аван мар-иҫ апла?

ш



— В ӑхӑт ҫук-ха... Ерҫсен кашни кун вунш ар ҫыр- 
ма пуҫлатӑп акӑ, — каллех кулса илнӗ хӗрӗ.

Колхозри почтальонра ҫӳрекен хура та чеерех куҫ- 
лӑ Н атали, М арине патне пӗрешкел почеркпа ҫырнӑ 
ҫырусем йӑтса йӑлӑхм а пуҫласан, ультиматум лартнӑ:

— К ала луччӑ, кам  мурӗ каш ни кун уттарать 
мана сан патна? Атту-тӑк пӗр ҫыру та  илсе килместӗп 
урӑх!

Ку каҫаллапа, ерҫнӗ вӑхӑтра, пулнӑ; М арине кула- 
кулах Н аталие хӑйӗн хӗрӳллӗ корреспонденчӗ кам  
пулни ҫинчен ним пытармасӑр каласа кӑтартнӑ. Хӗр- 
сем пӳртре хӑйсем кӑна, тесе ш утланӑ та, Хёлимун 
ҫырӑвӗсен уйрӑм сыпӑкӗсене вула-вула каҫса кайсах 
ахӑлтатнӑ. Анчах пӳртре М арине ашшӗ пулнӑ-мӗн. 
К ӑш тах тӗлӗрсе илес тесе вӑл тӗттӗм чӑлана кӗрсе 
выртнӑ иккен, анчах хӗрсем тултан кӗрсе ш авлӑн 
калаҫм а тапратсанах  вӑравнӑ та, вёсен калаҫӑвце 
пӗтӗмпех илтнӗ...

—  Вӑт, йытӑ... — ш ухӑш ланӑ старик, Хёлимун 
ҫинчен ы тларах та ы тларах пӗлсе выртнӑ май. — Вӑт 
прохвостӑ! — Пуринчен ытла, Хёлимун ӑна хӑйне 
улталам а шутлани тарӑхтарса янӑ.— Вӗри ҫӗлен! Тӗл 
пулсан, кӑтартӑттӑм  эп сана пӗрре!..

Ҫ апах та М аринене вӑл нимён те калам ан , хӑй 
ӑшӗнче ӑна ы рланӑ ҫеҫ.

... Темиҫе кунтан ҫак М арине ашшӗн — ячӗпе 
каласан  С авали Чаплаш кинӑн — тем ӗҫпе Ш упаш кара 
кайм алла пулнӑ. К аялла автобуспа таврӑннӑ чух, вӑл 
хитре к ӑв а к  костюм, шлепие, куҫлӑх тӑхӑннӑ, хул 
хушшине пысӑк cap портфель хӗстернӗ ҫынна питӗ 
сӑнаса пӑхнӑ. М алтанах ҫав ҫын кондукторпа ш авла- 
са илнӗ: вӑл ларм алли  вырӑна лайӑх  ш ӑлса тасатман



иккен, тата пружине тухма пуҫланӑ, бркжине хырма 
пултарать... Унтан, машина тапранса кайсанах, вӑл 
хӑй умӗнче ларакан  икӗ ҫамрӑк хёрпе кирлё-кирлё 
мара пакӑлтатм а тытйннй: ӑҫгисем, ӑҫта каяҫҫӗ, lily  
паш карта л ай ӑх  каччӑсем курнӑ-и, ҫивӗтсенчи ку 
хӑюсене ӑҫта илнӗ... Ҫ авӑнтах пӗр хӗрне ӗнсинчен 
кӑтӑкласа илме те пӑхнӑ...

— М ӗнле ватӑ якйлти ку? М ӗнле йӑх-ях? — унран 
тёлӗнсе йӗрӗннӗ Ч ап л аш ки н .— Тӑрри ш ӑтӑк  пули- 
нех... — Е ытлашширех сыпнӑ? П улать те вӗт йӗксӗк!

22-мӗш километр юпи тӗлӗнче автобус чарӑннӑ.
— М учикасси ҫулӗ! К амӑн анса ю лмалла? — кйш- 

кӑрнӑ кондуктор.
— М анӑн!—тенӗ М арине ашшӗ. — Халех...
— Оп! М анӑн та анас пулать! — сиксе тӑнӑ хайхи 

ҫул тӑрш шипех пакӑлтатнӑ этем те. — Ну, сыв пулӑр 
та пур пулӑр! — хӗрсене шлепкипе сулса илнӗ вӑл.— 
Шел, пит час уйрӑлм алла пулчӗ!

Вулакансенчен пытарас мар: ҫак ҫын вӑл — эпир 
палланӑ Хёлимун Ш уськов пулнй... Вйл М аринепе ӗҫ 
татм а ваоканй...

— Эс ку енчисем-и, мучей? — ыйтнй вйл автобус 
ҫинчен аннй-анманах. — М учикасси инҫе-и кунтан?

— Инҫе мар, вйрмантан тухсанах курйнать, — тенё 
М арине ашшӗ. Ҫ ав вйхйтрах хйй йшёнче: «Вйт, тупйн- 
чё тата  ман телее! Тытйнать пуль-ха каллех... усал 
чакак пек пакйлтатма», — тесе шухйшланй.

Вйл ййнйшман. Хёлимун малтан вйрманти ҫул 
лапра пулнй пирки вйрҫса пынй, пушмакне хёрхеннё, 
куклене-куклене йна курйкпа шйлса тасатнй, Европйри 
шоссесене мухтанй, унтан хййне кирли ҫинчен ыйтма 
пуҫланй...



— Ку енчисем пулсан, М учикасси мёилерех ял 
иккенне пӗлетӗн пуль эсё?

—  П ёлкелетёп ,— тенё Чаплаш кин, анчах хӑй шӑп 
ҫав ялсем пулнй ҫинчен ш арламан.

—  Ничево-и вйл ял? Пурйнма пулать-и?
—  Ҫынсем пурӑкаҫҫӗ, — тенё те старик, ун ҫине 

тинкеререх пӑхнӑ. — Сирён унта пурӑнмалла пу- 
лать-им?

— П улать те пуль ҫав... — ассӑн сы власа илнё пек 
тунӑ Хёлимун.

«Ку пирён пата янӑ ҫӗнӗ учитель е пёр-пёр выльах 
тухтӑрӗ пулмалла... Агрономах пулас ҫук, тусан-лап- 
раран  ытла пит х ӑр ать» ...— ш ухӑш ланӑ С авали.

”— Тен, эсӗ унти ҫынсене те п ал л а т ӑ н ? — каллех 
тёлчеме пуҫланӑ Хёлимун.

— К ӑш тах пёлкелетёп...
— Сймахран, Чаплаш кин тенё ҫынна паллатӑн-и?
С авали чӗри ҫӑтӑр-р... пӗҫерсе кайнӑ. Ара... ара

ку леш  шуйттан, М арике патне куллен ҫыраканни 
мар яулё те? Тем тесен те ҫавӑ вёт! Ахальтен ма 
ыйттӑр вӑл ман ҫинчен?.. Ну, юрё, юрё... Ш арлар 
мар-ха, м алалла мён пулё!

— Хӑш Чаплаш кинё кирлё сире? Вёсем виҫҫӗ те 
унта...

— С авали-и ҫав, Сантали-и... кулса илнё Хёли­
мун.

— A-а, С авали Ҫитӑрччӑ!.. Пёлетёп.
— М ёнлерех мужик вӑл? П урнӑҫ тытма пёлекен- 

скерех-и?
—  Чиперех пурйнать пек. Ял халйхё умёнче намй- 

сах курмасть...
— Кил-ҫурчӗ тс чиперех-и?



— Тиркемеллех мар.
— К алӑпӑр, опись тӑвас пулсан, миҫе пин там а 

пултарать?
— Пёр 60— 70-сем тӑрать те пуль...
«Эсремет! Ав мӗне ӗмӗтленет вӑл! — шӑлӗсене 

ш атӑртаттарса илнс Чаплаш кин. — Асту, сана валли 
хатӗрлесе хунӑ, кӗтсех тӑр!» '

Хёлимун ӑна-кӑна сисмен те, м алалла тӗпченӗ:
— Унӑн хӗрӗ пур-и-ха ҫав?
— Пур, теҫҫӗ...

Чиперех-и? Ун-пек кун-пек сӑм ах ҫук-и ун ҫин- 
чен? Тен, пӑрахӑҫа тухна япала? Ҫ ам рӑк мар-ха вӗт 
вӑл? Тен, ачи те пур? Хальхи хӗрсем ҫавӑн пек вӗт: 
рас! качча тухаҫҫӗ те рас! каял л а  вӗҫтерсе пыраҫҫӗ. 
Пурнӑҫ ҫине питӗ ҫӑм ӑллӑн  пӑхаҫҫӗ!

— Хӗрсем ҫинчен илтсех кайман, анчах арҫынсем 
хушшинче чӑнах та час-часах тӗл пулаҫҫӗ ун пекки- 
се м ,— тенё Чаплаш кин, Хёлимун ҫине сиввӗн пӑхса.

— Тавлаш мастӑп, арҫынсем хушшинче те подле- 
цӑсем п у р !— килӗш нё Хёлимун. Унтан татах  ыйтнӑ

— А унӑн... ну, ҫав С авалин, кӑм ӑлё вопше ниче­
во-и тата? Тен, хыт-кукар вӑл? Тен, пӗр ҫӑм артана 
икӗ кун ҫиет? Ox, ю ратмастӑп вара ҫавӑн пеккисене!.. 
Э? Ун пек мар-и?

— Пӗлместӗп, хӑйне курса калаҫ, — тенё Ч аплаш ­
кин. — Ҫав вӑхӑтрах хӑй малаш не мён тӑвасси ҫинчен 
шухӑшланӑ...

Ял латне ҫитоен, вӑл сасартӑк сулахаялла пӑрӑнса 
униче карти ҫуммипе утнӑ.

— Хӑш тӗлерех пурӑнать вӑл, Чаплаш кин?—кӑш - 
кӑрса ыйтнӑ Хёлимун.



— Ш ыра, ту п атӑн !— ун еннелле пӑхмасӑрах сас 
панӑ М арине ашшё.

—  В ӑт нахал! Ҫынпа калаҫм а та  пӗлмест! — тути- 
не кӑм ӑлсӑррӑн  мӑкӑртса илнӗ те Хёлимун, ялалла 
кӗрсе кайнӑ.

Чаплаш кинсем анат кукӑрта пурӑнаҫҫӗ-мӗн. Урам- 
ри ача£ем еш ӗл акацисем ӑшӗнчи тимӗр витнӗ ҫӗнӗ 
пысӑк пӳрт ҫине тӗллесе кӑтартсан, Хёлимун пӗр 
йӑмра хыҫне тӑрса яланах хӑйпе илсе ҫӳрекен тӗкёрё 
ҫине пӑхса илнӗ, галстукне, шлепкине тӳрлетнӗ, кос- 
тюмне кӑш т-каш т ш ӑлкалан ӑ та, пуҫне «апм ар ӑйӑр 
пек каҫӑртса, ан аталла кайнӑ.

И кӗ минутран вӑл ҫав илемлӗ пӳрт умне ҫитсе 
чарӑннӑ. К рыльца ҫинче... кам  пулӗ тетёр эсир? хай- 
хи автобус ҫулӗ ҫинчен пӗрле килнӗ старик тӑра 
панӑ! Аллисемпе пилӗкӗнчен тытса, урисене кӑшт 
сар ар ах  пуоса, темшӗн ҫа.в тери ҫиллессӗн пӑхса тӑна 
вӑл.

— Эс... эс кунта ҫитнӗ т е -ҫк е?— тенё Хёлимун, 
•ӑна курнӑш ӑн савӑннӑ пекрех пулса. — М-м... Чап- 
пашкин килӗ ҫак-и-ха?

— Ҫ акӑ. Мён тума кирлӗ вӑл сана?—оиввӗн ыйт- 
нӑ С авали.

— К алаҫм алли  пур, ятарласа ун патне килтӗм
вӗт...

— Мӗн ҫинчен калаҫм алла? — сассине хытарнй 
старик.

—  А вӑл... секрет, пурне те каласа пама пултарай 
мастӑп, — куҫӗсене мӑч-мӑч тутарса илнӗ Хёлимун, 
старик сӑнӗ хаярлансах пынине курса. — М анӑн Чал- 
лаш кинне хӑйне курмалла!



Вал крыльца ҫинелле хӑпарма тӑнӑ, анчах Савали 
унӑн ҫулне пӳлнӗ те:

— Эп Ч аплаш ки н !— тенё.
— Ну-ну, шӳтлеме кирлё мар, мучей! — татах 

хӑпарма пикеннё Ш уськов. — Килте-и Чаплаш кин?
— К алан ӑ сана, — Ч ап л аш ки н — эпё вӑл! 'Анчах 

сана киле кӗртместӗп, санпа калаҫмастӑп та!
— М -мёнле апла?

Ҫаплах! Кёртместёп, мёншён тесен эс камне 
тата мёншён килнине витёрех курса тӑратӑп!

— Эсс... Эсс... ӳсӗр пулмалла! Не имееш право 
ӗҫпе килнӗ ҫынна чӑрм антарса тӑма!.. — хыттӑнах 
кӑш кӑрнӑ та  вара Хёлимун, С авалие ҫаннинчен тытса 
крыльца ҫинчен туртса антарма пикеннё. С авали 
унран вӑш  кйна вӗҫерӗнсе урипе шарт! тапнй:

— Кай кунтан, йёксёк! Атту акй...
Вйл хймсарнй ҫеҫ, анчах Хёлимун хйраса каялла 

сикнё те, темрен такйнса, пӳрт умёнчи шёвек пылчйк 
ҫине начлатнй. Ш лепки пёр ҫӗрелле, портфелё тепёр 
ҫӗрелле вйркйннй, куҫлйхё хйрах хйлхинчен ҫеҫ 
ҫакйнса юлнй.

— З а  што-о? — хййне мйка ҫӗҫӗпе пусма тытйннй 
пек ҫухйрса янй та Хёлимун, С авали ҫинелле ыткйн- 
нй, анчах ҫав вйхйтра таҫтан чупса тухнй пӗчӗкҫеҫ 
йытй йна уринчен кап! тутарнй. Ку вара йна тата 
ы тларах хйратса янй:

—  А-аа! Й ыттуна ҫырттаратйн-и? Ну, куншйн эп 
сана... — Вйл ҫӗрте выртакан вараланчйк патака илнё 
те, Чаплаш кин ҫине хймсарса чупнй. Анчах ҫапай- 
ман, мёншён тесен С авали патакне туртса илсе ҫӑтйр 
уатйр хуҫса ывйтнй.

— Ан ҫулйх, темрен тем пулё!



-  Суда паратӑп! Не позволю мйшкйл лам  а!.. Мён 
турӑн эс ман костюма? И кё пин тӑрать вӑл! Пӳртне 
сутса тӳлеттеретӗп!

— Ы рӑпа калатӑп: ан ҫулах.
Ҫ ав вӑхӑтра чӳречерен М арине сасси илтенне:
— Мӗн ахӑрса ҫӳретӗн эс кунта, Ш уськов? Мӗн 

кирлё сана?
Ку ытла та кётмен ҫӗртен пулнипе, Хёлимун чӗл- 

хине ҫыртсах лартнӑ.
— Эп... эп нимён те ахӑрмастӑп, хаш т та хаш г 

сы власа илнӗ в ӑ л ,— эп сан патна ыр кӑм ӑлпа кил- 
тӗм. анчах ҫак ват шуйттан...

— Ш уйттан мар вӑл, ман атте! Ан хӑйнӑ пултӑр 
ун пек к а л а м а !— татса хунӑ М ари н е.— К ам  чӗннӗ 
сана кунта? Мён ш ӑрш ласа ҫӳретӗн?

— К аларӑм-ҫке, сан пата... Ю рататап-ҫке эп сана!
— М алтанхи арӑмусене кайса юрат, кунта санӑн 

юратйву никама та кирлё мар, Ш уськов юлташ! 
Ухмахсене тупрйм, тесе те ан шутла. Пёлетпёр сан 
йышшисене! — тарахса кайнй Марине.

С авали пӳрчӗ умӗнче ш ӑв-ш ав пуҫланнине илтсе, 
ҫак вӑхӑтра унтан та  кунтан ҫынсем пухӑнма пуҫла- 
нӑ. Анран тухма тытӑннӑ Хёлимун ӑна асӑрхаман, вӑл 
халь М аринепе ятлаҫма тытӑннӑ:

— Аха-а! Аила эс мана хулара улталаса пурӑн- 
тӑн пулать? Во-он епле хӗр иккен эсӗ! Эп укҫаллине 
сиссе ман ҫумма ҫулӑхса пурӑнтӑн-пурӑнтӑн та, халь 
кун пек калаҫатӑн-и?! Хор-ро-шо-о!.. Апла пулсан. 
аҫупа иксёре те ты ткалатйп сире. Суд умёнче ответ 
ты татйр и... и...

М ӑш кӑлланӑ пекех, ҫав сам антра хайхи пёчӗкҫеҫ 
хураҫка йна каллех уринчен пырса ҫыртнӑ...





— Ай! — тенё те Хёлимун, пылчйк ҫине лач! лар- 
нӑ. — Чорт! — Ҫилли килнипе вӑл йытта портфелёпе 
пене...

М арине тӳсеймесӗр кулса янй. Курса тйракан 
уынсем те ахйлтатсах кулнй:

— Ай Хураҫка! Пӗчӗк пуҫӗпех ют ҫынна паллать!.
Халь ҫеҫ пырса тӑнисем Савалирен васкасах

ыйтнй:
— Мён пулчӗ? М ӗнле ҫын ку, ма ш авлать?
— Пёлместёп, темлескер килчё те, вййпах ман 

пата кӗрсе каясш ӑн, вӑрҫать те вӑрҫать, — тенё С ав а ­
л и .— Ш алт аптрарйм...

— Документсене тёрёслес пулать унйнне, — канаш  
панй пёри.

Хёлимун йна илтмен. Вйл хййён сапаланса вы рта­
кан япалисене пуҫтаркаланй та, каллех ҫухйрма 
тытйннй:

— Каҫармастйп ку мйшкйлшйн! Халь кулатар 
та-ха, кайран макйрм алла пулё! Эп камне пёлместёр- 
ха эсир! Эпё хам главсудра ӗҫлетӗп, любойне хуптар 
ма пултаратйп!..

— Суй, ы тларах суй! — кйшкйрнй йна хирӗҫ 
М ар и н е.— Н иҫта вырнаҫаймасйр ҫапкаланса ҫӳренине 
пӗлетпӗр вӗт...

Хёлимун ҫынсем патне чупса пынй та пёр старике 
хулпуҫҫинчен ярса тытнӑ:

— Эс мён ятлй? К ала! С ана свитетлӗ тйватйп.
— й й ван , — тенё старик, — анчах эпё эс кӑш кӑр 

нисӗр пуҫне нимён те курмарйм-ха...
Хӗлимун ҫавйнтах теприне куҫӗнчен тйрйннй
— Эс тата?
— П а в а н ,— тенӗ ку.



Пурте каллех лӑхӑ-лӑхӑ-лӑха кулса яна...
— К улатӑр эппин? Пурте мана хирӗҫ? — ниҫта 

кайса кёреймесёр, тата хытӑрах кӑш кӑрса янӑ Хёли­
м у н .— А пла-тӑк, пурне те айӑплаттаратӑп  сире ман- 
ран мӑш кӑлланӑш ӑн! Пурин те суда кайм алла пулать! 
Курӑр акӑ! Эп сире... ялӗпех, пурне те! Эп вӗт...

Ҫ ав сам антра халӑх хушшинчен салтакла тумлан 
нӑ илемлӗ те тӗреклӗ йӗкӗт тухса тӑнӑ.

— Чим-ха, граж данин, ан ҫухӑр! К ӑтарт-ха пае 
портна, кам  пулатӑн эсӗ...

— С ана мӗн ӗҫ? — ун ҫине те кӑш кӑрса пӑрахнӑ 
Хёлимун.— Эс ху кам  пулатӑн? Мӗнле право пур 
мана тӗрӗслеме? С уратӑп эп сан ҫине!

— Эп ҫак ял ҫынни, ҫавӑнпа та  хам ӑр ялта аш- 
кӑнакансене кирек хӑҫан та чарма пултаратӑп. Кӑ 
тарт паспортна!

— Кӑтартмастӑп!
— Апла пулсан, сана милицие ӑсатм алла пулать.
— Тӗрӗс, тӗрӗс! — ш авласа кайнӑ ҫынсем. — Мӗн 

калаҫса тӑм алли  пур унпа! Сӗтӗрӗнчӗк пулмалла вӑл! 
Ка.м пӗлет, тен шӑпийон?

— Ты тмалла та, ҫапӑпа хӑваласа ям алла ҫеҫ!..
Хёлимун хӑрам а пуҫланӑ: халӑх вӗт, тем тума та

пултарать! Тытӗҫ те, ҫыхса пӑрахсах илсе кайӗҫ, хӑй- 
нех айӑплӗҫ...

— Эп хам ах каятӑп, анчах эсир мана асӑнатӑр 
ха... Пуринчен ытла эсӗ, мӑк сухал! — аллипе Савали 
ҫине тӗлленӗ вӑл. — Санӑн аскӑн хӗрӳ те ырӑ каччӑ- 
сене нумаях улталаса пурӑнаймӗ!

Ҫ ак  ю лашки сӑмахсене вӑл ытла та  асӑрханмасӑр 
персе янӑ... Хӑйсен ялӗнчи чи лайӑх та ӗҫчен хӗре



ҫакан  пек калани ҫынсене калам а та ҫуж ҫидентерсе, 
пӑлхатса янӑ.

— Мӗ-ӗн?1 Кам калать ун пек?
-  Эсӗ ху ҫавӑн йышши пулмалла!

— Н амӑссӑр!
— Тухса вӑркӑн часрах пирӗн ялтан! Атту халех 

гытса лӑскатпӑр  пӗрре! Хӑвӑн ятна та манса кайӑн!
— Тавай, чӑнах милицине кайса парас!—ун ҫи 

неллех пӗр харӑс кӗпӗрленсе пыма луҫлан ӑ ҫынсем.. 
Хёлимун к а ял л а  чакса пынӑ-пынӑ та, тӑрук ҫаврӑнса. 
уй хапхи еннелле мулкач пек ы ш ӑннӑ. Хыҫалтан ши! 
ш.и! ши! ш ӑхӑрни ҫеҫ илтӗнсе тӑнӑ..

... М енле шухӑшсемие утнӑ Хӗлимун уя тухсан, 
ӑна эпир пӗлместпӗр. Анчах та  вӑл ҫав каҫ хулана 
кайман, тӗттӗм пулсан хӑйӗн тахҫан тӑван  пулнӑ ялне 
ҫитнӗ. Вунвиҫ ҫул пулман вӑл кунта, анчах паян тем 
шӗн пырса кӗнӗ. В ӑрӑ пек, пӗр-лӗччен, унӑн-кунӑн 
пӑхкаласа утнӑ урамсем тӑрӑх... Я ла икке уйӑракан 
ҫырма урлӑ каҫнӑ, хӑйсен тӑкӑрлӑкне пӑрӑннӑ та., 
килне тупайман. Кил вырӑнне тупнӑ-ха вӑл, анчах 
хӑй ҫуралса ӳснӗ икӗ пӗчӗк чӳречеллӗ те улӑм витне 
пӳрт пулман унта. П ӑру ҫулласа кайнӑ, тейӗн. Ун 
вырӑнӗнче ура-малла тӑватӑ чӳречеллё, хитре крыль- 
ц аллӑ, ҫӳлӗ, вы рӑсла хапхаллӑ ҫурт ларнӑ.

Чы лай хушӑ пӑхса тӑнӑ ун ҫине Хёлимун. Мӗ.че 
пӗлтерет ку? Аҫта кайнӑ .пирӗн пӳрт? Ирӗксӗрех, ҫав 

-^урт умне хунарлӑ велосипедпа пырса чарӑннӑ арҫын 
ачаран ыйтмалла пулнӑ унӑн:

— Кам пӳрчӗ ку?
■ — П ирӗн,— тенё ача.



— Ехрем арамё аҫта пурӑнать вара халь? — 
(Унӑн амӑшне ялта ҫапла чӗннӗ).

— Ҫакӑнтах.
— М ӗнле ҫакӑнтах? Эсӗ: ку пирӗн пӳрт, терӗн- 

ҫке? — темшӗн чӗтреме пуҫласа ыйтнӑ Хёлимун.
— Пирӗн ҫав. Эпӗ унӑн мӑнукӗ те...
— М ӗнле мӑнукӗ?
— Ҫ авӑн пеккиех. Ы вӑлӗн ывӑлӗ эппин...
Хӗлимунпа хӑйӗн ы вӑлӗ калаҫнӑ. Ҫаплах, тӗп

тёрӗс, хӑй нихҫан та курман, алла тытса пӑхман, пӗр 
чӗлӗ ҫӑкӑр касса паман ывӑле тӑнӑ унӑн умӗнче.

— С ана кам «ирлӗччӗ? — ыйтнӑ ача.
— Н икам та  кирлӗ м а р ,— тенӗ Хӗлямун. — Иртсе 

каяттӑм  та, ахалех ыйтрӑм.
Унтан ача килне кӗрее кайнӑ, Хёлимун юпа пек 

хытса тӑрса юлнӑ. К айран таҫта ҫёр выртнӑ вӑл, ӑна 
каллех пӗлместпӗр, анчах тепӗр кунне, хулана ҫитсе- 
нех, нимрен малтан хӑйне М учикасси ҫынни Савали 
Чаплаш кин тем те пёр кӑтартса пӗтерни ҫинчен про­
курор патне ҫырма ларнӑ.

... Прокурор помощникӗ П. П. Яснов чылай 
ш ухӑш ласа ларн ӑ хыҫҫӑн тата тепёр хут хашш! сыв- 
ласа илчё те, хӑйӗн умёнче вы ртакан  «дело» ҫине 
хулӑн хӗрлӗ кӑранташ па: «Таса ҫынсем ҫинчен элек- 
ленӗшӗн Ф. Е. Ш уськова 161-мӗш статьяпа айӑпла- 
малла тӑвас», тесе ҫырса хучӗ.



САХАР МУЧИ, ЧЕМПИОН

умай пул масть эпӗ тахӑш  хаҫатра хаш 
пёр спорт командисем ӑмӑртусем умён 
ҫителӗксӗр хатӗрленни ҫинчен вуларӑм 
та, пӗлтӗр пулнӑ пёр истори аса килее 
кайрё...

Пирён ялта Сахар мучи пур. Питё лайӑх 
старик, ӗҫчен, кӑм ӑллӑ ҫын. Утарта 
хурт-хӑмӑр пӑхса пурӑнать. У тмӑлалла 

ҫитнӗ пулсан та, кӗреҫе сухалӗ кӗмӗл тӗслӗ пулма 
пуҫланӑ пулин те— аптрамасть-ха, тӗреклӗ, пӗр шӑлӗ 
те ӳкмен.

Ҫ ам рӑкрах чух вӑл икӗ алӑпа икшер пӑт кире пука- 
нёсене ҫӗклесе ҫӑм ӑллӑнах пуҫ ҫинче вылятатчӗ, анкар- 
тинчен килхушшинчи кӗлете сакӑр  пӑт таякан  миххе 
нимён те мар йӑтса ҫитеретчӗ. Чупас тӗлӗш пе ӑна 
хӑваласа ҫитекен ҫын та  пулман. Мӗн пӗчӗкренпех 
кӗтӳҫӗ пулнӑ та в ӑ л — ш ӑна-лӑван  вӑхӑтӗнче ӗрӗхсе 
кайнӑ ӗнесем хыҫҫӑн хӑваласа ш утсӑр ш ухӑланса ҫит- 
нӗ. Спортсменсем пек каласан , тренировка вӑйлӑ 
пулнӑ ҫав унӑн, ҫавӑнпа та пӗр тапранса кайсан



арҫури пекех чупатчӗ! Анчах, ялти ҫын, нихҫан та 
ятарласа спортпа хӑтланман вӑл, ниепле те спортсмен 
теме ҫук ӑна. Ни ӑмӑртусенче, ни кроссенче пулман 
вӑл нихҫан та, ҫапах та  — мӗн тӑвассу пур! — ҫав 
Сахар мучие кӗтмен-туман ҫӗртенех пӗр спорт ӑмӑр- 
тӑвне хутш ӑнма тӳр килнӗ. Чип-чипер пурӑннӑ ҫӗр- 
тех, шутламасӑр-ӗмӗтленмесӗрех, чемпион ятне илчё. 
Тӗлӗнетёр-и эсир? Тӗлӗнетӗр те пуль ҫав, эпир хамӑр 
та хытӑ тӗлӗнтӗмӗр унран...

Ёҫӗ акӑ мӗнле пулнӑ.
Иртнӗ ҫулла Сахар мучие Ш упаш кара, колхозсен- 

чи хурт-хӑмӑр ӑетисен канаш лӑвне кайма хушнӑ. Ну, 
паллах, ку хирӗҫсе тӑм ан, кайнӑ. М а каяс мар-ха? 
Ҫынсем мӗнле ӗҫлени ҫинчен пӗлес, май пулсан— 
хамӑн та  каласа  парас, тенё вӑл... К арчӑкне аш куп­
ли пӗҫерттерсе к у ти л е  чикнё те, станци еннелле тух­
са уттара пана.

Ҫул ҫӳресе курнӑ ҫын, вӑл хулана чиперех ҫитнӗ, 
министерствӑна пырса хӑй камне, ӑҫтан килнине ҫыр- 
тарнӑ, унтан вара халӑхпа пӗрле Колхозник ҫурчӗн 
пысӑк залне кайса ларнӑ. Пёр доклад  итленӗ, иккё 
итленӗ. Унтан Сахар мучи пекех колхозсенчен пынӑ 
хурт-хӑмӑр ӑстисем хӑйсем тухса калам а пуҫ.чана 
Кам мӗнле ӗҫлет, мӗнле паха опытсем тунӑ...

— М анӑн та тухса калас  мар-ши хамӑрӑн утар 
ҫинчен? — ш ухӑш ланӑ пирӗн старик. — Епле пулсан 
та, ю лашки ҫулсенче утара 250 вӗллене ҫитертӗмёр 
вӗт-ха!

Ҫавӑнтах записка ҫырать те — президиума парать 
Тепёр ҫур сехетрен председатель унӑн хушаматне 
асӑнса та илет.



— • Халь агроном О всова сӑм ах паратӑи, ҫитесси— 
Одноухов ю лташ пулать, «Ҫиҫӗм» колхозран...

Одноухов — Сахарсен хуш амачё вӑл, ялта вёсене 
«Хӑрах хӑлха» тавраш ӗ, теҫҫӗ. Вёсен аслаш ш ёне 
тахҫан  ёлӗкех, ёҫкӗре ҫапӑҫма «ӗрсе кайсан, хӑйӗн 
пуҫаниех пӗр хӑлхине ҫыртса татса илнӗ имӗш, ҫавӑн- 
па ҫав ят тухса кайнӑ та  вёсен. С алтака кайнӑ чух 
писарь «Хӑрах хӑлха» тенине вы рӑсла куҫарса ҫырнӑ 
та, вара чӑн-чӑн хуш ам ат пулса тӑнӑ.

... Хӑйӗн хуш аматне илтсенех, С ахар йӑпӑр-япӑр 
блокнот кӑларса, мӗн ҫинчен калам аллине план туса 
хунӑ. Ну, калатӑп  ӗнтӗ пӗрре, хам ӑрӑн утарти ӳсӗм- 
семпе тӗлӗнтеретӗп ,— тенӗ хӑй ӑшӗнче.

Анчах та ҫавӑн чухнех тухса кал ам а  тӳр килмен 
ӑна. Хайхи Овсов агроном каласа пӗтерсенех перерыв 
пулнӑ та, пурте апат ҫиме кайнӑ.

—  П ерерыв хыҫҫӑн чӑн малтан Одноухов юлташ 
тухса к а л а ҫ а т ь ,— асӑрхаттарнӑ председатель. Сахар 
кӑш тах «ӑм ӑлсӑрланнӑ, анчах мӗн тӑвас тетӗн? Юрӗ- 
ҫке эппин, ун чухне те  калӑп , кая мар-ха, канаш лу 
пӗтмен вӗт, текелесе лӑплантарнӑ вӑл хӑйне.

Апатне вӑл хырӑмӗ панк! пуличченех ҫисе ларт- 
нӑ —  тӑватӑ  тӗслӗ ап ат  илнӗ. Ҫиелтен тата пӗр мӑн 
курка хӗрлӗ квас ӗҫнӗ те, ӑшӗ кансах кайнӑ унӑн.

К аҫхи л ар у  тепёр ик сехетрен тин пуҫланассине 
кура, С ахар мучи васкаман, столовӑйран тухсан Атӑл 
хӗрринелле утнӑ. Ҫ анталӑкӗ питӗ лайӑх пулнӑ, лӑлкӑ. 
хӗвелӗ ҫав тери хӗртнӗ. Атӑл хёррине тухсан пирӗн 
старик йӑлӑм  еннелле пӑхать те — унта ҫав тери 
халӑх нумаййине курах каять. К анмалли кун пулна 
вӑл. Пӗрисем хӗвел ҫинче хӗртӗнсе выртаҫҫӗ, теттрисем 
ш ывра чӑмпӑлтатаҫҫӗ.



Ҫавсем ҫине пӑхса тӑнӑ май, хайхи С ахарӑн та. 
шыва кӗресси килсе каять...

— Ҫынсем кӗреҫҫӗ, мана юрамасть-и-мӗн? — тет 
вӑл. — Кӗрсе ишес-ха пӗрре, ҫан-ҫурӑма кантарас! 
Вӑхӑт пур-ха...

Анчах ҫав  вӑхӑтрах вӑл хула ҫынвисем шыва ытла 
пётӗмпех ҫарамасланса мар, кӗске йӗмсемпе кӗнине аса 
илет. Арҫынсемпе хӗрарӑмсем лӗрле-ҫке-ха, аван мар...

— Аялти йӗмпе кӗмелле пулать-ш и?— ш ухӑш лать 
в а л .— Ача чухнехи пек, йӗмпӗҫҫине тавӑрса хӑпарт- 
са лартас та... Ҫук}, ун пек тусан та  килӗшӳллех мар...

Унтан сасартӑк хӑйне хӑй вӑрҫса илет:
— Э-э, ват тӑмсай! Мӗн ш ухӑш ласа тӑратӑп  ҫак 

эпӗ?! Укҫасӑр ҫын пек! Тимӗр пӑрҫа хыт-кукар пул- 
ман-ха ку таранччен! Л авккаран  ҫав кӗске йӗме илсе 
ям алла кӑна-иҫ! К айран мӑнуксене те ю рать вӑл...

К аланӑ — тунӑ. С ахар урамри киоскран труҫҫик 
илет, унтан вӑрӑм  .пусма тӑрӑх  чупса анать те, «двад­
цатка» ҫине ларса Атӑл леш енне каҫать, майлӑрах 
вырӑн тупса салтӑнать, унтан шыв хӗрринерех пырса 
тӑрса пӑртак сивӗнет, вара ш алалла кёрсе каять.

С асартӑк, вӑл хӑй хыҫӗнче музыка кӗрлесе кайнине^ 
илтет. Ҫ аврӑнса пӑхать те — перевоз пристанӗ енчен 
гемӗн чухлӗ халӑх музыка вылянӑ май утса килнине 
курать.

Ну, мӗнех ӗнтӗ уншӑн? П аллах, ку ӑна нихӑш 
енчен те интереслентерме пултарайман. Канмалли 
кун пулнӑ май пӗр-пӗр завод е учреждени коллекти 
Re уҫӑлса ҫӳреме каҫнӑ пулӗ... Ана мӗн ӗҫ? Тепӗр ми 
нутран вара вӑл шывра кӑвакал  пекех хӑтланма ты 
гӑнать: шыв ҫийӗпе те ишет, тӗпнелле те чӑмать. 
хгесерле те ҫаврӑнса вы ртать...



С ахалтан  та пёр ҫур сехет киленнё вйл. Ш ывра 
нумай вӑхӑт пулнипе пӳрни вӗҫӗсем те пёркеленме 
пуҫланй. Унтан: ну ёнтё, часах лару  та пуҫланать 
пулё, как-никак манйн пуринчен малтан тухса кала- 
м алла, текелесе, йӗпе сухалне сйтйркаласа, ҫыран ен 
нелле утнӑ. Хӑйӗн кймйлӗ ҫав вӑхӑтра калам а та 
ҫук лайӑх  пулнй. Ну... нимён те кирлё мар ёнтё!

—  Вперед!—тесе кӑш кӑрнӑ сасартӑк тахӑш ӗ су- 
лахай  енче. Унччен те п у л м ан — С ахар мучи тёлёпо 
сахалтан та  пёр аллӑ ҫын пулё— ш атах ҫарам ас, пёр 
труҫҫиксемпе ҫеҫ чупса иртсе кайнй. Ним ҫине пйх- 
масӑр ы ш ӑн са  пынй вёсем. Мён мурё, кам а хйвалаҫ- 
ҫӗ кусем?—тесе шухйшланй та Сахар, часрах ҫыра- 
налла утнй. Тумланас та,- каяс кунтан, тенё ёнтё. А н­
чах та... мён тетёр эсир? Унӑн кӗпи-йӗмӗ пач! ҫухал- 
нӑ. Ана тирпейлесе хунй чул та курйнман, ахйртнех 
кёпи-йёмёпе пёрлех илсе кайнй пулё... М ёне пёлтерет 
ёнтё ку? Чёри сйрр... туса кайнй ҫакйн. П ӗтрӗ пуҫ! 
Ҫ аклатса кайнй вёт унйн кёпи-йёмне, библири Адам 
пекех, амйшӗ ҫуратса янй тумпа кйна тйратса хйвар- 
нй! У нталла пйхнй вйл, кунталла... Ҫук! йёри-тав- 
ра — тап-таса!

— Ҫавсем тунй!— ҫиҫӗм пек шухйш вӗҫсе илнё 
С ахар пуҫӗнче.— Ҫ ав ҫарапакартан  чупакансем ша 
хйртнй ман кёпе-йёме! Урйх никам та пулман кун 
та! Х авалас часрах, тен ҫитсе туртса илёп...

Н умай ш ухйш ласа тйма вйхйт пулман унйн. Ҫи 
йӗнчех хйвалам асан , лешсем инҫе кайм а пултарна, 
шыра вара вёсене! С ахар пёррех тапса сикнё вёсем 
хыҫҫӑн...

—  Пурпӗр ҫитетӗп! Пурӗпӗр ҫйлатйп хамйи япа 
ласене!..





Эх* чупнӑ вара, эх, ыткӑннӑ! С арлака сухалӗ ик 
еннелле вӗлкӗш се кӑна пынӑ! Пӗр ҫӗр метр пек кай- 
сан, ӑна шыв хӗрринчи ҫынсем асӑрханӑ та, тем 
пулнӑ пекех кӑш кӑрм а тапратнӑ:

—  Э-эй, мучи к ая  юлнӑ!..
—  Асту, сухална ҫухататӑн!
—  Н аж им ай , дедуш ка...
—  Улю-лю-лю!
Анчах та  С ахар мучи вёсем «нажимай» темесё- 

рех пур вӑйран чупнӑ. Унӑн епле пулсан та  малтан 
чупса иртекенсене ҫитсе кӗпе-йӗмне тупм алла пул- 
нӑ-ҫке, унсӑрӑн вӑл каҫхи л ар ӑв а  мар, хулана та 
пырса кӗме пултарайман. Ҫ авӑнпа та  унӑн ура тупа- 
нӗсем ҫӗре те перӗнмен, ура кӗллисем кӑна купарча- 
на тивсе пынӑ...

Т ата тепӗр ҫӗр метр чупсан, вӑл  тем ле хавш ак 
этеме хӑваласа  ҫитнӗ. Унӑн аллинче нимён те ҫукки- 
не кура, чарӑнса тӑм асӑрах  м алалла чупнӑ. Ҫын, 
хаш кана ернӗокер, С ахартан  татӑлса  ю лнӑ. Куна 
кура, таврари  ҫынсем (халь ӗнтӗ вӗсем чупакансен 
икӗ енӗпе те стена пекех тӑнӑ...) старике хавхалан- 
тар м а тытӑннӑ:

— М олодец, мучи!
—  Яра пар, яра пар!..
—  К ӑтарт ҫамрӑксене...
—  Н е сдавай-ай!..
Ҫынсем кӑш кӑрнӑ, ку чупнӑ. Хӑшӗсем куласш ӑн 

та пулнӑ пулё ёнтё унран, анчах ку хӑнк та туман 
унш ӑн, пурёпёр м алалла ҫатлаттарнӑ.

Акӑ ёнтё, вӑл пӗринчен, тепринчен иртнӗ, виҫҫӗ- 
мӗшӗнчен, тӑваттӑмӗш ӗнчен... вуннӑмӗшӗнчен... Анчах 
унӑн тумӗсем никам аллинче те курӑнман, ҫавӑнпа



та тэтах  чупма тӳр килнӗ. Халйхё халь пёр ун ҫине 
«йна пӑхнӑ пек пулнй, тек кйшкйрашнй:

—  Охо-хо, сухал!..
— Вӗҫтер, вӗҫте-ер!
—  Чемпион пулатйн!..
Ю лаш кине йнланман вйл, темле мурле сймах 

пулнй вйл уншйн — халиччен те илтмен ара йна... 
Ҫ аплах чупнй. М алтан мала, малтан мала. Труҫҫик- 
лӗ ҫынсем пӗрин хыҫҫйн тепри унран ю лса пынй. 
Вййӗ йҫтан тухнй пулё! Ю лашкинчен Сахар курми 
те, илтми те пулса ҫитнӗ, ҫын мар — хускатса янй
мотор, тейӗн. Анчах чупсан-чупсан вйл пат! чарӑнса
тӑрать. Унран малта никам та ҫук иккен, пурте кай­
ра... Пуринчен те иртсе кайнине хйй те асйрхаса 
ю лайман вйл. М алта ҫула урлй карнй кӗрен хйю ҫеҫ 
курйннй.

Сахар чарйнса тйнине курсан, ҫынсем тата хытй- 
рах ш авлам а тапратнй:

— М а чарйнтйн? Чуйсам, чуп часрах!..
— Вйхйтна ҫухататйн, мучи! Чуп малалла!
— Часрах, часра-ах!..
Сахар мучи пурӗпӗр вырйнтах тйнй. Леш сем кйш- 

кӑрнй, ку тйнй. А нланман вйл нимён те: йҫта чуп- 
малла, мӗншӗн чупмалла? П йхать—хайхи кая  юлни- 
сем йна каллех хйваласа ҫитеҫҫӗ. Ҫ ав вйхйтра халйх 
хушшинчен темле каччй сиксе тухать те», Сахар мучи 
патне сиксе пырса йна аллинчен карт! туртать. -.

— Чуп часрах, ав ҫав хӗрлӗ хйю патне ҫитиччён 
чуп!— кйшкйрать вйл. Хйй те чупать, С ахара та чуд- 
тарать. Темиҫе самантран вёсем кёрен хйюва татса 
нртсе каяҫҫӗ. -г . , , , j

Xалйх йнран тухса кайнй пек ш авласа ярать.



М узыка, кӗрлет. С ахар мучи патне пӗр харӑсах  вунӑ- 
вунпилӗк ҫын чупса пырса, унӑн аллисене чӑмӑр- 
таҫҫӗ...

— Ну, матур, мучи!
— К ӑтартрӑн  класс!
—  Хӑш ком андӑран  эсӗ? «Спартакран-и» е «Д и­

наморан»?
— Тренировка нумай турӑн-и?
Анчах С ахар  мучи халё те нимён те ӑнланмасть. 

Мёншён мухтаҫҫӗ ӑна? Мёншён матур вӑл? Мёнле 
«Спартак»? М ёнле «Динамо»? Мён тума кирлё ӑна 
вёсем? Ана хӑйӗн кӗпи-йӗмӗ кирлё! Нимёнле ответ 
та пам а пӗлмест вӑл. Унтан куҫӗсене м ӑчлаттарса 
тӑрать— тӑрать  те сасартӑк:

—  Т авайӑр  манӑн тумтире! — тесё кӑш кӑрса пӑра- 
хать.

— М ӗнле тумтир?—тӗлӗнеҫҫӗ лешсем.
— М ӗнле тумтир пултӑр? Кӗпе, йӗм, атӑ, картуз...
Физкультурниксем лӗр-перин ҫине кӑн-кан пӑх-

каласа илеҫҫӗ.
—  Эс... Эс кам пулатӑн вара?
— Епле кам? Колхозник эпӗ! «Ҫиҫӗм» колхозран, 

Одноухов Зах ар , пчеловодсен канаш лӑвне килнӗ- 
скер! — хаяррӑн  к ал аса  тӑкать ку.

!— Хӑш ком андӑш ӑн чупрӑн вара эсӗ?
—  Н икамш ӑн та чупман эпӗ, хамӑн кӗпе-йӗмшӗн 

чупрӑм! Ш ыва кӗтӗм те, хам ҫӑвӑнса тухиччен т а ­
кам мӑйракалли мана ҫаппа-ҫарам ас тӑратса хӑвар- 
нӑ! Эсир илсе тарнӑ пуль, тесе ш утларӑм. Ҫавӑнпа 
чупрӑм та сирӗн хыҫҫӑн. Пӗтӗм ӗҫӗ те ҫав кӑна!.,

С вхар сы влӑш  ҫавӑрса илнӗ те, йӑваш раххӑн, 
ӳкӗтденӗ пек кал ам а  тытӑннӑ:

т



— Эсирех илтӗр пулсан, тархасш ӑн тавӑрса па- 
рӑр... М анӑн кӗҫех заседани пуҫланать, манӑн унта 
сӑмах калам алла. й ём сӗр  кайма пултараймастӑп вӗт 
эпӗ! Ҫылӑх сире ват ҫынтан кулма...

Сахар сӑмахӗсем физкультурниксене кӳрентернӗ 
пулмалла. Темиҫе самант хушши вӗсем пӗр-пӗрин 
ҫине ним чӗнмесӗр пӑхса тӑнӑ. Унтан пӗри, куҫлӑх- 
лӑскер, тарӑннӑн сы власа яиӑ та, старике хулпуҫҫин- 
чен лӑпкаса илнӗ.

— Ну, нимех те мар, мучи! П аян пирӗн хулари 
физкультурниксен кросӗ—чупу ӑм ӑртӑвӗ пулчё... Эсё 
ҫав ӑм ӑртура пӗрремӗш вырӑн йышӑнтӑн... кросс 
чемпионӗ пулса тӑтӑн...

— А мӗн вӑл «чемпион» тени?— хӑрарах ыйтнӑ 
Сахар.

— Ну...мёнле калас сана... Ну, пуринчен маттур- 
ри, пуринчен ҫивӗчреххи! Пирӗн общ ествӑра членра 
тӑм ан пирки эпир сана преми пам а пултараймастпйр, 
анчах та ҫак жетона ил эсё.

Ҫ авӑнтах вӑл С ахара ҫап-ҫутӑ значок тыттарнӑ.
— Мён тӑвас ёнтё ман унпа?— ыйтнӑ старик.— 

Мене кирлё вӑл мана?
— Ҫ акса ҫӳре,— тенё куҫлӑхли.—  Ун пек значок- 

сене кӑкӑр умне тирсе ҫӳреҫҫӗ... Пурте эсё пирён 
кросӑн чемпионӗ пулнине пӗлсе тӑччӑр!

— В ара вӑл манӑн вӑрласа кайнӑ кӗпе-йӗм вы- 
рӑнне пултӑр-и?—тарӑхупа тӑрӑхласа илнӗ Сахар.

Л еш ӗ сӑмаха урӑх еннелле пӑрса яма тӑрӑш нӑ:
— Кунсӑр пуҫне, акӑ мӗн тата... (В ӑл каллех ста­

рике хуллуҫҫинчен лӑпкаса илнӗ). М алаш не пирсн 
ӑмӑртусене татах хутш ӑнас пулать ӗнтё санӑн, мён­
шён тесен эпир сана члена илетпёр...



Тытӑннӑ вара С ахар мучие агитацилеме... Анчах 
ун сӑмахӗсем  старик хӑлхине те кӗмен, вӑл ҫаплах- 
ха хӑйӗн кӗпи-йӗмӗ ҫинчен шухӑшласа,, ы тларан ыт­
лар ах  пӑш ӑрханнӑ: мён тӑвас пулать-ха халь! Укҫи 
те йӗм кӗсйинчех кайнӑ вӗт-ха, атту мён те пулин 
илсе тӑхӑнм а пулатчӗ хуть!..

Анчах ҫав вӑхӑтра... (хайхи, телей куҫа курӑнса 
килмест, тенё пек), вёсем патне тепӗр ҫамрӑк каччӑ 
пырса тӑнӑ та, аллинчи япаласем  ҫине кӑтартса:

—  Мучи, ҫаксем санӑн мар-и?— тесе ыйтнӑ.
— М анӑн! К амӑн пултӑр тата?!— кӑш кӑрса янӑ 

Сахар. Чун кӗрсех кайнӑ ӑ н а !— Ӑҫтан тупрӑн? Кам 
мурӗ вӑрлан ӑ пулнӑ? К ӑтарт-ха мана вӑл ҫынна, эп 
тӑн кӳртем ӑна пӗрре...

—  Н икам та вӑрлам ан ,— тенӗ йӗкӗт пӗр пӑлхан- 
масӑр, кросс пуҫланас умён вӗсене ҫул ҫинчен илсе 
купальнӑна пуҫтарса хунӑ ҫеҫ...

Тек С ахар мучи нимён те калаҫса тӑм ан, часрах 
тумланнӑ rat, хуланалла васканӑ.

...Колхоза таврӑнсан, вӑл пире ҫак мы скара ҫин- 
чен каласа пачӗ те, варсене тытсах култӑм ӑр ҫав! 
Пурте ӑна «чемпион» тесе чӗнме пуҫларӗҫ. Анчах 
старик куншӑн пӗртте кӑм ӑлсӗр  пулмарӗ, сарлака 
сухалне якаткаласа кулкаларӗ ҫеҫ. К ӑҫал , хамӑр 
патра «Колхозник» спорт обществин организацине 
гуса хурсан, комсомолецсем С ахар мучие председате­
ле суйларӗҫ. Чиперех ёҫлет халь.

1939— 1954.

САХВИНЕПЕ „МЕССЕРПШИТТ"

ӑвӑрах пёлетӗр вӗт, тӑвансем, ю птарас 
йӑла пирӗн йӑхра ҫук вӑл. Эпё хам та  ни 
суякан, ни мухтанакан ҫын мар, ҫавӑнпа 
та сире пӗтӗмпех тӗп-тӗрӗосине каласа 
паратӑп...
Мӗнех мухтанас ӗнтӗ— манӑн ҫарти 
служ ба ытла ӑнӑҫлах пуҫланмарӗ, ун 
вырӑнне кӳренмеллисем ы тларах пул- 

чӗҫ... Акӑ, халь эсир манӑн кӑкӑрӑм  ҫинче икӗ 
орден куратӑр, медальсем те ш ӑкӑриех авӑ. Ан­
чах та малтанхи вӑхӑтра эпё орден илмелле пуласса 
атанманччӗ ҫав. Шутла-ман та ун пирки, мёншён те­
сен ш утлама майӗ те пулман манӑн. Аҫтан шутла- 
тӑн-ха? Ордена ӑна пӗр-пӗр паттӑрла ӗҫ тунӑш ӑн 
параҫҫӗ-ҫке-ха!.. Ну, калӑпӑр, эсё атака вӑхӑтӗнче 
тӑш ман траншейине никамран малтан сиксе кӗрсе 
темиҫе фаш иста леш тӗнчене ӑсатнӑ е, хӑвӑн ҫинелле 
ӗрӗхое пыракан «тигра» ПТУ пӑш алӗпе ҫамкинчен 
ш аплаттарса, ӑна спичка коробки пекех ҫунтарса 
янӑ, е тата  ҫавӑн пекки мён те пулин тунӑ... А эпӗ 
малтанхи вӑхӑтра ни ӑна, ни кӑна туман, тата  — тӗ-



рӗссипех калас  пулать—тум а та  пултарайман, мён­
шён тесен, эпё стрелок та, противотанкист та, никам 
та  пулман, манӑн специальность— повар пулнй...

Ҫ апла ҫав, повар! Пин те ҫичҫӗр ҫитмӗл ҫиччӗмӗш 
полкри иккӗмӗш стрелковӑй рота поварӗ. Х ама та 
мана Ҫ ӑп ала И ванӗ теҫҫӗ вӗт-ха, мёншён тесен, эпё 
мён ачаранпах кухньӑра ҫапӑҫса пурӑннӑ: паранкӑ 
ш уратнӑ т а — купӑста туранӑ, аш вакланӑ та—лапш у 
ҫӑрнӑ. Эпӗ вйрҫйччен районри чайнӑйра повар пулса 
пурӑннине пӗлсен, фронтра та мана ҫав кичем ӗҫех 
хушрӗҫ...

Эпир —  ҫӗнӗ пополнени ёнтё — ф ронтра ҫапӑҫакан 
полка ҫитсессӗнех, старш ина ман ю лташсене пур не те 
вӗр-ҫӗнӗ автоматсем туянтарчӗ, гранатйсем, патронсем 
пачӗ, а мана... м ана темӗн пысӑкӑш  ҫӑпала тыттар- 
чӗ — яп-яка авӑрлӑ пӑхӑр ҫӑпала! Me сана,, терё, эс 
ҫакӑнпа ҫапйҫ, терё. П аллах ёнтё, стройра таракан  
пӗтӗм рота ахӑлтатса кулса ячӗ, хам эпё кӗрхи поми­
дор пекех хӗрелсе кайрӑм, ҫамка ҫине пӑрҫа пек тар 
тапса тухрӗ, чӗлхе ҫӑвар маччи ҫумне ҫыпӑҫса ларчӗ 
манӑн... Ш утласаттӑм  пӗрре ҫав ҫӑпалана пӗтӗм строй 
умӗнчех ҫы рм аналла вӑрас тесе, анчах ҫарти дис- 
циплинйна пӑсма юраманнине вӑхӑтра аса илтӗм те— 
тивес мар, терӗм. Атя, мӗн хушаҫҫӗ, ҫавна тӑвас!

Ну, юрӗ... Тытӑнтӑм ӗҫлеме. Тепёр тесен, фронтра 
яш ка пӗҫерни те боевой ӗҫех вӗт-ха, ҫавӑнпа та чун- 
тан ах  тӑрӑш рӑм : епле пулсан та  ю лташ сене лайӑх- 
рах  тӑрантарас, фаш истсене ш аккам а вёсен вӑй ы т­
лар ах  пултӑр, терӗм. Тен, вӑхӑчӗ ҫитсен, мана та 
тав  тӑвӗҫ, манӑн та савӑнм алли кун ҫитӗ-ха, тесе 
ш утлакалаттӑм  хам ӑспа, кӑш тах ерҫнӗ вӑхӑтсенче.



Ҫук вӗт! С авӑнмалли вырӑнне манӑн тӑтӑш ах та- 
рӑхм алли те кӳренмелли ҫеҫ тупӑнса пыратчӗ. Ну... 
Пӗррехинче манӑн чип-чипер пиҫсе ҫитнӗ, ҫулласа 
лартнӑ хуратул пӑттине — пӑтти хуран тулличчӗ!— 
таҫтан мурӗнчен пӗр ухмах снаряд пырса лексе сыв- 
лӑш алла сирпӗтни ҫинчен калам астӑп  та  ӗнтӗ. Теп- 
ринче тата„ вӑрман хушшипе малти позицисем ен­
нелле кайнӑ чух, асар-писер бомбеж ка тапранчӗ те, 
манӑн кухньӑна туртса пыракан ула кӗсрене вёлерсе 
пӑрахрӗҫ. Кӗсри ҫа-ав тери ӑслӑччӗ, апат юлашкийӗ- 
сене пӑру пекех ҫиетчӗ... Питӗ ш алккӑ пулчӗ. Ш ӳр- 
пене боецсем патне вӑхӑтра ҫитереймерӗм те, капи ­
тан мана уншӑн ҫур сехет хушши тӑн кӗртрӗ...

Анчах ку тата  нимех те мар-ха. В ӑрҫӑра тӗрлӗ- 
ренех пулать унта, хӑвӑрах  пӗлетӗр.

Пуринчен ытла эпӗ виҫҫӗмӗш рота поварне, Вася 
Котлеткина, медаль пани ҫинчен илтсен хуйха ӳк- 
рём. М ан пек телейсӗр ҫын тёнчере урӑх ҫук та пуле, 
терем хам а хам... М алти позицисенче ҫапӑҫакансем 
медаль м ар—темиҫешер орден илсен те тёлёнмелли 
ҫук, ӑна тивӗҫлӗ вёсем, анчах та  ку... ку вёт ман пе­
кех повар! М ан пекех паранкӑ ш уратса, концентрат 
пӑтти пӗҫерсе пурӑнать! Хӑшпёр енчен илсен,, вӑл 
манран каяр ах  та  тӑрать, темелле. С ӑмахран кала- 
сан, вӑл тӗрлӗ йышши «тефтелисене», «отбивнойсе- 
н е » ,. «беф-строгановсене» — кутӑн ҫаксан та хатӗр- 
леме пӗлмест. Анчах хӑй ҫапах та медаль илнӗ— «За 
боевые заслуги»... А мён заслуги пулнӑ тетёр унӑн? 
Пӗррехинче передовойӗнчен ҫурӑм хыҫне пушӑ тер­
мос ҫакса таврӑнать-мӗн те, вӗт вӑрм анлӑ ҫырма 
урлӑ каҫнӑ чух пӗр тӗмӗ айӗнче икӗ фриц йӑпш ӑнса 
ларнине курах кайнӑ ҫак. Ну... тепёр тыловик пул-



сан хӑраса ӳкме пултарнӑ конешнӑ, мӗншӗн тесен 
фрицӗсем иккӗц, к у — пӗччен пулнӑ, анчах та  В ася 
ҫухалса кайман. К арабинне йӑпӑр-япӑр «на-перевес» 
тытнӑ та, ҫав фрицсем патнерех йӑпш ӑнса пырса, 
ухмаха ернӗ пек кӑш кӑрса янӑ:

—  Руки вверх! Хенде хох!..
Л еш сем вара„ ниҫталла та  тарса ӳкес ҫуккине 

кура, кӗрхи вӗрене ҫулҫисем пек чӗтресе, аллисене 
•пӗлӗтелле ҫӗкленӗ те— «Гитлер капут, Гитлер капут... 
плен, плен ...»— тесе мӑкӑртатм а тытӑннӑ.

Нимӗҫсем хӑйне нимех те тӑваяс ҫуккине туйса, 
пирӗн В ася татах  паттӑрланса кайнӑ.

— Вставай! Снимай штаны!—тесе кӑпж ӑрнӑ вал.
П аллах, фрицсем вӑл мён хушнине ӑнланман,

вара В ася вёсенчен пёрине ёнсинчен тытса ура ҫине 
тӑратнӑ та, унӑн йӗмне вӗҫертсе чӗркуҫҫи таранах 
антарса лартнӑ. Ана «ура, тепри хӑех ҫавӑн пек 
тунӑ.

Асне ҫитернӗ вара хӑй, шельмӑскер! Фрицӗсем 
ҫул ҫинче таҫталла тарасран  тунӑ вӑл ҫавӑн  пек,, 
хӑйсен йӗмӗсемпех тӑлласа лартнӑ вӗсене... Ну, вара 
иккӗшне те батальон ш табне хӑваласа пынӑ та, те­
пёр эрнерен полк командирӗ ӑна ш ӑнкӑрт кӑна ме­
д аль  тыттарнӑ! Л еш  фрицӗсем пирӗн командовани- 
не пит те кирлӗ сведенисем пӗлтернӗ, тет те, ҫавӑн- 
шӑн ёнтӗ...

Мӗн тӑвас т е т ӗ н — телей!
Ҫ акӑн ҫинчен пӗлсен, тупата турш ӑн, темиҫе кун 

хушши темле тӗтре ӑшӗнче ҫӳренӗ пек ҫӳрерӗм эпӗ. 
М а-ха ҫав телейӗн ман тӗле пулм алла пулман? Эпӗ 
те передовойне каятӑп-ҫке, эпё те ҫав ҫулпах ҫӳре- 
тӗп!Т ӗм ӗ айӗнче ҫавнаш кал тӑнсӑр фрицсем ларнине





курсан, эп вӗсене хӳтерсе килме пӗлместӗмччӗ-и? 
йӗм ӗсене антарса мар, эп вёсен аллисене каялла 
ҫыхса, мӑйёсенчен кантрапа кӑкарса сӗтӗрсе килнӗ 
пулӑттӑм! Ҫук ҫав, телей ҫуках манӑн, терӗм кӑна 
хам а хам...

Ҫ акӑн хыҫҫӑн вӑхӑт нумаях та  иртмерӗ— ман пуҫ 
ҫине тепёр хурлӑх татӑлса анчӗ. П ачах та  кӗтмен 
ҫӗртен, ҫуллахи уяр кун юр ҫума ты тӑннӑ пекех пул- 
чӗ вӑл. Темӗн чухлӗ асап кӳчӗ мана...

Ҫ уллахи наступлени пуҫланас умён пӗр виҫӗ эрне 
малтан пирӗн ротӑна ҫӗнӗ санитарка ячӗҫ. Тӗлӗнсе 
хытса кайм алла, ҫав тери хитре тутар хӗрӗччӗ вӑл — 
Сахвине ятлӑскер. Пӗвӗпе хӑй пысӑках та  мар, анчах 
калам а ҫук илемлӗ, тӑп-тӑп станлӑскер. Ну, сӑнӗ- 
пуҫӗ вара... ун пек сӑн-пуҫ, тупата, нихҫан та кур- 
ман эпӗ! Питҫӑмартисем панулми пек, тутисем пиҫнӗ 
хӑм ла ҫырли тӗслё, куҫӗсем— ш ӑп та  ш ай хура ҫӗ- 
мӗрт, ҫунса кӑна тӑраҫҫӗ: ҫын ҫине пӗрре пӑхсанах 
ҫунтарса, кӗллентерсе ям а пултараҫҫӗ. М ана та  вӗсем 
малтанхи хут курсанах ҫавӑн пек ҫунтарса ячӗҫ...

Ахальтен мар ҫав тепёр чух: чӗрене приказ пама 
ҫук, теҫҫӗ. Ч ӑнах иккен вӑл. Ну, хӑвӑрах  ш ухӑш ласа 
пӑхӑр-ха эсир: таврара кунӗн-ҫӗрӗн вӑрҫӑ кӗрлет, 
унта та кунта минӑсемпе снарядсем ҫурӑлаҫҫӗ, тул 
ҫутӑлнӑ вӑхӑтран пуҫласа тӗттӗм пулса ларичченех 
пӗлӗтре ҫӑханла «юнкерссем» явӑнса ҫӳреҫҫӗ — пуҫ 
ҫине пӗр-пӗр йывӑр бомба татӑлса анасса кӗтсех 
тӑр, пӗр сӑм ахпа— вилӗм сан хыҫҫӑн йӗрлесех ҫӳрет, 
а санӑн чӗрӳ ҫав вӑхӑтрах кам а та пулин ю ратса пӑ- 
рахать! Ы тахальтен мар тата, пирӗн ротнӑй писарь 
калаш ле— ш аля-валя мар, чӑннипв, пӗтӗм ӑс-тӑна 
пӑтратса ям алла, чуна вырӑнтан хускатм алла юрат-



са лартать!.. Мӗн тӑвас тетӗн? Мӗнпе чаратӑн ӑна, 
мёнле взыскани хурӑттӑн ун ҫине? Тӳррипех кала- 
тӑп — нимён те тӑвайм астӑн . Хамӑн хурлӑхлӑ опыта 
шута илсе калатӑп  эп сире куна, мёншён тесен ма- 
нӑн чӗре ҫавӑн пек туса хучё те —  нимёнпе те ча- 
райм арӑм  эп йна.

Кёскен каласан , ман чӗре ҫав Сахвине пирки вут- 
ҫулӑмпах ҫунма тапратрӗ. Ниҫта кайса кӗреймес- 
тӗп— унӑн сӑнӗ кӑнтӑрла та, каҫ  та, хуран ҫунӑ чух 
та, боецсем валли передовойне апат леҫме хырӑмпа 
шуса кайнй чухне те куҫ умӗнчех тӑрать. Унӑн шӑп- 
чӑк юрри евӗрлӗ сасси те хӑлхаран тухма пӗлмест. 
Емӗрте те пулманччӗ манӑн ун пекки! Хайхи, пир- 
вайхи ю рату тени тапранчӗ пулмалла ӗнтӗ...

Ёҫре те кансёрлеме пуҫларӗ мана вӑл: пӗринче, 
ытлашши ш ухӑш а кайнипе, пӗр хуран пӑтта ҫунтар- 
са ятӑм, тепринче купӑста яшкине ҫӑвара сыпмалла 
мар тӑварласа лартрӑм . Иккӗшинче те мана старши- 
наран питӗ селӗм лекрӗ конешнӑ...

Пӗр кун иртет ҫапла, эрне те иртет... М анӑн ю ра­
ту вӑйланнӑҫемӗн вӑйланса, хӗрнӗҫемӗн хӗрое пы­
рать,— ӑна ёнтё халь тин нимӗнле вӑй та  чарас ҫук, 
пушар насосӗнчен шывпа сапсан та сивӗтес ҫук...

Анчах хам никама та  нимён те ш арламастӑп- 
ха. К ам а калатӑн? Ҫынсем кулм а ты тӑнасран та 
хӑрушӑ... Мӗн калӗҫ вӗсем кун ҫинчен пӗлсен?

— Ха! Повар хӗре ю ратса пӑрахнӑ! П оварӑн чӗри 
яиж а пек вӗрет! Ха-ха-ха!..

Сахвинене хӑйне те калам астӑп , хӑратӑп: вал  хам 
юратни ҫинчен каланине хирӗҫ хаяррӑн кӑна лаплат- 
тарса хурсан—мӗн тӑвас? Ҫӗр тӗпнех анса кайм алла 
вара!.. Тӳсес пулать ӗнтӗ м айлӑрах сам ант ҫаврӑнса

нз



ҫитиччен, тетӗп. Ҫ ав вӑхйтрах чӗре иккӗленсе те илет: 
ман ҫине вӑл нихҫан та  ҫаврӑнса пӑхас ҫук пуль ҫав, 
ун пек хитре хӗр валли лейтенантсем те, темиҫешер 
орденлисем те тупӑнма пултараҫҫӗ... А эпё кам? Эпӗ 
пӗтӗмпе те ротнӑй повар кӑна, Ҫ ӑпала И ванӗ, ҫит- 
меннине манӑн кӑкӑрӑм  та ҫап-ҫара, орден м ар— пӗр- 
пӗр значок та  пулин ҫук вёт...

Ҫ апах та, ш анчӑка ҫухатас килмест: кам  пӗлет, 
тен, унӑн кӑм ӑл ӗ  ытлашши хаярах  та  мар пуле, тен, 
йна чиперех хам а м айлӑ ҫавӑрм а пуле? М айне, мес- 
летне пёлес пулать кйна... Анчах наступление мёнрен, 
еплерех пуҫлас-ши?

Ш ухӑш ларӑм -ш ухӑш ларӑм  т а —тавай , куна тутлй- 
рах ҫитерме тытӑнас, эп хӑйне ю ратни ҫавӑнтан па- 
лӑрм а пуҫлатӑр, терӗм.

Тытӑнтӑм вара!
К ак Сахвине ман кухньӑна котелок ҫӗклесе пы­

рать — эп йна ййпйр-япйр, черетсёр-мёнсёрех ярса 
паратйп. Ы ттисене панй пек-и тата? Асту! Ҫ йпалана 
хуран тёпнелле аври курйнми пуличчен чиксе яратйп 
т а , чи ҫйрине йсса кйларатйп, ҫара какай! Ана коте­
лок  йшнелле тӳнтерсен, ҫйпала хӗррипе ш ӳрпе ҫинче 
ҫиелтен ярйнса тйракан ҫйва йсса илсе ярса паратйп. 
M e, ҫи, ҫи те—эпё хйвна епле савнине сис, тетёп 
хамйн йшймра.

Анчах... ой, ҫав «анчах» сймаха нихҫан та  кала- 
мйттйм!

Тйрйшни пустуях пулчӗ вӗт, ахалех сая  кайрӗ!
Пӗрре ярса патйм ҫавйн пек, тепре ярса патйм,— 

чиперех ҫирӗ манйн савнй хӗр,— анчах виҫҫӗмӗшӗнче 
скандал  турӗ-хучӗ ҫав! Хййне котелок тулли какай. 
ҫиелтен сап-сар ҫу ярса парсаттйм кйна, вйл: эсӗ,



прохвост, мӗн тӑватӑн, кам хушрӗ сана кун пек хӑт- 
лан м а?—терё. М алтанах ӑнланайм арӑм  эпё, вӑл мана 
мар, кам а та  пулин урӑххине вӑрҫнӑ пек туйӑнчӗ, ан­
чах та котелокне ман сӑмса патне илсе пырса хаяр- 
рӑн силлесен — чухларӑм вара...

—  Эсё мёншён мана ыттисенчен раснах ҫитерме 
тӑрӑш атӑн? Ы тти боецсенчен мӗнрен уйрӑм эпё? 
Мёншён эсё мана боецсен тӳпине катса п аратӑн ?— 
тесе кӑш кӑрса тӑкрӗ ҫак мана. Хӗрсе кайсах, ҫилен- 
сех кӑш кӑрать!—Асту, рота командирне пёлтеретёп 
кун ҫинчен, ты ткалӗ вӑл сана куншӑн... Эккей, тупӑн- 
нӑ фокусник!—тет...

А лӑри ҫӑпала ш ӑнкӑрт! тухса ӳкрӗ манӑн...
Пыр та  калаҫ эс унпа, э? Хӑйне савнипе эп ӑна 

пӗтӗм чунтан ыр тӑвасшӑнччӗ|, а вӑл  уншӑн... пӑс- 
кӑртма тытӑнчӗ мана, рота командирне калассипе 
хӑратм а тапратрӗ. Вот вӗт там аш а! П улать те этем 
ҫӗр ҫинче...

Н у ӗнтӗ, хӑвӑрах  чухлам алла, кун хыҫҫӑн манӑн 
чӗрери пӗтӗм ш анчӑк пӗрхӗнсе тухса кайрӗ. Мӗн 
ю ратӑвӗ пулма пултартӑр ӗнтӗ ҫавӑн хыҫҫӑн?

Ш ӑла ҫыртрӑм та  нимён те чӗнмерӗм урӑх.
—  Ҫ ил-тӑманлӑ кун ҫуратнӑ пулё мана анне, ҫа- 

вӑнпа телей ҫук пуль манӑн,—терӗм кӑна.
...'Анчах йӑнӑш нӑ иккен эпӗ. Ҫ авӑн пек хурлӑхлӑ 

вывод тума ытлашши васканӑ. Ы тлаш ш иех телейсӗр 
ҫын пулман-мӗн эпӗ, тупата.

Телей куҫа курӑнса килмест, теҫҫӗ-ҫке. Тӗрӗс 
каланӑ ҫавна. Аслӑ ҫын пулнӑ ҫавна калаканни. 
М знӑн телей те ӑнсӑртран, пачах та  кӗтмен ҫӗртен 
йӑтӑнса тухрӗ. Тӗлӗнсе каймалла!

Акӑ епле пулчӗ вӑл...



Пӗрре, август уйӑхӗн вӗҫӗнче,, пирӗн участокра 
наступлениллӗ ҫапӑҫусем пуҫлансан виҫҫӗмӗш кунӗн- 
че, эпё, яланхи пекех, малти линири салтаксене апат 
ҫитерме кайсаттӑм . Ну, окопсене чиперех ҫитрӗм ӗнтӗ, 
пурне те пӗрер черкке эрех ӗҫтертӗм, какай  яш ки ҫи- 
тертӗм, унтан термоса ҫурӑм ҫине м айласа ҫакрӑм  та 
к аял л а  кайм а тухрӑм. П ульӑсем  ман тавра сӑпсасем 
пек сӑрлатаҫҫӗ, утм а мар— пуҫа ҫӗклемелли те ҫук.

Пёр километр пек хы рӑмпа шуса кайсан» эп об­
стрел айӗнчен тухрӑм та  чиперех тӑрса утрӑм . Хӑра- 
малли нимён те ҫукчӗ халь, унта-кунта снарядсемпе 
минӑсем ҫеҫ ӳккелетчӗҫ...

П ы ратӑп  ӗнтӗ утса, унталла-кунталла пӑхкалатӑп. 
Тип-тикӗс хире снарядсемпе бомбӑсем сыснасем пекех 
чавса пӗтернӗ— кашни темиҫе утӑм рах воронка, ш ӑтӑк 
та  путӑк тӗл пулать... Ҫ апӑҫӑвӗсем  пит вӑйлӑ пулнӑ- 
ччӗ ҫав ун чух, пирӗннисем фаш истсене калам а ҫук 
хытӑ тӳнккерӗҫ!

С асартӑк, эпӗ ҫав уй варринче хам а хуш аматпа 
чӗннине илтех кайрӑм:

— Черпаков! Черпаков!
Тӗлӗннипе тӑпах  чарӑнса тӑтӑм  та йӗри-тавралла 

пӑха-пӑха илтӗм... Н икам ах та  курӑнм арӗ. Мӗн ку, 
туйӑнчӗ-ши м аиа?—тетӗп. Унччен те пулмарё, хайхи 
сасӑ каллех илтӗнчӗ:

— Черпаков!..
Халӗ уҫҫӑнах уйӑрса илтӗм: хӗрарӑм  сасси. Анчах 

та  кам , хӑш  енчен чӗнет— ниепле уйӑраймастӑп...
— Кунта! Кунта кил! Ч асрах!..—тата  тепёр хут 

кӑш кӑрчӗ мана куҫа курӑнман ҫын. Эп ӑна ш ы рам а 
тытӑнтӑм(, куҫа чарса пӑрахсах тавр ал ӑх а  ухтаратӑп.



Ак там аш а! Пӗр воронкӑран Сахвине пуҫӗ курӑн- 
сах кайрё. Чунтан мана кӑчӑк туртать—«ил, кил, 
тет..,

Чӗререн вӗри шывпа сапнӑ пекех туйӑнса кайрё. 
Пит-куҫ та  пӗҫерсе илчё, ҫурӑм тирё те темшӗн сӑр- 
сӑр-сӑр-сӑр... турӗ. Ш уткӑ-и-мӗн: Сахвине м ана хӑй 
чӗнет! Эп ӑна тинех кирлӗ пулнӑ!

Тӑруках ҫунатсем ш ӑтрӗҫ пулас манӑн—вӑш т 
кӑна ыткӑнса ҫитрӗм ун патне. П ӑхатӑп—тарӑн  во­
ронка тӗпӗнче икӗ ам аннӑ салтак выртаҫҫӗ, вӗсем 
патӗнче Сахвине тӑрм аш ать...

—  Ах, сана курни питӗ аван пулчӗ-ха ку!—терӗ 
вал, ман ҫине ш ӑтарас пек пӑхса.— Вӗсем иккӗн, пӗри 
те утаймаҫҫӗ, эп—пӗччен, ниепле те илсе ҫитерес ҫук 
вӗсене. Пӗрине санӑн ҫӗклесе пы м алла пулать... Ан- 
лантӑн-и?

— А нланатӑп,—терӗм ӑна хирӗҫ,— санш ӑн пулсан 
эпё тем тума та хатӗр, эс кӑна мана ним вырӑнне 
те хумастӑн, калаҫасш ӑн та мар манпа...

—  Ухмах эсё!—лаплаттарса хучӗ ҫак мана, ырӑ 
сӑмах калас  вырӑнне.—М анш ӑн мар куна, аманнисен 
п)рнӑҫне ҫӑласш ӑн тӑвас пулать!

К аллех вырӑнлӑ пулмарё ман сӑмах. Чип-чиперех, 
ним сӑлтавсӑрах ухмах ятне илтрём. Хӑй ҫавӑнтах 
манпа во-всю командовать тума тытӑнчӗ:

— Ҫ ак плащ -палаткӑна часрах сарса хур! Л айӑх- 
рах cap! Ку салтакне пуҫӗнчен тыт! Хуллентерех! 
Купӑста пуҫӗ мар вӗт вӑл, этем пуҫӗ! В ӑрт-вартах 
ҫаврӑнкала, упа пек ан пул! Кай, ӑнӑҫсӑр, сан ӑд  
аллусене йывӑҫран тунӑ пуль!

Пӗтерет!
Хама ҫакӑн пек хӑтӑрнӑ пирки аптрасах ӳкрӗмь



ниепле те вӑл хушнӑ пек тӑвайм астӑп . Уншӑн вӑл 
м ана тата  хытӑрах хӑтӑрать...

Мӗн пулса ҫитетчӗ— пӗлместӗп, анчах ҫав вӑхӑтра 
пирӗн пуҫ ҫийӗпе сасартӑк фашистсен «мессершмичӗ» 
ҫил пек ы ткӑнса иртсе кайрӗ. А ялтанах вӗҫсе иртрӗ— 
пӗр ҫӗр метртан та ы тла мар пулё. К у ҫав тери кёт- 
мен ҫӗртен пулнипе эпир, хам ӑра такам  пуҫран ҫапнӑ 
пек, воронка тӗпне лӑпчӑнса лартӑм ӑр...

Ҫ апах та, «мессер» пире асӑрхам а ӗлкӗрчӗ пул- 
м алла. И к минут та  иртмерё-и тен, вӑл калам а ҫук 
хӑвӑрт вӗҫсе каял л а  ҫаврӑнса пычӗ. Пирӗн тӗле ҫит- 
сен чӗпӗ ты такан хурчкалла пикировать турӗ те 
пулеметран ш атӑртаттарчӗ. П ульӑсем воронка тавра- 
шӗнче пӑрҫа пекех тӑкӑнчӗҫ. Эпир ку вӑхӑтра каллех 
ҫӗр ҫумне лӑпчӑнтӑмӑр...

Анчах та  ӗҫ кунпа пӗтмерӗ-ха. Темиҫе минутран 
фаш ист ҫӑханӗ каллех таврӑнчӗ. Т этах  пикировать 
турӗ, тэтах  пулеметран сапрӗ. К ӑш т тӑрсан , виҫҫӗмӗш 
хут атакӑларӗ  пире!

А нлантӑмӑр— ку «мессер» епле пулсан та пуҫӗпех 
«хупласа хурасш ӑн» пире. Л ектересси лектереймест 
хӑй, мёншён тесен эпир кашнинчех воронкӑра вал 
вӗҫсе килнё еннелле йӑпш ӑнатпӑр, пульӑсем тепёр 
енне пырса ҫапӑнаҫҫӗ, анчах ш ӑтӑкран тухса каясси 
ҫинчен ш ухӑш ламалли те ҫук—тӳрех ҫапса антарма 
пултарать.

...Вӑхӑт иртет, манӑн ёнтё часрах ротӑна ҫитсе 
каҫхи апат хатӗфлемелле. Сахвине те пӑлханать, унӑн 
ам аннӑ салтаксене хӑвӑртрах медпункта илсе ҫитерсе 
ты ла ӑсатас пулать, анчах шуйттан «мессерӗ» пирӗн- 
тен ҫаплах хӑпмасть, ҫине-ҫинех пырса тапӑнать!



Мӗн тӑвас? Ниҫта кайса кӗрейми тарӑхса ҫитрӗм 
ёнтё. М ай пулнӑ пулсан, тем туса тӑкӑттӑм  эсреле!

Аптранӑ енне — тавай , куна персе пӑхас, терӗм... 
К арабин пур вӗт-ха манӑн! Пирӗн дивизире ун пек- 
кисем пулкаланӑччӗ, ахаль винтовкӑранах ик-виҫ 
самолета ҫапса антарнӑччӗ. М ан карабин унран кая- 
им? Е эп хам пеме пӗлместӗп-и? Хай, вырӑссем ка- 
лаш ле, попытка — не пытка! Ч асрах  ҫурӑм хыҫӗнчи 
пӑш ала ҫавӑрса тытрӑм та  тытӑнтӑм ҫакна пеме... 
Пӗтӗм чӗререн тарӑхса, ш ӑла ҫыртса перетӗп! Пирён 
ҫине пикировать тума тытӑнсанах, тӗллетӗп те— 
перетӗп, тӗллетӗп те — перетӗп. П ӗрре петӗм, иккӗ пе- 
тӗм, виҫҫӗ, тӑваттӑ...

Аманнӑ салтаксенчен пӗри мана: ан пер пустуй, 
патронсене сая ан яр, пурпӗр нимён те тӑваймастӑн, 
карабин— зенитка мар вӗт, тет. Анчах та  вӑл ҫапла 
каларӗ кӑн а—эп пиллӗкмӗш хут персе ятӑм  та, са- 
сартӑк ним ӑнланм алла мар япала пулса тӑчӗ... Пик- 
кене кӗнӗ «мессер» пирӗн пуҫсем ҫийӗпе «ши-и-и!» 
ш ӑхӑрса иртсе кайрё те, пирӗн воронкӑран пӗр ҫӗр 
аллӑ — икҫӗр метр иртсен сӑмсипе ҫӗре жач! пырса 
тӑрӑнчӗ. Хӳри ҫӳлелле ҫӗкленчӗ, унтан хӑрах ҫунатти 
ҫине тайӑнса мук-мукӑлчак туса илчё те», ҫунма тап- 
ратрӗ. Ҫ ак пӗтӗм ӗҫ пӗр-икӗ секунд хушшинчех пул­
са иртрӗ...

Анлантӑр-и? Пире тарӑхтарса ҫитернӗ «мессер» ҫӗре 
персе анса пӑрккиех саланчё те—хыпса ҫунса кайрӗ!

— Ваня! Мӗн турӑн эсӗ!—кӑш кӑрса ячӗ ҫав са- 
мантрах Сахвине.

—  Курмастӑн-им, персе антартӑм-ҫке,—терӗм эп 
ӑна хирёҫ м ӑнкӑм ӑллӑн .— Ав епле ҫунать...



— Ӳкрӗ-им? Ӳкрӗ-им? — хыпӑнса ыйтрӗҫ аманиӑ 
салтаксем , воронка тулаш ӗнче мён пулса иртнине 
курм а пултарайманнипе.

—  Укрӗ ҫав! Чул пек татӑлса  анчӗ! В аня персе 
антарчӗ вӗт!— хавассӑн кӑш кӑрса ячӗ Сахвине.

Ч ухлӑр-ха эсир: вӑл мана «Ваня» терӗ!..
Эпир воронкӑран сиксе тухса ҫунакан самолет 

патнелле чупрӑмӑр. Анчах патнех пы м а шиклентӗ- 
мӗр — пулисем ш атӑртатса ҫурӑлм а тапратрӗҫ, хӑй 
те кӑвайт пекехчӗ. Ну, кӑш тах пӑхса тӑркаларӑм ӑр  
та  Сахвинепе иксёмӗр, унран: «Мӗн ш ы ранине туп- 
рӑн-и? Ҫ ав кирлё сана, ҫӑхана!» тесе, хам ӑрӑн  аман- 
нӑ салтаксем  патне таврӑнтӑм ӑр, вара вӗсене ҫёклесе 
батальона илсе кайрӑм ӑр.

Хамӑн чӗре ҫул тӑрш ш ӗпех кӑкӑртан  сикое тухас 
пек тапса пычӗ... Пӗлетӗп-ҫке халь мӗн пулассине! 
Тинех ёнтё мана орден лекет!.. М едаль те м ар -^  
орден!

Такам  систернӗ — ӑна пӗлместӗп, анчах та ҫав каҫ- 
хинех ман патӑм а дивизи хаҫачӗн корреспонденчӗсем 
хаш каса чупса ҫитрӗҫ.

— К аласа пар, Черпаков юлташ, епле турӑн эсё 
ку паттӑр ӗҫе?—теҫҫӗ.— Питё тӗлӗнмелле вӗт-ха ку...

— А мён пит тёлёнмелли пур унта,—терём эп 
вӗсене хирӗҫ,— петём те—ӳкертӗм! Укрё те— ҫунса 
кайрё, пӗтӗм ӗҫӗ те ҫавӑ ҫеҫ...

Унччен те пулмарё, хаҫатра манӑн сӑн йӑтӑнса 
тухрӗ. «М ессершмита» ҫапса антарнӑ гварди рядово- 
йӗ Черпаков И ван, тесе ҫырнӑ аяла. Ҫ авӑн  хыҫҫӑн 
вара... эрне те иртрӗ, те иртмерӗ— мана дивизи штаб- 
не чӗнсе илсе орден ты ттарчӗҫ— «Отечественной вой­



ны II степени». Генерал хӑй тытса чӑмӑртарӗ ман 
алла:

— М аттур, Черпаков юлташ, малаш не те ҫавӑн 
пек пул,,—терё.

— С луж у Советскому Союзу!—терӗм эп ӑна хи- 
рӗҫ тулли кӑмӑлпа.

Эпё дивизи штабӗнчен ротӑна таврӑннӑ тёле ман 
кухня патне пёр ҫирӗм ҫын ы тла пухӑнса тӑнӑччӗ: 
ездовойсем, сапожниксем, ҫӗвӗҫсем, шорниксем, теми- 
ҫе повар— пурте м ана салам лаҫҫӗ, алла ты тса чӑмӑр- 
таҫҫӗ... Вася Котлеткин, хайхи «За боевые заслуги» 
илни, кӑш тах сыпса пынй пулм алла та, мана кӳпшек 
аллисемпе ы таласа илсе чуптумах тапратрё:

—  Молодец, Ванька! С ӑпаҫҫипах сана—поварсен 
ятне манран та  ы тларах чапа кӑлартӑн , ӗмӗр манмӑп 
сана куншӑн!—тет хӑй.

Ы ттисем пирӗн ҫине калам а ҫук ӑм санса пӑхса 
тӑчӗҫ...

Ҫ ав хуш ӑра Сахвине те пырса ҫитрӗ. Ана асӑрха- 
сан), эпё хам пата пухӑннӑ тыловиксене юриех ӑс панӑ 
пек пултӑм:

— Ан кӳренӗр, тусӑмсем, эсир те кашниех орденлӑ 
пулма пултаратӑр, паттӑр пулӑр кӑна! Пирӗн Тӑван 
ҫӗ,ршыв хӑйӗн паттӑрӗсене нихҫан та  манмасть...

Сахвине ман ҫине ҫав тери ӑш шӑн пӑхрӗ. Иксӗмӗ- 
рӗн куҫӑмӑрсем ӑнсӑртран тӗл пулсан, вӑл ҫемҫен 
кӑна йӑл-л... кулса илчӗ.

М анӑн питҫӑмартисем кӑвар пек пӗҫерсе кайрӗҫ, 
чӗрем кӑрт-кӑрт-кӑрт тапм а тытӑнчӗ.

— Ю ратать! Ю ратать халь вӑл мана! Ахаль пул-, 
сан  мёншён ҫавӑн пек пӑхтӑр-ха ҫын? Эх, чунӑмҫӑм!..



Эп ҫавйнтах ун патне чупса пырса, иикамран 
именсе тӑм асӑрах  ӑна ы таласа чуптӑвасси патне ҫит- 
рӗм. Ю рать—ухмахланман. Сахвине вӑрҫӑ луҫлани- 
ччен пёр эрне малтан качча каина пулнй. Фронта т* 
вйл упйшкипе пёрлех килнё-мён.



„ТИГР ЧӖЛХИ“

трелковӑй ротӑра пӗр ҫулталӑк ытла 
пурӑнтӑм апӗ. Унтан пӗррехинче, кӗр  
енне, ман пата сасартӑк хам ӑрӑн  лиеарь 
хаш каса чупса пычӗ те:

— С ана батальон командирӗ чӗнет!— 
терӗ. Тӗлӗнсех кайрӑм... Мён тума кирлӗ 
пулнӑ-ши эп ӑна? Эпё... командир та 
мар, строевик та мар, манӑн ӗҫ— ҫынсе- 

не тӑрантарасси  кӑна... Мӗн хӑямачӗ! Ҫ авӑнтах, шик- 
леннӗ пек те пултӑм: мёншён те пулин айӑпласш ӑн 
мар-и мана? Ун пек те пулм алла мар пек... Хамӑн 
ӗҫсене яланах  йӗркеллӗ туса пынӑ, орден илнӗ хыҫ- 
ҫӑн пушшех примерлӑ пулма тӑрӑш нӑ...

Нимӗнле ответ та  тупайманнипе, писарьтен 
ыйтрӑм:

—  М а чӗннине пӗлместӗн-и, тусӑм?
Анчах та  вӑл, мана лӑплантарас вырӑнне, хӑрах  

куҫне хӗсрӗ те, аяккалла пӑхса, хаш тах сы власа ячӗ:
—  П аллах  ӗнтӗ, ы рӑш ӑн мар! Ш таба унта пирӗн 

пеккисене мунча кӗртме кӑна чӗнеҫҫӗ... Ж алоба панӑ 
пуль кам  та  пулсан.



— М ан ҫинчен нимёнле ж алоб а та  пулма пулта- 
райм асть ,— пуҫа п ӑркаласа илтӗм эпё.— Апат-ҫимӗҫ 
енчен ку  таранччен никама та  кӳрентермен!

—  Кӳрентернӗшӗн кӑна мар, тепёр чух хӑшпӗри- 
-сене ы тла тутлӑ ҫитерме тӑрӑш нӑш ӑн та лектерме 
пултараҫҫӗ,— каллех куҫне хёссе илчё ҫак.—Илтнӗччӗ 
эпир кӑш тах...

В ӑл мён пирки сӑм ах тӗкнине ӑнланса, эп унпа 
урӑх калаҫса та  тӑм арӑм . П ӗрре сиввӗн кӑна пӑхса 
илтӗм те, саппуна хывса хурса, ҫи-пуҫа тӳрлеткелесе, 
батальон ш табӗ вырнаҫнӑ ҫырма ённелле уттартӑм. 
Хам вар а  ҫул тӑрш ш ӗпех пуҫа ҫӗмӗрсе пытӑм:

—  М ӗншӗн чӗннӗ? Мён лирки? Нихҫан та  чӗн- 
менччӗ-ҫке! Тен, чӑнах та  кам  та  пулин элеклесе панӑ?

Пёр ҫирӗм минутрая батальон штабӗн ҫӗр пӳртне 
кётём те, зам ком бат умне пырса тӑрса, хӑю сӑртарах- 
хӑн рапортларӑм :

— К апитан ю лташ , эсир хуш нӑ тӑрӑх  гварди ря- 
довойё...

Анчах вӑл мана к ал аса  пётерме памарё, урайёнчи 
каска-пукан ҫине кӑтартрӗ те:

—  Л  ар ,—терё.
Чӗре тинех кӑш т лӑпланчӗ... Эппин, нимён те хӑ- 

рам алли  ҫук! Н ачальник тӳрех л ар м а сёнет пулсан— 
ятлам а чӗнмен вӑл, ырӑ ӗҫпе чӗннӗ.

—  Эсё, Черпаков ю лташ , чап лӑ п овар ,—терё ун­
тан  зам комбат, мана нимӗҫсен сигаретне сёнсе,— 
ротнӑй кухньӑра кӑна мар, ресторансенче те ӗҫлене, 
ҫитмӗл те ҫичӗ тӗслӗ апат пӗҫерме пӗлетӗн, теҫҫӗ, хӑ- 
вӑн паттӑрлӑхна та  ҫителӗклӗ кӑтартрӑн ...

—  С луж у...—теме пуҫланӑччӗ эпё, анчах вӑл мана 
пӳлчӗ:



— Эпир сана разведчиксем патне куҫарасш ӑн, ки ­
лёшетён-и?

— Так точно, килӗшетӗп!—терӗм эпё ӑна хирӗҫ, 
ним ш ухӑш ласа тӑм асӑрах . Ара, хӑвна ҫавӑн пек 
мухтанӑ хыҫҫӑн епле хирӗҫсе тӑратӑн-ха!

—  Анчах та  асгу, вёсене ю рам а пёлес пулать вара, 
ун пек кун пек пулсан, калӑпӑр —  вёсем заданирен 
таврӑннӑ ҫӗре санӑн апат сивӗнсе кайнӑ пулсан, е 
ы вӑнса килнӗ ҫынсем валли пӗрер черкке хатӗрлесе 
л артм ан  пулсан, вёсем санӑн сывлӑхна пӑсса хума 
пултараҫҫӗ. Ҫ акна яланах асра тытас пулать,—кала- 
ҫӑва хутш ӑнса асӑрхаттарм а тытӑнчӗ штабри пи­
сарь. — Питӗ ҫивӗч те вӗри йӗкӗтсем вӗт развед­
чиксем...

Ч ухларӑм — ку мана кӑш тах хӑратм а хӑтланать, 
тӑрӑхласш ӑн  манран, урӑхла каласан — «на пушку» 
илесшӗн. Ҫ авӑнпа та  тӳрех татса хутӑм ӑна хирӗҫ:

— Ничево, куркаланӑ хамӑн пурнӑҫра,—терӗм.— 
Ы тлаш ш и хӑравҫӑ йӑхранах мар, таҫта ярсан та, тем 
хушсан та  аптрассӑмах ҫук.

й ӑ п ӑ р т  кӑна зам ком бат ҫине пӑхса илтӗм те, вӑл 
кулкаласа ларнине курса, каллех писаре каларӑм :

—  А сгӑватӑн  пулӗ, пӗлтӗр «мессершмита» кара- 
бинран...

—  Вӑл санӑн ӑнсӑртран пулнӑ,— парӑнм арӗ пи­
сарь.

Ку вара мана тарӑхтарм аллипех тарӑхтарса ячӗ! 
Хӑй паттӑр ҫын пулнӑ пулсан, татах  калаҫтӑрччӗ 
хуть, атту хӑй—шӗпӗн пек кӑна, ҫитменнине суккӑр 
тата, куҫлӑхсӑр тӗмӗ хыҫне те тухса ларайм асть, ҫа- 
пах т а — ш ӑлне йӗрет...



—  Эсӗ ху ҫавӑн пек «ӑнсӑртран» пӗр-пёр самолета 
персе антар т а —кайран  калаҫ!—терӗм ҫавна, ҫилӗ 
килнипе.—Эсё мӗн мана разведчиксем патӗнче ӗҫлеме 
йывӑр пулассипе хӑрататӑн?

Т авлаш сах каяттӑм  пулё те, зам ком бат чарчӗ.
— Ш анатпӑр caHai, ш анатпӑр, ҫавӑнпа чӗнтӗмӗр...
Анчах эпӗ, хё(рсе кайнӑскер, татах  персе ятӑм:
— Кирлё пулсан, эп хам та  разведкӑна кайса 

«чӗлхе» сӗтӗрсе килме пултаратӑп!
Ш табрисем ахӑлтатсах кулса ячӗҫ.
—  Ну, куна эс ытлаш ш ирех ҫавӑрса хутӑн вара, 

Черпаков ю лташ ... Загнул пӑртак, — терӗ тахӑш ӗ.
Ч ӑнах  та , ку сӑмахсем  ман ҫӑвартан  ытла тӑрук 

тухса кайрӗҫ ӗнтӗ, кӑш т мухтаннӑ пекрех пулчӗ, ан­
чах та  манӑн пёрре каланӑ сӑмахран каял л а  чакассӑм 
килмерӗ.

— А мӗн? П ултарайм астӑц, тетӗр-и? Нипочем пул- 
тар атӑп!

— К урӑпӑр ара, курӑпӑр, малтанах тавлаш м ӑпӑр, 
туман тиха пилӗкне ан хуҫ, тенё пек,—каллех сӑмах 
тӗкрӗ писарь.

—  К айран, тен, разведчик та пулӑн, анчах халь
эс вӗсене лай ӑхрах  апат пӗҫерсе ҫитер-ха,—терё зам ­
комбат.

—  Есть!
...Ҫак калаҫу  хыҫҫӑн манӑн чӑнах та  разведчик 

пулас, хам а ш анманнисене хӑҫан та пулин натялӑ 
кӑтартса парассӑм  килсе кайрӗ.

«Эккей,—терӗм ӑш ӑм ра,—эпё повар пулса слу­
ж ить тунӑ пирки мана чӑн-чӑн боец вырӑнне те
хурасш ӑн мар... Чимӗр акӑ, «ӑтартӑп-ха сире хамӑн 
пултарулӑха!»



Ҫынни ҫавӑн пек эпӗ: лӑпкӑ чухне— питӗ лӑпкӑ, 
анчах хам а чӗререн пырса тивретеҫҫӗ тёк— нихҫан 
т а  манмастӑп ӑна. Ҫ авӑн  чух батальон ш табӗнче хам- 
ран  тӑрӑхларах  калаҫнине те м анмарӑм  вара, асра 
ты тсах пурӑнтӑм...

...Разведчиксем патне куҫсан, эпӗ чӑн малтан 
вӗсем мӗнлерех ҫынсем иккенне сӑнам а тытӑнтӑм. 
Вӗсем кухньӑна апат илме пырсан, кашнин ҫинех ви- 
тӗр ш ӑтарас пек пӑхаттӑм. Вёсем хӑйсем хушшинче 
калаҫнисене пӗр сӑмах сиктермесӗр итлеттӗм. М ана 
вӗсем пачах расна йышши ҫынсем, герой пулса ҫурал- 
нӑскерсем, пек туйӑннӑ-ҫке-ха!

Анчах пурне те палласа ҫитрӗм те, тӗлӗнмелли 
нимех те ҫук иккен... Так, ман пек йӗкӗтсемех, темел- 
ле: вӑрҫӑччен хӑшпӗрисем ӑҫта та пулин заводра ӗҫ- 
ленӗ, теприсем колхозра— хӑш ӗ конюх, хӑшӗ бригадир 
пулнӑ, пӗри тата темиҫе ҫул хушши парикмахерскинче 
майрасен ҫӳҫӗсене кӑтралатса пурӑннӑ-мӗн. Халь вара 
кашниннех кӑкӑр тулли орден та медаль, шӳлкеме 
пек, чӑнкӑртатаҫҫӗ. Чӑн та, задание тухса кайнӑ чух 
вёсене пурне те старш инана парса хӑваратчӗҫ, анчах 
ахаль  чухне вар а— йӑлтӑртаттарса кӑна ҫӳретчӗҫ ҫав...

Хӑйсем ҫав тери чапа тухнӑ ҫынсем пулнӑ пулин 
те, пӗртте мӑнаҫланмастчӗҫ, пурте калам а  ҫук уҫӑ 
кӑмӑллӑччӗ. Разведкӑран  таврӑнса ҫывӑрса тӑнӑ хыҫ. 
ҫӑн пӗри купӑс калать, теприсем хавассӑн юрӑ ш ӑран- 
тараҫҫӗ:

Была бы только ночка,
Да ночка потемней...

Ку ю рра вёсем пуринчен те ытла юрататчӗҫ: каҫӗ 
тӗттӗм пултӑрах! Е тата  хӑйсем каҫхине постра тӑра-



кан фрица сухари миххипе хупласа, сысна тушкине 
сӗтӗрсе килнё пек сётёрсе килнине аса илсе кулаҫҫӗ. 
Пӗтӗм тавралӑх  ян ӑр аса  тӑратчӗ ҫав вёсем кулма 
тапратсан!

Пӗр уйӑх хушшинче вӗсене икӗ хутчен наградӑсем  
пачӗҫ. «Чӗлхе» сӗтӗрсе килеҫҫӗ— медаль туянаҫҫӗ, 
тепре тупса пыраҫҫӗ— орден! Тӗлӗнсе кӑна пурӑнатӑп 
ҫав. Хӑйсем те пит чарусӑр та  харсӑр хӑтланатчӗҫ те 
ӗнтӗ... Пӗринче вӗт чип-чипер кӑнтӑр  кунӗнче, ҫит- 
меннине янкӑр уяр, хӗвеллё кун ты тса килчӗҫ нимӗҫ- 
сен пулеметчикне. Хӑйне кӑна мар, пулеметне те ҫӗк- 
лесе килнӗ. Ытти нимӗҫсем сиссе те ю лайман ҫавна, 
пирӗннисем хам ӑрӑн  транш ейӑсене ы ткӑнса ҫитсен 
тин пеме тытӑннӑ....

Анчах та  эпӗ кӑш т аяккалла сулӑнтӑм-ха. М анӑн 
сире хам  ҫинчен каласа  пам алла-ха вӗт. Разведчик­
сем пӗрле пӗр тӗлёнмелли ӗҫ туса хуни, «тигр чӗлхи» 
ты тса килни ҫинчен каласа  лам алла .

...Пӗррехинче пирӗн йӗкӗтсем ҫавнаш кал «ухутана» 
кайм а хатӗрленнине сисрӗм. Сисрём те—ҫав тери 
пӑлханма тытӑнтӑм. Мёншён, тетёр пуль? Мёншён те­
сен эпё вёсемпе пӗрле разведкӑна кайм а ш утласа 
хунӑччӗ. Пёр енчен, м анӑя хайхи пёркун ш табра хама 
ш анманнисене «сӑмса ш ӑлса» ям алла, тепёр енчен 
манӑн пёр-пёр боевой ӗҫ тӑвас килекен пулса ҫитрӗ. 
П ёрмай хуран кутӗнче тӑни, тӗрӗссипе каласан , йӑлӑх- 
тарса ҫитерет вал...

К ӑнтӑрлахи апат валеҫнё чухах эпё пёринчен шӑп- 
пӑн ыйтса пёлтём:

—  Кӗҫёр каятӑр-и?
—  К аятпӑр , — терё вӑл...
—  «Чӗлхе» тытма-и?



’ — Точно.
— Н умаййӑн каятӑр-и?
— Пӗр ҫиччӗн-саккӑррӑн..
Эпӗ пӗтӗм кӑкӑрпа хаш тах сы власа ятӑм.
— С ана мӗн тум а кирлӗ ку?— ыйтрӗ разведчик.
— Так,, ахалех...
Х ӑрарӑм  хам ӑн чӑн-чӑн шухӑшсене каласа  пама. 

Аҫтан-ха тӳрех: «Эпё те сирӗнпе разведкӑна пыма 
ш утлатӑп», тесе калатӑн? Х ӑвӑрах пӗлетӗр, манӑн 
долж нӑҫӗ ҫавӑн пекрех-ҫке... П овар вӗт-ха эпӗ. Ёне 
чӗлхи тӗлӗш пе пултаратӑп ӗнтӗ, ӑна тем тӗрлӗ те пӗ- 
ҫерсе пам а пӗлетӗп: пӑрҫапа та, улма нимӗрёпе те, 
ҫупа та, горчицӑпа та, анчах тӑш ман «чӗлхи» тӗлӗш- 
пе хамӑн пултарулӑха ку таранччен пӗрре те кӑтар- 
тайман...

Ҫ апах та, хӑю лӑх ҫитертӗм-ҫитертӗмех, апат в а ­
л е т е  пӗтерсен часрах хурана ҫуса тасатса лартрӑм  
та  тӳрех командир ҫӗр пӳртне чупрӑм. Задание тухса 
каяс умён вӑл тимлесех карттӑна вӗренсе ларать- 
мӗн(,—ман ҫине ҫаврӑнса та  пӑхмарӗ. Ч ӑнах  та ҫав, 
ӑна ҫак вӑхӑтра мён тума кирлё пулнӑ повар?

Пёр минут тӑтӑм  алӑк  патӗнче, ик минут тӑтӑм , 
унтан пиллӗк те иртрӗ пулм алла... Чӗрем хамӑн тӑнк- 
тӑнк тӑвать. А вӑл ман ҫине халь те пӑхмасть. В ара 
эпё пётём строевой формӑпа юсанса тӑтӑм  та:

—  Л ейтенант юлташ, ыйтма ирёк парсамӑрччӗ,— 
терём.

Тинех пуҫне ман еннелле ҫавӑрчӗ ҫакӑ.
— Мён сана?
— Тёрёссипе каласан...
— Тёрёссине кала ҫ а в !
— Тёрёссипе каласан , лейтенант юлташ, эпё кӗҫӗр



сирӗнпе пӗрле разведкӑна пыма ш утлатӑп,— терӗм 
хайхи. Х амӑн чӗркуҫҫисем ҫав сам антрах сӑр-сӑр- 
сӑр... туса кайрӗҫ. Акӑ ӗнтӗ, хӑйне ҫак ответлӑ вӑхӑт- 
ра килсе кансӗрленёш ӗн ку мана халех пӑскӑртса кӑ- 
л ар са  ярать, ҫиелтен тата пӗр виҫӗ черетсӗр наряд 
ш аплаттарса хурать, тетӗп. Пыр та типсе ларчӗ.

Анчах лейтенанчӗ пирӗн лай ӑх  к ӑм ӑл л ӑ  ҫынччӗ 
те,, ун пек тумарӗ. М ан ҫине чӑр-р... пӑхрӗ те, пӗр-ик 
минут хушши пулӗ чӗнмесӗр л арн ӑ хыҫҫӑн:

— Эсё мён, паян нормӑран ытлаш ш ирех сыпмарӑн 
пулё те?—терё.

—  Н икак нет, лейтенант юлташ, ытлаш ш и мар, 
хам ӑн нормӑна та  ҫынна патӑм . Ененместёр пулсан, 
хуть те ш ӑрш ласа пӑхӑр. Кёрсен те, манран ыхра 
шӑрш и кӑна кёме пултарать, мёншён тесен эп ӑна 
мён пӗчӗкренпех ю рататӑп  та, ял ая  кёсъере чиксе ҫӳ- 
ретёп,— терём.

— А пла пулсан, епле-ха эсё кун пек шухӑш тыт- 
рӑн?—каллех ыйтрё манран лейтенант.

—  М ёншён тесен манӑн боевой ёҫ тӑвас  килет!— 
персе ятӑм  эпё.

— А -а...—лейтенант м ая ҫине пӑхса сассӑр кулса 
илчё. К уна курсац, мана чун кёрсех кайрё. Пулчё 
хайхискер, ман ыйтӑва ахаль хӑварм асть ку, тесе шу- 
хӑш ларӑм  савӑнӑҫлӑн.

Анчах та  савӑнм а васканӑ иккен-ха эпё.
Л ейтенант тата  тепёр хушӑ ним чӗнмесӗр пӑхса 

ларчё те ҫапсах хуҫрӗ мана...
— Ш ухӑш у аван, ҫапах та  вӑл  ш ухӑш а пуҫӑнтан 

кӑларса пӑрах эсё,—терё.— Р азведкӑн а ҫӳресси— по­
вар ӗҫӗ мар. Эсӗ луччӑ эпир «чёлхе» ты тса таврӑннӑ



ҫӗре пӗркунхи пек ӗне чӗлхи шаритлесе хатӗрле, пӗр- 
кун мана вӑл лит те кӑм ӑла кайнӑччӗ...

Ку сӑмахсем мана йӗп-йӗпе тар а  ӳкерчӗҫ. Халь ҫеҫ 
вӗри мунчаран тухнӑ пекех пулса кайрӑм . Пӗтӗм ӗмӗт 

татӑлчӗ вӗт манӑн! Хапха юпи пек кӑнт хытса тӑтӑм  
та , нимён те калаймастӑп.

— Анлантӑн-и?—тесе ыйтрӗ лейтенант кӑш т тӑр- 
сан[, малтанхи пекех м ала куҫран пӑхса.

— Анлансах ҫитеймерӗн пулсан, тепёр хут каласа 
пама пултаратӑп, эп мӑн кӑм ӑллӑ ҫынах м ар,—терӗ 
лейтенант татах.

С асартӑк  сисрӗм — манпа хӑй хаяррӑн калаҫнӑ 
пек курӑнасш ӑн, анчах хӑйӗн куҫӗсем пурпӗр кулса 
тӑраҫҫӗ. Ҫавна пула вара эпё, тепёр хут хӑю лланса 
кайрӑм та, хам ӑш ра мён пуррине ҫӑтӑр-ҫатӑр к а л а ­
са тӑкрӑм :

— Лейтенант юлташ, тархасш ӑн ман ыйтӑва 
хирӗҫ ан пулӑр, ан татӑр  ман кӑм ӑла! Неуш лё вара 
манӑн фронтри пӗтӗм пурнӑҫ п аран кӑ ш уратсах ирт- 
се кайм алла? Эпё мён, воин мар-и? А лла пӑш ал тыт- 
ма пӗлместӗп-и? Акӑ, сӑмахран, пӗр виҫӗ уйӑх каялла 
эпӗ «мессершмита» персе антартӑм... Кирлё пулсан, 
эп хуть те мӗнле вут ӑшне те кӗрсе кайм а пултара- 
тӑп! Илсе кайӑр м ана разведкӑна, тар,хасласа ыйта- 
тӑп. К айран, тен, хӑвӑрах  тав  тӑвӑр магаа!

Питӗ витӗмлӗ те ӗнентерӳллӗ каларӑм  пулмалла...
Лейтенант мана куҫран тепӗр хут ш ӑтарас пек 

пӑхса илчё те — килӗшрӗ.
— Ну, юрё эппин, — терё, — илсе кайӑп сана раз- 

ведкӑна, анчах асту, ун пек-кун пек пулсан...
Вӑл мӗн каласш ӑн  пулнине ӑнланса, эпӗ ӑна к а ­

ласа  пӗтерме те памарӑм , пӳлсе хутӑм:



— Ҫук, ҫук, Черпаков ҫине эсир чул стена ҫине 
ш аннӑ пекех ш анма пултаратӑр. Тупа туса калатӑп!

— К урӑпӑр, тенё суккӑр ҫын... — кулса илчё лей­
тенант.

— К урӑпӑр ҫав! —  кӑкӑра каҫӑртсах честь патӑм  
эпӗ.

... Тепрер ик сехетрен эпир, м асш ровочнӑй  халат- 
сем тӑхӑнса, гранатӑсем  илсе, автоматсем валли за- 
паслӑх дисксем чиксе, разведкӑна тухса кайрӑмӑр.

В ӑрмантан тухса, малти окопсенчен нумай м ала 
шуса иртрӗмӗр те, юр ҫине ним палӑрми пулса вырт- 
рӑм ӑр. С ӑнатпӑр. Тӗттӗм пуличчен пирӗн тӑш манӑн 
ӑҫта мӗн пуррине пӗлмелле-ҫке-ха.

Чы лай вӑхӑт иртрӗ. Унтан сасартӑк, пачах кӗтмен 
ҫӗртен, нимёҫсен артиллерийӗ ухлаттарм а тапратрӗ. 
М алтан эпир ку вӑхӑтлӑх артналет пулё, тесе ш утла- 
нӑччӗ, анчах та вёсем, ҫӗр ҫӑтманскерсем, чӑн-чӑн 
артподготовка пуҫласа ячӗҫ. М алти лини тавраш ӗнче 
снаряд  хыҫҫӑн снаряд  ҫурӑлать, осколоксем ш ӑхӑраҫ- 
ҫӗ кӑна, м алалла кайм а мар, пуҫа ҫӗклемелли те ҫук.

— Ы рра мар ку, ахӑртнех контратака тӑваош ӑн 
пулм алла, —  терё манпа ю наш ар вы ртакан боец.— 
П улм арӗ кӗҫӗр разведка!

— Черпаков айӑплӑ, — хушса хучё тепри, — урӑх 
никам та  мар.

— М ёншён эп айӑплӑ пулам? — тёлёнтерчё ку 
мана.

— Илтмен-им, тухман ҫын ту х сан — яланах тӑм ан  
тухать, теҫҫӗ...

Ана хирӗҫ лай ӑх  кӑна тавӑрса хураошӑнччӗ те эпё, 
вӑхӑт пулмарӗ, ёҫсем вӗриленсе кайрӗҫ. С улахай енчен 
пирӗн ҫинелле икӗ танкпа виҫӗ самоходка килии



курӑнчӗ. Полным ходом, тупписенчен пере-пере ыт- 
кӑнса килеҫҫӗ. Унччен те пулмарё, вёсем хыҫҫӑн шур 
юр ҫине кӑткӑ  пек пехота тапса тухрё.

— А ну, ребята, держись! — тесе кӑш кӑрчӗ пирён- 
тен м аларахра выртакан лейтенант.

Халь ку иртнё япала ёнтё... Ҫ авӑнпа та пытарма- 
сӑрах  калам а пулать: малтанхи самантсенчех ҫамка 
ҫине ай-вай сив тар тапса тухрё. Х ӑруш ӑ пулса кай ­
рё. Епле пулсан та, хӑнӑхман-ҫке эпё. Танкёсем те 
ыткӑнса килеҫҫӗ, самоходкисем те килеҫҫӗ, пехоти те 
чупать... Пурте сан ҫинелле переҫҫӗ, сана таптаса 
лапчӑтасш ӑн, сан кӗлеткӳне пульӑсемпе ш ӑтарса ала 
пек туса хурасшӑн! Акӑ, эс ҫак самантра чип-чипер 
пӑхса, сы власа выртатӑн, анчах темиҫе минутран 
санӑн кӗлеткӳ пӗҫермен катлет пек пулса вы ртм а 
пултарать...

Анчах нумая пы м арё ку. Ю лташ сем тӑш ман еннел­
ле ним хускалмасӑр пӑхса выртнине куртӑм та  —  лӑп . 
ланнӑ пек пултӑм. Ҫумри гранатӑсене, унтан авто- 
матӑн затворне тӗрӗслесе илтӗм, пеме лайӑхрах  пул- 
тйр тесе майланса выртрӑм.

Фашистсем ҫывхарсах килеҫҫӗ. Инҫе те мар ӗнтӗ 
вёсем,, пулсан пулӗ пӗр тӑватҫӗр метр. А сӑрхарӑ- 
мӑр — ӳсӗр вӗсем! У ҫӑлса ҫӳреме тухнӑ пекех килеҫ- 
ҫӗ, пӗшкӗнмеҫҫӗ те! П ӑлхатса янӑ йытӑ кӗтӗвӗ пекед 
ш авлаҫҫӗ тата  — тем шуйттанӗ кӑш кӑраҫҫӗ..

—  Психически тӑваҫҫӗ! — кӑш кӑрчӗ лейтенант.— 
Эп команда париччен никам та  ан перӗр! —  Ҫ ывӑха- 
рах килччӗр!

Эпир ӗнтӗ пӳрнесене спусковой крючоксем ҫинчех 
ты татпӑр, хуть хӑш самантра та  пеме пуҫлама хатӗр... 
Анчах пересси пулмарё пирӗн. С асартӑк пирӗн хыҫри



вӑрм анта «катю ш а» выляса ячӗ: кӗмсӗр-р... кӗм- 
сӗр-р... Тупӑсем ухлатрӗҫ. Пӗри, тепри, вуннӑ, ҫирӗм! 
Ах, тапранчӗ, ах, тапранчӗ! Пӗр хушӑ хамӑр умра 
эпир вутпа ҫулӑм ҫеҫ куртӑмӑр. «Катю ш а» снарячӗсем 
айне пулнӑ фашистсем вӗри ҫатма ҫине хунӑ чӗрӗ 
кӑртӑш сем пекех ӑш аланм а тытӑнчӗҫ.

Хыҫалтан тата темиҫе залп  пани илтӗнчӗ.
— Ҫунать! Ҫунать, прокляттӑй!— кӑш кӑрса ячӗ 

манпа ю наш ар выртакан боец, сулахаялла кӑтартса.
П ӑхрӑм  та курах кайрӑм: пирӗн еннелле килекен 

пёр танк ҫурта пек ҫунать, телри. хӑяикӑн, ним хус- 
канм асӑр  ларать... И ккӗш ӗ те пиҫнӗ! Самоходкисем 
каял л а  тараҫҫӗ, вёсем тавра унта та  кунта пирӗн сна. 
рядсем  ҫурӑлаҫҫӗ. Акӑ, малти чарӑнчӗ, лекрӗ пул- 
м алла ӑна, иккёшӗ вара, гусеницисемпе ю ра сирпӗн- 
терсе, курӑнми пулчӗҫ...

— З а  м ной!— хыттӑн ком анда пачӗ те лейтенант, 
юр ӑшӗнчен сиксе тӑрса танксем  патнелле чупрё. 
Эпир, паллах, ун хыҫҫӑн...

— П улать пирӗн «чӗлхе»!— чупнӑ ҫӗртех кӑш кӑр- 
чё лейтенант.

Пӗр ҫӗр метр пек юлсан, ҫунман танкран пирён 
ҫинелле пулеметран сапрӗҫ. Пирён икё ю лташ  ҫавӑн- 
тах  ӳкрӗҫ. Вёсене вккёшне те урисенчен тивнё иккен.

— A-а, эсир капла-и? — тарӑхса кайрӑм ӑр эпир.— 
Ну, тӑхтӑр!

Пирён телее, ҫы вӑхрах пысӑк лупаш ка пулнӑ-мӗн, 
танкран  тем чухлё персен те пёр пуля та  лекес ҫук 
унта. Аманнисене часрах ҫавӑнта вы рнаҫтартӑм ӑр та, 
ҫунса кайнӑ танк хӳттипе м алалла ш ума ты тӑнтӑмӑр. 
П еркелерӗҫ-перкелерӗҫ нимӗҫсем, анчах нимӗн те тӑ- 
ваймарӗҫ пире.



— Ну, халь пӗтӗмпех пулчӗ, — терё лейтенант, 
ҫунӑк танк ҫумне пырса тӑрсан. «Тигра» йёри-тавра 
9 метр хушши — «мертвое пространство», унта нимён. 
ле хӑруш лӑх та  ҫук. Ш алта ларакансене туртса 
кӑларасси  ҫеҫ юлчӗ. Вӗсене ҫунтарса янинчен усси 
ҫук, пире «чёлхе» кирлё!

Пурте ш ухӑш а кайрӑмӑр... Мёнле тӑвас? Ахаль 
чённипе танкран тухас ҫук-ҫке-ха вёсем, ҫывӑха пыма 
та  кансёртерех — пулемечӗ ӗҫлет вёсен...

— Ничево, ҫиччас!— терё пёр боец.
Ҫ авӑнтах калп ак пысӑкӑш  юр чӑмӑркки туса хӳт- 

лёхрен сиксе тухрё те, леш танкӑн пӑхмалла ш ӑтӑкӗн- 
чен ш аплаттарчё.

— Килер кунта-а!..
Темиҫе самантран эпир танка йёри-тавра сырса 

илтӗмёр. Автоматсем, гранатӑсем  — хатёр. Ним те 
чёнместпёр. М инут иртет, июкӗ, виҫҫӗ. Унтан танкӑн 
ҫӳлти лю кӗ е-ерипен ҫӗкленме пуҫларӗ. Пирён лей ­
тенант вӑш т «ӑна танк ҫине хӑпарса тӑчӗ... Л ю к пӗр 
чышкӑ кӗмелӗх уҫӑлсанах вӑл унта йӑпӑрт ҫеҫ «Ф— 1» 
граната чиксе хучӗ.

— Кӗмсӗ-ӗрт! турӗ те ш алта, тӗтӗм палкаса тухса 
кайрӗ...

Халӗ эпир пурте танк ҫине хӑпарса тӑтӑм ӑр. 
Л ейтенант лю ка кӑш т кӑна уҫса: «выходи!» тесе
кӑш кӑрчӗ. Анчах ответ пулмарё. В ара эпир лю ка 
пӗтӗмпех уҫса, ҫӳлте ларакан  фрица туртса кӑлартӑ- 
мӑр. «Чёлхе» пулма ю рӑхсӑр иккен вӑл — чунё тух- 
нӑ. Иккӗмӗшне сӗтӗрсе кӑлартӑм ӑр — вал та  сывла- 
масть. П ӑхатпӑр — аялта виҫҫӗмӗшӗ, водитель, тётём- 
пе чыхӑнса, авкаланса ларать. Тумтирё те ҫунма 
тытӑннӑ унӑн. Й ӑпӑр-япӑр юр ҫине туртса кӑларса



пӑрахрӑм ӑр та ҫакна —  ты тӑнтӑмӑр йӑвалантарм а, 
пӑс кӑна тухса тӑрать. Ш уйттан! Х ӑрӑлтатрӗ-хӑрӑл- 
татрӗ те, лӑп ах  ш ӑпланса выртрӗ, ним пӗлми пулчӗ. 
Ак инкек! М ӗнле тӑн а кӗртес кӑна?

Аса илсех кайрӑм : ман кӗсъере наш атырнӑй спирт 
пурччӗ, кухньӑра сӗрӗм тивес-тӑвасран эп ӑна ял а ­
нах хам ҫумра тытнӑ.

— Х алех!— т е р ӗ м ,— калаҫакан  пулать вӑл манӑн!
Щ рре ш ӑрш латтартӑм  нимӗҫе, иккӗ ш ӑрш латтар-

тӑм , пуҫне юрпа сӑтӑркаларӑм  та, куҫне уҫрӗ хайхи- 
скер. Чӗрӗлчӗ пирӗн «чӗлхе»!..

Эпӗ ҫавӑн пек хӑтланнӑ вӑхӑтра ыттисем танка 
пур енчен те пӑхса, тӗрӗслесе тухнӑ иккен.

—  К у урапапа хамӑр пата кайсан пит аванччӗ те 
ён тё ...— терё т а х ӑ ш ӗ .— Ш икарно пулёччё те...

— А мён? Кайма та пултаратпӑр, — терё лейте­
нант, ку ш ухӑш а ы рласа.

Нумай та  ш ухӑш ласа тӑм арӗ вӑл. Эп чӗртнӗ ни- 
мӗҫе хӑйӗн вырӑнне кӗрсе ларм а хушрӗ|, хӑй те унпа 
пӗрле кӗчӗ. Унта вӑл татӑлнӑ темле проводсене сып- 
таркалан ӑ та, танк хускалчӗ кайрё! Эпир савӑннипе 
«урра» кӑш кӑрса ярсах хӑпарса лартӑм ӑр  танк ҫине.

Анчах ытла савӑнм аллах  пулман-ха. Пирӗн вӗт 
хам ӑрӑн батарейӑсем  ҫинеллех пыма тӳр килнӗ-ҫке. 
А вёсем пёр залп  парсанах пире танкӗ-мӗнӗпе пӗрлех 
сирпӗнтерме пултарнӑ. Ҫ авӑнпа та  эпир тутӑрсене 
кӑларса сулма ты тӑнтӑмӑр.

— П а р ӑн атп ӑр !— тетпӗр ӗнтӗ...
Унччен те пулмарё, ҫакна хы ҫалтан нимёҫсем 

асӑрхарӗҫ пулм алла та, тупӑсенчен пеме тапратрӗҫ. 
Хамӑрӑннисем ҫине те ш ансах кайм астпӑр, кӗҫ-всҫ



тӳнклеттерме ты тӑнма пултараҫҫӗ. Л ару-тӑру, хай 
каларӗш , пит те кӑтӑкланм алла пулса тӑчӗ пирӗн!

Ю рать, лейтенант ӑс ҫитерчӗ.
М алти лю ка уҫрӗ те вӑл:
— Кузькин, Черпаков, Миронов! Халех танк ҫин- 

чен анса, танк умён чупӑр!
Сиксе антӑмӑр та, вӑл хушнӑ пек, танк умён 

ыткӑнса пыма ты тӑнтӑмӑр: ҫӗлӗксемпе сулатпӑр, кӑш- 
кӑратпӑр . Танк пирӗя хыҫҫӑн чӑякӑртатса пырать...

Мён тетёр эсир? — Чип-чиперех ҫитрӗмӗр хамӑр 
пата! «Чёлхе» те пулчӗ пирён, «тигр» та  ты тса пытӑ- 
мӑр. Т аврара кам пулнӑ — пурте чупса тухрӗҫ пире 
хирӗҫ. Ҫав тери ш ӑв-ш ав тапранса кайрӗ... М ӗнле кӑна 
ы рламарӗҫ пуль пире!

Х алӑх хушшинче ш ӑпах батальон писарьне асӑр- 
харӑм  та, вӑл пӗркунне хахмран тӑрӑхласа калаҫни 
аса килсе кайрӗ. Тӳрех утса пытӑм та  ҫавӑн патне:

— К уртӑн-и?— терӗм мӑнкӑм ӑллӑн, пӗрре танк 
ҫине, тепре вилнӗ ҫын тӗслӗ пулса кайнӑ нимёҫ ҫине 
кӑтартса.

— Куратӑп-ҫке, — терӗ вӑл им енерех.— М аттур, 
маттур эсир... К алам алли  те ҫук урӑх...

— Тоттӑ ҫав! А эс мана: разведчика пултарай- 
мастӑн, терён пӗркун. Ҫ ӑпала И ванӗ тем тума та 
пултарӗ вӑл, хӑшпӗрисем пек мар!

П исарь тек нимён те калаймарӗ...



МЫСКАРАЛЛӐ КУН

улаҫҫӗ вӗт тепӗр чух этем лурнӑҫӗн- 
че ҫавӑн пек м ы скараллӑ кунсем...

Ирхине чип-чиперех ы рӑ кӑм ӑл- 
пах вӑранатӑн, мёншён тесен лӑпкӑн  
ҫывӑрнӑ эсё: ни усал тӗлӗксем кур- 
ман, ни пӑрҫа-хӑнкӑла тавраш ё те 
ҫырта-ҫырта тарӑхтарса пӗтермен 
сана ҫӗр каҫа, анчах ҫапах та, 

тӑнӑ-тӑм анах  кӳренмелли сиксе тухать те, вара каҫ 
пуличченех тупӑнса пырать мён те пулин. Инкек ҫине 
синкек, йӗпе ҫине сапа!

Хӗрӗх виҫҫӗмӗш ҫулхи сентябрь уйӑхӗнче, Днепр 
патнелле ҫывхарса пынӑ чух, эпир кашни кунах ҫирӗм. 
вӑтӑр километр м алалла каяттӑм ӑр. Кӑш т, темиҫе 
сехетлӗхе, чарӑнса тӑратпӑр, лаш асене кантаратпӑр, 
хам ӑр ҫерҫи ыйхине ҫы вӑрса илетпӗр те, каллех— 
атя, пошол! М алалла, хӗвеланӑҫнелле! Ёретлӗн апат 
пӗҫерсе илме те май иилместчӗ час-часах. Пӗҫерни те 
нумай хутчен харам а кайрё, — ҫиекен ҫук, пурте таҫ- 
та  малта, тӑш м ана хӑвалаҫҫӗ. Хуса дит-ха вёсене! 
Хамӑр пӗрмай вӑрманпа пыратпӑр тата , ҫулёсем ним 
латти  ҫук...



Пӗррехинче ҫанталӑк калам а та ҫук пӑсӑлса кай- 
рӗ. К аҫалап а кӑвак  тӳпене кивӗ салтак шинелӗ тӗслӗ 
пӗлӗтсем хупласа илчӗҫ, ҫил тухрё, ҫумӑр кастарм а 
тытӑнчӗ. Ч асах вӑрм анта пӑч тӗттӗм пулса ларчӗ, ҫам- 
каран  тукм акпа пырса ҫапсан та  — ҫапаканне палла- 
са ю лас ҫук. Пирён обоз чарӑнса ларчӗ. Ҫ акӑнтах 
ҫӗр выртатпӑр, те,рӗҫ.

Ну, мӗнех ӗнтӗ, вы р тм ал л а-тӑк— вы ртм алла, пӗч- 
чен мар, халӑхпа. Эпӗ хамӑн кӗсрене тӑвартӑм  та, 
кухня урапинчен кӑкарса утӑ патӑм. Хам плащ- 
п алаткӑпа пӗркенсе хуран ҫумне тайӑнтӑм ... П аллах 
ӗнтӗ, тӗлӗрсе кайнӑ. Тул ҫутӑлма пуҫланӑ чух вӑра- 
натӑп та — манӑн кухня патӗнче кӗсре ҫук! Ак там а- 
ша! У нталла пӑхрӑм, к у н т а л л а — ш ҫ т а  та  курӑн- 
масть. Ч асрах  сиксе тӑр та —  ш ырама. Обоз тӑрӑх  
чупса тухрӑм (ман кӗсре камӑнне те пулин утӑ вар- 
л ам а кайман-ш и, тесе) — ҫук! Ҫынсенчен ы йткаласа 
пӑхрӑм — никам та курман. Апай-турух! Пӗтетӗп вӗт 
капла, пӗчченех тӑрса юлма пултаратӑп, тетӗп, мён­
шён тесен ыттисем лаш исене кӳлме те пуҫларӗҫ ӗнтӗ. 
Пӗтӗм пит-куҫ пёҫерсе кайрӗ. Ш уткӑ-им ҫак сӗм 
варианта пӗччен юлма? Ҫыннн эпӗ хӑраканскерех мар 
та, ҫапах ш икленмелле: ку таврара нимӗҫсен сапа- 
ланчӑк ушкӑнӗсем нумай ҫӳреҫҫӗ, тенӗ хыпар пурччӗ. 
Аҫталла та пулин тарса тухмалли май шыраҫҫӗ, тет. 
С асартӑк, ҫавӑн пеккисене тӗл пулсан? Ҫук, ҫук, 
халӑхран ним тусан та уйрӑлма ю рамасть...

Хаш какан пуличченех чупса ш ыраса ҫурерӗм кӗс- 
рене. Хамран хама тар ш ӑрш и кӗрекен пулса ҫитрӗ. 
С ахалтан  та пёр пилӗк километр чупрӑм йӗри-тав- 
ралла, Ҫук... й ӗп  пекех пулнӑ ман «ӗҫре!



Обоз патне к аял л а  пырса тухрӑм та юлташсене 
ӳкӗтлеме тытӑнтӑм:

— Тархасшӑн), хӑш ӗ те пулин ман кухньӑна ҫак- 
латса кайӑр!

Укӗте кӗрекен никамах та пулмарё. Х амӑрӑн та 
йывӑр, лаш асем  ывӑннӑ, теҫҫӗ. Хӑвӑн лаш унах шыра- 
са туп, ниҫтах та  кайм ан-тӑр вӑл, тӑрать  пулӗ-ха 
пӗр-пӗр тӗм хыҫӗнче...

М анӑн пурнӑҫ кансӗрленсех ҫитрӗ. Хай каларӗш — 
ни туди, ни сюди. Ы вӑнеа ҫитнӗскер, пӗр тунката ҫине 
лартӑм  та, ш ухӑш а кайрӑм. Мён те пулин ш ухӑш ла- 
са кӑлар асах  пулать-ҫке!

Ҫ ав вӑхӑтра обоз латне хам ӑрӑн  полкӑн почтальо- 
иӗ, шӗвӗр сӑм саллӑ, яланах  хаваслӑ В акула юланут- 
л а  ҫитсе тӑчӗ.

— Аҫтан килетӗн, тусӑм? — тесе ыйтрӑм ҫакӑнтан.
— Ты лран килетӗп, — тет.
— Ҫул ҫинче, ӑҫта та  пулин, л аш а курмарӑн-и?
— Л аш а нумай курнӑ эпё, ак халь те обозёпех 

куратӑп, — кулса илчё В акула.
— Ҫук, эпё хам ӑн лаш а ҫинчен ыйтатӑп. Ҫӗрле 

вӗҫерӗное кайнӑ, эсрелӗ, хӑмӑчӗ-йӗнерчӗкӗпех... Аптрал 
халӗ...

В акула сам антлӑха ш ухӑш а кайнӑ пек пулчӗ, сӑм- 
си вӗҫне кӑтӑрт-кӑтӑрт хыҫса илчё те, манран:

~  Ҫӳренокер, хушка ҫамкаллӑскер-и? Хӑмӑчӗ 
ҫӗнӗ, cap сӑранпа витнӗокер... Ҫ ап л а -и ?— тесе ыйтрӗ.

— Тӗп-тӗрӗс! Ҫ а п л а !— яш тах сиксе тӑтӑм  эпӗ.— 
Хӑш тӗлте куртӑн эсӗ ӑна? Инҫе-и?

— Ы тла инҫех мар, пулсан пулё пёр километр. 
Ҫ ы рм ара, тӑрӑхла уҫланкӑра, курӑк  ҫисе ҫӳрет...

Чун кӗрсех кайрё мана! В акулӑран  тек ыйтса та,



унпа урӑх калаҫса та тӑм арӑм . «Тавтапуҫ, тусӑм, ҫӑл- 
тӑн  эс мана, ӗмӗрне те манмӑп куншӑн», терӗм те, 
тӳрех ҫул тӑрӑх тыл еннелле ярӑнтартӑм . Теприсем 
кросра та ун пек чупмаҫҫӗ пулӗ. Хирӗҫ пулакансем, 
тӗлӗннипе, каялла ҫаврӑна-ҫаврӑна пӑхаҫҫӗ ман ҫине.

— Ухмаха ернӗ-им к у ,— тени не темиҫе хут та 
илтрӗм эпё.

Анчах вӑл манш ӑн халӗ пурӗпӗр пулнӑ. Хуть те 
к ӗ н  калаччӑр ман ҫинчен, ҫӑва патне, манӑн пӗр 
ӗм ӗт — часрах кӗсрене тупса кӳлесчӗ те, юлташсенчен 
ю лас марччӗ!

Акӑ, ҫул сулахаялла пӑрӑнчӗ, акӑ вӑл ҫырманал- 
л а  анать. А кӑ тӑрӑхла уҫланкӑ... Аҫтарах ҫӳрет-ши-ха 
ман кӗсре? Ну, тытсассӑн пӗрре паратӑп  ёнтӗ эп ӑна, 
вӗрентетӗп ҫӗрле хуҫана пӑрахса тарм а! Нумайччен 
астӑвӗ паянхи куна.

— М аш ка! М аш ка!..
У нталла чупса кайрӑм, кунталла, лерелле... Чӗне- 

тӗп, ш ӑхӑратӑп, кӑш кӑратӑп. М ан сасса илтсен, вӑл 
яланах  кӗҫенсе яраканччӗ. Анчах та халь нимӗнле 
ответ та  пулмарӗ. Ниҫта та  ҫук иккен ман лаш а. Пёр 
сехет пуль ухтартӑм ҫы р м а р а— усси пулмарё, тата 
ы тларах ывӑнса ҫитрӗм кӑна. Те такам  тытнӑ ӑна, те 
хӑй таҫталла кӗрсе кайнӑ. Мур пӗлет-и...

Ҫ урранах танюкарӑм обоз тӑн ӑ ҫӗрелле. Ҫул тӑрш - 
шӗпех кухньӑна кам ран  та пулин кӑкарса м алалла 
илсе каясси ҫинчен ш ухӑш ласа пуҫа ҫӗмӗрсе пытӑм, 
анчах патне ҫитрӗм те — пат! — юпа лек хытса тӑтӑм . 
Обоз ҫук та иккен, тапранса тухса кайнӑ, пӗр ман 
кухня ҫеҫ тӑрать сӗм вӑрманти ш ӑтӑк-путӑк ҫул ҫинче.

Мӗн тӑвас пулать ёнтё халь?.. Тарӑхса, кӳренсе, 
пӗтӗм чӗрепе вӗчӗхсе, м акӑрса ярас патнех ҫитрӗм.



— Кётес пулать ӗнтӗ ты лран пӗр-пӗр машина ки* 
лессе... Унсӑрӑн ниҫта та  хусканаяс ҫук...

Кухня ҫине хӑпарса лартӑм  та, ним тума аптранӑ 
енне чӗлӗм м ӑкӑрлантарм а тытӑнтӑм. Чы хӑна-чы хӑна, 
пирус хыҫҫӑн пирус туртатӑп. П аллах, эпё кухня ҫине 
те, пур продуктӑсем ҫине те ал сулеа, обоза ҫурранах 
хӑваласа ҫитме пултарнӑ, анчах та боевой пурлӑха 
пӑрахни салтакш ӑн каҫарм алла мар ҫылӑх преступ- 
лени пулать-ҫке, ю рамасть у>н пек тума.

— Здоровӑ, Ҫ ӑ п а л а !— тени хӑлхана кӗрсе кайрё 
сасартӑк. П уҫа ҫӗклесе пӑхрӑм та  — хам уммах юла- 
нутсемпе икӗ боец ҫитсе тӑнине куртӑм. Пӗрин пуҫне 
бинтласа лартнӑ, тепри сулахай аллине ҫыхса мӑйӗн- 
чен ҫакса янӑ. М алти линирен таврӑнаҫҫӗ курӑнать. 
Л аш исем  вара — калам а та ҫук тӗреклӗ, слонсем 
пекех, хӳрисем кӑна мулкачӑнни пек кӗске. Тӳрех 
ӑнлантӑм  — вырӑс лашисем мар.

— Мӗн пуҫна усса ларатӑн? — ыйтрӗ манран вӗ- 
сенчен пӗри.

— Х урлӑха л екр ӗм -х а ,— терӗм эпӗ ӑна хирӗҫ,— 
Хуть те кутӑн кайса чӑм.

— А мён пулчӗ ун пекех?
— Л ар са  ю лтӑм ҫак вӑрм анта тӑр пӗччец, никам 

пурӑнман утрав ҫинчи пек...
— Робинзон Крузо евӗр-и? — кулса илчӗ пуҫне 

ҫыхнӑ боецӗ.
— Унтан та  начартарах. Робинзонӑн хуть ю лташ ӗ 

пулнӑ, Пятница, а м ана ю лашки кӗсре пӑрахса тарчӗ...
—  Епле апла?
— Ҫ аплах вӑт...
Эпӗ вӗсене хам ӑн инкек ҫинчен тӗпӗ-йӗрӗпе к ал а ­

са патӑм. Ман калава  итлесе пӗтерсен, вӗсем пӗрре



ман ҫине, тепре пӗр-пӗрине куҫран пӑхса илчӗҫ. Пӗр 
хушӑ нимён те чӗнмерӗҫ, унтан:

— Ю лташ а пулӑщ ас пулать п у лӗ?— терӗ пӗри 
теприне.

— Эпё те ҫавӑн пекех ш утлатӑп, — ответ пачӗ 
лешӗ. — П арас ӑна ҫак фриц лашисене, кӳлсе кайтӑр...

Ой, ҫак сӑмахсене илтсен, манӑн чӗре м ӗнлетапм а 
тытӑннине илтесчӗ сирӗн! Савӑннипе ним тум а пӗлей- 
мерӗм, ниҫта кайса кӗреймерӗм ҫав!

— Чӑнах-и? Ч ӑнласах калатӑр , юлташсем?!
— А мӗн, чӑн пулмасӑр тата! — терӗ аллине мӑ- 

йӗнчен ҫакнӑ боец. — Эпир вӗсене ҫул ҫинче тытса 
утлантӑмӑр, пгрён мар вӗсем. Хамӑрӑннисем нимӗҫ- 
сен пӗр-пӗр обозне аркатсан тарнӑскерсем пулмалла. 
Куран, хӑмӑтсемпех... Тыт та — кӳл! М едсанбата эпир 
ҫуран та ҫитме пултаратпӑр,, пирӗн урасем сывах вӗт.

Вӗсем пӗр харӑсах  лашисем ҫинчен сиксе анчӗҫ.
— Ну, тем пысӑкӑш  спаҫҫипӑ сире, тӑвансем!
Ҫ ав тери тав тӑвас килсе кайрӗ манӑн вӗсене. Тем

кӑларса парӑттӑм!
— Хырӑмсем выҫӑ м арш  оирӗн? М анӑн кӑлбас- 

си те, консервӑ та  пур, пыра чӳхемеллине те тупӑп,— 
тесе сӗнтӗм ҫаксене.

— К ӑш т ҫы рткаласан кансӗрлесех кайм асть 
пулӗ,—^^килӗшрӗҫ вӗсем.

— Халех хӑналатӑп!
Л аш асене йӑпӑр-япӑр тӑратрӑм  та, кухня ҫумне 

ҫыхнӑ ещёкрен мён пуррине пурне те туртса кӑлар- 
тӑм . С ӑмах майӗн каласац , эп ун чух тӗрлӗ ликер- 
сенчен те, коньяксенчен те татӑк  пулман. Ун пек тро- 
фейсем сахал Kiap лекетчӗҫ пире.



— Ҫийӗр, ю лташ сем, ӗҫӗр, сирӗншӗн пулсан нимӗнг 
те шел мар! Эсир мана ҫав тери пысӑк нуш аран 
хӑтартӑр ,вӗт...

Тепёр ҪУР сехетрен боецсем ерипен ты лалла уттар. 
чӗҫ, эпё кухня ҫине хӑпарса лартӑм  та, тилхепене 
тытса карт! туртрӑм .

— Н-но, пош ол!— терӗм. — Ш-и! ш ӑхӑртӑм  тата .
Л аш асем ... вырӑнтан та  хуокалмарӗҫ. Хӑлхисене

епле урлӑ ярса тӑн ӑ — ҫаплипех тӑраҫҫӗ, хӑнк т а  
тумаҫҫӗ.

— А ну, трогай! —  тесе кӑш кӑртӑм  та тепёр хут, 
каллех тилхепене кӑрт-карт турткаласа илтём.

Пурӗпёр хускалмаҫҫӗ! Мён хӑямачӗ? М ёнле сабо­
таж  ку? Н еуш лё гитлеровецсем хӑйсен лаш исене те 
фаш истла воспитани панӑ — совет ҫыннисене хирӗҫ 
пы м алла? Апла пулсан, зп сире халех урӑхла воспи­
тани паратӑп!

Ҫ авӑнтах пёр лай ӑх  кӑна хурама туратти хуҫсз 
илтём те, ҫурӑмӗсем тӑрӑх  темиҫешер хут сӗвёнтер- 
тӗм. Тӑпӑрт! анчах тапса сикрӗҫ хайхискерсем. Вырӑс- 
ла  пӗлмен пирки вырӑнтан хуокалман иккен вӗсем. 
Анчах патака часах ӑнланса илчӗҫ.

Ну, пыратӑп ӗнтӗ вӑрманпа... Пӗчченех. Ни м алта, 
ни кайра никам та ҫук. Ш ӑп. Ҫ апӑҫу кӗрлевӗ таҫта 
малта, питӗ инҫетре илтӗнет. Тен, вунӑ ҫухрӑм т а  
пулё. Ф рицпа Ганса хӑвалатӑп  та хӑвалатӑп . Л аш а- 
сене ҫавӑн пек ятсем патӑм эпӗ. К айсан-кайсан пӗр 
уҫланка тухрӑм та, сасартӑк, хам ран сылтӑм енче, 
ҫав тери тӗлӗнмелли картина курах кайрӑм...

М ай еннелле — пёр аллиле хутаҫ ҫӗкленӗ, тепёр 
аллипе мӑкла пуҫлӑ ӗне ҫавӑтнӑ старик утса килет, 
ун хыҫҫӑн виҫӗ нимӗҫ утаҫҫӗ... Чӑн к а й р и — винтовкӑ-



па, анчах вӑл ӑна хулпуҫҫинчен ҫакман, кӗпҫинчен 
ты тса сӗтӗрсе пырать.

Мён мурне пӗлтерет ку япала? Виҫҫӗн пёр старике 
конвойласа пыраҫҫӗ-и? Ахӑртнех, вӑл партизан пулё?..> 
С ӑмах майӗн каласа-н, вёсем мана та тытас, тейӗҫ?

— Ну, ҫук, шалиш... Чӗррӗнех парӑнассӑм  ҫук-ха, 
ҫктменяине кунта тӑш ман йыш ӑннӑ территори те мар!

Ҫав вӑхӑтрах хайхи старик, мана асӑрхаса, мӗн 
вӑйӗ ҫитнӗ таран  кӑш кӑрса ячӗ:

— Боец, боец! Ы вӑлӑм! Ан кай-ха, тӑхта! П ӗр  
сӑм ах кӑна...

Эп лаш асене чарса тӑратрӑм  та, часрах карабина, 
тытса нимӗҫсем ҫинелле тӗллерӗм.

— Ха-альт! Хендо хо-ох!..
Нимӗҫсем тӑпах чарӑнса аллисене ҫӗклерӗҫ, кайри, 

BHHtoBKHHe те пӑрахрӗ. Старик ӗнине вӗренӗпе сӗтӗ- 
ре-сӗтӗрех чупрӗ ман  патӑм алла.

— Хӑтар мана тархасш ӑн ҫак наянсенчен!— тесе 
кӑш кӑрать хӑй.

— Аҫта илсе каяҫҫӗ вёсем сана? — тесе ыйтрӑм 
ҫакӑнтан, карабинпа нимӗҫсем ҫине тӗллесех тӑрса.— 
Тыткӑна-и?

— Ҫук, мана м а р ,— терё старик хаш ка-хаш ка.— 
Вӗсем хӑйсем ты ткӑна лекесшӗн... Гитлер капут, где 
плен та  где плен, теҫҫӗ! Виҫӗ кун ҫӳретӗп ёнтё вёсем- 
пе вӑрманта, ш алт йӑлӑхса ҫитрӗм... Ниепле хӑшмаҫҫӗ 
манран. Пёр хутаҫ сухари пурччӗ, веҫ ҫитерсе ятӑм, 
виҫӗ хут ӗне суса сӗт патӑм. Ҫисён уйрӑлса кайӗҫ-ха, 
тесеттӗм, анчах та  ҫук вӗт — ҫаплах ман хыҫҫӑн сӗтӗ- 
рӗнсе пыраҫҫӗ...

— Эсӗ ху кам  пулатӑн вара? Аҫта тӗл пултӑн 
вӗсене?



— К ам  пулам эпӗ? Вырӑе ҫынни, колхозник... 
Эсир кунталла ҫитсен, хам ӑра фашистоем вӗлерсе пӗ- 
тересрен пурте вӑрм ана тухса тартӑм ӑр . Уплесем туса 
пурӑнтӑмӑр. Унтан <ман ӗне ҫухалчӗ. Ёне ш ырама 
кайрӑм та  — ҫакеем тӗл пулчӗҫ... Плен, плен, теҫҫӗ...

М анш ӑн халь пӗтӗмпех паллӑ пулчӗ. Ку нимӗҫ 
салтакӗо ем — пирӗннисем ҫапса аркатнӑ пӗр-пӗр полк 
е дивизи юлашки. Тӑнсӑр сурӑхсем пекех ҫухалса 
кайнӑ, выҫса ҫитнӗ, ты ткӑна парӑнса вилӗмрен ҫӑлӑ- 
насшӑн...

— И лсе кай вӗсене хӑвӑниа, —  ӳкӗтле,рӗ м ана ста­
рик каллех. — Мӗн тӑвас ман вӗсемпе, хӑвах шухӑш- 
л а с а  пӑх-ха...

— Ю рӗ,—терӗм ӑна,— ҫак самантран  вӗсем манӑн 
пленнӑйсем пулаҫҫӗ. Ш таба кайоа леҫетӗп.

Эп ҫапла каласанах , старик сӑхха ячӗ.
— Т ав турра, тинех ҫӑлӑнтӑм  эсреметсенчен!
Эп алӑпа султӑм та, ш ӑнса кӳтнӗ, ыйту палли пек 

кукӑрӑлса ларнӑ нимӗҫсем ман кухня патне пычӗҫ.
— Форвертс! М алта пырӑр! — хуш рӑм ҫаксене.— 

К аял л а  ҫаврӑнса пӑхмасӑр пырӑр!
Те ӑнланчӗҫ вёсем мана, те ӑиланмарӗҫ, ӑна пӗл- 

местӗп, анчах та  эп хушнине тӗп-тёрӗс туса пычёҫ, 
сӑмах та  чӗнмерӗҫ.

П ы ратӑп  ёнтё м алал ла . У ҫланкӑ пӗтрӗ, каллех дӑр- 
мана кӗрсе кайрӑм . Ҫулӗ кунта аван , сарлакаччӗ. 
К айсан-кайсан ҫырма хӗррине пырса тухрӑм . Ҫ акӑнта 
вара манпа тепӗр м ы скараллӑ япала пулса тӑчӗ...

С ӑртран анса ҫитесси инҫе те ю лм ан ччё— сасартӑк  
хамран пӗр ҫӗр метрта, ҫул хӗрринче, темиҫе нимӗҫ 
салтакё тӑнине курах кайрӑм . П олнӑй формӑпа, мӑйӗ.



сенчен автоматсем ҫакнӑ. М ан ҫине ш ӑтарас пек 
пӑхаҫҫӗ.

— Ак хайхи... Тинех лекрӗм пулас! — шухӑш вӗҫсе 
илчё те пуҫра, хам сиомесёрех тилхепене кӑрт-карт 
турткаласа илтём. М ан лаш асем  тӑпӑрт! тапса сик- 
рӗҫ те м алалла — анаталла ёнтё — ыткӑнтарчӗҫ кӑна. 
Те хӑйсен халӑхне палларёҫ, му;р пуҫӗсем,— тем пек 
чарма хӑтлансан та  чарӑнмарӗҫ, нимӗҫсем ҫинеллех 
илсе кайрӗҫ мана. Тепри пулсан, паллах, кухня ҫинчен 
сиксе анса вӑрм аналла пӗрхӗнмелле, анчах эпӗ хӑра- 
кан  ҫын мар ҫав. Нимӗҫсем патне ҫите луҫласанах 
пӗтӗм вӑйран  ҫухӑрса ятӑм:

— Сдава-айсь! Бросай оружие! Хенде хо-ох!
Пӗри, малти, ҫул варрине тухрё те хӑрах аллине

ҫӗклерӗ, ыттисем вырӑнтах тӑчӗҫ. Вӗсем тӗлне ҫитсен, 
лаш асем  те тӑпах чарӑнчӗҫ манӑн.

— В чем дело? Мён кирлё си р е?— тесе кӑш кӑр- 
тӑм  ҫакӑн ҫине^ хаяррӑн . Анчах, тёрёссипе каласан , 
хамӑн ҫав вӑхӑтра пӗтӗм ҫан-ҫурӑм пӗрре сивӗнсе, 
тепре тарласа кайрӗ...

— Ми плен... Терм аньски зольдат плен... К уш айт 
нет... Колотно, — мӑкӑртатса илчӗ нимӗҫ.

— А ха-а, эсир те ҫавӑн йышшисемех и ккен ,— шу. 
хӑш ларӑм  та вара эпӗ, хӑрасси-тӑваеси тӳрех иртсе 
кайрӗ. • ■

Ҫав вӑхӑтра манӑн паҫӑрхи нимӗҫсем те, лаш асем  
ӗрӗхсе кайсан татӑлса юлнӑскерсем, ҫитсе тӑчӗҫ. Ты- 
тӑнчӗҫ кусемпе палкам а, хур аҫисен кӗтӗвӗ какӑлтат- 
нӑ пекех туйӑнса кайрё, — ним ӑнланма та ҫук. П ал- 
карӗҫ-палкарӗҫ те, иккӗш-виҫҫӗшӗ вӑрм аналла кӗрсе 
кайрӗҫ.

— Кусем плена пыма килӗшмеҫҫё эппин, — терӗм



вӗсем ҫине п ӑ х с а .— Эпё ёнтё, м алалла каяс тесе, 
тилхепене тытсаттӑм, анчах ҫул ҫине малтан тухса 
тӑраканни  каллех аллине ҫёклерӗ те:

— Н е ходи, Иван... Зейчас много зольдат плен...—  
терё.

Ч ӑнах  та, вӑрмантан кӗҫех пёр хӗрӗхӗн тухрӗҫ. 
Апай-турух, мӗнлисем кӑна ҫукчӗ вӗсем хушшинче! 
Ш ӑлсӑрри те, сухалӗ ш ӑтманни те, хӑрах  куҫли те, 
ш акла пуҫли те, — веҫех хайхи «тотальнӑйсем». Т ата 
ӗмӗрне те пичӗсене ҫуман пулм алла, хуп-хура ҫав, ҫёр 
айӗнчен тухнӑ ш уйттансем тӗслӗ!..

Мӗн тӑвас кусемпе?
П ӑхса тӑтӑм -тӑтӑм  та:
— А ну, давай  сюда оружие! — терӗм хыттӑн.
В ы рӑсла ӑнланакансем  пулчӗҫ пулм алла. К аллех

пӗр-пӗринпе палкаса илчӗҫ те автомачёсене ман кухня 
ҫине пыра-пыра хучӗҫ. Пёр л ав  автомат тиерём вёт! 
Ҫухатса пӗтересрен вӗренпе ҫыхса лартрӑм .

—  А ну, теперь стройся! — ком анда патам  кун 
хыҫҫӑн. —  Ю лаш ки хут салтаксем  пек пулӑр хуть!

Командир пекки те тупӑнчӗ, йӗркелесе тӑратрӗ ҫак 
сурӑх кӗтӗвне.

—• Форвертс! М алалла! — каллех патӑм  эпё, кухня 
ҫине хӑпарса тӑрса.

Т апранчӗ хай манӑн «войско». Ӳсӗреҫҫӗ, сунаслаҫ- 
ҫӗ, уксахлаҫҫӗ, хыҫкаланаҫҫӗ... А эпё пур — тек кӑш- 
кӑркалатӑп :

— йӗркеллӗрех  утӑр! Х ӑвӑртрах! М арш!
Тепёр икӗ сехетрен ҫаксене чип-чиперех хам ӑрӑн  

дивизи ш табне илсе ҫитертӗм. С ам ӑй ш таб патне 
ҫитеспе юриех ик-виҫӗ хутчен «хенде хох» тесе каш -



кӑрса, пурне те аллисене пӗлӗтелле ҫӗклеттертӗм —  
интереслӑрах тума.

Ну, кулчӗҫ те вара ш таб таврашӗнчисем! Хырӑмӗ- 
сене тьпа-ты та, антӑхса кайса кулаҫҫӗ.

— Ак сана Ҫ ӑпала Иванӗ! П ултарнӑ, ш ельма, 
пӑх-ха ӑна!..

— Я ланах мёнле те пулин номер туса кӑтартать ,—  
теҫҫӗ хӑйсем.

Вӗсемпе пӗрле эпё те култӑм .
Сире вара эпӗ кун ҫинчен мухтанас-тӑвас шутпа 

мар, ахальтен ҫеҫ каласа патӑм. Хам енчен нимӗнле 
паттӑрлӑх та пулмарё вӑл куц, анчах мыскарине ҫите. 
лӗклех куртӑм ҫав...



М У Н Ч А

епринче тата манпа акӑ мёнле истори 
пулеа иртрё. Пёр енчен—тарӑхм алла, 
тепёр енчен—кулм алла истори, тес 
пулать. Ҫ ав вӑхӑтрах  тата савӑнм ал- 
ли те пулчё.

Д непр урлӑ каҫсан, эпир Белорус- 
сире пёр пысӑк ялта чарӑнса тӑтӑ- 
мӑр. О ктябрь уйӑхӗ пуҫланнӑ пулин 

те, ҫанталӑк  питё лайӑхчӗ, пӗрмай хӗвел пӑхать, ҫил- 
мӗн ҫук... Пӗр хушӑ кунта ытла в ӑй л ӑ  ҫапӑҫусемех 
пулм арӗҫ те, сам аях  лӑпкӑн  пурӑнтӑмӑр. 'Анчах пирӗн 
йӗкӗтсен —  разведчиксен— ҫав-ҫавах ерҫӳ ҫукчӗ, вӗсем 
пӗрмаях заданисене каятчӗҫ те, тепӗр чух ик-виҫ кун- 
тан  тин таврӑнатчӗҫ.

Пӗррехинче, темлерен, пурте килте пулчӗҫ ҫавсем.
— Паян, атьсемӗр, мунча хутса кӗретпӗр!— терӗ 

старш ина ирхи апат хыҫҫӑн. — Пӗр анкартинче тӗрӗс. 
тӗкел мунча тупрӑм эпӗ.

— Ашши пам а та  пулать-и? — ыйтрӗ тахӑш ӗ.
— Хуть те антӑхса кайиччен ҫапӑн!
— О! Апла пулсан — тавай , хутас!



— Хутас!..
Разведчиксем вӗсем ҫав тери туслӑ халӑх вӗт. 

Мён те пулин тум а шут тытаҫҫӗ пулсан — карр! пухӑ- 
наҫҫӗ те ҫав ӗҫе наччасра туса хураҫҫӗ. Халь те ҫавӑн 
пекех пулчӗ: пӗрисем вутӑ тупса, татса ҫурчӗҫ, тепри- 
сем шыв ҫӗклеме тапратрӗҫ, иккӗшӗ вӑрм ана милӗк 
хуҫма кайрӗҫ...

М анӑн хурансенче кӑнтӑрлахи апат пиҫиччен мун­
ча пулса та  ҫитнӗ.

— Эс те кӗретӗн пуль? — ыйтрё манран старш ина, 
кухньӑна пырса тухсан. — Ҫ апӑнма ю рататӑн вӗт-ха?

— Епле пултӑр-ха тата? П аллах, юрататӑп! — те- 
рём. — Анчах та  манӑн чӑн юлашкинчен кайм алла 
пулать пулё ёнтё, ма тесессӗн каҫхи апат хатёрле- 
мелле...

— Ничево, — терё вӑл, — ӗлкӗретӗн, ӑшши те, 
шывё те нумай, пурне те ҫитмелле. Таса кёпе-йём 
хӑваратӑп  эп унта сан валли.

— Тавтапуҫ!
Унтан эпё пурне те апат ҫитерсе ятӑм, шыв ӑсса 

пырса хурансене ҫуса тасатрӑм , каҫхи апат пӗҫерме 
вутӑ хатӗрлерӗм... В ӑхӑт сам аях иртрӗ. К айран вара 
хамӑн трофейлӑ автомата хулпуҫҫинчен ҫакрӑм та 
(хӗҫпӑш алсӑр эпир пёр утӑм та тум астӑм ӑр) мунча 
еннелле уттартӑм.

Мунчи хамӑр чарӑнса тӑнӑ килтен чылай инҫетре, 
ял хӗрринчи пӗр анкарти вӗҫёнче, ҫурта пек тӳрӗ ӳсе- 
«ен ҫамрӑк шурӑ хурӑнсем хушшинче ларать-мӗн. 
Хурӑн ҫулҫисем саралнӑччӗ ӗнтӗ, хӗвел ҫутинче вёсем 
ылттӑн пек йӑлтӑртатаҫҫӗ. Анкарти хыҫӗнчи тӳрем 
улӑхра пысӑках мар кӗтӳ ҫӳрет. Ҫав улӑх варрипе



пӗчӗк кӑн а  ю ханшыв лӑпкӑн  ш ӑнкӑртатса выртать, ун 
леш  енче —  пӗр ҫур километрта — вӑрман, вӑл та 
ылттӑн тум тӑхӑннӑ ёнтӗ, ш ухӑш а кайнӑ пек, ним 
хускалмасӑр тӑрать. А ҫталла ан пӑх — пур ҫӗрте те 
чуна ҫав тери йӑлатакан  кӗрхи илем...

М ана тӑван  кил, хам ҫуралса ӳснӗ ҫӗршыв аса 
килсе кайрӗ.

—  Эх! Хӑҫан таврӑн м алла пулӗ-ши унта?.. Хӑҫан 
ҫакӑн  пек хамӑр мунчара ҫапӑнм алли  вӑхӑт ҫитӗ? 
Н ум аях ю лмарӗ те-ха ӗнтӗ...

Ҫ акнаш кал шухӑшсемпе эпӗ мунчана кӗрсе кайрӑм. 
Унта никам та ҫук иккен, пурте ҫӑвӑнеа тухса кайма 
ӗлкӗрнӗ.

—  Ҫурӑм ҫуса яракан  кирлӗччӗ те... юрӗ-ҫке, ун- 
шӑн хам а и р ӗк !— терӗм ӑш ӑмра.

С алантӑм  та, чӑн малтан ҫине-ҫине ӑшши парса, 
питӗ вӑйлӑ тарларӑм . М унча вӗри пулнине питӗ шут- 
сӑр ю рататӑп ҫав эпӗ, — ку  енчен хам ӑрӑн  асаттене 
хывнӑ пулм алла. 'Астӑватӑр та пулӗ, вӑл  мунчара ӑшши 
парса тултарса ҫапӑнм а ты тӑнсан, никам  та  тӳссе 
тӑрайм астчӗ вӗт, пурте тухса таратчӗҫ! Эпё те 
ҫавӑн манерлӗрех... П ӗрре ҫапӑнтӑм , иккӗ ҫапӑнтӑм, 
унтан пахчана тухса пӗр кана курӑк ҫинче пӑсланса 
выртрӑм... Ах, ырӑ-ҫке! Унтан к аял л а  кӗтӗм те тап- 
ратрӑм  ҫӑвӑнма... Ш ывӗ нумай, вӗри... П уҫа ик-виҫӗ 
хут ҫурӑм, унтан пӗтӗм ш ӑм м а-ш акка кӑпӑкласа 
лартрӑм  —  ниҫта пӗр ӳт татки курӑнмасть, мамӑк- 
кӗрёк тӑхӑннӑ пек!.. Ф ронтра кун пек мунчасем ытла 
час-час тӗл пулмаҫҫӗ-ҫке, пӗрре май килнӗ чух — ыр 
курас, терӗм ӗнтӗ...

Анчах ҫав вӑхӑтра манш ӑн пачах та кётмен япала 
пулса тӑчӗ: мунча тулаш ӗнче тӑрук кӗрс-кӗрс! кӗм-



сӗрт! турӗ те, мунча чӳречи чӑнкӑр-р! вӑркӑн-са тухса 
кайрӗ...

Мӗн шуйттанӗ? М ӗне пӗлтерет ку? Ниҫта та  ним 
те ҫукчӗ-ҫке?

— Кӗрс! кӗрс! ш ӑтӑр-ш арт!— турӗ каллех. Мунча 
сив чир ты тнӑ пек чётресе илчё, маччаран ман тап- 
таса пуҫ ҫине шӑпӑрр! тӑпрапа тусан тӑкӑнчӗ...

Пӗтрӗм! Ак сана мунча! Вӗри мунча вырӑнне тип 
мунча!

П ӗррех сиксе тухрӑм тулалла...
Хӑлхана самолет сасси кӗрсе кайрӗ:
— Аррр... ӑррр...
П ӑхатӑп—сы влӑш ра, шӑп ман пуҫ тӑрринче, нимӗҫ- 

сен «хейншелӗ», хайхи, «турчка» текенни, вӗҫе парать! 
Ху-уллен вӗҫет, пӗр вырӑнта тӑнӑ пекех...

— Кӗрс! кӗрс!
Ш уйттан пуҫӗ, ҫӗр ҫинче никама сиен тумалли 

тупайманнипе, улӑхра ҫӳрекен пӗчӗк кӗтӳ ҫине грана- 
тӑсем ы вӑтать иккен. Тупнӑ вӗт «объект»! Пирӗн 
выльӑхсене те пулин вӗлерсе хӑварасш ӑн, ҫӑхан! 
Антан тухса кайнӑ мӗскён ӗнеоемпе пӑрусём ниҫта 
кайса кӗме пӗлмеҫҫӗ, тискеррӗн мёкӗрое унталла та 
кунталла ыткӑнаҫҫӗ, виҫҫӗш ӗ-тӑваттӑш ӗ вилнӗ е аман- 
нӑ пулмалла, улӑх варринче выртаҫҫӗ.

Ы-ых, ҫилӗ килсе кайрӗ манӑн! Чыш кӑсем хӑйсе- 
мех чӑмӑртанчӗҫ, шӑлсем ш ӑтӑртатса илчӗҫ... анчах 
мӗн тӑватӑн-ха ӑна? Нимён те тӑваймастӑн! Т ӑратӑп  
ухмах пек пӑхса... Хам ҫаппа-ҫарамас, ӳт ҫинчи 
супӑнь кӑпӑкӗ типсе хытса ларм а пуҫларӗ, тата ытла 
пит ӑш ах та мар, тес пулать. Анчах мунчана кёме 
шикленетёп ёнтё — паклаттарё те пёрре, патёнчех 
к у к ӑр ӑл са  выртӑн!



Унччен те пулмарё), ҫак «турчка» пулеметран ша- 
тӑртаттарчӗ. Темиҫе пуля ман тавраш рах  ҫӗре тӑрӑнса 
тусан сирпӗтрӗ...

А яикалла тапса сикрём вара, мён тӑвае  тетён? 
Чип-чипер курса тӑнӑ ҫӗртех вилсе выртни е аман- 
ни — кам а кирлё вӑл? Аҫта та  пулин пытанас пулать 
кунтан! Анчах ӑҫта пытанас-ха? й ёр и -тавр а  тип-тикёс, 
пёр ш ӑтӑк-путӑк та ҫук, пёр лакӑм  та! Пульӑсенчен 
хӑтӑлм а пулё-ха хуть, анчах та вал эсремет каллех 
гранатӑсем  ы вӑтма тытӑнсан? Тен, унӑн бомбӑсем те 
пур, кам пӗлет ӑна?

Х ӑвӑрах  чухлатӑр ёнтё, манӑн ш ухӑш ласа тӑм а 
вӑхӑт пулман... Эпӗ ҫатан карта урлӑ 'яшт! сиксе каҫ- 
рӑм та  юханшыв еннелле вӑркӑнтӑм  кӑн а  — ҫат-ҫат- 
ҫат-ҫат... Хыҫалта татах  кӗрслетрӗ, татах  ш атӑртат- 
рӗ... Кӗҫ, м алта пӑтранчӑк ш ы влӑ лупаш ка пуррине 
асӑрхарӑм . Те тарӑн  вӑл , те ӑш ӑх, ӑн а -к ӑ ш  ш утлама- 
рӑм , часрах чупса ҫитрӗм те — лап! выртрӑм ҫавӑн- 
та... Ҫ улларахпа, ш ӑрӑх чух, кунта ӑш ӑпа аптранӑ 
кӑвакал  чӗпписем ыр курнӑ пулм алла та ёнтё, анчах 
халь мана та  ю рарӗ. Л ай ӑхах  вы рнаҫрӑм  — ҫы вӑхрах 
граната мӑр, бомба ҫурӑлсан та  осколоксем тивес 
ҫук мана. К у та  тем ex тӑрать  ун пек чух!

В ы ртатӑп ёнтё хаш каса... Хӗрсе кайнӑокер, малтан 
нимёнех те сисмерём, анчах та шывё сивё иккен. 
А л-урана ҫатӑрах тытма пуҫларӗ. Т у я т ӑ п — нумаях 
тӳссе выртаяс ҫук. Ы тларах выртсан — пӑсӑлм а та 
пулать, мур илесшё!

Нимӗҫ тата  пёр-икё хутчен печё те ш ӑп л ан ч ё .. 
Хуллен кӑна пуҫа ҫӗклесе пӑхатӑп... «Хейншель» улӑх 
ҫийӗн тата  тепре ҫаврӑнчӗ те хӗвеланӑҫнелле ҫул 
тытрӗ. Киле каять... Выльӑхсене вӗлерсе, амантса





пӗтерчӗ те — ч«переХ|, лӑпкӑнах каять халь! Н икам та 
тивм ест йна* никам та кансёрлемест! Эх, ирсёр!..

Эп лупаш каран  сиксе тухрӑм. Ну... тунмасӑрах 
калас пулать: хам ҫине пйхма та  хӑруш ӑччё ҫав! 
Тӑп-тӑр л ап р а  вӗт! Лупанжинче ш ывран ы тларах йӑл- 
м ака пулнӑ та... Ҫ ав вӑхӑтра кам  та  пулин курас пул­
сан, кулсах вилмелле ёнтё манран. Ну, Ҫ ӑпала-а, 
пи-ит лайӑх  ҫӑвӑннӑ иккен эс мунчара! Тепӗр сысна 
ҫури те кун пекех вараланайм асть!—тейӗччӗҫ мана.

Анчах эпё хам ҫинчен ш ухӑш ларӑм . Эпё «турчка> 
ҫинчен куҫ илеймесӗр тӑтӑм . Темӗн тӗрлӗ те ылхантӑм 
ӑна. В ӑл инҫетрен инҫете кайса пырать, часах куҫ- 
ран та  ҫухалать акӑ... Епле мӑш кӑл! Епле тарӑх- 
м алла ку!

Ним тӑвайманнипе, чунӑм пӳлӗнсе ҫитнипе, лач! 
суртӑм та, каялла, мунча патнелле чупрӑм.

— Тепре ӑшши парса лайӑхрах  хӗртӗнес те:, тасал- 
каласа  часрах ротӑна таврӑнас...

... Н умай та каяй м арӑм  — сулахай енчен самолет- 
сем хыттӑн дӗрлёни илтӗнчӗ. Пат! чарӑнса тӑтӑм . 
К амӑн-ш и кусем? К аллех фаш ист ҫӑханёсем-ши?.. 
Ҫук иккен, хамӑрӑн! Хамӑрӑн! В ӑрман хыҫӗнчен хӗр- 
лӗ ҫӑлтӑрлӑ икӗ «хурчка» ҫиҫӗм пек вӑркӑнса тухрӗҫ 
те тӳрех хайхи «турчка» ҫинелле ыткӑнчӗҫ.

—  Ёррр... кӗрр... ӗрр... кӗрр...
Иккӗш ӗ ик енчен пырса тапӑнчёҫ фаш иста. Пӗри 

ҫӳлерехрен, тепри аяларахран... Тапратрӗҫ пулеметсен- 
чен ҫунтарма! Кун лек пуласса кӗтмен тӑш ман уктал- 
ла  пӑрӑнма тӑчӗ, кунталла — ҫук, шалиш!

—  А ха-а, лекрӗн-и, бандит! —  кӑш кӑрса ятӑм эпӗ, 
ҫав тери хӗпӗртесе кайса. — Тин вӗҫерӗнеймӗн пирӗн 
алӑран!..



Унччен те пулмарё, вут хыпса та илчё ҫакна. М ал­
тан  ҫулӑм курӑнчӗ, унтан хура-кӑвак тӗтӗм палкаса 
тухрё... Ҫ ав самантрах ун айӗнче ш урӑ чӑмӑркка ку- 
р й н ч ё — летчикё параш ю тпа сикрё ёнтё...

— Пулчё! Капут! — такам а илттерме тӑрӑш нӑ 
пекех кӑш кӑрса ятӑм та вара эпё, мунча еннелле тата 
хытйрах чупрӑм...

—  Т ы татӑпах ку ҫӑхана! Чёрёллех тытса киле- 
тёп!..

М унчана кёнё-кёмёнех хам тӑрӑх ик-виҫ курка 
шыв ятӑм , унтан, васканипе, ҫара ӳт ҫинех брюки, 
пурттенкке чӗркемесӗрех атӑ тӑхӑнса ятӑм  та, автом а­
т а  ҫӗклесе, каялла саксе тухрйм.

П араш ю тист вйрман ҫинелле анать... Ч асах  йывйҫ- 
сем хушшине кӗрсе куҫран ҫухалма та  пултарать. 
В аскас пулать манйн! Эпё мёнле чупнине хйвйрах 
чухлам алла ёнтё. Пёлместёп, тен, эпё нихҫан та  ун пек 
чупман пулё...

Эпё вйрман патне ҫитеспе параш ю тист чйнах та 
курйнми пулчё. Анчах куншйн эпё пйшйрханмарйм: 
пёлетёп вёт-ха, параш ю тран ытла тйруках вӗҫерӗнсе 
пытанма ҫук. М ана урйххи тарйхтарчё:' кунта шурлйх 
пуҫланать иккен... урасем путма пуҫларӗҫ! Анчах ним 
тум а та ҫук, пурёпёрех м алалла кайм алла, тёш м ана 
ты тм аллах  манйн. Тӗмеске ҫинчен тӗмеске ҫине, тун- 
к ата  ҫинчен тунката ҫине сиксе, тепёр чух чӗркуҫҫисем 
таранах  кӗрсе ларса, вйрм ана ҫитрӗм. Вйрманё ытла 
ҫйрах мар иккен — чылай инҫетри курйнать. Маншйн 
ку  аван пулчё-ха...

Вйрмана кӗрсен, пёр икҫӗр метр та чупмарйм пу- 
л а с  — йывйҫран ҫакйннй сенкер параш ю т курйнса та 
кайрё хайхи. Йывйҫ ҫумӗнче ҫын мӗлки тӗрмешет:



ахӑртнех, параш ю т стрдатисенчен часрах вёҫерӗнме 
тӑрӑш ать-тӑр.

— Сто-ой! X a-альт!.. — кӑш кӑрса ятӑм  эпӗ. 
Ф ашист, паллах, нимён те чӗимерӗ. й ы в ӑҫ  хыҫне

лы танчӗ те ман еннелле умлӑн-хыҫлӑн виҫӗ хут печӗ. 
Пёр пули хампа ю нашар йывӑҫах пырса тиврӗ.

— Чанк! — турӗ те йывӑҫ хуппине вистесе кайрӗ. 
«Аха-а, эс капла эппин-ха, парӑнм а ш утламастӑн

п у л а ть !— терӗм тата ы тларах т а р ӑ х с а .— Ю рӗ апла 
пулсан!..»

— Ш атӑрр! — тутартӑм  автоматран.
Пӗр хуш ӑ ш ӑп пулчӗ. Эп м алаллах  пыратӑп: пӗр 

йывӑҫ хӳттинчен тепӗр йывӑҫ патне... Унтан нимӗҫ 
татах  печӗ ман ҫинелле. Эпё те хирӗҫ петӗм... Вӑл 
перет — эпӗ перетӗп.

— Сдавайсь! Х а-альт!— «ӑш кӑртӑм  каллех.
Анчах та нимӗҫ епле пулсан та  хӑтӑл атӑп ах  тенё

пулм алла. Анӑҫсӑр хытӑ тарм а тапратрӗ. Иывӑҫсем 
хушшинче вёлт те вёлт! кӑна тӑвать  унӑн кӗлетки. 
Эп — ун хыҫҫӑн... Ч ухласа илтём: унӑн пистолетӗнче 
патронсем пӗтнӗ те, тин ёнтё мана нимёнле сиен те 
тӑваяс  ҫук та, тарса ӳкесшӗн...

Чы лай хӑвалам алла пулчё ҫакна. Чупатӑп-чупатӑп 
та  автоматран ҫунтарса илетёп, унтан каллех чупа- 
тӑп. Патронсем пур-ха манӑн, ӗнер кӑна диска туп- 
тулли авӑрланӑччӗ!

Ҫав вӑхӑтра урасем каллех путма ты тӑнчӗҫ—  
татах  ш урлӑх пуҫланчӗ. К уратӑп — фаш ист ш урлӑха 
чӗркуҫҫи таранах  кӗрсе кайрё, путасран аллисемпе 
сы влӑш ран тытма хӑтланнӑ пекех хӑлаҫланать. Кёҫех 
манӑн та  ун хыҫҫӑн кӗрсе кайм а тивет. К аллех вара-



л ан м алла пулать! Тарӑхни-мӗнӗпе вара тепре чарӑнса 
тӑтӑм  та лайӑх  кӑна тӗллесе ш атӑртаттартӑм ...

Ф аш ист аллисене тӑрук ҫӳлелле ҫӗклесе илчӗ те, 
вӑрӑм м ӑн  ҫухӑрса ярса, м алалла тирӗнсе кайрё. П ул­
чё хайхискер!

Тепӗр минутран, шӗвӗ гаылчӑка пур еннелле сир- 
пӗнтерсе, ун патне чупса ҫитсе тӑтӑм . Хам та  ӗнтӗ 
пӗҫӗ кӑкӗ таранах лап ра ӑшне путнӑ.

— Цурюк, эсрелӗ! Цурюк! — автоматпа султӑм ун 
ҫинелле.

М ан тӑш ман, этем сӑнне ҫухатмаллах вараланса 
пӗтнӗскер, ура ҫине тӑм а пикенчӗ, анчах ҫавӑнтах 
ӳкрӗ. А маннӑ ӗнтӗ, тӑраймасть.

— Мой нога нет... — йынӑш са ячӗ хӑй.
Уринчен тивнӗ иккен. Утаймасть. Мӗн тӑвас-ха

кунпа? Ты ткӑна лекнӗ чӗрӗ тӑш м ана л ач акар а  пӑрах,- 
са  хӑварм астӑн  ӗнтӗ! «Чӗлхе» вӗт вӑл! Епле паха 
«чӗлхе» тата!..

Нумай ш ухӑш ласа тӑм асӑрах, ҫухавирен ҫавӑрса 
тытрӑм та  ҫакна, ш урлӑхран типӗрех ҫӗре туртса кӑ- 
ларса хутӑм.

— Н о г а ...— каллех йынӑшса ячӗ вӑл.
—  К ӑтарт, хӑш тӗлте? — тетӗп.
Вӑл чӗркуҫҫисенчен ҫӳлерех тӗллесе кӑтартрӗ. Ана 

икӗ уринчен те лекнӗ пулнӑ. Ним тума та  ҫук, хӑйӗн 
аялти кӗпине ҫурсах суранӗсене ҫыхеа ятӑм. Анчах та 
ку нимех те мар-ха. М анӑн ӑна ротӑна илсе ҫитер- 
мелле, унтан ш таба ӑсатм алла вӗт-ха! Т аврара никам 
та  ҫук.„ Ирӗксӗрех ҫак тӑд-тӑр лап ра пулнӑ фаш иста 
хамӑн йӑтса «айм алла пулчё. Паллах), вӑл мана ҫул 
ҫинче кансӗрлеорен эпӗ унӑн аллисене каял л а  ҫыхса 
лартрӑм . Тӑш ман мӗн ш утланине ӑҫтан пӗлетӗн! Пычӗ



вара ман хулпуҫҫи ҫинче оысна тушки пек силленсе. 
й ы в ӑр  тата  хӑй. Ю рать-ха, хамӑн вӑй пур та, аптра- 
марӑм...

В ӑрмантан тухнӑ чух мана хирӗҫ хам ӑрӑн  ротӑри 
йӗкӗтсем чупса ҫитрӗҫ. Пирӗн «хурчкасем» «хейншеле» 
ҫапса антарнине вӗсем те курнӑ-мӗн, вёсем те ҫак 
параш ю тиста тытма васкан ӑ  пулнӑ. Анчах вӗсем кӑш т 
каярах  юлчӗҫ, эп малтарахран ӗлкӗртӗм.

Х амӑр йӗкӗтсем мана епле мухтани ҫинчен кала- 
мастӑп ӗнтӗ, вӑл ахалех паллӑ. Вӗсем ҫдвӑнтах йывӑҫ 
тураттисенчен носилка пекки турӗҫ те нимӗҫе ун ҫине 
хурса йӑтса кайрӗҫ. Эпё вара тепӗр хут мунчана тав- 
р ӑнса питӗ лай ӑх  ҫӑвӑнса тухрӑм...



ЧЕЧЕК ҪЫХХИ

лаш кинчен хам авланни ҫинчен к а л а с а  
парам  ёнтё сире. М ан арӑм а пёлетёр- 
ха вёт эсир, вӑл пӗлтӗр ялхуҫалӑх ин- 
ститучё пётерчё те халь М ТС-pa агро- 
номра ӗҫлет...

В ӑрҫӑ пӗтнӗ хыҫҫӑн эпё киле тӑру- 
ках таврӑнм арӑм , виҫӗ ҫула яхӑн 
сверхсрочнӑйра пултӑм. Командир- 

сем ю рататчёҫ те мана, ш ав ӳкӗтлетчӗҫ:
— Тепрер ҫула юл ӗнтӗ службӑра! Аҫта васкатӑн ? 

Килте сана арӑму кӗтет-и, ачу-пӑчу пурни?—тетчӗҫ.^ 
Старш ина званине ҫитерчёҫ, офицерСен столовӑ- 

йӗнче начальник помощникӗ турӗҫ, ӗҫ укҫи лай ӑх  тӳ- 
леҫҫӗ. В аскам арӑм  вара, служить турӑм  та  турӑм. 
Пурпӗр мар-им хуть те ӑҫта ӗҫлесен те — ҫӗршьгв 
валли!

Анчах пӗр-ик ҫултан анне киле чӗнме пуҫларӗ: ва- 
тӑлатӑп  ӗнтӗ, кил-ҫуртӑмӑр пуш ӑ пек туйӑнать, саниа 
пӗрле кайнисем таврӑнса арлӑ-арӑм лӑ, ачаллӑ-пӑчал- 
л ӑ  пулса пӗтрӗҫ, манӑн кӑна кин те, мӑнуксем те ҫук, 
тет...



Ш ел пек туйӑнчӗ карчӑка. Х ӑҫантанпа печчен пу- 
рӑн ать  вӗт. Атте 1941 ҫултах, М ускава хӳтёленӗ чух 
пуҫне хунӑ, аппан хӑйӗн ҫемйи пур, эпё те килтен 
кайнй нумай пулать.

Т аврӑнтӑм  ва;ра. Ҫуркунне, ҫутҫанталэк илемлӗ 
ешӗл тум тӑхӑнеан, ҫарансем  ҫинче чечексем ҫурӑлма 
ты тӑннӑ вӑхӑтра ҫитрӗм. Ну... п аллӑ ёнтё, анне к а л а ­
ма та ҫук хӗпӗртерӗ, сӑра турӗ, тӑвансем  пыра-пыра 
кайрёҫ, хӑйсем патне те чӗнчӗҫ. й ӑл и н е  хӑвӑр пӗ- 
летӗр.

Ҫапла ик-виҫ кун иртрӗте, ан н ем ана авлантарасси 
ҫинчен калаҫм а тытӑнчӗ. Вӑхӑчӗ ҫитрӗ ӗнтӗ, ҫирӗм 
пиллӗкрен иртрӗн, атту тата  ват хусах ячё тухӗ, 
текелет.

Ана хирӗҫ тӑруках нимӗн те калам ар ӑм . К улкала- 
тӑп  ҫеҫ:

— Х аль те тиркеҫҫӗ пуль ёнтё м ана,—тетӗп.
Ҫ ак вӑхӑтра, утта тухиччен, пирӗн тӑрӑхра  «пухӑ- 

сем» йыш лӑ пулаҫҫӗ: Иш лей пуххи, И ш ек пуххи, Хра- 
ути пуххи), М ам ӑш  пуххи... Ҫуллахи ярм ӑркӑсем  ӗнтӗ 
вӗсем. Хӑшпӗр ҫӗрте вӗсене ҫимӗк теҫҫӗ пулас.

— Х амӑр ялта кӑм ӑл а  каяканни ҫук пулсан, пу- 
хӑсенче лайӑхрах  пӑхса ҫӳре,—вӗрентет мана анне.

— Л айӑхраххине тӗл пулсан, вӑрласа килес-и?— 
каллех кулатӑп эпӗ.

— Вӑ,рлама саккун ҫук-ха вӑл, ун пек тӑв ас  мар, 
анчах паллаш сан—кайеа калаҫм а ю рамасть-им? Сан 
пек каччӑнах тиркес ҫук-ха,—тет анне.

М ан хыҫҫӑн пӗр эрнерен хамӑн ача чухнехи тусӑм 
Христофор таврӑнчӗ. Ш култа вӗреннӗ чух эпир ӑна 
«Христофор Колумб» тесе чӗнеттӗмӗр, ма тесессӗн 
вӑл  ҫырмари пӗвере кӗпе ҫумалли валаш касене пухса



«флот» тума ю рататчӗ. Эпир пёр ҫыранта индеецсем 
пулаттӑмӑр, унйн «флочӗ» ҫине ухӑсемпе переттӗмӗр, 
вӑл испанецсен командирӗ пулса пире тапӑнатчӗ. 
В ӑрҫӑ вӑхӑтӗнче ҫак Христофор флота лекнӗ те чӑнах 
та А мерикӑра пулса курнӑ иккен. Ик-виҫӗ кун хушши 
каласа кӑтартрӗ вӑл Америка ҫинчен, хӑй сура-сура 
вӑрҫать; пуринчен ытла унта негрсене этем вырӑнне 
хуманни тарӑхтарнӑ-м ӗн ӑна.

Анчах ку—сӑмах майӗн кӑна-ха.
Ҫ ак «Колумб» та  ман пекех хусахчӗ. Ана та амӑ- 

шӗ авлантарасш ӑнччӗ. М ан аннерен те ы тларах хис- 
тетчӗ:

— Ёҫ ҫине тухиччен кин тупнӑ пултӑр ман валли!
Хайхи, ты тӑнтӑмӑр ҫакӑнпа пухӑсене ҫӳреме. Ятар-

ласа , хӗрсем тупас тесех мар, халӑхпа пӗрле пулма, 
вӑл савӑннине курма. Ну... хӗрсемпе калаҫм а та  хи- 
рӗҫех пулман ӗнтӗ. Каччӑсем вӗт.

Чӑн малтан Иш лее кайрӑмӑр. Христофорӑн кунта 
аппӑш ӗ пур, почтӑра ӗҫлет. Иртерех ҫитнипе, юлташ 
мана ун патне илсе кӗртрӗ. Хӑна тукаларӗҫ пире. 
Эпир сӗтел хушшинче ларн ӑ чух темле икӗ хӗр пырса 
кӗчӗҫ. П ӗри— сап-сарӑ, пысӑк кӑвак  куҫлӑ, вырӑсла 
тумланнӑ, тепри— хурарах сӑнлӑ, куҫӗсем хура хурлӑ- 
хан пек, пёвӗпе сарринчен лутрарах, ялти пек тум- 
ланнӑ: кӗрен тутӑр, шап-шур катанпир кӗпе, симӗс 
пурҫӑн саппун, уринче хура туфли. И ккӗш ӗ те ҫав 
тери кӑм ӑла каймаллаокерсем...

Пире паллаш тарчӗҫ.
— Тоня,—терё сарри, пире алӑ парса.
—  В ера,— пуҫӗпе сулса илчӗ хурараххи.
Вӗсене сӗтел хушшине лартрӗҫ. Эпир ӗнтӗ ку хӗр- 

семпе сӑмах-ю мах луҫласа ярасш ӑнччӗ, анчах Христо­



фор аппӑш ӗсем патне татах  эпир паллам ан  ҫынсем 
пырса кӗчӗҫ те, калаҫасси  пулмарё. Ч асах  эпир яр- 
мӑрккӑна кайса ҫаврӑнса ҫӳрес терӗмӗр.

—  Атьӑр пирӗнпе, —  чӗнтӗмӗр хӗрсене.
Вӗсем килӗшрӗҫ. Урама тухсан, Христофор саррипе 

юнаш ар утрӗ, эпӗ —  хурараххипе. Хӗрсем енӗпе моряк- 
сем хӑю ллӑрах вӗт-ха,—Христофор тӳрех ыйтса пӗлме 
тытӑнчӗ:

—  Аҫтисем пулатӑр эсир, хӗрсем? П ӗлме ирӗк пар- 
самӑрччӗ...

—  Эп кунтисемех, — терё Тоня.
—  Аҫта ӗҫлетӗр?
— П очтӑра, сирӗн аппупа пӗрлех, телефонисткӑра 

ӗҫлетӗп.
—  Эсир тата?— ыйтрӑм эпё те Вера тенинчен.
— Ҫӗньялсем...
—  Еҫлетӗр-и?
— Ёҫлемесӗр кам ҫӑкӑр ҫиет?— Темшӗн В ера хӑ- 

йӗн ю лташ ӗ ҫине чӑрр... пӑхса илчӗ. Унӑн илемлӗ пит- 
куҫӗ ҫинче вӑрттӑн кулӑ палӑрчӗ.

—  Секрет эппин?
— Ним секречӗ те ҫук. К олхозра ӗҫлетӗп.
— М ӗнле ӗҫре? Сирӗн пек ҫам рӑк пикесем кучухне 

фермӑсенче ёҫлекен...
— Ҫук, унта мар. П ож арникре ӗҫлетӗп.— Вера ту- 

тисене тутӑр вӗҫӗпе хупласа, сасӑпах кулса илчӗ. 
Тӳрех сисрӗм — улталать ку, анчах сисмӗш пултӑм.

— Пур йышши пушарсене те сӳнтеретӗр-и вар а?— 
ун куҫӗсенчен пӑхса ыйтрӗ Христофор.

— Пурне те,—терё Вера.
— К алӑпӑр , пӗр-пӗр каччӑн чӗри ҫунма тытӑнсан, 

ӑна та сӳнтерме пултаратӑр-и?



— Ун пеккинех сӳнтерсе курман та, анчах кирлех 
пулсан сӳнтерме пулать те пулё.

—  П ултарм алла пек ҫав...
Чы лай ҫӳрерӗмӗр ҫавӑн пек калаҫкаласа , кӑм ӑллӑн  

кулкаласа. Ҫав хуш ӑрах хӗрсене гренки текен мӑйӑр 
илсе ҫитертӗмӗр, вӗсемпе пӗрле карусель ҫине ларса 
ҫаврӑнтӑмӑр, цирк курса тухрӑмӑр, унтан тухсан 
крем-сода ӗҫрӗмӗр.

Ун пек чух вӑхӑт иртни сисӗнмест вӗт: каҫ пулма 
та  пуҫларӗ.

— Ну, вӑхӑта лайӑх  ирттернӗшӗн тавтапуҫ сире, 
манӑн каяс пулать,—терё Вера, аллинчи сехечӗ ҫине 
пӑхса илсе.— Сывпулӑр...

— Чимёр-ха, мёншён пит час?
— Ултӑ сехетре пирён колхоз машини каять. Юл- 

сан—ҫуран утм алла пулать...
— Ан васкӑр ёнтё!— Хам сисмесӗрех, ҫакна ик 

аллинчен те ярса ты трӑм .— Ҫӳрер кӑштах!
— Ҫук, ҫук... Ан та  ӳкӗтлӗр... — ман ҫине Ҫав тбри 

аш шӑн пӑхса, пуҫне пӑркаласа илчӗ хӗр.
— Эппин, хӑҫан курӑп-ха эп сире?— чӗрем сикме 

тытӑннине туйса ыйтрӑм эпӗ.— Ҫитес вырсарникун 
М амӑш  пуххине пымастӑр-и?

— Пӗлместӗп... Тен, пыратӑп та-и...
— Эппин, тӗл пулатпӑр? Тупатӑп эп сана!
— Х алӑх нумай пулать те унта, ӑҫтан ш ыраса 

тупӑн?
— Эс карусель патне пыр!
— К аруселӗ пулмасан?
— Епле пулмасть? Пулать!
— Ну, сывпулӑр...— Вӑл мана ю лашки хут куҫӗ-



семпе ҫунтарса илчё те, татах  сехечӗ ҫине -пйхса илсе, 
халйх хушшине кӗрсе кайса ҫухалчӗ.

—  Тарчӗ пулать?—кулса илчӗ Тоньйна хулӗнчен 
тытса тӑракан  Христофор.— Эх, эсё те ҫав... кавалер! 
Хам пулсан— ниепле те вӗҫертессӗм ҫук...

—  Ничево, — терём эпё, — тен, вӗҫернеймӗ-ха!
Сисетёр пуль ёнтё, ҫак хура хёр ман чёрене хытах

хуокатрё. Киле таврённй чух та  куҫ умӗнчех тӑчӗ вйл, 
ҫӗрле тёлёкре те курйнчё, ир тйрсан та тӳрех йна аса 
илтём. Хам унйн ятне кйна пёлетёп те-ха ёнтё... Пал- 
лах, пож арник пирки юри каларё вйл. Хёрсен ййли 
ҫавйн пек вӗт— хййсем ҫинчен ытла тйруках каласа 
памаҫҫӗ... 'Анчах, тепёр тесен, вйл йҫта тата  кам пул­
са ӗҫлени пурпёр мар-и? Ҫынни лаййх пултйр! Ыт- 
ти—тарам .

Эрнипех шухйш ласа пурйнтйм ҫак В ера ҫинчен. 
Хйҫан ҫитӗ-ши ку вырсарникун! Тӳсме ҫу к ку р ас  килет 
вёт... Христофора кун ҫинчен тӗп-тӗрӗссипех, ним пы- 
тарм асй^ах  каласа патйм. Анчах вйл кулчӗ ҫеҫ:

—  Ш вартовать туса * лартрё эппин сан чӗрӳне! 
Полундра'11*, старшина!..

—  Ан кул, санйн хйвйн та ӗҫсем ҫавӑн пекрех- 
ха,—терём йна хирӗҫ.—Ҫ ак эрне хушшинчё Иш лее 
мёншён виҫӗ хут кайса килнине лаййх чухлатпйр!

— A nna патне кайрйм...— каллех кулчё вйл.
— Асту, аппу патне пулмасйр!
Вырсарникун ирех тухса кайрймйр М амйш а. Эпир 

ҫитнӗ чух ярмйркка тин ҫеҫ пухйнма пуҫланйччӗ-ха. 
Тӳрех карусель патне пырса тйтймйр. Н икам ах та ҫук.

* Моряксен чӗлхипе — кӑкарса лартрё, тени пулать.
'■* Сыхлан!



— У лталанӑ сана хура куҫ,— йӗкӗлтесе илчӗ Хрис­
тофор.

— Пулма пултараймасть!—тетӗп.
— П ултарать ҫав; пӗлетӗн-и, вырӑссен ҫавӑн пек 

такм ак пур: не влюбляйся в черный глаз, черный 
глаз— обманчив...

Чӑнах, мана хам а та Вера улталанӑ пек туйӑнма 
пуҫларӗ. Вуник сехет иртрӗ, пӗрре... Темиҫе хут та 
ҫаврӑнса пытӑмӑр карусель патне—м ан хура куҫ пу- 
рӗпӗр курӑнмарӗ. Ҫиллӗм те килме пуҫларӗ: мёнле 
тивӗҫпе кун пек турӗ вӑл? М ана, гварди старшинине, 
хӑйӗнпе ҫав тери ырӑ кӑм ӑл о а  калаҫн ӑ ҫынна...

Ҫӳресен-ҫӳресен, Христофорпа иксӗмӗр малтан тӗл- 
леттернӗ вырӑна тата  тепӗр хут пытӑмӑр та, карусель 
тавра тӑракан  ҫамрӑксем хушшинче эпӗ сасартӑк Вера 
майлӑрах хӗре асӑрхарӑм : ҫавӑн пекех ҫаврака питлӗ, 
хуп-хура куҫлӑ... Анчах ку... чӑваш ла мар, вырӑсла 
тумланнӑччӗ. Чечеклӗ крепдешин платьепе, ҫӳҫӗсене 
ӗнсе таран  кастарнӑ та  кӑтралатнӑ, аллинче пӗчӗкҫеҫ 
ридикюль... Ш ӑтарас пек пӑхатӑп. Вӑл-ш и, вӑл м ар­
ши? Хӗр те май ҫине темиҫе хутчен пӑхса кула-кула 
илчӗ. Кулли Верӑннах! Вера ку! Ак сана... пожарник!

В ара ҫынсене сиркелесех ун патне пырса тӑтӑм  та 
хӑю ллӑнах алла патӑм:

— Ы рӑ кун пултӑр!
М ан хыҫҫӑн Христофор та ҫитсе тӑрса сывлӑх сун- 

чӗ ӑ«а.
— Тупрӑмӑр хайхи таркӑна! Аҫта ҫухалса пурӑн- 

тӑр паян?—терӗ вӑл ман хӗре.
— Нимӗнле таркӑн  та мар,—кулса илчё В ера,— 

ҫухалса та ҫӳремен. Сире эпӗ паҫӑрах куртӑм... Х ӑвӑр 
паллам астӑр та, эп айӑплӑ-им уншӑн?



—  А ртистка пулм алла эсир, мён тери улш ӑнма 
пултаратӑр!

—  Урӑх тум тӑхӑнни— улшӑнни пулать-и?
Христофор, мана шелленӗ пек, ассӑн сы влэса ячӗ:
—г- Эх, В аня, Ваня! Хӑвна ху разведчик тетӗн,

анчах пӗрре курнӑ хӗре паллаймастӑн!..
Унтан вӑл нумай та  тӑм арӗ, таҫта пӑрӑнса ҫухал- 

чӗ. Пире кансӗрлес мар, терӗ пулм алла ӗнтӗ. П аллах, 
тӗрӗс турӗ, ун пек чух— виҫҫӗмӗш ытлашши, теҫҫӗ...

Каҫченех ҫӳрерӗмӗр вара В ерӑпа. Питӗ уҫӑмлӑ хӗр 
пек туйӑнчӗ вӑл мана. Эп ун ҫинчен ы тларах та ы тла­
рах ыйтса пӗлме тӑрӑш рӑм , хам пирки те чылай к а ­
л аса патӑм. Пӗр-пӗринпе ҫы вӑхрах паллаш ас пулать- 
ҫке! Анчах хӑй ҫинчен вал ытлаш ш и нимех те кала- 
марӗ ҫав. Хёрсем вёсем именекен халӑх...

Хальхинче эпё ӑна маш инӑпа ям арӑм , хӑйсен ялне 
ҫитиех хам ӑсатрӑм . Ешӗл вӑрман витӗр тухрӑмӑр 
эпир, чечеклӗ улӑхсем тӑрӑх, тинӗс пек хумханакан 
хирсем урлӑ утрӑмӑр... М ан чӗрем тулнӑҫемӗн тулса 
пычӗ. Ю ратса пӑрахрӑм  эпё ку хӗре, фронтра пӗрре 
Сахвине ятлӑ тутар хӗрне ю ратнӑ пекех хӗрӳллӗн 
ю ратрӑм...

Ял хыҫне ҫитсен, вӑл чарӑнса тӑчӗ:
—  Урӑх ан пыр... аван мар...
В ӑл ман алла ты тса чӑмӑртарӗ. Ку вара мана кӑ- 

варпа тӗртнӗ пекех пулчӗ.
—  Вера!..
— М ӗн?— куҫран ҫав тери йӑваш ш ӑн пӑхрӗ хӗр.
— Эпё... Эпё ы ранах сирӗн пата пыратӑп!
— Мён тума?
—  Аҫу-амнӳпе калаҫм а! Ан-лан эс мана...
— Ҫук, Ваня^ ун пек пулма пултараймасть.



— Мёншён? Н еуш лӗ эс м ана ним чухлӗ те килӗш- 
терместӗн?

— Ы ран ирех эпӗ Ш упаш кара тухса каятӑп...
— Мён тума?
— З п  Ш упаш карта ӗҫлетӗп вӗт. Отпуск пӗтрӗ 

манӑн.
—  Аҫта ӗҫлетӗн?—тӗлӗнсех кайрӑм эпӗ.
— Ун ҫинчен сана пӗлмех те кирлӗ мар.
— Мӗншӗн апла?
— 'Ахалех.
Пӗр хушӑ эпё ним калайми пулса тӑтӑм . Чӗре пӑ- 

чӑртанса илчё: эппин, ку хӗр ман валли мар, хулара 
унӑн урӑххи те пулма пултарать!

— Анчах сана Ш упаш кара пырса курма пулать-и?__
ыйтрӑм чылайран тин.

— М а ю рамасть пуль? Уркенмесен— пыр: Белин­
ского, 22. Яланах хавас пулӑп сана кётсе илме...

— Ҫ ак кунсенчех пыратӑп! Мёншён тесен малаш - 
не эпё сансӑр... пултараймастӑп!..

— Юрё, пыр... Анчах халь кай. Ҫынсем курсан— 
аван мар. Сывпул!

Вӑл ман алла икё аллипех тытса чӑм ӑртарӗ те, 
пахчаналла вӑш т кӑн а  кёрсе кайрё. Эп чылайччен 
такам  тухатнӑ пек пулса тӑтӑм...

— Белинского, 22, 22...— пӑш ӑлтатса илтём те ун­
тан  хамӑр ял еннелле тӳрӗрен тӳрӗ утрӑм. Хамӑн ҫав 
тери ю рлас килчӗ...

Ф **
Х ӑвӑрах чухлама тивӗҫ, халь ӗнтӗ эпӗ кунӗн-ҫёрӗн 

Вера ҫинчен кӑна ш ухӑш ласа, ӑна хам майлӑ ҫавӑрса 
ҫитерес ӗмӗтпе ҫеҫ пурӑнтӑм. Тепӗр ш ӑматкун, выр-



сарние хирӗҫ, каҫ пуласпа, Ш упаш кара персе те ҫит- 
рӗм. Ы ран —  канм алли кун, калаҫм алӑх  вӑхӑт пу­
лать...

Автобус ҫинчен ансанах, Хӗрлӗ площ адь варринче 
постра тӑракан  яш така милиционер патне пытӑм та 
Белинский урамне мӗнле тупмалли ҫинчен ыйтрӑм.

В ӑл мана честь парсах ӑнлантарчӗ:
—  Ҫ апла хӑпарм алла та ҫавӑнталла пӑрӑнмалла...
—  Тавтапуҫ!—Tecei, хам та честь патӑм.
Анчах эпё темиҫе утӑм тусан, вал м ана каялла 

чёнсе илчё:
— Хӑш ҫурт кирлё сире?
—  22 .

—  Пӗлетӗп вӑл ҫурта. К ам а курасш ӑн унта эсир?
— Х амӑр ялсене,— терём те уттара патӑм. Анчах 

хам ӑш ӑм ра: «В ерӑна палла.каноке|р мар-ши ку? 
Каччи аптрам асть так-тӑ...» тесе ш ухӑш ларӑм . Анчах 
кӗвӗҫес-тӑвас кӑм ӑл  пулмарё.

Ҫитрӗм ҫитес ҫӗре. К рыльца ҫине хӑпарса ш а ш а- 
рӑм. М ана хирӗҫ ш апш ур ҫӳҫлӗ, питӗ кӑм ӑл л ӑ  карчӑк 
тухса тӑчӗ.

—  В ера П етрова сирӗн патӑрта пурӑнать-и, 
асанне?

— Пирӗн патра та-ха, ҫук-ха вӑл, ы вӑлӑм . Вуник- 
кӗччен деж урствӑра нулать.

— Д еж урствӑран  тӳрех киле килет-и?
— Аҫта кайтӑр ӗнтӗ тата?
Анмарӗ ман ӗҫ. Ну, юрё эппин, текелесе, крыльца 

ҫинчен хуллен кӑн а  каялла антӑм.
— Ы ран ирпе килӗр эппин!—терӗ карчӑк.
— Тавтапуҫ.
— К ам килчё тесе калас Верӑна?



— Х ӑвӑр ялсем, те...
К аҫ пулса килме пуҫларӗ. Темӗн пысӑкӑш  хӗрлӗ 

ҫатма пек хӗвел йӑлӑмри вӑрман хыҫнелле анать. 
Заводсен трубисенчен тухакан тӗтӗм те ун ҫутинче 
ҫутӑ-кӗрен тӗслӗн курӑнать. Унта-кунта электричество 
хунарӗсем ҫутӑлчӗҫ...

Эпӗ Хӗрлӗ площ аде анса Атӑл хӗрринелле утрӑм. 
Тротуарсем ҫинче л ӑк  тулли халӑх— ӗҫ хыҫҫӑн уҫӑлма 
тухнӑ ӗнтӗ. Ҫ ам рӑк мӑш ӑрсем питё нумай, ман пек 
салтак пулнисем те хӗрсене ҫавӑтнӑ, ш ӑкӑл-ш ӑкӑл 
калаҫса пыраҫҫӗ. Эп кӑна пӗччен...

Атӑл ҫине тухрӑм—унта та  халӑх тем чухлех, ан­
чах эп палланӑ пӗр ҫын та ҫук. Кичем пулма пуҫларӗ 
мана. Аптранӑ енне, кино кӗрсе курас терём. Унтан 
пӗр вунӑ сехет тӗлӗнче тухрӑм та  сада кайса лар- 
тӑм — музыка итлес кӑм ӑл  пулчё. Анчах хамӑн шухӑш 
Вера ҫинчех.

— Вуниккӗ тӗлне вёсен крыльци ҫине кайса л ара- 
тӑп... М ӗнле тӗл пулӑпӑр-ш и, мӗн калӗ  вӑл мана?..

Чӗре хытӑран хытӑ тапать хамӑн...
Вунпӗр сехет иртсен, садра халӑх сахалланчӗ. 

Унта-кунта, йывӑҫ тӗмисем айӗнчи саксем ҫинче, кӑ- 
мӑллӑн пӑш ӑлтатакан  мӑш ӑрсем ҫеҫ юлчӗҫ.

— К аяс ёнтё,—терём те тӑрса утрӑм...
Кукӑр аллея мана чечексем патне илсе тухрё. Пы- 

сӑк, илемлё клумба. Электричество ҫутинче хӗрлё, 
кӑвак, сенкер чечексем тӗлӗрсе лараҫҫӗ. Таҫтан шу- 
хӑш пырса кӗчӗ мана:

— В ера валли лай ӑх  кӑна букет туса каяс! Ана 
чечек ҫыххипе кӗтсе илес... Питӗ лай ӑх  пулать вӗт!..

Пӗлетӗп-ха ӗнтӗ кун пек ҫӗрте чечексем татм а ю ра-



маннине, анчах... мӗн тӑвас тетӗн? Ю рату вӗт! Ҫа)В 
ш ар кӑтартать  ҫынна час-часах!

У нталла-кунталла пӑхса илтём те, хӳтӗрех вырӑна 
кукленсе ларса , ҫӑтӑр-ҫатӑр, ҫӑтӑр-ҫатӑр татм а ты тён­
тём ... Сылтём алёпа тататёп , сулахай алла пухатёп... 
Хитре букет пулать! Анчах....

—  Мён тёватёр  эсир, граж данин?—терё хыҫалта 
хулён сасё.

Эп вёш т кёна сиксе тётём  та букета ҫурӑм хыҫне 
тытрём. М ан умра милиционер тёра парать.

— Мён тёватёр , тетёп!
— Нимён те тум астӑп -ҫке...— тетёп.
— Ҫурӑм хыҫне мён пытартёр?
— Нимён те мар...
— Чечек татрёр эсир! Тӳлӗр 15 тенкё штраф!
— М ёншён?—тёлённё пек пултӑм эпё.— Ҫ ак ку- 

рёкш ён 15 тенкӗ-и? Чипер калаҫӑр...
— А эсир чипер хётланёр!— сассине хытарчё ми­

лиционер.— Тӳлеместёр? Апла пулсан, атьёр отделе- 
нине.

— Тӳлеместӗп те, отделенине те пымастёп,—татса 
хутём эпё. М анӑн, айванӑн, укҫа кёлар м ал л а та тыт- 
тарм алла пулнӑ, ӗҫӗ те пётетчё, анчах... характер вёт! 
С алтак-ҫке, гвардеец! К айран ӳкӗнтӗм те ҫав...

М илиционер пёррех ш ёхёртрё.
—  К айрёмёр! Утёр малтан! Чечекёсене пёрахса 

хёварм а ан ш утлёр тата! — асёрхаттарчё вёл мана.
Мён тёвас  тетён? В ласть представительне хирӗҫ 

каятён-им? У трёмёр. Эп— малта, ман алёра чечек 
ҫыххи, вёл— ман хыҫран. К аялла ҫаврӑнса пёхма та 
хушмасть, чён-чён преступнике илсе пынё пекех илсе 
пырать...





Ҫитрӗмӗр отделенине. Кӗрсенех, алӑк  патӗнче, ҫам- 
рӑк  кӑна кӗҫӗн лейтенант темскер вуласа ларать. 
М ана илсе килекенни ун умне тӑчӗ те хӑвӑрт кӑна 
рапортларӗ:

— П алл ӑ  мар граж данин общество йӗркине пӑс- 
рӗ... С адра чечексем татрӗ!

— Докуменчӗсем пур-и?
— Тӗрӗслемен. В ӑл ш траф тӳлесшӗн пулмарё.
—  Граж данин, паспорт кӑтартӑр!—терӗ дежурнӑй.
Эп маларах, ҫутӑ ҫӗререх тухрӑм та, ман чёлхе

ҫӑвар маччи ҫумнех ҫыпӑҫса ларчӗ... Д еж урнӑй  кӗҫӗн 
лейтенант— манӑн савнӑ Вера иккен! Вера! Ҫӗр ҫӑт- 
тӑр! П улать вӗт тӗнчере...

П аспорта кӑларса тыттартӑм . Хамӑн пӗтӗм пит- 
куҫ вутпах ҫунать,, хӑлхасем те пӗҫерсе кайрӗҫ. П ал- 
лать  те акӑ, мён тери намӑс пулать мана!..

— Паспорчӗ тӗрӗсех,—терё те Вера, ман ҫине куҫ- 
харш исем айӗн пӑхса чутах кулса яратчӗ, темле ты- 
тӑнса тӑчӗ кӑна.— Анчах ш траф не тӳлеттерес пулать.

М ана илсе килекенни хӑйӗн сумкинче квитанци кё- 
некине ш ы рама пӗшкӗнчӗ, ҫав вӑхӑтра апӗ, пӗр-ик 
утӑм м ал ал л а  ярса пусса:

— В ера, эп сан валли вёт...— терём шӑппӑн.
Вӑл мана пӳрнипе ю наса илчё:
— Вуниккёччен кёт!
Урӑх нимён те калам арё . Ну, паллах ёнтё, ш траф ­

не тӳлерӗм эпё:, квитанци пачӗҫ мана...
— К айм а пултаратӑр ,—терё хам а илсе килекенни. 

Эп алӑк  патне ҫитсен:— Букетне илсе кайӑр , 15 тенкё 
тӑрать  вёт, лӑрахм а ш ел,—^тесе кулса илчё.

Эп урам а тухрӑм. Хам йӗп-йӗпе тарланӑ иккен... 
Ҫӳрерӗм вара вуниккёччен калле-м алле, алӑри чечек-



сен ы рӑ шӑршипе киленсе. Унтан Вера та тухрӗ. Питӗ 
шутсӑр хытӑ кулчӗ манран...

М айӗпе Атӑл хӗррине тухрӑмӑр, кӑвак  ҫутӑ кили- 
чченех ш ӑкӑл-ш ӑкӑл  калаҫса ҫӳрерӗмӗр. Ю лашкинчен 
сӑмах пине ҫитрӗ пулмалла, сак ҫине лартӑм ӑр та, 
пӗр хушӑ нимён те чӗнмерӗмӗр...

Эп ӑна пӗрремӗш хут питҫӑмартинчен чуптуса 
илтӗм.

— К аллех ш траф тӑвасран  хӑрамастӑн-и?— хуллен 
ыйтрӗ вӑл, пуҫне ман кӑкӑр ҫине хурса.

— Ҫук, хӑрамастӑп , хуть те вунӑ квитанци ҫыр, 
ҫирӗм, вӑтӑрӑш не ҫ.ыр,—терём те эпӗ, тутинченех 
чуптурӑм.

...Ҫав ирхине вара пирӗн чӗресем ёмӗрлӗхех 
пӗрлешрӗҫ.

1945—1954.

Хасеплё вулакансем!
; Ҫак кёнекене вумаса тухнӑ хыҫҫӑн вӑл сире кӑмӑла 
!} кайни е кайманна ҫинчен, малашне сирӗн мӗнле кӗнеке- 
> сем ытларах вулас килни ҫинчен ҫырса пӗлтерме ыйтат- 
$  пӑр.
11 Пирён адрес: г. Чебоксары, Дом  печати, Чувашгиз, 
! сект ор худож ественной лит ерат уры .

